
  S. Angelæ Mericiæ Virginis
Duplex

Tempora: Feria IV infra Octavam Ascensionis


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Vírginum Dóminum, * Veníte, adorémus, allelúja.


Ant. Regem Vírginum Dóminum, * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Vírginum Dóminum, * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Vírginum Dóminum, * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Vírginum Dóminum, * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Regem Vírginum Dóminum, * Veníte, adorémus, allelúja.






Hymnus {ex Commune aut Festo}



Vírginis Proles, Opiféxque Matris,


Virgo quem gessit, peperítque Virgo:


Vírginis festum cánimus beátæ,


Accipe votum.


 


Hujus orátu, Deus alme, nobis


Débitas pœnas scélerum remítte;


Ut tibi puro resonémus almum


Péctore carmen.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus, omni


Témporis ævo.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Allelúja, * allelúja, allelúja.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et justítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti justítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória ejus fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ ejus afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 45 [3]


45:2 Deus noster refúgium, et virtus: * adjútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine ejus.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio ejus, non commovébitur: * adjuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Jacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Jacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






℣. Deus regeneravit nos in spem vivam, allelúja.


℟. Per resurrectiónem Jesu Christi ex mórtuis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit Epístola secúnda beáti Joánnis Apóstoli


2 Joannes 1:1-5


1 Sénior Eléctæ dóminæ, et natis ejus, quos ego díligo in veritáte, et non ego solus, sed et omnes qui cognovérunt veritátem,


2 Propter veritátem, quæ pérmanet in nobis, et nobíscum erit in ætérnum.


3 Sit vobíscum grátia, misericórdia, pax a Deo Patre, et a Christo Jesu Fílio Patris in veritáte, et caritáte.


4 Gavísus sum valde, quóniam invéni de fíliis tuis ambulántes in veritáte, sicut mandátum accépimus a Patre.


5 Et nunc rogo te dómina, non tamquam mandátum novum scribens tibi, sed quod habúimus ab inítio, ut diligámus altérutrum.


℣. Tu autem, Dómine, miserére nobis.


℟. Deo grátias.


 


℟. Post passiónem suam per dies quadragínta appárens eis, et loquens de regno Dei, allelúja:


* Et, vidéntibus illis, elevátus est, allelúja: et nubes suscépit eum ab óculis eórum, allelúja.


℣. Et convéscens, præcépit eis, ab Jerosólymis ne discéderent, sed exspectárent promissiónem Patris.


℟. Et, vidéntibus illis, elevátus est, allelúja: et nubes suscépit eum ab óculis eórum, allelúja.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


2 Joannes 1:6-9


6 Et hæc est cáritas, ut ambulémus secúndum mandáta ejus. Hoc est enim mandátum, ut quemádmodum audístis ab inítio, in eo ambulétis.


7 Quóniam multi seductóres exiérunt in mundum, qui non confiténtur Jesum Christum venísse in carnem: hic est sedúctor, et Antichrístus.


8 Vidéte vosmetípsos, ne perdátis quæ operáti estis: sed ut mercédem plenam accipiátis.


9 Omnis qui recédit, et non pérmanet in doctrína Christi, Deum non habet: qui pérmanet in doctrína, hic et Patrem et Fílium habet.


℣. Tu autem, Dómine, miserére nobis.


℟. Deo grátias.


 


℟. Omnis pulchritúdo Dómini exaltáta est super sídera:


* Spécies ejus in núbibus cæli, et nomen ejus in ætérnum pérmanet, allelúja.


℣. A summo cælo egréssio ejus, et occúrsus ejus usque ad summum ejus.


℟. Spécies ejus in núbibus cæli, et nomen ejus in ætérnum pérmanet, allelúja.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


2 Joannes 1:10-13


10 Si quis venit ad vos, et hanc doctrínam non affert, nolíte recípere eum in domum, nec Ave ei dixéritis.


11 Qui enim dicit illi Ave, commúnicat opéribus ejus malígnis.


12 Plura habens vobis scríbere, nólui per cartam et atraméntum: spero enim me futúrum apud vos, et os ad os loqui: ut gáudium vestrum plenum sit.


13 Salútant te fílii soróris tuæ Eléctæ.


℣. Tu autem, Dómine, miserére nobis.


℟. Deo grátias.


 


℟. Exaltáre, Dómine, allelúja,


* In virtúte tua, allelúja.


℣. Eleváta est, magnificéntia tua super cælos, Deus.


℟. In virtúte tua, allelúja.


℣. Glória Patri, et Fílio, * et Spirítui Sancto.


℟. In virtúte tua, allelúja.






Nocturnus II.


Ant. Allelúja, * allelúja, allelúja.


Psalmus 47 [4]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est juméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum justi in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus ejus.


48:18 Quóniam cum interíerit, non sumet ómnia: * neque descéndet cum eo glória ejus.


48:19 Quia ánima ejus in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est juméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






℣. Deus suscitávit Christum a mórtuis, allelúja.


℟. Ut fides nostra et spes esset in Deo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Angela Merícia, Decentiáni, Veronénsis diœcésis óppido ad lacum Benácum in dicióne Venéta, piis orta paréntibus, a prima ætáte virginitátis lílium, quod perpétuo serváre statúerat, sédula sepsit. Ab omni mulíebri ornátu abhórrens, egrégiam vultus formam pulchrámque cæsáriem studióse fœdávit, ut cælésti dumtáxat animárum Sponso placéret. In ipso autem adolescéntiæ flore paréntibus orbáta, austerióris vitæ desidério in desértum locum aufúgere tentávit; sed, ab avúnculo prohíbita, novit præstáre domi, quod in solitúdine non lícuit. Cilício ac flagéllis frequénter usa, carnem nónnisi infírma valetúdine, vinum in Nativitátis et Resurrectiónis Domínicæ tantum celebritáte; complúres vero dies, nihil omníno degustávit. Oratióni dédita, brevíssimum humi carpébat somnum. Dæmónem vero sub lucéntis ángeli forma sibi illúdere conántem agnóvit prótinus, et conjécit in fugam. Tandem patérnis bonis abdicátis, et hábitum ac régulam tértii órdinis sancti Francísci ampléxa, evangélicam paupertátem virginitátis laudi conjúnxit.


℣. Tu autem, Dómine, miserére nobis.


℟. Deo grátias.


 


℟. Propter veritátem, et mansuetúdinem, et justítiam:


* Et dedúcet te mirabíliter déxtera tua, allelúja.


℣. Spécie tua et pulchritúdine tua inténde, próspere procéde, et regna.


℟. Et dedúcet te mirabíliter déxtera tua, allelúja.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Nullum pietátis offícium erga próximos omíttens, paupéribus, quidquid sibi ex mendicáto victu superésset, largiebátur; libénter ministrábat ægrótis, plúraque cum magna sanctitátis fama peragrávit loca, ut vel solátio esset afflíctis, vel reis véniam impetráret, vel infénsos ínvicem reconciliáret ánimos, vel e vitiórum cœno sceléstos revocáret. Angelórum pane, quem únice esuriébat, frequentíssime refécta, tanta caritátis vi ferebátur in Deum, ut sæpius extra sensus raperétur. Sacra Palæstínæ loca, summa cum religióne, obívit; quo in itínere et visum, quem ad Cydónias appúlsa oras amíserat, eódem regréssa recuperávit, et barbarórum captivitátem ac naufrágium ímminens divínitus evásit. Romam dénique, firmam Ecclésiæ petram veneratúra et amplíssimæ jubilæi véniæ percúpida, sedénte Cleménte séptimo, accéssit; quam summus Póntifex allocútus, ejúsdem sanctimóniam suspéxit et commendávit summópere; nec ab Urbe ipsam abíre ante permísit, quam álio cælitus vocátam agnóvit.


℣. Tu autem, Dómine, miserére nobis.


℟. Deo grátias.


 


℟. Dilexísti justítiam, et odísti iniquitátem:


* Proptérea unxit te Deus, Deus tuus, óleo lætítiæ, allelúja.


℣. Propter veritátem, et mansuetúdinem, et justítiam.


℟. Proptérea unxit te Deus, Deus tuus, óleo lætítiæ, allelúja.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Bríxiam ítaque, ubi domum ad sanctæ Afræ templum condúxit, revérsa, novam ibi vírginum societátem, sicut cælésti voce ac visióne mandátum sibi fúerat, sub certa disciplína sanctísque vivéndi régulis constítuit, quam sanctæ Ursulæ invíctæ vírginum ducis patrocínio ac nómine insignívit: eam vero perénnem futúram morti próxima prædíxit. Tandem prope septuagenária, dives méritis evolávit in cælum sexto Kaléndas Februárii anni millésimi quingentésimi et quadragésimi. Cujus cadáver per ipsos trigínta dies inhumátum, flexíbile ac vivo simíllimum perseverávit. Demum in sanctæ Afræ templo inter céteras, quibus illud abúndat, Sanctórum relíquias repósito, plúrima ad ejus sepúlcrum agi statim cœpére mirácula; quorum fama late diffúsa, non Bríxiæ modo et Decentiáni, sed álibi étiam vulgo cœpit nuncupári beáta, ejúsque imágo aris impóni: immo sanctus ipse Cárolus Borromæus non multis post annis dignam, quæ ab apostólica Sede in sanctárum Vírginum album referrétur, Bríxiæ palam asséruit. Cultum vero illi jámdiu a pópulis exhíbitum, et et tum locórum Ordináriis probátum, tum plúribus étiam summórum Pontíficum indúltis munítum, Clemens Papa décimus tértius solémni decréto ratum hábuit ac confirmávit. Eam tandem, novis miráculis rite probátis insígnem, Pius Papa séptimus, solémni canonizatióne in Vaticána basílica perácta, die vigésima quarta Maji anno millésimo octingentésimo séptimo, sanctárum Vírginum catálogo adscrípsit.


℣. Tu autem, Dómine, miserére nobis.


℟. Deo grátias.


 


℟. Afferéntur Regi vírgines post eam, próximæ ejus;


* Afferéntur tibi in lætítia et exsultatióne, allelúja.


℣. Spécie tua et pulchritúdine tua; inténde, próspere procéde, et regna.


℟. Afferéntur tibi in lætítia et exsultatióne, allelúja.


℣. Glória Patri, et Fílio, * et Spirítui Sancto.


℟. Afferéntur tibi in lætítia et exsultatióne, allelúja.






Nocturnus III.


Ant. Allelúja, * allelúja, allelúja.


Psalmus 49(1-15) [7]


49:1 Deus deórum, Dóminus locútus est: * et vocávit terram,


49:1 A solis ortu usque ad occásum: * ex Sion spécies decóris ejus.


49:3 Deus maniféste véniet: * Deus noster et non silébit.


49:3 Ignis in conspéctu ejus exardéscet: * et in circúitu ejus tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos ejus: * qui órdinant testaméntum ejus super sacrifícia.


49:6 Et annuntiábunt cæli justítiam ejus: * quóniam Deus judex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * juménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo ejus.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 49(16-23) [8]


49:16 Peccatóri autem dixit Deus: * Quare tu enárras justítias meas, et assúmis testaméntum meum per os tuum?


49:17 Tu vero odísti disciplínam: * et projecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut justificéris in sermónibus tuis, et vincas cum judicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea justítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Jerúsalem.


50:21 Tunc acceptábis sacrifícium justítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






℣. Deus et Dóminum suscitávit, allelúja.


℟. Et nos suscitábit per virtútem suam, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 25:1-13


In illo témpore: Dixit Jesus discípulis suis parábolam hanc: Símile erit regnum cælórum decem virgínibus, quæ, accipiéntes lámpades suas, exiérunt óbviam sponso et sponsæ. Et réliqua.


 


Homilía sancti Gregórii Papæ


Homilía 12 in Evangelia


Sæpe vos, fratres caríssimi, admóneo prava ópera fúgere, mundi hujus inquinaménta devitáre, sed hodiérna sancti Evangélii lectióne compéllor dícere, ut, et bona, quæ ágitis, cum magna cautéla teneátis;  ne per hoc, quod a vobis rectum géritur, favor aut grátia humána requirátur;  ne appetítus laudis subrépat, et, quod foris osténditur, intus a mercéde vacuétur. Ecce enim Redemptóris voce decem vírgines, et omnes dicúntur vírgines, et tamen intra beatitúdinis jánuam non omnes sunt recéptæ;  quia eárum quædam, dum de virginitáte sua glóriam foris éxpetunt, in vasis suis óleum habére noluérunt.


℣. Tu autem, Dómine, miserére nobis.


℟. Deo grátias.


 


℟. Hæc est Virgo sápiens, quam Dóminus vigilántem invénit, quæ accéptis lampádibus sumpsit secum óleum:


* Et veniénte Dómino, introívit cum eo ad núptias, allelúja.


℣. Média nocte clamor factus est: Ecce sponsus venit, exíte óbviam ei.


℟. Et veniénte Dómino, introívit cum eo ad núptias, allelúja.






℣. Jube, domne, benedícere.


Benedictio. Cujus festum cólimus, ipsa intercédat pro nobis ad Dóminum.


℟. Amen.


 


Lectio 8


Sed prius quæréndum nobis est quid sit regnum cælórum, aut cur decem virgínibus comparétur, quæ étiam vírgines prudéntes et fátuæ dicántur. Dum enim cælórum regnum constat quia reprobórum nullus ingréditur, étiam fátuis virgínibus cur símile esse perhibétur? Sed sciéndum nobis est quod sæpe in sacro elóquio regnum cælórum præséntis témporis Ecclésia dícitur. De quo álio in loco Dóminus dicit: Mittet Fílius hóminis Ángelos suos, et cólligent de regno ejus ómnia scándala. Neque enim in illo regno beatitúdinis, in quo pax summa est, inveníri scándala póterunt, quæ colligántur.


℣. Tu autem, Dómine, miserére nobis.


℟. Deo grátias.


 


℟. Média nocte clamor factus est:


* Ecce sponsus venit, exíte óbviam ei, allelúja.


℣. Prudéntes vírgines, aptáte vestras lámpades.


℟. Ecce sponsus venit, exíte óbviam ei, allelúja.


℣. Glória Patri, et Fílio, * et Spirítui Sancto.


℟. Ecce sponsus venit, exíte óbviam ei, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


In quinque autem córporis sénsibus unusquísque subsístit;  geminátus autem quinárius denárium pérficit. Et, quia ex utróque sexu fidélium multitúdo collígitur, sancta Ecclésia decem virgínibus símilis esse denuntiátur. In qua quia mali cum bonis et réprobi cum eléctis admíxti sunt, recte símilis virgínibus prudéntibus et fátuis esse perhibétur. Sunt namque pleríque continéntes, qui ab appetítu se exterióri custódiunt et spe ad interióra rapiúntur, carnem mácerant, et toto desidério ad supérnam pátriam anhélant, ætérna prǽmia éxpetunt, pro labóribus suis recípere laudes humánas nolunt. Hi nimírum glóriam suam non in ore hóminum ponunt, sed intra consciéntiam cóntegunt. Et sunt pleríque, qui corpus per abstinéntiam afflígunt, sed de ipsa sua abstinéntia humános favóres éxpetunt.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, ejus intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Allelúja, * allelúja, allelúja.


Psalmus 96 [1]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 64 [2]


64:2 Te decet hymnus, Deus, in Sion: * et tibi reddétur votum in Jerúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum ejus.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio ejus.


64:11 Rivos ejus inébria, multíplica genímina ejus: * in stillicídiis ejus lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 100 [3]


100:1 Misericórdiam, et judícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem injústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Canticum Judith [4]


Judith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die judícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus ejus, et revertétur in terram suam: * in illa die períbunt omnes cogitatiónes eórum.


145:5 Beátus, cujus Deus Jacob adjútor ejus, † spes ejus in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit judícium injúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit justos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Capitulum Hymnus Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


Hymnus {Doxology: Asc}


Jesu, coróna Vírginum,


Quem Mater illa cóncipit


Quæ sola Virgo párturit,


Hæc vota clemens áccipe:


 


Qui pergis inter lília


Septus choréis Vírginum,


Sponsus decórus glória


Sponsísque reddens prǽmia.


 


Quocúmque tendis, Vírgines


Sequúntur, atque láudibus


Post te canéntes cúrsitant,


Hymnósque dulces pérsonant;


 


Te deprecámur súpplices,


Nostris ut addas sénsibus


Nescíre prorsus ómnia


Corruptiónis vúlnera.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.


 


℣. Diffúsa est grátia in lábiis tuis, allelúja.


℟. Proptérea benedíxit te Deus in ætérnum, allelúja.






Canticum: Benedictus {Antiphona ex Proprio Sanctorum}



Ant. Símile est regnum cælórum * hómini negotiatóri quærénti bonas margarítas: invénta una pretiósa, dedit ómnia sua, et comparávit eam, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam, allelúja.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, ejus intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Feria IV infra Octavam Ascensionis


Ant. Ascéndo ad Patrem meum, et Patrem vestrum: Deum meum, et Deum vestrum, allelúja.


 


℣. Dóminus in cælo, allelúja.


℟. Parávit sedem suam, allelúja.


 


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {ex Psalterio secundum tempora}



Ant. Allelúja.


Psalmus 25 [1]


25:1 Júdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die injustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt justi, et timébunt, et super eum ridébunt, et dicent: * Ecce homo, qui non pósuit Deum adjutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Jacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui scandis super sídera.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Nonas Júnii Luna quarta Anno Dómini 2033


 


Octáva Ascensiónis Dómini nostri Jesu Christi.


Romæ natális sanctórum Mártyrum Marcellíni Presbýteri, et Petri Exorcístæ, qui, sub Diocletiáno, cum multos in cárcere ad fidem erudírent, ídeo, post dira víncula et plúrima torménta, a Seréno Júdice decolláti sunt in loco qui dicebátur Silva Nigra; quæ deínde, in honórem Sanctórum, commutáto nómine, Silva Cándida appelláta est. Horum córpora in crypta, juxta sanctum Tibúrtium, sepúlta sunt; eorúmque sepúlcrum sanctus Dámasus Papa vérsibus póstea exornávit.


In Campánia sancti Erásmi, Epíscopi et Mártyris. Hic, sub Diocletiáno Augústo, primum plumbátis cæsus, deínde fústibus gráviter mactátus, post resína, súlphure, plumbo, pice, cera oleóque perfúsus, illǽsus appáruit; deínde Fórmiis, sub Maximiáno, divérsis atque immaníssimis supplíciis íterum tortus, sed ad confirmándum céteros a Deo servátus; tandem, vocánte Dómino, martýrio clarus, sancto fine quiévit. Ipsíus autem corpus Cajétam póstea translátum est.


Lugdúni, in Gállia, sanctórum Mártyrum Pothíni Epíscopi, Sancti Diáconi, Vétii, Epagáthi, Maturi, Póntici, Bíblidis, Attali, Alexándri et Blandínæ, cum áliis multis; quorum fórtia et iteráta certámina, témpore Marci Aurélii Antoníni et Lúcii Veri, Ecclésiæ Lugdunénsis epístola, ad Ecclésias Asiæ et Phrýgiæ scripta, recénset. In his sancta Blandína, sexu infírmior, córpore imbecíllior, conditióne dejéctior, diuturnióra et acerbióra certámina súbiens, et fortis adhuc pérmanens, gládio juguláta, céteros secúta est, quos hortabátur ad palmam.


In ínsula Proconnéso, in Propóntide, sancti Nicéphori, Epíscopi Constantinopolitáni, qui, paternárum traditiónum propugnátor acérrimus, pro cultu sanctárum Imáginum se Leóni Arméno, Imperatóri Iconoclástæ, constánter oppósuit; a quo mulctátus exsílio, ibídem, cum per quatuórdecim annos longum duxísset martýrium, migrávit ad Dóminum.


Romæ sancti Eugénii Primi, Papæ et Confessóris.


Trani, in Apúlia, sancti Nicolái Peregríni Confessóris, cujus mirácula in Concílio Románo, cui beátus Urbánus Papa Secúndus prǽfuit, recitáta sunt.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Sap 4:1


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {ex Psalterio secundum tempora}



Ant. Allelúja.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros ejus iníquitas: * et labor in médio ejus, et injustítia.


54:12 Et non defécit de platéis ejus * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum ejus, divísi sunt ab ira vultus ejus: * et appropinquávit cor illíus.


54:22 Mollíti sunt sermónes ejus super óleum: * et ipsi sunt jácula.


54:23 Jacta super Dóminum curam tuam, et ipse te enútriet: * non dabit in ætérnum fluctuatiónem justo.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Capitulum Responsorium Versus {ex Commune aut Festo}



2 Cor 10:17-18


Fratres: Qui gloriátur, in Dómino gloriétur. Non enim qui seípsum comméndat, ille probátus est; sed quem Deus comméndat.


℟. Deo grátias.


 


℟.br. Spécie tua et pulchritúdine tua, * Allelúja, allelúja.


℟. Spécie tua et pulchritúdine tua, * Allelúja, allelúja.


℣. Inténde, próspere procéde, et regna.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spécie tua et pulchritúdine tua, * Allelúja, allelúja.


 


℣. Adjuvábit eam Deus vultu suo, allelúja.


℟. Deus in médio ejus, non commovébitur, allelúja.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, ejus intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {ex Psalterio secundum tempora}



Ant. Allelúja.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique justítiam loquímini: * recta judicáte, fílii hóminum.


57:3 Étenim in corde iniquitátes operámini: * in terra injustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur justus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus justo: * útique est Deus júdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Capitulum Responsorium Versus {ex Commune aut Festo}



2 Cor 11:2


Æmulor enim vos Dei æmulatióne. Despóndi enim vos uni viro vírginem castam exhibére Christo.


℟. Deo grátias.


 


℟.br. Adjuvábit eam Deus vultu suo, * Allelúja, allelúja.


℟. Adjuvábit eam Deus vultu suo, * Allelúja, allelúja.


℣. Deus in médio ejus, non commovébitur.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Adjuvábit eam Deus vultu suo, * Allelúja, allelúja.


 


℣. Elégit eam Deus, et præelégit eam, allelúja.


℟. In tabernáculo suo habitáre facit eam, allelúja.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, ejus intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {ex Psalterio secundum tempora}



Ant. Allelúja.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia ejus prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Jacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adjútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes ejus, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Juda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Capitulum Responsorium Versus {ex Commune aut Festo}



Sap 4:1


O quam pulchra est casta generátio cum claritáte! Immortális est enim memória illíus, quóniam apud Deum nota est, et apud hómines.


℟. Deo grátias.


 


℟.br. Elégit eam Deus, et præelégit eam, * Allelúja, allelúja.


℟. Elégit eam Deus, et præelégit eam, * Allelúja, allelúja.


℣. In tabernáculo suo habitáre facit eam.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Elégit eam Deus, et præelégit eam, * Allelúja, allelúja.


 


℣. Diffúsa est grátia in lábiis tuis, allelúja.


℟. Proptérea benedíxit te Deus in ætérnum, allelúja.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, ejus intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








In Octava Ascensionis
Duplex majus III. ordinis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Viri Galilǽi, * quid aspícitis in cælum? Hic Jesus qui assúmptus est a vobis in cælum, sic véniet, allelúja.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Ant. Cumque intueréntur * in cælum eúntem illum, dixérunt, allelúja.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Ant. Elevátis mánibus, * benedíxit eis, et ferebátur in cælum, allelúja.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Ant. Exaltáte Regem regum, * et hymnum dícite Deo, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem regum, et hymnum dícite Deo, allelúja.






Ant. Vidéntibus illis, * elevátus est, et nubes suscépit eum in cælo, allelúja.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Hymnus Versus {ex Commune aut Festo}



Act. 1:1-2


Primum quidem sermónem feci de ómnibus, o Theóphile, quæ cœpit Jesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.


℟. Deo grátias.


 


Hymnus


Salútis humánæ Sator,


Jesu, volúptas córdium


Orbis redémpti Cónditor,


Et casta lux amántium:


 


Qua victus es cleméntia,


Ut nostra ferres crímina?


Mortem subíres ínnocens,


A morte nos ut tólleres?


 


Perrúmpis inférnum chaos:


Vinctis caténas détrahis;


Victor triúmpho nóbili


Ad déxteram Patris sedes.


 


Te cogat indulgéntia,


Ut damna nostra sárcias,


Tuíque vultus cómpotes


Dites beáto lúmine.


 


Tu, dux ad astra, et sémita,


Sis meta nostris córdibus,


Sis lacrimárum gáudium,


Sis dulce vitæ prǽmium.


Amen.


 


℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Canticum: Magnificat {Antiphona ex Proprio de Tempore}



Ant. Pater, * manifestávi nomen tuum homínibus quos dedísti mihi: nunc autem pro eis rogo, non pro mundo, quia ad te vénio, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pater, manifestávi nomen tuum homínibus quos dedísti mihi: nunc autem pro eis rogo, non pro mundo, quia ad te vénio, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Angelæ Mericiæ Virginis


Ant. Veni, Sponsa Christi, áccipe corónam, quam tibi Dóminus præparávit in ætérnum, allelúja.


 


℣. Diffúsa est grátia in lábiis tuis, allelúja.


℟. Proptérea benedíxit te Deus in ætérnum, allelúja.


 


Orémus.


Deus, qui novum per beátam Angelam sacrárum Vírginum collégium in Ecclésia tua floréscere voluísti: da nobis, ejus intercessióne, angélicis móribus vívere; ut, terrénis ómnibus abdicátis, gáudiis pérfrui mereámur ætérnis.


 


Commemoratio Feria IV infra Octavam Ascensionis


Ant. Pater, manifestávi nomen tuum homínibus quos dedísti mihi: nunc autem pro eis rogo, non pro mundo, quia ad te vénio, allelúja.


 


℣. Ascéndit Deus in jubilatióne, allelúja.


℟. Et Dóminus in voce tubæ, allelúja.


 


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


 


Commemoratio Ss. Marcellini, Petri, atque Erasmi, Episcopi, Martyrum


Ant. Lux perpétua lucébit Sanctis tuis, Dómine, et ætérnitas témporum, allelúja.


 


℣. Sancti et justi in Dómino gaudéte, allelúja.


℟. Vos elégit Deus in hereditátem sibi, allelúja.


 


Orémus.


Deus, qui nos ánnua beatórum Mártyrum tuórum Marcellíni, Petri atque Erásmi solemnitáte lætíficas: præsta, quǽsumus; ut, quorum gaudémus méritis, accendámur exémplis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Asc}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






In Octava Ascensionis
Duplex majus III. ordinis

Commemoratio: Ss. Marcellini, Petri, atque Erasmi, Episcopi, Martyrum


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Christum Dóminum ascendéntem in cælum, * Veníte adorémus, allelúja.


Ant. Allelúja, Christum Dóminum ascendéntem in cælum, * Veníte adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Christum Dóminum ascendéntem in cælum, * Veníte adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Christum Dóminum ascendéntem in cælum, * Veníte adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Christum Dóminum ascendéntem in cælum, * Veníte adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus, allelúja.


Ant. Allelúja, Christum Dóminum ascendéntem in cælum, * Veníte adorémus, allelúja.






Hymnus {ex Commune aut Festo}



Ætérne Rex altíssime,


Redémptor et fidélium,


Cui mors perémpta détulit


Summæ triúmphum glóriæ:


 


Ascéndis orbes síderum,


Quo te vocábat cǽlitus


Colláta, non humánitus,


Rerum potéstas ómnium:


 


Ut trina rerum máchina,


Cæléstium, terréstrium,


Et inferórum cóndita,


Flectat genu jam súbdita.


 


Tremunt vidéntes Angeli


Versam vicem mortálium:


Peccat caro, mundat caro,


Regnat Deus Dei caro.


 


Sis ipse nostrum gáudium,


Manens olýmpo prǽmium,


Mundi regis qui fábricam,


Mundána vincens gáudia.


 


Hinc te precántes quǽsumus,


Ignósce culpis ómnibus,


Et corda sursum súbleva


Ad te supérna grátia.


 


Ut, cum repénte cœ́peris


Clarére nube júdicis,


Pœnas repéllas débitas,


Reddas corónas pérditas.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Eleváta est * magnificéntia tua super cælos, Deus, allelúja.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es ejus? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subjecísti sub pédibus ejus, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eleváta est magnificéntia tua super cælos, Deus, allelúja.






Ant. Dóminus in templo * sancto suo, Dóminus in cælo, allelúja.


Psalmus 10 [2]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * justus autem quid fecit?


10:5 Dóminus in templo sancto suo, * Dóminus in cælo sedes ejus.


10:5 Óculi ejus in páuperem respíciunt: * pálpebræ ejus intérrogant fílios hóminum.


10:6 Dóminus intérrogat justum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam justus Dóminus, et justítias diléxit: * æquitátem vidit vultus ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in templo sancto suo, Dóminus in cælo, allelúja.






Ant. A summo cælo * egréssio ejus, et occúrsus ejus usque ad summum ejus, allelúja.


Psalmus 18 [3]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A summo cælo egréssio ejus, et occúrsus ejus usque ad summum ejus, allelúja.






℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola beáti Pauli Apóstoli ad Ephésios


Eph 4:1-8


1 Obsecro ítaque vos ego vinctus in Dómino, ut digne ambulétis vocatióne, qua vocáti estis,


2 Cum omni humilitáte, et mansuetúdine, cum patiéntia, supportántes ínvicem in caritáte,


3 Sollíciti serváre unitátem Spíritus in vínculo pacis.


4 Unum corpus, et unus Spíritus, sicut vocáti estis in una spe vocatiónis vestræ.


5 Unus Dóminus, una fides, unum baptísma.


6 Unus Deus et Pater ómnium, qui est super omnes, et per ómnia, et in ómnibus nobis.


7 Unicuíque autem nostrum data est grátia secúndum mensúram donatiónis Christi.


8 Propter quod dicit: Ascéndens in altum, captívam duxit captivitátem: dedit dona homínibus.


℣. Tu autem, Dómine, miserére nobis.


℟. Deo grátias.


 


℟. Post passiónem suam per dies quadragínta appárens eis, et loquens de regno Dei, allelúja:


* Et, vidéntibus illis, elevátus est, allelúja: et nubes suscépit eum ab óculis eórum, allelúja.


℣. Et convéscens, præcépit eis, ab Jerosólymis ne discéderent, sed exspectárent promissiónem Patris.


℟. Et, vidéntibus illis, elevátus est, allelúja: et nubes suscépit eum ab óculis eórum, allelúja.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Eph 4:9-14


9 Quod autem ascéndit, quid est, nisi quia et descéndit primum in inferióres partes terræ?


10 Qui descéndit, ipse est et qui ascéndit super omnes cælos, ut impléret ómnia.


11 Et ipse dedit quosdam quidem apóstolos, quosdam autem prophétas, álios vero evangelístas, álios autem pastóres et doctóres,


12 Ad consummatiónem sanctórum in opus ministérii, in ædificatiónem córporis Christi:


13 Donec occurrámus omnes in unitátem fídei, et agnitiónis Fílii Dei, in virum perféctum, in mensúram ætátis plenitúdinis Christi:


14 Ut jam non simus párvuli fluctuántes, et circumferámur omni vento doctrínæ in nequítia hóminum, in astútia ad circumventiónem erróris.


℣. Tu autem, Dómine, miserére nobis.


℟. Deo grátias.


 


℟. Omnis pulchritúdo Dómini exaltáta est super sídera:


* Spécies ejus in núbibus cæli, et nomen ejus in ætérnum pérmanet, allelúja.


℣. A summo cælo egréssio ejus, et occúrsus ejus usque ad summum ejus.


℟. Spécies ejus in núbibus cæli, et nomen ejus in ætérnum pérmanet, allelúja.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Eph 4:15-21


15 Veritátem autem faciéntes in caritáte, crescámus in illo per ómnia, qui est caput Christus:


16 Ex quo totum corpus compáctum et connéxum per omnem junctúram subministratiónis, secúndum operatiónem in mensúram uniuscujúsque membri, augméntum córporis facit in ædificatiónem sui in caritáte.


17 Hoc ígitur dico, et testíficor in Dómino, ut jam non ambulétis, sicut et gentes ámbulant in vanitáte sensus sui,


18 Ténebris obscurátum habéntes intelléctum, alienáti a vita Dei per ignorántiam, quæ est in illis, propter cæcitátem cordis ipsórum,


19 Qui desperántes, semetípsos tradidérunt impudicítiæ, in operatiónem immundítiæ omnis in avarítiam.


20 Vos autem non ita didicístis Christum,


21 Si tamen illum audístis, et in ipso edócti estis.


℣. Tu autem, Dómine, miserére nobis.


℟. Deo grátias.


 


℟. Exaltáre, Dómine, allelúja,


* In virtúte tua, allelúja.


℣. Eleváta est, magnificéntia tua super cælos, Deus.


℟. In virtúte tua, allelúja.


℣. Glória Patri, et Fílio, * et Spirítui Sancto.


℟. In virtúte tua, allelúja.






Nocturnus II.


Ant. Exaltáre, Dómine, * in virtúte tua: cantábimus et psallémus, allelúja.


Psalmus 20 [4]


20:2 Dómine, in virtúte tua lætábitur rex: * et super salutáre tuum exsultábit veheménter.


20:3 Desidérium cordis ejus tribuísti ei: * et voluntáte labiórum ejus non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite ejus corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória ejus in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, in virtúte tua: cantábimus et psallémus, allelúja.






Ant. Exaltábo te, * Dómine, quóniam suscepísti me, allelúja.


Psalmus 29 [5]


29:2 Exaltábo te, Dómine, quóniam suscepísti me: * nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti ejus: * et confitémini memóriæ sanctitátis ejus.


29:6 Quóniam ira in indignatióne ejus: * et vita in voluntáte ejus.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adjútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me, allelúja.






Ant. Ascéndit Deus * in jubilatióne, et Dóminus in voce tubæ, allelúja.


Psalmus 46 [6]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ascéndit Deus in jubilatióne, et Dóminus in voce tubæ, allelúja.






℣. Ascéndens Christus in altum, allelúja.


℟. Captívam duxit captivitátem, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Augustíni Epíscopi


Sermo 3 de Ascensione Domini, qui est 176 de Tempore


Omnia, caríssimi, quæ Dóminus Jesus Christus in hoc mundo sub fragilitáte nostra mirácula édidit, nobis profíciunt: qui dum humánam conditiónem sidéribus importávit, credéntibus cælum patére posse monstrávit: et dum victórem mortis in cæléstia elevávit, victóribus quo sequántur osténdit. Ascénsio ergo Dómini cathólicæ fídei confirmátio fuit: ut secúri in pósterum crederémus miráculi illíus donum, cujus jam in præsénti percepissémus efféctum: et fidélis quisque cum jam tanta percéperit, per ea, quæ cognóscit prǽstita, discat speráre promíssa, ac Dei sui prætéritam præsentémque bonitátem, quasi futurórum téneat cautiónem.


℣. Tu autem, Dómine, miserére nobis.


℟. Deo grátias.


 


℟. Tempus est, ut revértar ad eum, qui me misit, dicit Dóminus: nolíte contristári, nec turbétur cor vestrum:


* Rogo pro vobis Patrem, ut ipse vos custódiat, allelúja, allelúja.


℣. Nisi ego abíero, Paráclitus non véniet: cum assúmptus fúero, mittam vobis eum.


℟. Rogo pro vobis Patrem, ut ipse vos custódiat, allelúja, allelúja.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Super excélsa ergo cæli terrénum corpus impónitur: ossa, intra sepúlcri angústias paulo ante conclúsa, Angelórum cœ́tibus interúntur: in grémium immortalitátis mortális natúra transfúnditur: et ídeo sacra apostólicæ lectiónis testátur história: Cum hæc dixísset, inquit, vidéntibus illis, elevátus est. Dum audis elevátum, agnósce milítiæ cæléstis obséquium: unde hodiérna festívitas hóminis nobis et Dei sacraménta manifestávit. Sub una eadémque persóna, in eo qui élevat, divínam poténtiam; in eo autem, qui elevátur, humánam cognósce substántiam.


℣. Tu autem, Dómine, miserére nobis.


℟. Deo grátias.


 


℟. Non turbétur cor vestrum: ego vado ad Patrem; et cum assúmptus fúero a vobis, mittam vobis, allelúja,


* Spíritum veritátis, et gaudébit cor vestrum, allelúja.


℣. Ego rogábo Patrem, et álium Paráclitum dabit vobis.


℟. Spíritum veritátis, et gaudébit cor vestrum, allelúja.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Ideóque omnímodis detestánda sunt venéna Orientális erróris, qui ímpia novitáte præsúmit assérere Fílium Dei ac Fílium hóminis uníus esse natúræ. In altérutra enim parte, vel qui solum hóminem fuísse díxerit, negábit Conditóris glóriam: vel qui solum Deum, negábit misericórdiam Redemptóris. Quo génere non fácile Ariánus evangélicam póterit habére veritátem, ubi Fílium Dei nunc æquálem légimus, nunc minórem. Qui enim uníus natúræ Salvatórem nostrum mortífera persuasióne credíderit, solum hóminem, aut solum Deum cogétur dícere crucifíxum. Sed non ita est. Mortem enim nec solus Deus sentíre, nec solus homo superáre potuísset.


℣. Tu autem, Dómine, miserére nobis.


℟. Deo grátias.


 


℟. Ascéndens Christus in altum, captívam duxit captivitátem,


* Dedit dona homínibus, allelúja, allelúja, allelúja.


℣. Ascéndit Deus in jubilatióne, et Dóminus in voce tubæ.


℟. Dedit dona homínibus, allelúja, allelúja, allelúja.


℣. Glória Patri, et Fílio, * et Spirítui Sancto.


℟. Dedit dona homínibus, allelúja, allelúja, allelúja.






Nocturnus III.


Ant. Nimis exaltátus est, * allelúja: super omnes deos, allelúja.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Nimis exaltátus est, allelúja: super omnes deos, allelúja.






Ant. Dóminus in Sion, * allelúja: magnus et excélsus, allelúja.


Psalmus 98 [8]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis judícium díligit.


98:4 Tu parásti directiónes: * judícium et justítiam in Jacob tu fecísti.


98:5 Exaltáte Dóminum, Deum nostrum, et adoráte scabéllum pedum ejus: * quóniam sanctum est.


98:6 Móyses et Aaron in sacerdótibus ejus: * et Sámuel inter eos, qui ínvocant nomen ejus:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia ejus, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto ejus: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in Sion, allelúja: magnus et excélsus, allelúja.






Ant. Dóminus in cælo, * allelúja: parávit sedem suam, allelúja.


Psalmus 102 [9]


102:1 Bénedic, ánima mea, Dómino: * et ómnia, quæ intra me sunt, nómini sancto ejus.


102:2 Bénedic, ánima mea, Dómino: * et noli oblivísci omnes retributiónes ejus.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ juvéntus tua:


102:6 Fáciens misericórdias Dóminus: * et judícium ómnibus injúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies ejus, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et justítia illíus in fílios filiórum, * his qui servant testaméntum ejus:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli ejus: * poténtes virtúte, faciéntes verbum illíus, ad audiéndam vocem sermónum ejus.


102:21 Benedícite Dómino, omnes virtútes ejus: * minístri ejus, qui fácitis voluntátem ejus.


102:22 Benedícite Dómino, ómnia ópera ejus: * in omni loco dominatiónis ejus, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in cælo, allelúja: parávit sedem suam, allelúja.






℣. Ascéndo ad Patrem meum, et Patrem vestrum, allelúja.


℟. Deum meum, et Deum vestrum, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Marcum


Marc 16:14-20


In illo témpore: Recumbéntibus úndecim discípulis, appáruit illis Jesus: et exprobrávit incredulitátem eórum et durítiam cordis, quia iis, qui víderant eum resurrexísse, non credidérunt.  Et réliqua.


 


Homilía sancti Gregórii Papæ


Ex eadem Homilía 29.


De hac ascensiónis ejus glória étiam Hábacuc ait: Elevátus est sol, et luna stetit in órdine suo. Quis enim solis nómine, nisi Dóminus; et quæ lunæ nómine, nisi Ecclésia designátur? Quoúsque enim Dóminus ascéndit ad cælos, sancta ejus Ecclésia advérsa mundi omnímodo formidávit: at postquam ejus ascensióne roboráta est, apérte prædicávit quod occúlte crédidit. Elevátus est ergo sol, et luna stetit in órdine suo: quia cum Dóminus cælum pétiit, sancta ejus Ecclésia in auctoritáte prædicatiónis excrévit.


℣. Tu autem, Dómine, miserére nobis.


℟. Deo grátias.


 


℟. Ego rogábo Patrem, et álium Paráclitum dabit vobis,


* Ut máneat vobíscum in ætérnum, Spíritum veritátis, allelúja.


℣. Si enim non abíero, Paráclitus non véniet ad vos: si autem abíero, mittam eum ad vos.


℟. Ut máneat vobíscum in ætérnum, Spíritum veritátis, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Hinc ejúsdem Ecclésiæ voce per Salomónem dícitur: Ecce iste venit sáliens in móntibus, et transíliens colles. Considerávit namque tantórum óperum cúlmina, et ait: Ecce iste venit sáliens in móntibus. Veniéndo quippe ad redemptiónem nostram, quosdam, ut ita dicam, saltus dedit. Vultis, fratres caríssimi, ipsos ejus saltus agnóscere? De cælo venit in úterum, de útero venit in præsépe, de præsépe venit in crucem, de cruce venit in sepúlcrum, de sepúlcro rédiit in cælum. Ecce, ut nos post se cúrrere fáceret, quosdam pro nobis saltus manifestáta per carnem Véritas dedit: quia exsultávit ut gigas ad curréndam viam suam, ut nos ei dicerémus ex corde: Trahe nos: post te currémus in odórem unguentórum tuórum.


℣. Tu autem, Dómine, miserére nobis.


℟. Deo grátias.


 


℟. Ponis nubem ascénsum tuum, Dómine:


* Qui ámbulas super pennas ventórum, allelúja.


℣. Confessiónem et decórem induísti, amíctus lumen sicut vestiméntum.


℟. Qui ámbulas super pennas ventórum, allelúja.


℣. Glória Patri, et Fílio, * et Spirítui Sancto.


℟. Qui ámbulas super pennas ventórum, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Commemoratio: Ss. Marcellini, Petri, atque Erasmi, Episcopi, Martyrum


Petrus exorcísta, Diocletiáno imperatóre, Romæ a Seréno júdice propter christiánæ fídei confessiónem missus in cárcerem, Paulínam Artémii, qui cárceri præerat, filiam a dæmone agitátam liberávit. Quo facto et paréntes puéllæ cum tota família, et vicínos qui ad rei novitátem concúrrerant, Jesu Christo conciliátos ad Marcellínum presbyterum addúxit, a quo omnes baptizáti sunt. Quod ubi rescívit Serénus, Petrum et Marcellínum ad se vocátos aspérius objúrgat, et ad verbórum acerbitátem minas ac terróres adjúngit, nisi Christo renúntient. Cui cum Marcellínus christiána libertáte respondéret, pugnis contúsum, et a Petro sejúnctum, nudum inclúdit in cárcerem stratum vitri fragméntis, sine cibo ac sine lúmine. Petrum item constríngi ímperat arctíssimis vínculis. Sed cum utríque ex torméntis fides et ánimus crésceret, constánti confessióne, et abscísso cápite, illústre testimónium Jesu Christo dedérunt. Erásmus epíscopus, imperatóribus Diocletiáno et Maximiáno, in Campánia plumbátis et fústibus cæsus, resína quoque, súlphure, plumbo liquefácto, et fervénti pice, cera, oleóque perfúsus, inde tamen ínteger et inviolátus evásit. Quo miráculo multi se ad Christi fidem convertérunt. Verum is, íterum detrúsus in cárcerem, constríctus férreis gravissimísque vínculis, inde ab Angelo mirabíliter eréptus est. Deínde Fórmiis a Maximiáno váriis afféctus supplíciis, tunicáque ærea candénti indútus, illa étiam torménta, divína virtúte superávit. Dénique, plúrimis et in fide confirmátis, et ad fidem convérsis, insígnem martyrii palmam adéptus est.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Viri Galilǽi, * quid aspícitis in cælum? Hic Jesus qui assúmptus est a vobis in cælum, sic véniet, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Ant. Cumque intueréntur * in cælum eúntem illum, dixérunt, allelúja.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Ant. Elevátis mánibus, * benedíxit eis, et ferebátur in cælum, allelúja.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Ant. Exaltáte Regem regum, * et hymnum dícite Deo, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Exaltáte Regem regum, et hymnum dícite Deo, allelúja.






Ant. Vidéntibus illis, * elevátus est, et nubes suscépit eum in cælo, allelúja.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Hymnus Versus {ex Commune aut Festo}



Act. 1:1-2


Primum quidem sermónem feci de ómnibus, o Theóphile, quæ cœpit Jesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.


℟. Deo grátias.


 


Hymnus


Salútis humánæ Sator,


Jesu, volúptas córdium


Orbis redémpti Cónditor,


Et casta lux amántium:


 


Qua victus es cleméntia,


Ut nostra ferres crímina?


Mortem subíres ínnocens,


A morte nos ut tólleres?


 


Perrúmpis inférnum chaos:


Vinctis caténas détrahis;


Victor triúmpho nóbili


Ad déxteram Patris sedes.


 


Te cogat indulgéntia,


Ut damna nostra sárcias,


Tuíque vultus cómpotes


Dites beáto lúmine.


 


Tu, dux ad astra, et sémita,


Sis meta nostris córdibus,


Sis lacrimárum gáudium,


Sis dulce vitæ prǽmium.


Amen.


 


℣. Dóminus in cælo, allelúja.


℟. Parávit sedem suam, allelúja.






Canticum: Benedictus {Antiphona ex Proprio de Tempore}



Ant. Ascéndo ad Patrem meum, * et Patrem vestrum: Deum meum, et Deum vestrum, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ascéndo ad Patrem meum, et Patrem vestrum: Deum meum, et Deum vestrum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Marcellini, Petri, atque Erasmi, Episcopi, Martyrum


Ant. Fíliæ Jerúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúja, allelúja.


 


℣. Pretiósa in conspéctu Dómini, allelúja.


℟. Mors Sanctórum ejus, allelúja.


 


Orémus.


Deus, qui nos ánnua beatórum Mártyrum tuórum Marcellíni, Petri atque Erásmi solemnitáte lætíficas: præsta, quǽsumus; ut, quorum gaudémus méritis, accendámur exémplis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Viri Galilǽi.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui scandis super sídera.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Nonas Júnii Luna quinta Anno Dómini 2033


 


Arétii, in Túscia, sanctórum Mártyrum Pergentíni et Laurentíni fratrum, qui, in persecutióne Décii, sub Tibúrtio Prǽside, cum essent púeri, ibídem, post dira supplícia toleráta et magna mirácula osténsa, gládio cæsi sunt.


Constantinópoli sanctórum Mártyrum Lucilliáni et quátuor puerórum, scílicet Cláudii, Hypátii, Pauli et Dionýsii. His cum púeris Lucilliánus, ex idolórum sacerdóte Christiánus factus, in fornácem, post vária torménta, injéctus est, sed, flamma imbre exstíncta, omnes illǽsi evasérunt; dénique, ipse cruci affíxus, púeri autem gládio obtruncáti, sub Silváno Prǽside, consummáti sunt.


Córdubæ, in Hispánia, beáti Isaac Mónachi, qui, pro Christi fide, gládio necátus est.


Constantinópoli sanctæ Paulæ, Vírginis et Mártyris, quæ, cum prædictórum Mártyrum Lucilliáni ac Sociórum sánguinem collígeret, ídeo, comprehénsa, virgis percússa, et in ignem conjécta sed liberáta, demum et ipsa eódem loco, ubi sanctus Lucilliánus crucifíxus fúerat, decolláta est.


Carthágine sancti Cæcílii Presbýteri, qui sanctum Cypriánum ad Christi fidem perdúxit.


In território Aurelianénsi sancti Liphárdi, Presbýteri et Confessóris.


Lucæ, in Túscia, sancti Davíni Confessóris.


Anániæ sanctæ Olívæ Vírginis.


Lutétiæ Parisiórum sanctæ Clotíldis Regínæ, cujus précibus vir ejus Clodovéus, Rex Francórum, Christi fidem suscépit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 1:11


Viri Galilǽi, quid statis aspiciéntes in cælum? Hic Jesus qui assúmptus est a vobis in cælum, sic véniet, quemádmodum vidístis eum eúntem in cælum.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cumque intueréntur.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Capitulum Responsorium Versus {ex Commune aut Festo}



Act. 1:1-2


Primum quidem sermónem feci de ómnibus, o Theóphile, quæ cœpit Jesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.


℟. Deo grátias.


 


℟.br. Ascéndit Deus in jubilatióne, * Allelúja, allelúja.


℟. Ascéndit Deus in jubilatióne, * Allelúja, allelúja.


℣. Et Dóminus in voce tubæ.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndit Deus in jubilatióne, * Allelúja, allelúja.


 


℣. Ascéndens Christus in altum, allelúja.


℟. Captívam duxit captivitátem, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Elevátis mánibus.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Capitulum Responsorium Versus {ex Commune aut Festo}



Act. 1:4-5


Et convéscens, præcépit eis, ab Jerosólymis ne discéderent, sed exspectárent promissiónem Patris, quam audístis (inquit) per os meum: quia Joánnes quidem baptizávit aqua, vos autem baptizabímini Spíritu Sancto non post multos hos dies.


℟. Deo grátias.


 


℟.br. Ascéndens Christus in altum, * Allelúja, allelúja.


℟. Ascéndens Christus in altum, * Allelúja, allelúja.


℣. Captívam duxit captivitátem.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndens Christus in altum, * Allelúja, allelúja.


 


℣. Ascéndo ad Patrem meum, et Patrem vestrum, allelúja.


℟. Deum meum, et Deum vestrum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vidéntibus illis.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Responsorium Versus {ex Commune aut Festo}



Act. 1:11


Viri Galilǽi, quid statis aspiciéntes in cælum? Hic Jesus qui assúmptus est a vobis in cælum, sic véniet, quemádmodum vidístis eum eúntem in cælum.


℟. Deo grátias.


 


℟.br. Ascéndo ad Patrem meum, et Patrem vestrum, * Allelúja, allelúja.


℟. Ascéndo ad Patrem meum, et Patrem vestrum, * Allelúja, allelúja.


℣. Deum meum, et Deum vestrum.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndo ad Patrem meum, et Patrem vestrum, * Allelúja, allelúja.


 


℣. Dóminus in cælo, allelúja.


℟. Parávit sedem suam, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Viri Galilǽi, * quid aspícitis in cælum? Hic Jesus qui assúmptus est a vobis in cælum, sic véniet, allelúja.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Ant. Cumque intueréntur * in cælum eúntem illum, dixérunt, allelúja.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Ant. Elevátis mánibus, * benedíxit eis, et ferebátur in cælum, allelúja.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Ant. Exaltáte Regem regum, * et hymnum dícite Deo, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem regum, et hymnum dícite Deo, allelúja.






Ant. Vidéntibus illis, * elevátus est, et nubes suscépit eum in cælo, allelúja.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Hymnus Versus {ex Commune aut Festo}



Act. 1:1-2


Primum quidem sermónem feci de ómnibus, o Theóphile, quæ cœpit Jesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.


℟. Deo grátias.


 


Hymnus


Salútis humánæ Sator,


Jesu, volúptas córdium


Orbis redémpti Cónditor,


Et casta lux amántium:


 


Qua victus es cleméntia,


Ut nostra ferres crímina?


Mortem subíres ínnocens,


A morte nos ut tólleres?


 


Perrúmpis inférnum chaos:


Vinctis caténas détrahis;


Victor triúmpho nóbili


Ad déxteram Patris sedes.


 


Te cogat indulgéntia,


Ut damna nostra sárcias,


Tuíque vultus cómpotes


Dites beáto lúmine.


 


Tu, dux ad astra, et sémita,


Sis meta nostris córdibus,


Sis lacrimárum gáudium,


Sis dulce vitæ prǽmium.


Amen.


 


℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Canticum: Magnificat {Antiphona ex Proprio de Tempore}



Ant. O Rex glóriæ, * Dómine virtútum, qui triumphátor hódie super omnes cælos ascendísti, ne derelínquas nos órphanos; sed mitte promíssum Patris in nos, Spíritum veritátis, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O Rex glóriæ, Dómine virtútum, qui triumphátor hódie super omnes cælos ascendísti, ne derelínquas nos órphanos; sed mitte promíssum Patris in nos, Spíritum veritátis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Concéde, quǽsumus, omnípotens Deus: ut, qui hodiérna die Unigénitum tuum, Redemptórem nostrum, ad cælos ascendísse crédimus; ipsi quoque mente in cæléstibus habitémus.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Asc}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria VI post Octavam Ascensionis
Semiduplex

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Christum Dóminum ascendéntem in cælum, * Veníte adorémus, allelúja.


Ant. Allelúja, Christum Dóminum ascendéntem in cælum, * Veníte adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Christum Dóminum ascendéntem in cælum, * Veníte adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Christum Dóminum ascendéntem in cælum, * Veníte adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Christum Dóminum ascendéntem in cælum, * Veníte adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus, allelúja.


Ant. Allelúja, Christum Dóminum ascendéntem in cælum, * Veníte adorémus, allelúja.






Hymnus {ex Commune aut Festo}



Ætérne Rex altíssime,


Redémptor et fidélium,


Cui mors perémpta détulit


Summæ triúmphum glóriæ:


 


Ascéndis orbes síderum,


Quo te vocábat cǽlitus


Colláta, non humánitus,


Rerum potéstas ómnium:


 


Ut trina rerum máchina,


Cæléstium, terréstrium,


Et inferórum cóndita,


Flectat genu jam súbdita.


 


Tremunt vidéntes Angeli


Versam vicem mortálium:


Peccat caro, mundat caro,


Regnat Deus Dei caro.


 


Sis ipse nostrum gáudium,


Manens olýmpo prǽmium,


Mundi regis qui fábricam,


Mundána vincens gáudia.


 


Hinc te precántes quǽsumus,


Ignósce culpis ómnibus,


Et corda sursum súbleva


Ad te supérna grátia.


 


Ut, cum repénte cœ́peris


Clarére nube júdicis,


Pœnas repéllas débitas,


Reddas corónas pérditas.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Eleváta est.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es ejus? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subjecísti sub pédibus ejus, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eleváta est magnificéntia tua super cælos, Deus, allelúja.






Ant. Dóminus in templo.


Psalmus 10 [2]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * justus autem quid fecit?


10:5 Dóminus in templo sancto suo, * Dóminus in cælo sedes ejus.


10:5 Óculi ejus in páuperem respíciunt: * pálpebræ ejus intérrogant fílios hóminum.


10:6 Dóminus intérrogat justum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam justus Dóminus, et justítias diléxit: * æquitátem vidit vultus ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in templo sancto suo, Dóminus in cælo, allelúja.






Ant. A summo cælo.


Psalmus 18 [3]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A summo cælo egréssio ejus, et occúrsus ejus usque ad summum ejus, allelúja.






℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit Epístola tértia beáti Joánnis Apóstoli


3 Joannes 1:1-4


1 Sénior Gaio caríssimo, quem ego díligo in veritáte.


2 Caríssime, de ómnibus oratiónem fácio próspere te íngredi, et valére sicut próspere agit ánima tua.


3 Gavísus sum valde veniéntibus frátribus, et testimónium perhibéntibus veritáti tuæ, sicut tu in veritáte ámbulas.


4 Majórem horum non hábeo grátiam, quam ut áudiam fílios meos in veritáte ambuláre.


℣. Tu autem, Dómine, miserére nobis.


℟. Deo grátias.


 


℟. Post passiónem suam per dies quadragínta appárens eis, et loquens de regno Dei, allelúja:


* Et, vidéntibus illis, elevátus est, allelúja: et nubes suscépit eum ab óculis eórum, allelúja.


℣. Et convéscens, præcépit eis, ab Jerosólymis ne discéderent, sed exspectárent promissiónem Patris.


℟. Et, vidéntibus illis, elevátus est, allelúja: et nubes suscépit eum ab óculis eórum, allelúja.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


3 Joannes 1:5-10


5 Caríssime, fidéliter facis quidquid operáris in fratres, et hoc in peregrínos,


6 Qui testimónium reddidérunt caritáti tuæ in conspéctu ecclésiæ: quos, benefáciens, dedúces digne Deo.


7 Pro nómine enim ejus profécti sunt, nihil accipiéntes a géntibus.


8 Nos ergo debémus suscípere hujúsmodi, ut cooperatóres simus veritátis.


9 Scripsíssem fórsitan ecclésiæ: sed is qui amat primátum gérere in eis, Diótrephes, non récipit nos:


10 Propter hoc si vénero, commonébo ejus ópera, quæ facit, verbis malígnis gárriens in nos: et quasi non ei ista suffíciant, neque ipse súscipit fratres: et eos qui suscípiunt, próhibet, et de ecclésia éicit.


℣. Tu autem, Dómine, miserére nobis.


℟. Deo grátias.


 


℟. Omnis pulchritúdo Dómini exaltáta est super sídera:


* Spécies ejus in núbibus cæli, et nomen ejus in ætérnum pérmanet, allelúja.


℣. A summo cælo egréssio ejus, et occúrsus ejus usque ad summum ejus.


℟. Spécies ejus in núbibus cæli, et nomen ejus in ætérnum pérmanet, allelúja.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


3 Joannes 1:11-14


11 Caríssime, noli imitári malum, sed quod bonum est. Qui benéfacit, ex Deo est: qui maléfacit, non vidit Deum.


12 Demétrio testimónium rédditur ab ómnibus, et ab ipsa veritáte, sed et nos testimónium perhibémus: et nosti quóniam testimónium nostrum verum est.


13 Multa hábui tibi scríbere: sed nólui per atraméntum et cálamum scríbere tibi.


14 Spero autem prótinus te vidére, et os ad os loquémur. Pax tibi. Salútant te amíci. Salúta amícos nominátim.


℣. Tu autem, Dómine, miserére nobis.


℟. Deo grátias.


 


℟. Exaltáre, Dómine, allelúja,


* In virtúte tua, allelúja.


℣. Eleváta est, magnificéntia tua super cælos, Deus.


℟. In virtúte tua, allelúja.


℣. Glória Patri, et Fílio, * et Spirítui Sancto.


℟. In virtúte tua, allelúja.






Nocturnus II.


Ant. Exaltáre, Dómine.


Psalmus 20 [4]


20:2 Dómine, in virtúte tua lætábitur rex: * et super salutáre tuum exsultábit veheménter.


20:3 Desidérium cordis ejus tribuísti ei: * et voluntáte labiórum ejus non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite ejus corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória ejus in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, in virtúte tua: cantábimus et psallémus, allelúja.






Ant. Exaltábo te. ‡


Psalmus 29 [5]


29:2  Exaltábo te, ‡ Dómine, quóniam suscepísti me: * nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti ejus: * et confitémini memóriæ sanctitátis ejus.


29:6 Quóniam ira in indignatióne ejus: * et vita in voluntáte ejus.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adjútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me, allelúja.






Ant. Ascéndit Deus.


Psalmus 46 [6]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ascéndit Deus in jubilatióne, et Dóminus in voce tubæ, allelúja.






℣. Ascéndens Christus in altum, allelúja.


℟. Captívam duxit captivitátem, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


De sermóne sancti Augustíni Epíscopi


Idem Sermone 176 in fine


Salvátor noster, caríssimi, si non in nostra carne diábolum triumphávit, se exércuit, non nobis vicit. Si non in nostro córpore resurréxit, conditióni nostræ resurgéndo nihil cóntulit. Hæc qui dicit, suscéptæ et assúmptæ carnis non intélligit ratiónem, confúndit órdinem, evácuat utilitátem. Si non in nostra carne perégit medicínam, solam ergo ex hómine nascéndi elégit injúriam. Recédat a sénsibus nostris tam periculósa persuásio. De nostro est quod appéndit, de suo est quod donávit. Meum testor esse quod cécidit, ut meum sit quod resurréxit. Meum testor esse quod jácuit intra túmulum, ut meum sit quod ascéndit in cælum.


℣. Tu autem, Dómine, miserére nobis.


℟. Deo grátias.


 


℟. Tempus est, ut revértar ad eum, qui me misit, dicit Dóminus: nolíte contristári, nec turbétur cor vestrum:


* Rogo pro vobis Patrem, ut ipse vos custódiat, allelúja, allelúja.


℣. Nisi ego abíero, Paráclitus non véniet: cum assúmptus fúero, mittam vobis eum.


℟. Rogo pro vobis Patrem, ut ipse vos custódiat, allelúja, allelúja.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


In illo ítaque nostri géneris córpore nos Christi mors vivificávit, nos resurréctio eréxit, nos ascénsio consecrávit. In illo nostræ oríginis córpore cæléstibus regnis arrham nostræ conditiónis impósuit. In illo ítaque nostri géneris córpore nos Christi mors vivificávit, nos resurréctio eréxit, nos ascénsio consecrávit. In illo nostræ oríginis córpore cæléstibus regnis arrham nostræ conditiónis impósuit.


Elaborémus ergo, caríssimi, ut quemádmodum Dóminus in hac die nostro cum córpore ad supérna conscéndit, ita nos post illum quómodo póssumus, spe ascendámus, et corde sequámur. Ipso afféctu páriter et proféctu ascendámus post illum: étiam per vítia ac passiónes nostras. Si útique unusquísque nostrum súbdere eas sibi stúdeat, ac super eas stare consuéscat, ex ipsis sibi gradum cónstruit, quo possit ad superióra conscéndere. Elevábunt nos, si fúerint infra nos.


℣. Tu autem, Dómine, miserére nobis.


℟. Deo grátias.


 


℟. Non turbétur cor vestrum: ego vado ad Patrem; et cum assúmptus fúero a vobis, mittam vobis, allelúja,


* Spíritum veritátis, et gaudébit cor vestrum, allelúja.


℣. Ego rogábo Patrem, et álium Paráclitum dabit vobis.


℟. Spíritum veritátis, et gaudébit cor vestrum, allelúja.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


De vítiis nostris scalam nobis fácimus, si vítia ipsa calcámus. Nam cum bonitátis auctóre non ascéndit malítia, nec cum Fílio Vírginis libído atque luxúria. Non, inquam, ascéndunt vítia post virtútum paréntem, peccáta post justum, nec infirmitátes ac morbi possunt ire post médicum. Igitur, si intráre ipsíus médici regnum vólumus, prius vúlnera nostra curémus. Ordinémus et custodiámus in nobis statum utriúsque substántiæ; ne ánimam, nobiliórem útique hóminis portiónem, tártaro pars devólvat inférior: sed secum pótius cælo sanctificátum corpus acquírat natúra gloriósior: ipso adjuvánte, qui vivit et regnat in sǽcula sæculórum. Amen.


℣. Tu autem, Dómine, miserére nobis.


℟. Deo grátias.


 


℟. Ascéndens Christus in altum, captívam duxit captivitátem,


* Dedit dona homínibus, allelúja, allelúja, allelúja.


℣. Ascéndit Deus in jubilatióne, et Dóminus in voce tubæ.


℟. Dedit dona homínibus, allelúja, allelúja, allelúja.


℣. Glória Patri, et Fílio, * et Spirítui Sancto.


℟. Dedit dona homínibus, allelúja, allelúja, allelúja.






Nocturnus III.


Ant. Nimis exaltátus est.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Nimis exaltátus est, allelúja: super omnes deos, allelúja.






Ant. Dóminus in Sion.


Psalmus 98 [8]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis judícium díligit.


98:4 Tu parásti directiónes: * judícium et justítiam in Jacob tu fecísti.


98:5 Exaltáte Dóminum, Deum nostrum, et adoráte scabéllum pedum ejus: * quóniam sanctum est.


98:6 Móyses et Aaron in sacerdótibus ejus: * et Sámuel inter eos, qui ínvocant nomen ejus:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia ejus, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto ejus: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in Sion, allelúja: magnus et excélsus, allelúja.






Ant. Dóminus in cælo.


Psalmus 102 [9]


102:1 Bénedic, ánima mea, Dómino: * et ómnia, quæ intra me sunt, nómini sancto ejus.


102:2 Bénedic, ánima mea, Dómino: * et noli oblivísci omnes retributiónes ejus.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ juvéntus tua:


102:6 Fáciens misericórdias Dóminus: * et judícium ómnibus injúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies ejus, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et justítia illíus in fílios filiórum, * his qui servant testaméntum ejus:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli ejus: * poténtes virtúte, faciéntes verbum illíus, ad audiéndam vocem sermónum ejus.


102:21 Benedícite Dómino, omnes virtútes ejus: * minístri ejus, qui fácitis voluntátem ejus.


102:22 Benedícite Dómino, ómnia ópera ejus: * in omni loco dominatiónis ejus, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in cælo, allelúja: parávit sedem suam, allelúja.






℣. Ascéndo ad Patrem meum, et Patrem vestrum, allelúja.


℟. Deum meum, et Deum vestrum, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 15:26-27; 16:1-4


In illo témpore: Dixit Jesus discípulis suis: Cum vénerit Paráclitus, quem ego mittam vobis a Patre, Spíritum veritátis, qui a Patre procédit, ille testimónium perhibébit de me. Et réliqua.


 


Homilía sancti Augustíni Epíscopi


Tract. 92 in Joann., circa medium


Venit die Pentecóstes Spíritus Sanctus in centum vigínti hómines congregátos, in quibus et Apóstoli omnes erant: qui illo adimpléti, cum linguis ómnium géntium loqueréntur, plures ex his, qui áderant, tanto miráculo stupefácti (quandóquidem vidérunt, loquénte Petro, tam magnum atque divínum testimónium perhibéri de Christo, ut ille, qui occísus ab eis inter mórtuos deputabátur resurrexísse et vívere probarétur) compúncti corde convérsi sunt, et tanti sánguinis, tam ímpie atque immániter fusi, indulgéntiam percepérunt, ipso redémpti sánguine quem fudérunt.


℣. Tu autem, Dómine, miserére nobis.


℟. Deo grátias.


 


℟. Ego rogábo Patrem, et álium Paráclitum dabit vobis,


* Ut máneat vobíscum in ætérnum, Spíritum veritátis, allelúja.


℣. Si enim non abíero, Paráclitus non véniet ad vos: si autem abíero, mittam eum ad vos.


℟. Ut máneat vobíscum in ætérnum, Spíritum veritátis, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Christi enim sanguis sic in remissiónem peccatórum ómnium fusus est, ut ipsum étiam peccátum posset delére, quo fusus est. Hoc ergo íntuens Dóminus dicébat: Odio habuérunt me gratis: cum autem vénerit Paráclitus, ille testimónium perhibébit de me. Tamquam díceret: Odio me habuérunt, et occidérunt vidéntes: sed tale de me Paráclitus testimónium perhibébit, ut eos fáciat in me crédere non vidéntes. Et vos, inquit, testimónium perhibébitis, quia ab inítio mecum estis. Perhibébit Spíritus Sanctus, perhibébitis et vos. Quia enim ab inítio mecum estis, potéstis prædicáre quod nostis: quod ut modo non faciátis, illíus Spíritus plenitúdo nondum adest vobis.


℣. Tu autem, Dómine, miserére nobis.


℟. Deo grátias.


 


℟. Si enim non abíero, Paráclitus non véniet ad vos: si autem abíero, mittam eum ad vos.


* Cum autem vénerit ille, docébit vos omnem veritátem, allelúja.


℣. Non enim loquétur a semetípso: sed quæcúmque áudiet, loquétur: et quæ ventúra sunt, annuntiábit vobis.


℟. Cum autem vénerit ille, docébit vos omnem veritátem, allelúja.


℣. Glória Patri, et Fílio, * et Spirítui Sancto.


℟. Cum autem vénerit ille, docébit vos omnem veritátem, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Ille ergo testimónium perhibébit de me, et vos testimónium perhibébitis: dabit enim vobis fidúciam testimónium perhibéndi cáritas Dei diffúsa in córdibus vestris per Spíritum Sanctum, qui dábitur vobis. Quæ útique Petro adhuc défuit, quando mulíeris ancíllæ interrogatióne pertérritus, non pótuit verum testimónium perhibére, sed contra suam pollicitatiónem timóre magno compúlsus est ter negáre. Timor autem iste non est in caritáte: sed perfécta cáritas foras mittit timórem. Dénique ante passiónem Dómini, servílis timor ejus interrogátus est a fémina servitútis; post resurrectiónem vero Dómini, liberális ejus amor ab ipso príncipe libertátis: et ídeo ibi turbabátur, hic tranquillabátur; ibi quem diléxerat, negábat; hic quem negáverat, diligébat. Sed adhuc étiam tunc amor ipse infírmus fúerat et angústus, donec eum roboráret et dilatáret Spíritus Sanctus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Viri Galilǽi.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Ant. Cumque intueréntur.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Ant. Elevátis mánibus.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Ant. Exaltáte Regem regum.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Exaltáte Regem regum, et hymnum dícite Deo, allelúja.






Ant. Vidéntibus illis.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Hymnus Versus {ex Proprio de Tempore}



1 Petri 4:7-8


Caríssimi: Estóte prudéntes, et vigiláte in oratiónibus. Ante ómnia autem mútuam in vobismetípsis caritátem contínuam habéntes, quia cáritas óperit multitúdinem peccatórum.


℟. Deo grátias.


 


Hymnus


Salútis humánæ Sator,


Jesu, volúptas córdium


Orbis redémpti Cónditor,


Et casta lux amántium:


 


Qua victus es cleméntia,


Ut nostra ferres crímina?


Mortem subíres ínnocens,


A morte nos ut tólleres?


 


Perrúmpis inférnum chaos:


Vinctis caténas détrahis;


Victor triúmpho nóbili


Ad déxteram Patris sedes.


 


Te cogat indulgéntia,


Ut damna nostra sárcias,


Tuíque vultus cómpotes


Dites beáto lúmine.


 


Tu, dux ad astra, et sémita,


Sis meta nostris córdibus,


Sis lacrimárum gáudium,


Sis dulce vitæ prǽmium.


Amen.


 


℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Canticum: Benedictus {Antiphona ex Proprio de Tempore}



Ant. Cum vénerit Paráclitus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum vénerit Paráclitus, quem ego mittam vobis Spíritum veritátis, qui a Patre procédit, ille testimónium perhibébit de me, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Viri Galilǽi.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui scandis super sídera.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Nonas Júnii Luna sexta Anno Dómini 2033


 


Vigília Pentecóstes.


Agnóni, in Aprútio citerióre, sancti Francísci, ex nóbili Neapolitána família Carácciolo, Confessóris, Congregatiónis Clericórum Regulárium Minórum Fundatóris, qui mira in Deum et próximum caritáte et ardentíssimo sacræ Eucharístiæ cultus propagándi stúdio flagrávit; atque a Pio Séptimo, Pontífice Máximo, Sanctórum cánoni adscríptus est. Ipsíus corpus Neápolim, in Campánia, translátum fuit, ibíque religiosíssime cólitur.


Romæ sanctórum Mártyrum Arétii et Daciáni.


Sísciæ, in Illýrico, sancti Quiríni Epíscopi, qui, sub Galério Prǽside, pro fide Christi (ut Prudéntius scribit), molári saxo ad collum ligáto, in flumen præcipitátus est; sed, lápide supernatánte, cum circumstántes Christiános, ne ejus terreréntur supplício neve titubárent in fide, diu fuísset hortátus, ipse, ut martýrii glóriam assequerétur, précibus a Deo, ut mergerétur, obtínuit.


Medioláni sancti Clatéi, Epíscopi Brixiénsis et Mártyris, qui, sub Neróne Imperatóre, jussu Præfécti urbis illíus tentus, et, cum renuntiáre Christo nollet, multis verbéribus afflíctus et cápite obtruncátus est.


In Pannónia sanctórum Mártyrum Rútili et Sociórum.


Tíbure sancti Quiríni Mártyris.


Atrébati, in Gálliis, sanctæ Saturnínæ, Vírginis et Mártyris.


Constantinópoli sancti Metrophánis, Epíscopi et Confessóris insígnis.


Milévi, in Numídia, sancti Optáti Epíscopi, doctrína et sanctitáte conspícui, quem sancti Ecclésiæ Patres Augustínus et Fulgéntius suis láudibus celebrárunt.


Verónæ sancti Alexándri Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 1:11


Viri Galilǽi, quid statis aspiciéntes in cælum? Hic Jesus qui assúmptus est a vobis in cælum, sic véniet, quemádmodum vidístis eum eúntem in cælum.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cumque intueréntur.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Capitulum Responsorium Versus {ex Proprio de Tempore}



1 Petri 4:7-8


Caríssimi: Estóte prudéntes, et vigiláte in oratiónibus. Ante ómnia autem mútuam in vobismetípsis caritátem contínuam habéntes, quia cáritas óperit multitúdinem peccatórum.


℟. Deo grátias.


 


℟.br. Ascéndit Deus in jubilatióne, * Allelúja, allelúja.


℟. Ascéndit Deus in jubilatióne, * Allelúja, allelúja.


℣. Et Dóminus in voce tubæ.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndit Deus in jubilatióne, * Allelúja, allelúja.


 


℣. Ascéndens Christus in altum, allelúja.


℟. Captívam duxit captivitátem, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Elevátis mánibus.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Capitulum Responsorium Versus {ex Proprio de Tempore}



1 Petri 4:7-8


Hospitáles ínvicem sine murmuratióne. Unusquísque, sicut accépit grátiam, in altérutrum illam administrántes, sicut boni dispensatóres multifórmis grátiæ Dei.


℟. Deo grátias.


 


℟.br. Ascéndens Christus in altum, * Allelúja, allelúja.


℟. Ascéndens Christus in altum, * Allelúja, allelúja.


℣. Captívam duxit captivitátem.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndens Christus in altum, * Allelúja, allelúja.


 


℣. Ascéndo ad Patrem meum, et Patrem vestrum, allelúja.


℟. Deum meum, et Deum vestrum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vidéntibus illis.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Responsorium Versus {ex Proprio de Tempore}



1 Petri 4:11


Si quis lóquitur, quasi sermónes Dei: si quis minístrat, tamquam ex virtúte, quam adminístrat Deus: ut in ómnibus honorificétur Deus per Jesum Christum, Dóminum nostrum.


℟. Deo grátias.


 


℟.br. Ascéndo ad Patrem meum, et Patrem vestrum, * Allelúja, allelúja.


℟. Ascéndo ad Patrem meum, et Patrem vestrum, * Allelúja, allelúja.


℣. Deum meum, et Deum vestrum.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndo ad Patrem meum, et Patrem vestrum, * Allelúja, allelúja.


 


℣. Dóminus in cælo, allelúja.


℟. Parávit sedem suam, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Viri Galilǽi.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Ant. Cumque intueréntur.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Ant. Elevátis mánibus.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Ant. Exaltáte Regem regum.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem regum, et hymnum dícite Deo, allelúja.






Ant. Vidéntibus illis.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Hymnus Versus {ex Proprio de Tempore}



1 Petri 4:7-8


Caríssimi: Estóte prudéntes, et vigiláte in oratiónibus. Ante ómnia autem mútuam in vobismetípsis caritátem contínuam habéntes, quia cáritas óperit multitúdinem peccatórum.


℟. Deo grátias.


 


Hymnus


Salútis humánæ Sator,


Jesu, volúptas córdium


Orbis redémpti Cónditor,


Et casta lux amántium:


 


Qua victus es cleméntia,


Ut nostra ferres crímina?


Mortem subíres ínnocens,


A morte nos ut tólleres?


 


Perrúmpis inférnum chaos:


Vinctis caténas détrahis;


Victor triúmpho nóbili


Ad déxteram Patris sedes.


 


Te cogat indulgéntia,


Ut damna nostra sárcias,


Tuíque vultus cómpotes


Dites beáto lúmine.


 


Tu, dux ad astra, et sémita,


Sis meta nostris córdibus,


Sis lacrimárum gáudium,


Sis dulce vitæ prǽmium.


Amen.


 


℣. Dóminus in cælo, allelúja.


℟. Parávit sedem suam, allelúja.






Canticum: Magnificat {Antiphona ex Proprio de Tempore}



Ant. Hæc locútus sum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hæc locútus sum vobis, ut cum vénerit hora eórum, reminiscámini quia ego dixi vobis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Francisci Caracciolo Confessoris


Ant. Similábo eum viro sapiénti, qui ædificávit domum suam supra petram, allelúja.


 


℣. Amávit eum Dóminus, et ornávit eum, allelúja.


℟. Stolam glóriæ índuit eum, allelúja.


 


Orémus.


Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in ejus imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Asc}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Sabbato in Vigilia Pentecostes
Semiduplex Vigilia I. classis

Commemoratio ad Laudes tantum: S. Francisci Caracciolo Confessoris


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Christum Dóminum ascendéntem in cælum, * Veníte adorémus, allelúja.


Ant. Allelúja, Christum Dóminum ascendéntem in cælum, * Veníte adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Christum Dóminum ascendéntem in cælum, * Veníte adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Christum Dóminum ascendéntem in cælum, * Veníte adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Christum Dóminum ascendéntem in cælum, * Veníte adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte adorémus, allelúja.


Ant. Allelúja, Christum Dóminum ascendéntem in cælum, * Veníte adorémus, allelúja.






Hymnus {ex Commune aut Festo}



Ætérne Rex altíssime,


Redémptor et fidélium,


Cui mors perémpta détulit


Summæ triúmphum glóriæ:


 


Ascéndis orbes síderum,


Quo te vocábat cǽlitus


Colláta, non humánitus,


Rerum potéstas ómnium:


 


Ut trina rerum máchina,


Cæléstium, terréstrium,


Et inferórum cóndita,


Flectat genu jam súbdita.


 


Tremunt vidéntes Angeli


Versam vicem mortálium:


Peccat caro, mundat caro,


Regnat Deus Dei caro.


 


Sis ipse nostrum gáudium,


Manens olýmpo prǽmium,


Mundi regis qui fábricam,


Mundána vincens gáudia.


 


Hinc te precántes quǽsumus,


Ignósce culpis ómnibus,


Et corda sursum súbleva


Ad te supérna grátia.


 


Ut, cum repénte cœ́peris


Clarére nube júdicis,


Pœnas repéllas débitas,


Reddas corónas pérditas.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Eleváta est.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es ejus? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subjecísti sub pédibus ejus, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eleváta est magnificéntia tua super cælos, Deus, allelúja.






Ant. Dóminus in templo.


Psalmus 10 [2]


10:2 In Dómino confído: † quómodo dícitis ánimæ meæ: * Tránsmigra in montem sicut passer?


10:3 Quóniam ecce peccatóres intendérunt arcum, † paravérunt sagíttas suas in pháretra, * ut sagíttent in obscúro rectos corde.


10:4 Quóniam quæ perfecísti, destruxérunt: * justus autem quid fecit?


10:5 Dóminus in templo sancto suo, * Dóminus in cælo sedes ejus.


10:5 Óculi ejus in páuperem respíciunt: * pálpebræ ejus intérrogant fílios hóminum.


10:6 Dóminus intérrogat justum et ímpium: * qui autem díligit iniquitátem, odit ánimam suam.


10:7 Pluet super peccatóres láqueos: * ignis, et sulphur, et spíritus procellárum pars cálicis eórum.


10:8 Quóniam justus Dóminus, et justítias diléxit: * æquitátem vidit vultus ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in templo sancto suo, Dóminus in cælo, allelúja.






Ant. A summo cælo.


Psalmus 18 [3]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A summo cælo egréssio ejus, et occúrsus ejus usque ad summum ejus, allelúja.






℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit Epístola cathólica beáti Judæ Apóstoli


Judas 1:1-4


1 Judas, Jesu Christi servus, frater autem Jacóbi, his qui sunt in Deo Patre diléctis, et Christo Jesu conservátis, et vocátis.


2 Misericórdia vobis, et pax, et cáritas adimpleátur.


3 Caríssimi, omnem sollicitúdinem fáciens scribéndi vobis de commúni vestra salúte, necésse hábui scríbere vobis: déprecans supercertári semel tráditæ sanctis fídei.


4 Subintroiérunt enim quidam hómines (qui olim præscrípti sunt in hoc judícium) ímpii, Dei nostri grátiam transferéntes in luxúriam, et solum Dominatórem, et Dóminum nostrum Jesum Christum negántes.


℣. Tu autem, Dómine, miserére nobis.


℟. Deo grátias.


 


℟. Post passiónem suam per dies quadragínta appárens eis, et loquens de regno Dei, allelúja:


* Et, vidéntibus illis, elevátus est, allelúja: et nubes suscépit eum ab óculis eórum, allelúja.


℣. Et convéscens, præcépit eis, ab Jerosólymis ne discéderent, sed exspectárent promissiónem Patris.


℟. Et, vidéntibus illis, elevátus est, allelúja: et nubes suscépit eum ab óculis eórum, allelúja.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Judas 1:5-8


5 Commonére autem vos volo, sciéntes semel ómnia, quóniam Jesus pópulum de terra Ægýpti salvans, secúndo eos, qui non credidérunt, pérdidit:


6 Ángelos vero, qui non servavérunt suum principátum, sed dereliquérunt suum domicílium, in judícium magni diéi, vínculis ætérnis sub calígine reservávit.


7 Sicut Sódoma, et Gomórrha, et finítimæ civitátes símili modo exfornicátæ, et abeúntes post carnem álteram, factæ sunt exémplum, ignis ætérni pœnam sustinéntes.


8 Simíliter et hi carnem quidem máculant, dominatiónem autem spernunt, majestátem autem blasphémant.


℣. Tu autem, Dómine, miserére nobis.


℟. Deo grátias.


 


℟. Omnis pulchritúdo Dómini exaltáta est super sídera:


* Spécies ejus in núbibus cæli, et nomen ejus in ætérnum pérmanet, allelúja.


℣. A summo cælo egréssio ejus, et occúrsus ejus usque ad summum ejus.


℟. Spécies ejus in núbibus cæli, et nomen ejus in ætérnum pérmanet, allelúja.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Judas 1:9-13


9 Cum Míchael Archángelus cum diábolo dísputans altercarétur de Móysi córpore, non est ausus judícium inférre blasphémiæ: sed dixit: Imperet tibi Dóminus.


10 Hi autem quæcúmque quidem ignórant, blasphémant: quæcúmque autem naturáliter, tamquam muta animália, norunt, in his corrumpúntur.


11 Væ illis, quia in via Cain abiérunt, et erróre Bálaam mercéde effúsi sunt, et in contradictióne Core periérunt!


12 Hi sunt in épulis suis máculæ, convivántes sine timóre, semetípsos pascéntes, nubes sine aqua, quæ a ventis circumferéntur, árbores autumnáles, infructuósæ, bis mórtuæ, eradicátæ,


13 Fluctus feri maris, despumántes suas confusiónes, sídera errántia: quibus procélla tenebrárum serváta est in ætérnum.


℣. Tu autem, Dómine, miserére nobis.


℟. Deo grátias.


 


℟. Exaltáre, Dómine, allelúja,


* In virtúte tua, allelúja.


℣. Eleváta est, magnificéntia tua super cælos, Deus.


℟. In virtúte tua, allelúja.


℣. Glória Patri, et Fílio, * et Spirítui Sancto.


℟. In virtúte tua, allelúja.






Nocturnus II.


Ant. Exaltáre, Dómine.


Psalmus 20 [4]


20:2 Dómine, in virtúte tua lætábitur rex: * et super salutáre tuum exsultábit veheménter.


20:3 Desidérium cordis ejus tribuísti ei: * et voluntáte labiórum ejus non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite ejus corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória ejus in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáre, Dómine, in virtúte tua: cantábimus et psallémus, allelúja.






Ant. Exaltábo te. ‡


Psalmus 29 [5]


29:2  Exaltábo te, ‡ Dómine, quóniam suscepísti me: * nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti ejus: * et confitémini memóriæ sanctitátis ejus.


29:6 Quóniam ira in indignatióne ejus: * et vita in voluntáte ejus.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adjútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me, allelúja.






Ant. Ascéndit Deus.


Psalmus 46 [6]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ascéndit Deus in jubilatióne, et Dóminus in voce tubæ, allelúja.






℣. Ascéndens Christus in altum, allelúja.


℟. Captívam duxit captivitátem, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex Tractátu sancti Augustíni Epíscopi de Symbolo ad Catechúmenos


Lib. 4. cap. 1. tom. 9.


Dum per sacratíssimum crucis signum vos suscépit in útero sancta mater Ecclésia, quæ sicut et fratres vestros cum summa lætítia spiritáliter páriet, nova proles futúra tantæ matris, quoúsque per lavácrum sanctum regenerátos veræ luci restítuat, cóngruis aliméntis eos, quos portat, pascat in útero, et ad diem partus sui lætos læta perdúcat: quóniam non tenétur hæc senténtia Hevæ, quæ in tristítia et gémitu parit fílios; nec ipsos gaudéntes, sed pótius flentes. Hæc enim solvit, quod illa ligáverat: ut prolem, quam per inobediéntiam sui, morti donávit, hæc per obediéntiam restítuat vitæ. Omnia sacraménta, quæ acta sunt et agúntur in vobis per ministérium servórum Dei, exorcísmis, oratiónibus, cánticis spirituálibus, insufflatiónibus, cilício, inclinatióne cervícum, humilitáte pedum, pavor ipse omni securitáte appeténdus: hæc ómnia, ut dixi, escæ sunt, quæ vos refíciunt in útero, ut renátos ex baptísmo hílares vos mater exhíbeat Christo.


℣. Tu autem, Dómine, miserére nobis.


℟. Deo grátias.


 


℟. Tempus est, ut revértar ad eum, qui me misit, dicit Dóminus: nolíte contristári, nec turbétur cor vestrum:


* Rogo pro vobis Patrem, ut ipse vos custódiat, allelúja, allelúja.


℣. Nisi ego abíero, Paráclitus non véniet: cum assúmptus fúero, mittam vobis eum.


℟. Rogo pro vobis Patrem, ut ipse vos custódiat, allelúja, allelúja.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Accepístis et sýmbolum, protectiónem parturiéntis contra venéna serpéntis. In Apocalýpsi Joánnis Apóstoli scriptum est hoc, quod staret draco in conspéctu mulíeris, quæ paritúra erat, ut cum peperísset, natum ejus coméderet. Dracónem diábolum esse, nullus vestrum ignórat: mulíerem illam Vírginem Maríam significásse, quæ caput nostrum íntegra íntegrum péperit; quæ étiam ipsa figúram in se sanctæ Ecclésiæ demonstrávit: ut quómodo Fílium páriens, Virgo permánsit, ita et hæc omni témpore membra ejus páriat, et virginitátem non amíttat. Ipsas senténtias sacratíssimi sýmboli adjuvánte Dómino exponéndas suscépimus, ut, quid síngulæ contíneant, vestris sénsibus intimémus. Paráta sunt corda vestra, quia exclúsus est inimícus de córdibus vestris.


℣. Tu autem, Dómine, miserére nobis.


℟. Deo grátias.


 


℟. Non turbétur cor vestrum: ego vado ad Patrem; et cum assúmptus fúero a vobis, mittam vobis, allelúja,


* Spíritum veritátis, et gaudébit cor vestrum, allelúja.


℣. Ego rogábo Patrem, et álium Paráclitum dabit vobis.


℟. Spíritum veritátis, et gaudébit cor vestrum, allelúja.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Huic vos renuntiáre proféssi estis: in qua professióne, non homínibus, sed Deo et Angelis ejus conscribéntibus dixístis, Renúntio. Renuntiáte non solum vócibus, sed étiam móribus: non tantum sono linguæ, sed et actu vitæ: nec tantum lábiis sonántibus, sed opéribus pronuntiántibus. Scitóte vos cum cállido, antíquo, et veternóso inimíco suscepísse certámen: non in vobis post renuntiatiónem invéniat ópera sua, non jure vos áttrahat in servitútem suam. Deprehénderis enim, et detégeris Christiáne, quando áliud agis, et áliud profitéris: fidélis in nómine, áliud demónstrans in ópere, non tenens promissiónis tuæ fidem: modo ingrédiens ecclésiam oratiónes fúndere, post módicum in spectáculis cum histriónibus impudíce clamáre. Quid tibi cum pompis diáboli, quibus renuntiásti?


℣. Tu autem, Dómine, miserére nobis.


℟. Deo grátias.


 


℟. Ascéndens Christus in altum, captívam duxit captivitátem,


* Dedit dona homínibus, allelúja, allelúja, allelúja.


℣. Ascéndit Deus in jubilatióne, et Dóminus in voce tubæ.


℟. Dedit dona homínibus, allelúja, allelúja, allelúja.


℣. Glória Patri, et Fílio, * et Spirítui Sancto.


℟. Dedit dona homínibus, allelúja, allelúja, allelúja.






Nocturnus III.


Ant. Nimis exaltátus est.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Nimis exaltátus est, allelúja: super omnes deos, allelúja.






Ant. Dóminus in Sion.


Psalmus 98 [8]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis judícium díligit.


98:4 Tu parásti directiónes: * judícium et justítiam in Jacob tu fecísti.


98:5 Exaltáte Dóminum, Deum nostrum, et adoráte scabéllum pedum ejus: * quóniam sanctum est.


98:6 Móyses et Aaron in sacerdótibus ejus: * et Sámuel inter eos, qui ínvocant nomen ejus:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia ejus, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto ejus: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in Sion, allelúja: magnus et excélsus, allelúja.






Ant. Dóminus in cælo.


Psalmus 102 [9]


102:1 Bénedic, ánima mea, Dómino: * et ómnia, quæ intra me sunt, nómini sancto ejus.


102:2 Bénedic, ánima mea, Dómino: * et noli oblivísci omnes retributiónes ejus.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ juvéntus tua:


102:6 Fáciens misericórdias Dóminus: * et judícium ómnibus injúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies ejus, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et justítia illíus in fílios filiórum, * his qui servant testaméntum ejus:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli ejus: * poténtes virtúte, faciéntes verbum illíus, ad audiéndam vocem sermónum ejus.


102:21 Benedícite Dómino, omnes virtútes ejus: * minístri ejus, qui fácitis voluntátem ejus.


102:22 Benedícite Dómino, ómnia ópera ejus: * in omni loco dominatiónis ejus, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus in cælo, allelúja: parávit sedem suam, allelúja.






℣. Ascéndo ad Patrem meum, et Patrem vestrum, allelúja.


℟. Deum meum, et Deum vestrum, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 14:15-21


In illo témpore: Dixit Jesus discípulis suis: Si dilígitis me, mandáta mea serváte. Et ego rogábo Patrem, et álium Paráclitum dabit vobis. Et réliqua.


 


Homilía sancti Augustíni Epíscopi


Tractatus 74 in Joannem, sub finem, et 75


Quod ait, Rogábo Patrem, et álium Paráclitum dabit vobis: osténdit et seípsum esse Paráclitum. Paráclitus enim Latíne dícitur advocátus: et dictum est de Christo: Advocátum habémus ad Patrem, Jesum Christum justum. Sic autem mundum dixit non posse accípere Spíritum Sanctum, sicut étiam dictum est: Prudéntia carnis inimíca est Deo: legi enim Dei non est subjécta, nec enim potest: velut si dicámus: Injustítia justítia esse non potest. Mundum quippe ait hoc loco, mundi signíficans dilectóres: quæ diléctio non est a Patre. Et ídeo dilectióni hujus mundi, de qua satágimus ut minuátur et consumátur in nobis, contrária est diléctio Dei, quæ diffúnditur in córdibus nostris per Spíritum Sanctum, qui datus est nobis.


℣. Tu autem, Dómine, miserére nobis.


℟. Deo grátias.


 


℟. Ego rogábo Patrem, et álium Paráclitum dabit vobis,


* Ut máneat vobíscum in ætérnum, Spíritum veritátis, allelúja.


℣. Si enim non abíero, Paráclitus non véniet ad vos: si autem abíero, mittam eum ad vos.


℟. Ut máneat vobíscum in ætérnum, Spíritum veritátis, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Mundus ergo eum accípere non potest, quia non videt eum, neque scit eum. Non enim habet invisíbiles óculos mundána diléctio, per quos vidéri Spíritus Sanctus potest, qui vidéri nisi invisibíliter non potest. Vos autem, inquit, cognoscétis eum: quia apud vos manébit, et in vobis erit. Erit in eis, ut máneat; non manébit, ut sit: prius est enim esse alícubi, quam manére. Sed ne putárent quod dictum est, Apud vos manébit; ita dictum, quemádmodum apud hóminem hospes visibíliter manére consuévit, expósuit quid díxerit: Apud vos manébit, cum adjúnxit et dixit, In vobis erit.


℣. Tu autem, Dómine, miserére nobis.


℟. Deo grátias.


 


℟. Si enim non abíero, Paráclitus non véniet ad vos: si autem abíero, mittam eum ad vos.


* Cum autem vénerit ille, docébit vos omnem veritátem, allelúja.


℣. Non enim loquétur a semetípso: sed quæcúmque áudiet, loquétur: et quæ ventúra sunt, annuntiábit vobis.


℟. Cum autem vénerit ille, docébit vos omnem veritátem, allelúja.


℣. Glória Patri, et Fílio, * et Spirítui Sancto.


℟. Cum autem vénerit ille, docébit vos omnem veritátem, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Ergo invisibíliter vidétur. Nec, si non sit in nobis, potest esse in nobis ejus sciéntia: sic enim a nobis vidétur in nobis et nostra consciéntia. Nam fáciem vidémus altérius, nostram vidére non póssumus: consciéntiam vero nostram vidémus, altérius non vidémus. Sed consciéntia nunquam est nisi in nobis: Spíritus autem Sanctus potest esse étiam sine nobis. Datur quippe ut sit et in nobis: sed vidéri et sciri, quemádmodum vidéndus et sciéndus est, non potest a nobis, si non sit in nobis.  Post promissiónem Spíritus Sancti, ne quisquam putáret, quod ita eum Dóminus datúrus fúerit velut pro seípso, ut non et ipse cum eis esset futúrus, adjécit atque ait: Non relínquam vos órphanos, véniam ad vos. Quamvis ergo nos Fílius Dei suo Patri adoptáverit fílios, et eúndem Patrem nos volúerit habére per grátiam, qui ejus Pater est per natúram: tamen étiam ipse circa nos patérnum afféctum quodámmodo demónstrat, cum dicit: Non relínquam vos órphanos.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Viri Galilǽi.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Ant. Cumque intueréntur.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Ant. Elevátis mánibus.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Ant. Exaltáte Regem regum.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Exaltáte Regem regum, et hymnum dícite Deo, allelúja.






Ant. Vidéntibus illis.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Hymnus Versus {ex Commune aut Festo}



Act. 1:1-2


Primum quidem sermónem feci de ómnibus, o Theóphile, quæ cœpit Jesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.


℟. Deo grátias.


 


Hymnus


Salútis humánæ Sator,


Jesu, volúptas córdium


Orbis redémpti Cónditor,


Et casta lux amántium:


 


Qua victus es cleméntia,


Ut nostra ferres crímina?


Mortem subíres ínnocens,


A morte nos ut tólleres?


 


Perrúmpis inférnum chaos:


Vinctis caténas détrahis;


Victor triúmpho nóbili


Ad déxteram Patris sedes.


 


Te cogat indulgéntia,


Ut damna nostra sárcias,


Tuíque vultus cómpotes


Dites beáto lúmine.


 


Tu, dux ad astra, et sémita,


Sis meta nostris córdibus,


Sis lacrimárum gáudium,


Sis dulce vitæ prǽmium.


Amen.


 


℣. Ascéndit Deus in jubilatióne, allelúja.


℟. Et Dóminus in voce tubæ, allelúja.






Canticum: Benedictus {Antiphona ex Proprio de Tempore}



Ant. Cum vénerit Paráclitus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum vénerit Paráclitus, quem ego mittam vobis Spíritum veritátis, qui a Patre procédit, ille testimónium perhibébit de me, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Francisci Caracciolo Confessoris


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui, allelúja.


 


℣. Justum dedúxit Dóminus per vias rectas, allelúja.


℟. Et osténdit illi regnum Dei, allelúja.


 


Orémus.


Deus, qui beátum Francíscum, novi órdinis institutórem, orándi stúdio et pœniténtiæ amóre decorásti: da fámulis tuis in ejus imitatióne ita profícere; ut, semper orántes et corpus in servitútem redigéntes, ad cæléstem glóriam perveníre mereántur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Viri Galilǽi.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Viri Galilǽi, quid aspícitis in cælum? Hic Jesus qui assúmptus est a vobis in cælum, sic véniet, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui scandis super sídera.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Nonis Júnii Luna séptima Anno Dómini 2033


 


Dies Pentecóstes, quando Spíritus sanctus Hierosólymis super discípulos ígneis linguis advénit.


In Frísia sancti Bonifátii, Epíscopi Moguntíni et Mártyris. Hic de Anglia Romam venit, indéque a beáto Gregório Papa Secúndo in Germániam missus est ut Christi fidem illis géntibus evangelizáret, et, cum máximam ibi multitúdinem, præsértim Frísonum, Christiánæ religióni subjugásset, Germanórum Apóstolus méruit appellári; novíssime in Frísia, a furéntibus Gentílibus gládio perémptus, una cum Eobáno Coepíscopo et quibúsdam áliis servis Dei, martýrium consummávit.


Tyri, in Phœnícia sancti Doróthei Presbýteri, qui, sub Diocletiáno, multa passus est; et, usque ad Juliáni témpora supérstes, sub eo, annum agens séptimum supra centésimum, venerándam senéctam martýrio honestávit.


In Ægýpto natális sanctórum Mártyrum Marciáni, Nicánoris, Apollónii et aliórum, qui, in persecutióne Galérii Maximiáni, illústre martýrium consummárunt.


Perúsiæ sanctórum Mártyrum Floréntii, Juliáni, Cyríaci, Marcellíni et Faustíni, qui omnes, in persecutióne Décii Imperatóris, cápite cæsi sunt.


Córdubæ, in Hispánia, beáti Sáncii adolescéntis, qui, etsi in aula régia educátus, pro Christi tamen fide, in persecutióne Arábica, martýrium subíre non dubitávit.


Cæsaréæ, in Palæstína, pássio sanctárum Zenáidis, Cýriæ, Valériæ et Márciæ; quæ, per multa torménta, gaudéntes ad martýrium pervenérunt.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 1:11


Viri Galilǽi, quid statis aspiciéntes in cælum? Hic Jesus qui assúmptus est a vobis in cælum, sic véniet, quemádmodum vidístis eum eúntem in cælum.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cumque intueréntur.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cumque intueréntur in cælum eúntem illum, dixérunt, allelúja.






Capitulum Responsorium Versus {ex Commune aut Festo}



Act. 1:1-2


Primum quidem sermónem feci de ómnibus, o Theóphile, quæ cœpit Jesus fácere et docére usque in diem, qua præcípiens Apóstolis per Spíritum Sanctum, quos elégit, assúmptus est.


℟. Deo grátias.


 


℟.br. Ascéndit Deus in jubilatióne, * Allelúja, allelúja.


℟. Ascéndit Deus in jubilatióne, * Allelúja, allelúja.


℣. Et Dóminus in voce tubæ.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndit Deus in jubilatióne, * Allelúja, allelúja.


 


℣. Ascéndens Christus in altum, allelúja.


℟. Captívam duxit captivitátem, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Elevátis mánibus.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elevátis mánibus, benedíxit eis, et ferebátur in cælum, allelúja.






Capitulum Responsorium Versus {ex Commune aut Festo}



Act. 1:4-5


Et convéscens, præcépit eis, ab Jerosólymis ne discéderent, sed exspectárent promissiónem Patris, quam audístis (inquit) per os meum: quia Joánnes quidem baptizávit aqua, vos autem baptizabímini Spíritu Sancto non post multos hos dies.


℟. Deo grátias.


 


℟.br. Ascéndens Christus in altum, * Allelúja, allelúja.


℟. Ascéndens Christus in altum, * Allelúja, allelúja.


℣. Captívam duxit captivitátem.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndens Christus in altum, * Allelúja, allelúja.


 


℣. Ascéndo ad Patrem meum, et Patrem vestrum, allelúja.


℟. Deum meum, et Deum vestrum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Asc}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui victor in cælum redis,


Cum Patre, et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vidéntibus illis.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidéntibus illis, elevátus est, et nubes suscépit eum in cælo, allelúja.






Capitulum Responsorium Versus {ex Commune aut Festo}



Act. 1:11


Viri Galilǽi, quid statis aspiciéntes in cælum? Hic Jesus qui assúmptus est a vobis in cælum, sic véniet, quemádmodum vidístis eum eúntem in cælum.


℟. Deo grátias.


 


℟.br. Ascéndo ad Patrem meum, et Patrem vestrum, * Allelúja, allelúja.


℟. Ascéndo ad Patrem meum, et Patrem vestrum, * Allelúja, allelúja.


℣. Deum meum, et Deum vestrum.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Ascéndo ad Patrem meum, et Patrem vestrum, * Allelúja, allelúja.


 


℣. Dóminus in cælo, allelúja.


℟. Parávit sedem suam, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus: fac nos tibi semper et devótam gérere voluntátem; et majestáti tuæ sincéro corde servíre.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








Dominica Pentecostes
Duplex I. classis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Proprio de Tempore}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Magnificat {Antiphona ex Proprio de Tempore}



Ant. Non vos relínquam * órphanos, allelúja: vado et vénio ad vos, allelúja: et gaudébit cor vestrum, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Non vos relínquam órphanos, allelúja: vado et vénio ad vos, allelúja: et gaudébit cor vestrum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Dominica Pentecostes
Duplex I. classis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Proprio de Tempore}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Proprio de Tempore}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Factus est * repénte de cælo sonus adveniéntis spíritus veheméntis, allelúja, allelúja.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus, * quod operátus es in nobis: a templo sancto tuo, quod est in Jerúsalem, allelúja, allelúja.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum, * et creabúntur: et renovábis fáciem terræ, allelúja, allelúja.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Spíritus Dómini replévit orbem terrárum, allelúja.


℟. Et hoc quod cóntinet ómnia, sciéntiam habet vocis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Joánnem


Joannes 14:23-31


In illo témpore: Dixit Jesus discípulis suis: Si quis díligit me, sermónem meum servábit, et Pater meus díliget eum, et ad eum veniémus, et mansiónem apud eum faciémus. Et réliqua.


 


Homilía sancti Gregórii Papæ


Homilia 30 in Evangelia


Libet, fratres caríssimi, evangélicæ verba lectiónis sub brevitáte transcúrrere, ut post diútius líceat in contemplatióne tantæ solemnitátis immorári. Hódie namque Spíritus Sanctus repentíno sónitu super discípulos venit, mentésque carnálium in sui amórem permutávit, et foris apparéntibus linguis ígneis, intus facta sunt corda flammántia; quia dum Deum in ignis visióne suscepérunt, per amórem suáviter arsérunt. Ipse namque Spíritus Sanctus amor est: unde et Joánnes dicit Deus cáritas est. Qui ergo mente íntegra Deum desíderat, profécto jam habet, quem amat. Neque enim quisquam posset Deum dilígere, si eum quem díligit, non habéret.


℣. Tu autem, Dómine, miserére nobis.


℟. Deo grátias.


 


℟. Cum compleréntur dies Pentecóstes, erant omnes páriter in eódem loco, allelúja: et súbito factus est sonus de cælo, allelúja,


* Tamquam spíritus veheméntis, et replévit totam domum, allelúja, allelúja.


℣. Dum ergo essent in unum discípuli congregáti propter metum Judæórum, sonus repénte de cælo, venit super eos.


℟. Tamquam spíritus veheméntis, et replévit totam domum, allelúja, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Sed ecce, si unusquísque vestrum requirátur an díligat Deum: tota fidúcia et secúra mente respóndet, Díligo. In ipso autem lectiónis exórdio audístis quid Véritas dicit: Si quis díligit me, sermónem meum servábit. Probátio ergo dilectiónis, exhibítio est óperis. Hinc in epístola sua idem Joánnes dicit: Qui dicit: Díligo Deum, et mandáta ejus non custódit, mendax est. Vere étenim Deum dilígimus et mandáta ejus custodímus, si nos a nostris voluptátibus coarctámus. Nam qui adhuc per illícita desidéria díffluit, profécto Deum non amat: quia ei in sua voluntáte contradícit.


℣. Tu autem, Dómine, miserére nobis.


℟. Deo grátias.


 


℟. Repléti sunt omnes Spíritu Sancto: et cœpérunt loqui, prout Spíritus Sanctus dabat éloqui illis:


* Et convénit multitúdo dicéntium, allelúja.


℣. Loquebántur váriis linguis Apóstoli magnália Dei.


℟. Et convénit multitúdo dicéntium, allelúja.


℣. Glória Patri, et Fílio, * et Spirítui Sancto.


℟. Et convénit multitúdo dicéntium, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Et Pater meus díliget eum, et ad eum veniémus, et mansiónem apud eum faciémus. Pensáte, fratres caríssimi, quanta sit ista dígnitas, habére in cordis hospítio advéntum Dei. Certe, si domum nostram quisquam dives aut prǽpotens amícus intráret, omni festinántia domus tota mundarétur, ne quid fortásse esset, quod óculos amíci intrántis offénderet. Tergat ergo sordes pravi óperis, qui Deo prǽparat domum mentis. Sed vidéte quid Véritas dicat: Veniémus, et mansiónem apud eum faciémus. In quorúmdam étenim corda venit, et mansiónem non facit: quia, per compunctiónem quidem, Dei respéctum percípiunt, sed tentatiónis témpore hoc ipsum quo compúncti fúerant, obliviscúntur; sicque ad perpetránda peccáta rédeunt, ac si hæc mínime planxíssent.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Proprio de Tempore}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Accípite * Spíritum Sanctum: quorum remiséritis peccáta, remittúntur eis, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Accípite Spíritum Sanctum: quorum remiséritis peccáta, remittúntur eis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {ex Proprio de Tempore}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Octávo Idus Júnii Luna octáva Anno Dómini 2033


 


Magdebúrgi sancti Norbérti, ejúsdem civitátis Epíscopi et Confessóris, qui Fundátor éxstitit Ordinis Præmonstraténsis.


Cæsaréæ, in Palæstína, natális beáti Philíppi, qui fuit unus de septem primis Diáconis. Hic, signis et prodígiis clarus, Samaríam ad Christi fidem convértit, et Regínæ Æthíopum Candácis Eunúchum baptizávit, ac demum apud Cæsaréam requiévit. Juxta ipsum tres Vírgines, ejus fíliæ ac Prophetíssæ, tumulátæ jacent; nam quarta fília ejus, plena Spíritu sancto, Ephesi occúbuit.


Romæ sancti Artémii, cum uxóre sua Cándida, et fília Paulína. Ex his Artémius, ad prædicatiónem et mirácula sancti Petri Exorcístæ, ad Christum convérsus, et, cum omni domo sua, a sancto Marcéllino Presbýtero baptizátus, Seréni Júdicis jussu plumbátis cæsus et gládio percússus est; uxor vero ejus et fília, in cryptam impúlsæ, lapídibus ruderibúsque sunt óbrutæ.


In agro Bononiénsi sancti Alexándri, Epíscopi Fæsuláni et Mártyris; qui, rédiens ex urbe Pápia, ubi Ecclésiæ suæ bona apud Longobardórum Regem ab usurpatóribus vindicáverat, ab his in Rhenum flúvium est dejéctus et aquis præfocátus.


Tarsi, in Cilícia, sanctórum Mártyrum vigínti, qui, tempóribus Diocletiáni et Maximiáni, sub Simplício Júdice, per divérsa torménta glorificavérunt Deum in corpóribus suis.


Noviodúni, in Gálliis, sanctórum Mártyrum Amántii, Alexándri et Sociórum.


Medioláni deposítio sancti Eustórgii Secúndi, Epíscopi et Confessóris.


Verónæ sancti Joánnis Epíscopi.


Vesontióne, in Gálliis, sancti Cláudii Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {ex Proprio de Tempore}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Proprio de Tempore}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {ex Proprio de Tempore}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Proprio de Tempore}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {ex Proprio de Tempore}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Proprio de Tempore}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Proprio de Tempore}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Loquebántur váriis linguis Apóstoli, allelúja.


℟. Magnália Dei, allelúja.






Canticum: Magnificat {Antiphona ex Proprio de Tempore}



Ant. Hódie * compléti sunt dies Pentecóstes, allelúja: hódie Spíritus Sanctus in igne discípulis appáruit, et tríbuit eis charísmatum dona: misit eos in univérsum mundum prædicáre, et testificári: Qui credíderit et baptizátus fúerit, salvus erit, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hódie compléti sunt dies Pentecóstes, allelúja: hódie Spíritus Sanctus in igne discípulis appáruit, et tríbuit eis charísmatum dona: misit eos in univérsum mundum prædicáre, et testificári: Qui credíderit et baptizátus fúerit, salvus erit, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Die II infra octavam Pentecostes
Duplex I. classis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Commune aut Festo}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Factus est * repénte de cælo sonus adveniéntis spíritus veheméntis, allelúja, allelúja.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus, * quod operátus es in nobis: a templo sancto tuo, quod est in Jerúsalem, allelúja, allelúja.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum, * et creabúntur: et renovábis fáciem terræ, allelúja, allelúja.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Spíritus Dómini replévit orbem terrárum, allelúja.


℟. Et hoc quod cóntinet ómnia, sciéntiam habet vocis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Joánnem


Joannes 3:16-21


In illo témpore: Dixit Jesus Nicodémo: Sic Deus diléxit mundum, ut Fílium suum unigénitum daret: ut omnis, qui credit in eum, non péreat, sed hábeat vitam ætérnam. Et réliqua.


 


Homilía sancti Augustíni Epíscopi


Tract. 12 in Joann., sub fin.


Quantum in médico est, sanáre venit ægrótum. Ipse se intérimit, qui præcépta médici observáre non vult. Venit Salvátor in mundum. Quare Salvátor dictus est mundi, nisi ut salvet mundum, non ut júdicet mundum? Salvári non vis ab ipso: ex te judicáberis. Et quid dicam, Judicáberis? Vide quid ait: Qui credit in eum, non judicátur. Qui autem non credit: quid dictúrum sperábas, nisi: Judicátur? Quod addit: Jam, inquit, judicátus est: nondum appáruit judícium, et jam factum est judícium.


℣. Tu autem, Dómine, miserére nobis.


℟. Deo grátias.


 


℟. Jam non dicam vos servos, sed amícos meos; quia ómnia cognovístis, quæ operátus sum in médio vestri, allelúja:


* Accípite Spíritum Sanctum in vobis Paráclitum: ille est, quem Pater mittet vobis, allelúja.


℣. Vos amíci mei estis, si fecéritis quæ ego præcípio vobis.


℟. Accípite Spíritum Sanctum in vobis Paráclitum: ille est, quem Pater mittet vobis, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Novit enim Dóminus qui sunt ejus: novit qui permáneant ad corónam, qui permáneant ad flammam. Novit in área sua tríticum, novit et páleam: novit ségetem, novit et zizánia. Jam judicátus est, qui non credit. Quare judicátus? Quia non crédidit in nómine unigéniti Fílii Dei. Hoc est autem judícium: quia lux venit in mundum, et dilexérunt hómines magis ténebras, quam lucem: erant enim mala ópera eórum. Fratres mei, quorum ópera bona invénit Dóminus? Nullórum. Omnia ópera mala invénit. Quómodo ergo quidam fecérunt veritátem, et venérunt ad lucem? Et hoc enim séquitur: Qui autem facit veritátem, venit ad lucem.


℣. Tu autem, Dómine, miserére nobis.


℟. Deo grátias.


 


℟. Spíritus Sanctus, procédens a throno, Apostolórum péctora invisibíliter penetrávit novo sanctificatiónis signo:


* Ut in ore eórum ómnium génera nasceréntur linguárum, allelúja.


℣. Advénit ignis divínus, non combúrens, sed illúminans, et tríbuit eis charísmatum dona.


℟. Ut in ore eórum ómnium génera nasceréntur linguárum, allelúja.


℣. Glória Patri, et Fílio, * et Spirítui Sancto.


℟. Ut in ore eórum ómnium génera nasceréntur linguárum, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Sed dilexérunt, inquit, ténebras magis quam lucem. Ibi pósuit vim. Multi enim dilexérunt peccáta sua, multi conféssi sunt peccáta sua: quia qui confitétur peccáta sua, et accúsat peccáta sua, jam cum Deo facit. Accúsat Deus peccáta tua: si et tu accúsas, conjúngeris Deo. Quasi duæ res sunt, homo et peccátor. Quod audis homo, Deus fecit: quod audis peccátor, ipse homo fecit. Dele, quod fecísti, ut Deus salvet, quod fecit. Opórtet ut óderis in te opus tuum, et ames in te opus Dei. Cum autem cœ́perit tibi displicére quod fecísti, inde incípiunt bona ópera tua, quia accúsas mala ópera tua. Inítium óperum bonórum, conféssio est óperum malórum.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Sic Deus * diléxit mundum, ut Fílium suum unigénitum daret: ut omnis, qui credit in ipsum, non péreat, sed hábeat vitam ætérnam, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sic Deus diléxit mundum, ut Fílium suum unigénitum daret: ut omnis, qui credit in ipsum, non péreat, sed hábeat vitam ætérnam, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Séptimo Idus Júnii Luna nona Anno Dómini 2033


 


Constantinópoli natális sancti Pauli, ejúsdem civitátis Epíscopi, qui sæpe ab Ariánis ob fidem cathólicam pulsus, et a sancto Júlio Primo, Románo Pontífice, restitútus est; ac demum, ab Ariáno Imperatóre Constántio relegátus ad Cucúsum, Cappadóciæ oppídulum, ibídem, Arianórum insídiis crudéliter strangulátus, ad cæléstia regna migrávit. Ipsíus autem corpus, Theodósio Imperatóre, Constantinópolim summo honóre translátum fuit.


Córdubæ, in Hispánia, sanctórum Monachórum et Mártyrum Petri Presbýteri, Wallabónsi Diáconi, Sabiniáni, Wistremúndi, Habéntii et Jeremíæ, qui pro Christo, in persecutióne Arábica, sunt juguláti.


Hermópoli, in Ægýpto, sancti Lycariónis Mártyris, qui laniátus, virgis férreis ignítis cæsus, alíaque sævíssima passus est, ac demum, gládio percússus, martýrium consummávit.


Placéntiæ sancti Antónii Maríæ Gianélli, Bobiénsis Epíscopi, Fundatóris Congregatiónis Filiárum Maríæ sanctíssimæ ab Horto nuncupatárum, quem Pius Papa Duodécimus inter sanctos Cǽlites adnumerávit.


In Anglia sancti Robérti Abbátis, ex Ordine Cisterciénsi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Commune aut Festo}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Commune aut Festo}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Loquebántur váriis linguis Apóstoli, allelúja.


℟. Magnália Dei, allelúja.






Canticum: Magnificat {Antiphona ex Proprio de Tempore}



Ant. Si quis díligit me, * sermónem meum servábit; et Pater meus díliget eum, et ad eum veniémus, et mansiónem apud eum faciémus, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Si quis díligit me, sermónem meum servábit; et Pater meus díliget eum, et ad eum veniémus, et mansiónem apud eum faciémus, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui Apóstolis tuis Sanctum dedísti Spíritum: concéde plebi tuæ piæ petitiónis efféctum; ut, quibus dedísti fidem, largiáris et pacem.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Die III infra octavam Pentecostes
Duplex I. classis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Commune aut Festo}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Factus est * repénte de cælo sonus adveniéntis spíritus veheméntis, allelúja, allelúja.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus, * quod operátus es in nobis: a templo sancto tuo, quod est in Jerúsalem, allelúja, allelúja.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum, * et creabúntur: et renovábis fáciem terræ, allelúja, allelúja.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Spíritus Paráclitus, allelúja.


℟. Docébit vos ómnia, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Joánnem


Joannes 10:1-10


In illo témpore: Dixit Jesus pharisǽis: Amen, amen dico vobis: qui non intrat per óstium in ovíle óvium, sed ascéndit aliúnde, ille fur est, et latro. Qui autem intrat per óstium, pastor est óvium. Et réliqua.


 


Homilía sancti Augustíni Epíscopi


Tract. 45 in Joann. post initium


Dóminus de grege suo, et de óstio quo intrátur ad ovíle, similitúdinem propósuit in hodiérna lectióne. Dicant ergo pagáni: Bene vívimus! Si per óstium non intrant, quid prodest eis unde gloriántur? Ad hoc enim debet unicuíque prodésse bene vívere, ut detur illi semper vívere: nam cui non datur semper vívere, quid prodest bene vívere? Quia nec bene vívere dicéndi sunt, qui finem bene vivéndi vel cæcitáte nésciunt, vel inflatióne contémnunt. Non est autem cuíquam spes vera et certa semper vivéndi, nisi agnóscat vitam, quod est Christus, et per jánuam intret in ovíle.


℣. Tu autem, Dómine, miserére nobis.


℟. Deo grátias.


 


℟. Apparuérunt Apóstolis dispertítæ linguæ tamquam ignis, allelúja:


* Sedítque supra síngulos eórum Spíritus Sanctus, allelúja, allelúja.


℣. Et cœpérunt loqui váriis linguis, prout Spíritus Sanctus dabat éloqui illis.


℟. Sedítque supra síngulos eórum Spíritus Sanctus, allelúja, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Quærunt ergo plerúmque tales hómines étiam persuadére homínibus, ut bene vivant, et Christiáni non sint. Per áliam partem volunt ascéndere, rápere et occídere; non, ut bonus pastor, conserváre atque salváre. Fuérunt ergo quidam philósophi de virtútibus et vítiis subtília multa tractántes, dividéntes, definiéntes, ratiocinatiónes acutíssimas concludéntes, libros impléntes, suam sapiéntiam buccis crepántibus ventilántes, qui étiam dícere audérent homínibus: Nos sequímini, sectam nostram tenéte, si vultis beáte vívere. Sed non intrábant per óstium: pérdere volébant, mactáre et occídere.


℣. Tu autem, Dómine, miserére nobis.


℟. Deo grátias.


 


℟. Loquebántur váriis linguis Apóstoli magnália Dei,


* Prout Spíritus Sanctus dabat éloqui illis, allelúja.


℣. Repléti sunt omnes Spíritu Sancto, et cœpérunt loqui.


℟. Prout Spíritus Sanctus dabat éloqui illis, allelúja.


℣. Glória Patri, et Fílio, * et Spirítui Sancto.


℟. Prout Spíritus Sanctus dabat éloqui illis, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Quid de istis dicam? Ecce ipsi pharisǽi legébant, et in eo quod legébant, Christum sonábant, ventúrum sperábant, et præséntem non agnoscébant. Jactábant se étiam ipsi inter Vidéntes, hoc est, inter sapiéntes, et negábant Christum, et non intrábant per óstium. Ergo et ipsi, si quos forte sedúcerent, mactándos et occidéndos, non liberándos sedúcerent. Et hos dimittámus. Videámus illos, si forte ipsi intrant per óstium, qui ipsíus Christi nómine gloriántur. Innumerábiles enim sunt, qui se Vidéntes non solum jactant, sed a Christo illuminátos vidéri volunt: sunt autem hærétici.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Ego sum óstium, * dicit Dóminus: per me si quis introíerit, salvábitur, et páscua invéniet, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum óstium, dicit Dóminus: per me si quis introíerit, salvábitur, et páscua invéniet, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Idus Júnii Luna décima Anno Dómini 2033


 


Aquis, in Gállia, sancti Maximíni, qui éxstitit primus ejúsdem civitátis Epíscopus, ac Dómini discípulus fuísse tráditur.


Eódem die sanctæ Callíopæ Mártyris, quæ, ob Christi fidem, abscíssis mammis atque adústis cárnibus, super téstulas volutáta, demum, truncáta cápite, martýrii palmam accépit.


Eboráci, in Anglia, sancti Willhélmi, Epíscopi et Confessóris, qui, inter cétera ad ejus sepúlcrum patráta mirácula, tres mórtuos suscitávit, atque ab Honório Papa Tértio in Sanctórum cánonem relátus est.


Apud Suessiónes, in Gálliis, natális sancti Medárdi, Epíscopi Novioménsis; cujus vita et mors pretiósa gloriósis miráculis commendátur.


Rotómagi sancti Gildárdi Epíscopi, qui fuit frater ejúsdem sancti Medárdi. Ambo autem fratres, eódem die nati eodémque die Epíscopi consecráti, uno quoque die de hac vita subtrácti, simul in cælum migrárunt.


Apud Senónas sancti Heráclii Epíscopi.


Metis, in Gállia, sancti Clodúlphi Epíscopi.


In Picéno sancti Severíni, Septempedáni Epíscopi.


In Sardínia sancti Sallustiáni Confessóris.


Cameríni sancti Victoríni Confessóris, qui fuit prædícti sancti Severíni, Septempedáni Epíscopi, germánus frater.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Commune aut Festo}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Commune aut Festo}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur * dies Pentecóstes, erant omnes páriter in eódem loco, allelúja.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini * replévit orbem terrárum, allelúja.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes * Spíritu Sancto, et cœpérunt loqui, allelúja, allelúja.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia * quæ movéntur in aquis, hymnum dícite Deo, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur * váriis linguis Apóstoli magnália Dei, allelúja, allelúja, allelúja.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Loquebántur váriis linguis Apóstoli, allelúja.


℟. Magnália Dei, allelúja.






Canticum: Magnificat {Antiphona ex Proprio de Tempore}



Ant. Pacem * relínquo vobis, pacem meam do vobis: non quómodo mundus dat, ego do vobis, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pacem relínquo vobis, pacem meam do vobis: non quómodo mundus dat, ego do vobis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Adsit nobis, quǽsumus, Dómine, virtus Spíritus Sancti: quæ et corda nostra cleménter expúrget, et ab ómnibus tueátur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Quarta Quattuor Temporum Pentecostes
Semiduplex

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Commune aut Festo}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Factus est.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Joánnem


Joannes 6:44-52


In illo témpore: Dixit Jesus turbis Judæórum: Nemo potest veníre ad me, nisi Pater, qui misit me, tráxerit eum. Et réliqua.


 


Homilía sancti Augustíni Epíscopi


Tract. 26 in Joann., post init.


Noli cogitáre te invítum trahi: tráhitur ánimus et amóre. Nec timére debémus, ne ab homínibus, qui verba perpéndunt, et a rebus máxime divínis intellegéndis longe remóti sunt, in hoc Scripturárum sanctárum evangélico verbo fórsitan reprehendámur, et dicátur nobis: Quómodo voluntáte credo, si trahor? Ego dico: Parum est voluntáte: étiam voluptáte tráheris. Quid est, trahi voluptáte? Delectáre in Dómino: et dabit tibi petitiónes cordis tui. Est quædam volúptas cordis, cui panis dulcis est ille cæléstis. Porro si poétæ dícere lícuit: Trahit sua quemque volúptas: non necéssitas, sed volúptas; non obligátio, sed delectátio: quanto fórtius nos dícere debémus, trahi hóminem ad Christum, qui delectátur veritáte, delectátur beatitúdine, delectátur justítia, delectátur sempitérna vita, quod totum Christus est? An vero habent córporis sensus voluptátes suas, et ánimus deséritur a voluptátibus suis? Si ánimus non habet voluptátes suas, unde dícitur: Fílii autem hóminum sub tégmine alárum tuárum sperábunt: inebriabúntur ab ubertáte domus tuæ, et torrénte voluptátis tuæ potábis eos. Quóniam apud te est fons vitæ: et in lúmine tuo vidébimus lumen.


℣. Tu autem, Dómine, miserére nobis.


℟. Deo grátias.


 


℟. Disciplínam et sapiéntiam dócuit eos Dóminus, allelúja: firmávit in illis grátiam Spíritus sui,


* Et intelléctu implévit corda eórum, allelúja.


℣. Repentíno namque sónitu Spíritus Sanctus super eos venit.


℟. Et intelléctu implévit corda eórum, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Da amántem, et sentit quod dico: da desiderántem, da esuriéntem, da in ista solitúdine peregrinántem, atque sitiéntem, et fontem ætérnæ pátriæ suspirántem: da talem, et scit quid dicam. Si autem frígido loquor, nescit, quid loquor. Tales erant isti, qui ínvicem murmurábant. Pater, inquit, quem tráxerit, venit ad me. Quid est autem, Pater quem tráxerit, cum ipse Christus trahat? Quare vóluit dícere, Pater quem tráxerit? Si trahéndi sumus, ab illo trahámur, cui dicit quædam, quæ díligit: Post odórem unguentórum tuórum currémus. Sed quid intéllegi vóluit, advertámus fratres, et, quantum póssumus, capiámus. Trahit Pater ad Fílium eos, qui proptérea credunt in Fílium, quia eum cógitant Patrem habére Deum. Deus enim Pater æquálem sibi génuit Fílium; et qui cógitat, atque in fide sua sentit et rúminat, æquálem esse Patri eum, in quem credit, ipsum trahit Pater ad Fílium.


℣. Tu autem, Dómine, miserére nobis.


℟. Deo grátias.


 


℟. Ite in univérsum orbem, et prædicáte Evangélium, allelúja:


* Qui credíderit et baptizátus fúerit, salvus erit, allelúja, allelúja, allelúja.


℣. In nómine meo dæmónia ejícient, linguis loquéntur novis, serpéntes tollent.


℟. Qui credíderit et baptizátus fúerit, salvus erit, allelúja, allelúja, allelúja.


℣. Glória Patri, et Fílio, * et Spirítui Sancto.


℟. Qui credíderit et baptizátus fúerit, salvus erit, allelúja, allelúja, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Aríus crédidit creatúram, non eum traxit Pater; quia non consíderat Patrem, qui Fílium non credit æquálem. Quid dicis, o Ari? quid dicis, hærétice? quid loquéris? Quid est Christus? Non, inquit, Deus verus, sed quem fecit Deus verus. Non te traxit Pater; non enim intellexísti Patrem, cujus Fílium negas. Aliud cógitas, non est ipse Fílius: nec a Patre tráheris, nec ad Fílium tráheris. Aliud est enim Fílius, áliud quod tu dicis. Photínus dicit: Homo solum est Christus, non est et Deus. Qui sic credit, non Pater eum traxit. Quem traxit Pater? Illum qui dicit: Tu es Christus Fílius Dei vivi. Ramum víridem osténdis ovi, et trahis illam. Nuces púero demonstrántur, et tráhitur: et quod currit, tráhitur, amándo tráhitur, sine læsióne córporis tráhitur, cordis vínculo tráhitur. Si ergo ista, quæ inter delícias et voluptátes terrénas revelántur amántibus, trahunt, quóniam verum est, Trahit sua quemque volúptas; non trahit revelátus Christus a Patre? Quid enim fórtius desíderat ánima, quam veritátem?


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:


Qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Laudes:1 Psalmi & antiphonæ  ex Commune aut Festo}



Ant. Cum compleréntur.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Ego sum panis vivus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, dicit Dóminus, qui de cælo descéndi, allelúja, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:


Qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Idus Júnii Luna undécima Anno Dómini 2033


 


Noménti, in Sabínis, natális sanctórum Mártyrum Primi et Feliciáni fratrum, sub Diocletiáno et Maximiáno Imperatóribus. Hi gloriósi Mártyres, cum longǽvam in Dómino vitam duxíssent, et nunc simul pária, nunc singillátim divérsa et exquisíta pertulíssent torménta, ambo tandem felícis pugnæ cursum, a Nomentáno Prǽside Promóto animadvérsi gládio, consummavérunt. Ipsórum autem Mártyrum córpora, póstea Romam transláta, in Ecclésia sancti Stéphani Protomártyris, in monte Cǽlio, honorífice collocáta sunt.


Agénni, in Gállia, pássio sancti Vincéntii, Levítæ et Mártyris, qui, ob Christi fidem, verbéribus diríssime cæsus et gládio decollátus est.


Apud Antiochíam sanctæ Pelágiæ, Vírginis et Mártyris, quam sancti Ambrósius et Joánnes Chrysostómus magnis éfferunt láudibus.


Syracúsis, in Sicília, sancti Maximiáni Epíscopi, cujus sanctus Gregórius Papa sǽpius méminit.


Andriæ, in Apúlia, sancti Richárdi, qui fuit primus ejúsdem civitátis Epíscopus, et miráculis cláruit.


In Ióna, Scótiæ ínsula, sancti Colúmbæ, Presbýteri et Abbátis.


Edéssæ, in Sýria, sancti Juliáni Mónachi, cujus præclára gesta sanctus Ephræm Diáconus scripsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:


Qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Commune aut Festo}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:


Qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Commune aut Festo}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:


Qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Loquebántur váriis linguis Apóstoli, allelúja.


℟. Magnália Dei, allelúja.






Canticum: Magnificat {Antiphona ex Proprio de Tempore}



Ant. Ego sum panis vivus.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, dicit Dóminus, qui de cælo descéndi: si quis manducáverit ex hoc pane, vivet in ætérnum: et panis, quem ego dabo, caro mea est pro mundi vita, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Mentes nostras, quǽsumus, Dómine, Paráclitus, qui a te procédit, illúminet: et indúcat in omnem, sicut tuus promísit Fílius, veritátem:


Qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Primi et Feliciani Martyrum


Ant. Lux perpétua lucébit Sanctis tuis, Dómine, et ætérnitas témporum, allelúja.


 


℣. Sancti et justi in Dómino gaudéte, allelúja.


℟. Vos elégit Deus in hereditátem sibi, allelúja.


 


Orémus.


Fac nos, quǽsumus, Dómine, sanctórum Mártyrum tuórum Primi et Feliciáni semper festa sectári: quorum suffrágiis protectiónis tuæ dona sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Quinta infra octavam Pentecostes
Semiduplex

Commemoratio: Ss. Primi et Feliciani Martyrum


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Commune aut Festo}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Factus est.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Spíritus Dómini replévit orbem terrárum, allelúja.


℟. Et hoc quod cóntinet ómnia, sciéntiam habet vocis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Lucam


Luc 9:1-6


In illo témpore: Convocátis Jesus duódecim Apóstolis, dedit illis virtútem et potestátem super ómnia dæmónia, et ut languóres curárent. Et réliqua.


 


Homilía sancti Ambrósii Epíscopi


Liber 6 in cap. 9 Lucæ


Qualis débeat esse, qui evangelízat regnum Dei, præcéptis evangélicis designátur: ut sine virga, sine pera, sine calceaménto, sine pane, sine pecúnia, hoc est, subsídii sæculáris adminícula non requírens, fidéque tutus, putet sibi quo minus ea requírat, magis posse suppétere. Quæ possunt, qui volunt, ad eum deriváre tractátum, ut spiritálem tantúmmodo locus iste formáre videátur afféctum: qui velut induméntum quoddam videátur córporis exuísse, non solum potestáte rejécta contemptísque divítiis, sed étiam carnis ipsíus illécebris abdicátis. Quibus primo ómnium datur pacis atque constántiæ generále mandátum, ut pacem ferant, constántiam servent, hospitális necessitúdinis jura custódiant: aliénum a prædicatóre regni cæléstis ástruens cursitáre per domos, et inviolábilis hospítii jura mutáre.


℣. Tu autem, Dómine, miserére nobis.


℟. Deo grátias.


 


℟. Advénit ignis divínus, non combúrens sed illúminans, non consúmens sed lucens: et invénit corda discipulórum receptácula munda:


* Et tríbuit eis charísmatum dona, allelúja, allelúja.


℣. Invénit eos concórdes caritáte, et collustrávit eos inúndans grátia Deitátis.


℟. Et tríbuit eis charísmatum dona, allelúja, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Sed, ut hospítii grátia deferénda censétur: ita étiam, si non recipiántur, excutiéndum púlverem, et egrediéndum de civitáte mandátur. Quo non medíocris boni remunerátio docétur hospítii: ut non solum pacem tribuámus hospítibus, verum étiam, si qua eos terrénæ obúmbrant delícta levitátis, recéptis apostólicæ prædicatiónis vestígiis auferántur. Nec otióse secúndum Matthǽum, domus, quam ingrediántur Apóstoli, eligénda decérnitur: ut mutándi hospítii, necessitudinísque violándæ causa non súppetat. Non tamen éadem cáutio receptóri mandátur hospítii: ne, dum hospes elígitur, hospitálitas ipsa minuátur.


℣. Tu autem, Dómine, miserére nobis.


℟. Deo grátias.


 


℟. Spíritus Sanctus replévit totam domum, ubi erant Apóstoli: et apparuérunt illis dispertítæ linguæ, tamquam ignis, sedítque supra síngulos eórum:


* Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis, allelúja, allelúja, allelúja.


℣. Dum ergo essent in unum discípuli congregáti propter metum Judæórum, sonus repénte de cælo venit super eos.


℟. Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis, allelúja, allelúja, allelúja.


℣. Glória Patri, et Fílio, * et Spirítui Sancto.


℟. Et repléti sunt omnes Spíritu Sancto, et cœpérunt loqui váriis linguis, prout Spíritus Sanctus dabat éloqui illis, allelúja, allelúja, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Sed hæc, ut secúndum lítteram de hospítii religióne venerábilis est forma præcépti: ita étiam de mystério senténtia cæléstis arrídet. Etenim cum domus elígitur, dignus hospes inquíritur. Videámus ígitur, ne forte Ecclésia præferénda designétur, et Christus. Quæ enim dígnior domus apostólicæ prædicatiónis ingréssu, quam sancta Ecclésia? Aut quis præferéndus magis ómnibus vidétur esse quam Christus, qui pedes suis laváre consuévit hospítibus: et quoscúmque sua recéperit domo, pollútis non patiátur habitáre vestígiis; sed maculósos licet vitæ prióris, in réliquum tamen dignétur mundáre procéssus? Hic est ígitur solus, quem nemo debet desérere, nemo mutáre. Cui bene dícitur: Dómine, ad quem íbimus? verba vitæ ætérnæ habes, et nos crédimus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Convocátis Jesus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Convocátis Jesus duódecim discípulis suis, dedit illis virtútem et potestátem super ómnia dæmónia, et ut languóres curárent: et misit illos prædicáre regnum Dei, et sanáre infírmos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Primi et Feliciani Martyrum


Ant. Fíliæ Jerúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúja, allelúja.


 


℣. Exsultábunt Sancti in glória, allelúja.


℟. Lætabúntur in cubílibus suis, allelúja.


 


Orémus.


Fac nos, quǽsumus, Dómine, sanctórum Mártyrum tuórum Primi et Feliciáni semper festa sectári: quorum suffrágiis protectiónis tuæ dona sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Idus Júnii Luna duodécima Anno Dómini 2033


 


Sanctæ Margarítæ Víduæ, Scotórum Regínæ, quæ sextodécimo Kaléndas Decémbris obdormívit in Dómino.


Romæ, via Salária, pássio beáti Getúlii, claríssimi et doctíssimi viri, ac susceptórum e sancta uxóre Symphorósa beatórum septem fratrum Mártyrum patris, ejúsque Sociórum Cæreális, Amántii et Primitívi. Hi omnes, Hadriáni Imperatóris jussu, a Licínio Consulári tenti, primum cæsi sunt, deínde in cárcerem trusi; postrémum, incéndio tráditi, sed nullo modo ab igne læsi, martýrium suum, fústibus illiso cápite, complevérunt. Ipsórum autem córpora Symphorósa, beáti Getúlii uxor, collégit, et in arenário prǽdii sui honorífice sepelívit.


Item Romæ, via Aurélia, natális sanctórum Basílidis, Trípodis, Mándalis et aliórum vigínti Mártyrum, sub Imperatóre Aureliáno et Urbis Præfécto Platóne.


Neápoli, in Campánia, sancti Máximi, Epíscopi et Mártyris; qui, ob strénuam Nicǽnæ fídei confessiónem, a Constántio Imperatóre in exsílium pulsus, ibídem, ærúmnis conféctus, decéssit.


Prusæ, in Bithýnia, sancti Timóthei, Epíscopi et Mártyris, qui, sub Juliáno Apóstata, cum Christum ejuráre noluísset, idcírco, ipsíus Imperatóris jussu, cápite abscíssus est.


Colóniæ Agrippínæ sancti Mauríni, Abbátis et Mártyris.


Nicomedíæ sancti Zacharíæ Mártyris.


In Hispánia sanctórum Mártyrum Críspuli et Restitúti.


In Africa sanctórum Mártyrum Arésii, Rogáti et aliórum quíndecim.


Petræ, in Arábia, sancti Astérii Epíscopi, qui, ob fidem cathólicam, ab Ariánis multa passus et ab Imperatóre Constántio in Africam relegátus est, ac tandem, in Ecclésiam suam restitútus, Conféssor gloriósus occúbuit.


Antisiodóri sancti Censúrii Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Commune aut Festo}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Commune aut Festo}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Loquebántur váriis linguis Apóstoli, allelúja.


℟. Magnália Dei, allelúja.






Canticum: Magnificat {Antiphona ex Proprio de Tempore}



Ant. Spíritus.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus, qui a Patre procédit, allelúja: ille me clarificábit, allelúja, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérna die corda fidélium Sancti Spíritus illustratióne docuísti: da nobis in eódem Spíritu recta sápere; et de ejus semper consolatióne gaudére.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Margaritæ Reginæ Viduæ


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam, allelúja.


 


℣. Spécie tua et pulchritúdine tua, allelúja.


℟. Inténde, próspere procéde, et regna, allelúja.


 


Orémus.


Deus, qui beátam Margarítam regínam exímia in páuperes caritáte mirábilem effecísti: da; ut, ejus intercessióne et exémplo, tua in córdibus nostris cáritas júgiter augeátur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Sexta Quattuor Temporum Pentecostes
Semiduplex

Commemoratio: S. Margaritæ Reginæ Viduæ


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Commune aut Festo}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Factus est.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Spíritus Paráclitus, allelúja.


℟. Docébit vos ómnia, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Lucam


Luc 5:17-26


In illo témpore: Factum est in una diérum, et Jesus sedébat docens. Et erant pharisǽi sedéntes, et legis doctóres, qui vénerant ex omni castéllo Galilǽæ et Judǽæ, et Jerúsalem: et virtus Dómini erat ad sanándum eos. Et réliqua.


 


Homilía sancti Ambrósii Epíscopi


Liber 5 in cap. 5 Lucæ, post initium


Non otiósa hujus paralýtici, nec angústa medicína est, quando Dóminus et orásse præmíttitur; non útique propter suffrágium, sed propter exémplum. Imitándi enim spécimen dedit, non precándi ámbitum requisívit. Et conveniéntibus ex omni Galilǽa, et Judǽa, et Jerúsalem, legis doctóribus, inter ceterórum remédia debílium, paralýtici istíus medicína descríbitur. Primum ómnium, quod ante díximus, unusquísque æger peténdæ precatóres salútis debet adhibére, per quos nostræ vitæ compágo resolúta, actuúmque nostrórum clauda vestígia, verbi cæléstis remédio reforméntur.


℣. Tu autem, Dómine, miserére nobis.


℟. Deo grátias.


 


℟. Non vos me elegístis, sed ego elégi vos, et pósui vos:


* Ut eátis, et fructum afferátis, et fructus vester máneat, allelúja, allelúja.


℣. Sicut misit me Pater, et ego mitto vos.


℟. Ut eátis, et fructum afferátis, et fructus vester máneat, allelúja, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Sint ígitur áliqui monitóres mentis, qui ánimum hóminis, quamvis exterióris córporis debilitáte torpéntem, ad superióra érigant. Quorum rursus adminículis et attóllere et humiliáre se fácilis ante Jesum locétur, Domínico vidéri dignus aspéctu. Humilitátem enim réspicit Dóminus: quia respéxit humilitátem ancíllæ suæ. Quorum fidem ut vidit, dixit: Homo, remittúntur tibi peccáta tua. Magnus Dóminus, qui aliórum mérito ignóscit áliis: et dum álios probat, áliis reláxat erráta. Cur apud te, homo, colléga non váleat, cum apud Deum servus et interveniéndi méritum, et jus hábeat impetrándi?


℣. Tu autem, Dómine, miserére nobis.


℟. Deo grátias.


 


℟. Spíritus Dómini replévit orbem terrárum:


* Et hoc quod cóntinet ómnia, sciéntiam habet vocis, allelúja, allelúja.


℣. Omnium est enim ártifex, omnem habens virtútem, ómnia prospíciens.


℟. Et hoc quod cóntinet ómnia, sciéntiam habet vocis, allelúja, allelúja.


℣. Glória Patri, et Fílio, * et Spirítui Sancto.


℟. Et hoc quod cóntinet ómnia, sciéntiam habet vocis, allelúja, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Disce, qui júdicas, ignóscere: disce, qui æger es, impetráre. Si grávium peccatórum diffídis véniam, ádhibe precatóres, ádhibe Ecclésiam, quæ pro te precétur, cujus contemplatióne, quod tibi Dóminus negáre posset, ignóscat. Et quamvis históriæ fidem non debeámus omíttere, ut vere paralýtici istíus corpus credámus esse sanátum: cognósce tamen interióris hóminis sanitátem, cui peccáta donántur. Cum Judǽi ásserunt peccáta a solo Deo posse concédi, Deum útique eum confiténtur; suóque judício perfídiam suam produnt, qui opus ástruunt, ut persónam negent.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Laudes:1 Psalmi & antiphonæ  ex Commune aut Festo}



Ant. Cum compleréntur.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Dixit Jesus:


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Jesus: Ut sciátis autem quia Fílius hóminis habet potestátem in terra dimitténdi peccáta, ait paralýtico: Tibi dico, surge: tolle lectum tuum, et vade in domum tuam, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Margaritæ Reginæ Viduæ


Ant. Date ei de fructu mánuum suárum, et laudent eam in portis ópera ejus, allelúja.


 


℣. Diffúsa est grátia in lábiis tuis, allelúja.


℟. Proptérea benedíxit te Deus in ætérnum, allelúja.


 


Orémus.


Deus, qui beátam Margarítam regínam exímia in páuperes caritáte mirábilem effecísti: da; ut, ejus intercessióne et exémplo, tua in córdibus nostris cáritas júgiter augeátur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Idus Júnii Luna tértia décima Anno Dómini 2033


 


Salamínæ, in Cypro, natális sancti Bárnabæ Apóstoli, qui, natióne Cýprius, cum Paulo Géntium Apóstolus a discípulis ordinátus, multas regiónes cum eo peragrávit, injúnctum sibi opus Evangélicæ prædicatiónis exércens; postrémo, Cyprum proféctus, ibi Apostolátum suum glorióso martýrio decorávit. Ejus corpus, témpore Zenónis Imperatóris, ipso Bárnaba revelánte, repértum est, una cum códice Evangélii sancti Matthǽi, ejúsdem Bárnabæ manu descrípto.


Salmánticæ, in Hispánia, item natális sancti Joánnis a sancto Facúndo, ex Eremitárum sancti Augustíni Ordine, Confessóris; qui fídei zelo, sanctimónia vitæ ac miráculis cláruit. Ipsíus autem festívitas sequénti die celebrátur.


Aquiléjæ pássio sanctórum Felícis et Fortunáti fratrum, qui, in persecutióne Diocletiáni et Maximiáni, equúleo suspénsi, atque, ardéntibus lampádibus circa eórum látera appósitis et mox divína virtúte exstínctis, per ventrem fervénti oleo sunt perfúsi; et ad últimum, cum in Christi confessióne persísterent, gloriósi certáminis cursum, obtruncáti cápite, implevérunt.


Bremæ natális sancti Rembérti, Hamburgénsis ac Breménsis Epíscopi.


Tarvísii sancti Parísii, civis Bononiénsis, Confessóris et Mónachi, ex Ordine Camaldulénsi.


Romæ Translátio sancti Gregórii Nazianzéni, Epíscopi, Confessóris atque Ecclésiæ Doctóris; cujus sacrum corpus, e Constantinópoli ántea delátum ad Urbem, atque in Ecclésia sanctæ Dei Genitrícis ad Campum Mártium diu asservátum, Gregórius Décimus tértius, Póntifex Máximus, in Capéllam, a se in Basílica sancti Petri magnificentíssime exornátam, summa celebritáte tránstulit, ac postrídie digno honóre sub altári cóndidit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Commune aut Festo}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Commune aut Festo}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Cum compleréntur.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus


Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Loquebántur váriis linguis Apóstoli, allelúja.


℟. Magnália Dei, allelúja.






Canticum: Magnificat {Antiphona ex Proprio de Tempore}



Ant. Paráclitus autem.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Paráclitus autem Spíritus Sanctus, quem mittet Pater in nómine meo, ille vos docébit ómnia, et súggeret vobis ómnia, quæcúmque díxero vobis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Da, quǽsumus, Ecclésiæ tuæ, miséricors Deus: ut, Sancto Spíritu congregáta, hostíli nullátenus incursióne turbétur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Barnabæ Apostoli


Ant. Lux perpétua lucébit Sanctis tuis, Dómine, et ætérnitas témporum, allelúja.


 


℣. Sancti et justi in Dómino gaudéte, allelúja.


℟. Vos elégit Deus in hereditátem sibi, allelúja.


 


Orémus.


Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.


 


Commemoratio S. Margaritæ Reginæ Viduæ


Ant. Manum suam apéruit ínopi, et palmas suas exténdit ad páuperem, et panem otiósa non comédit, allelúja.


 


℣. Diffúsa est grátia in lábiis tuis, allelúja.


℟. Proptérea benedíxit te Deus in ætérnum, allelúja.


 


Orémus.


Deus, qui beátam Margarítam regínam exímia in páuperes caritáte mirábilem effecísti: da; ut, ejus intercessióne et exémplo, tua in córdibus nostris cáritas júgiter augeátur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum tempora}



Ant. Allelúja.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Allelúja, allelúja, allelúja.






Hymnus  {Doxology: Pent}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, comméndo spíritum meum, * Allelúja, allelúja.


℟. In manus tuas, Dómine, comméndo spíritum meum, * Allelúja, allelúja.


℣. Redemísti nos, Dómine, Deus veritátis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. In manus tuas, Dómine, comméndo spíritum meum, * Allelúja, allelúja.


 


℣. Custódi nos, Dómine, ut pupíllam óculi, allelúja.


℟. Sub umbra alárum tuárum prótege nos, allelúja.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace, allelúja.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Sabbato Quattuor Temporum Pentecostes
Semiduplex

Commemoratio: S. Barnabæ Apostoli


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Allelúja, Spíritus Dómini replévit orbem terrárum: * Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus, allelúja.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Allelúja, Spíritus Dómini replévit orbem terrárum: * Veníte, adorémus, allelúja.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus, allelúja.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Allelúja, Spíritus Dómini replévit orbem terrárum: * Veníte, adorémus, allelúja.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus, allelúja.


Ant. Allelúja, Spíritus Dómini replévit orbem terrárum: * Veníte, adorémus, allelúja.






Hymnus {ex Commune aut Festo}



Jam Christus astra ascénderat,


Revérsus unde vénerat,


Patris fruéndum múnere,


Sanctum datúrus Spíritum.


 


Solémnis urgébat dies,


Quo mýstico septémplici


Orbis volútus sépties,


Signat beáta témpora.


 


Cum lucis hora tértia


Repénte mundus íntonat,


Apóstolis orántibus


Deum veníre núntiat.


 


De Patris ergo lúmine


Decórus ignis almus est,


Qui fida Christi péctora


Calóre Verbi cómpleat.


 


Impléta gaudent víscera,


Affláta Sancto Spíritu,


Vocésque divérsas sonant,


Fantur Dei magnália.


 


Notíque cunctis Géntibus,


Græcis, Latínis, Bárbaris,


Simúlque demirántibus,


Linguis loquúntur ómnium.


 


Judǽa tunc incrédula,


Vesána torvo spíritu,


Madére musto sóbrios


Christi fidéles íncrepat.


 


Sed éditis miráculis


Occúrrit, et docet Petrus,


Falsum profári pérfidos,


Joéle teste cómprobans.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Factus est.


Psalmus 47 [1]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Factus est repénte de cælo sonus adveniéntis spíritus veheméntis, allelúja, allelúja.






Ant. Confírma hoc, Deus.


Psalmus 67 [2]


67:2 Exsúrgat Deus, et dissipéntur inimíci ejus, * et fúgiant qui odérunt eum, a fácie ejus.


67:3 Sicut déficit fumus, defíciant: * sicut fluit cera a fácie ignis, sic péreant peccatóres a fácie Dei.


67:4 Et justi epuléntur, et exsúltent in conspéctu Dei: * et delecténtur in lætítia.


67:5 Cantáte Deo, psalmum dícite nómini ejus: * iter fácite ei, qui ascéndit super occásum: (fit reverentia) Dóminus nomen illi.


67:5 Exsultáte in conspéctu ejus: * turbabúntur a fácie ejus,  patris orphanórum et júdicis viduárum.


67:6 Deus in loco sancto suo: *  Deus, qui inhabitáre facit uníus moris in domo:


67:7 Qui edúcit vinctos in fortitúdine, * simíliter eos qui exásperant, qui hábitant in sepúlcris.


67:8 Deus, cum egrederéris in conspéctu pópuli tui, * cum pertransíres in desérto:


67:9 Terra mota est, étenim cæli distillavérunt a fácie Dei Sínai, * a fácie Dei Israël.


67:10 Plúviam voluntáriam segregábis, Deus, hereditáti tuæ: * et infirmáta est, tu vero perfecísti eam.


67:11 Animália tua habitábunt in ea: * parásti in dulcédine tua páuperi, Deus.


67:12 Dóminus dabit verbum evangelizántibus, * virtúte multa.


67:13 Rex virtútum dilécti, dilécti: * et speciéi domus divídere spólia.


67:14 Si dormiátis inter médios cleros, pennæ colúmbæ deargentátæ, * et posterióra dorsi ejus in pallóre auri.


67:15 Dum discérnit cæléstis reges super eam, nive dealbabúntur in Selmon: *  mons Dei, mons pinguis.


67:16 Mons coagulátus, mons pinguis: *  ut quid suspicámini montes coagulátos?


67:17 Mons, in quo beneplácitum est Deo habitáre in eo: * étenim Dóminus habitábit in finem.


67:18 Currus Dei decem míllibus múltiplex, míllia lætántium: * Dóminus in eis in Sina in sancto.


67:19 Ascendísti in altum, cepísti captivitátem: * accepísti dona in homínibus.


67:19 Étenim non credéntes, * inhabitáre Dóminum Deum.


67:20 Benedíctus Dóminus die quotídie: * prósperum iter fáciet nobis Deus salutárium nostrórum.


67:21 Deus noster, Deus salvos faciéndi: * et Dómini Dómini éxitus mortis.


67:22 Verúmtamen Deus confrínget cápita inimicórum suórum: * vérticem capílli perambulántium in delíctis suis.


67:23 Dixit Dóminus: Ex Basan convértam, * convértam in profúndum maris:


67:24 Ut intingátur pes tuus in sánguine: * lingua canum tuórum ex inimícis, ab ipso.


67:25 Vidérunt ingréssus tuos, Deus: * ingréssus Dei mei: regis mei qui est in sancto.


67:26 Prævenérunt príncipes conjúncti psalléntibus: * in médio juvenculárum tympanistriárum.


67:27 In ecclésiis benedícite Deo Dómino, * de fóntibus Israël.


67:28 Ibi Bénjamin adolescéntulus: * in mentis excéssu.


67:28 Príncipes Juda, duces eórum: * príncipes Zábulon, príncipes Néphtali.


67:29 Manda, Deus, virtúti tuæ: * confírma hoc, Deus, quod operátus es in nobis.


67:30 A templo tuo in Jerúsalem, * tibi ófferent reges múnera.


67:31 Íncrepa feras arúndinis, congregátio taurórum in vaccis populórum: * ut exclúdant eos, qui probáti sunt argénto.


67:31 Díssipa gentes, quæ bella volunt:  vénient legáti ex Ægýpto: * Æthiópia prævéniet manus ejus Deo.


67:33 Regna terræ, cantáte Deo: * psállite Dómino.


67:33 Psállite Deo,  qui ascéndit super cælum cæli, * ad Oriéntem.


67:34 Ecce dabit voci suæ vocem virtútis,  date glóriam Deo super Israël, * magnificéntia ejus, et virtus ejus in núbibus.


67:36 Mirábilis Deus in sanctis suis, Deus Israël ipse dabit virtútem, et fortitúdinem plebi suæ, * benedíctus Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confírma hoc, Deus, quod operátus es in nobis: a templo sancto tuo, quod est in Jerúsalem, allelúja, allelúja.






Ant. Emítte Spíritum tuum.


Psalmus 103 [3]


103:1 Bénedic, ánima mea, Dómino: * Dómine, Deus meus, magnificátus es veheménter.


103:1 Confessiónem, et decórem induísti: * amíctus lúmine sicut vestiménto:


103:2 Exténdens cælum sicut pellem: * qui tegis aquis superióra ejus.


103:3 Qui ponis nubem ascénsum tuum: * qui ámbulas super pennas ventórum.


103:4 Qui facis ángelos tuos, spíritus: * et minístros tuos ignem uréntem.


103:5 Qui fundásti terram super stabilitátem suam: * non inclinábitur in sǽculum sǽculi.


103:6 Abýssus, sicut vestiméntum, amíctus ejus: * super montes stabunt aquæ.


103:7 Ab increpatióne tua fúgient: * a voce tonítrui tui formidábunt.


103:8 Ascéndunt montes: et descéndunt campi * in locum, quem fundásti eis.


103:9 Términum posuísti, quem non transgrediéntur: * neque converténtur operíre terram.


103:10 Qui emíttis fontes in convállibus: * inter médium móntium pertransíbunt aquæ.


103:11 Potábunt omnes béstiæ agri: * exspectábunt ónagri in siti sua.


103:12 Super ea vólucres cæli habitábunt: * de médio petrárum dabunt voces.


103:13 Rigans montes de superióribus suis: * de fructu óperum tuórum satiábitur terra:


103:14 Prodúcens fænum juméntis, * et herbam servitúti hóminum:


103:14 Ut edúcas panem de terra: * et vinum lætíficet cor hóminis:


103:15 Ut exhílaret fáciem in óleo: * et panis cor hóminis confírmet.


103:16 Saturabúntur ligna campi, et cedri Líbani, quas plantávit: * illic pásseres nidificábunt.


103:17 Heródii domus dux est eórum: * montes excélsi cervis: petra refúgium herináciis.


103:19 Fecit lunam in témpora: * sol cognóvit occásum suum.


103:20 Posuísti ténebras, et facta est nox: * in ipsa pertransíbunt omnes béstiæ silvæ.


103:21 Cátuli leónum rugiéntes, ut rápiant, * et quærant a Deo escam sibi.


103:22 Ortus est sol, et congregáti sunt: * et in cubílibus suis collocabúntur.


103:23 Exíbit homo ad opus suum: * et ad operatiónem suam usque ad vésperum.


103:24 Quam magnificáta sunt ópera tua, Dómine! * ómnia in sapiéntia fecísti: impléta est terra possessióne tua.


103:25 Hoc mare magnum, et spatiósum mánibus: * illic reptília, quorum non est númerus.


103:26 Animália pusílla cum magnis: * illic naves pertransíbunt.


103:27 Draco iste, quem formásti ad illudéndum ei: * ómnia a te exspéctant ut des illis escam in témpore.


103:28 Dante te illis, cólligent: * aperiénte te manum tuam, ómnia implebúntur bonitáte.


103:29 Averténte autem te fáciem, turbabúntur: * áuferes spíritum eórum, et defícient, et in púlverem suum reverténtur.


103:30 Emíttes spíritum tuum, et creabúntur: * et renovábis fáciem terræ.


103:31 Sit glória Dómini in sǽculum: * lætábitur Dóminus in opéribus suis:


103:32 Qui réspicit terram, et facit eam trémere: * qui tangit montes, et fúmigant.


103:33 Cantábo Dómino in vita mea: * psallam Deo meo, quámdiu sum.


103:34 Jucúndum sit ei elóquium meum: * ego vero delectábor in Dómino.


103:35 Defíciant peccatóres a terra, et iníqui ita ut non sint: * bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Emítte Spíritum tuum, et creabúntur: et renovábis fáciem terræ, allelúja, allelúja.






℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 1


Léctio sancti Evangélii secúndum Lucam


Luc 4:38-44


In illo témpore: Surgens Jesus de synagóga, introívit in domum Simónis. Socrus autem Simónis tenebátur magnis fébribus. Et réliqua.


 


Homilía sancti Ambrósii Epíscopi


Liber 4 in cap. 4 Lucæ, circa finem


Vide cleméntiam Dómini Salvatóris: nec indignatióne commótus nec scélere offénsus, nec injúria violátus Judǽam déserit: quin étiam ímmemor injúriæ, memor cleméntiæ, nunc docéndo, nunc liberándo, nunc sanándo, infídæ plebis corda demúlcet. Et bene sanctus Lucas virum ab spíritu nequítiæ liberátum ante præmísit, et subdit féminæ sanitátem. Utrúmque enim sexum Dóminus curatúrus advénerat: sed prior sanári débuit, qui prior creátus est; nec prætermítti illa, quæ mobilitáte magis ánimi, quam pravitáte peccáverat.


℣. Tu autem, Dómine, miserére nobis.


℟. Deo grátias.


 


℟. Repléti sunt omnes Spíritu Sancto: et cœpérunt loqui, prout Spíritus Sanctus dabat éloqui illis:


* Et convénit multitúdo dicéntium, allelúja.


℣. Loquebántur váriis linguis Apóstoli magnália Dei.


℟. Et convénit multitúdo dicéntium, allelúja.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 2


Sábbato medicínæ Domínicæ ópera cœpta signíficat, ut inde nova creatúra cœ́perit, ubi vetus creatúra ante desívit: nec sub lege esse Dei Fílium, sed supra legem in ipso princípio designáret: nec solvi legem, sed impléri. Neque enim per legem, sed verbo factus est mundus, sicut légimus: Verbo Dómini cæli firmáti sunt. Non sólvitur ergo lex, sed implétur: ut fiat renovátio hóminis jam labéntis. Unde et Apóstolus ait: Exspoliántes vos véterem hóminem, indúite novum, qui secúndum Deum creátus est.


℣. Tu autem, Dómine, miserére nobis.


℟. Deo grátias.


 


℟. Jam non dicam vos servos, sed amícos meos; quia ómnia cognovístis, quæ operátus sum in médio vestri, allelúja:


* Accípite Spíritum Sanctum in vobis Paráclitum: ille est, quem Pater mittet vobis, allelúja.


℣. Vos amíci mei estis, si fecéritis quæ ego præcípio vobis.


℟. Accípite Spíritum Sanctum in vobis Paráclitum: ille est, quem Pater mittet vobis, allelúja.


℣. Glória Patri, et Fílio, * et Spirítui Sancto.


℟. Accípite Spíritum Sanctum in vobis Paráclitum: ille est, quem Pater mittet vobis, allelúja.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Et bene sábbato cœpit, ut ipsum se osténderet Creatórem, qui ópera opéribus intéxeret, et prosequerétur opus, quod ipse jam cœ́perat: ut si domum faber renováre dispónat, non a fundaméntis, sed a culmínibus íncipit sólvere vetustátem. Itaque ibi prius manum ádmovet, ubi ante desíerat: deínde a minóribus íncipit, ut ad majóra pervéniat. Liberáre a dǽmone et hómines, sed in verbo Dei possunt: resurrectiónem mórtuis imperáre, divínæ solíus est potestátis. Fortássis étiam in typo mulíeris illíus socrus Simónis et Andréæ, váriis críminum fébribus caro nostra languébat, et diversárum cupiditátum immódicis æstuábat illécebris. Nec minórem febrem amóris esse díxerim, quam calóris. Itaque illa ánimum, hæc corpus inflámmat. Febris enim nostra, avarítia est: febris nostra, libído est: febris nostra, luxúria est: febris nostra, ambítio est: febris nostra, iracúndia est.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Méntibus nostris, quǽsumus, Dómine, Spíritum Sanctum benígnus infúnde: cujus et sapiéntia cónditi sumus, et providéntia gubernámur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Laudes:1 Psalmi & antiphonæ  ex Commune aut Festo}



Ant. Cum compleréntur.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Ant. Spíritus Dómini.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Ant. Repléti sunt omnes.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Ant. Fontes, et ómnia.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Fontes, et ómnia quæ movéntur in aquis, hymnum dícite Deo, allelúja.






Ant. Loquebántur.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Hymnus Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


Hymnus {Doxology: Pent}


Beáta nobis gáudia


Anni redúxit órbita,


Cum Spíritus Paráclitus


Illápsus est Apóstolis.


 


Ignis vibránte lúmine


Linguæ figúram détulit,


Verbis ut essent próflui,


Et caritáte férvidi.


 


Linguis loquúntur ómnium;


Turbæ pavent Gentílium,


Musto madére députant


Quos Spíritus repléverat.


 


Patráta sunt hæc mýstice,


Paschæ perácto témpore,


Sacro diérum círculo,


Quo lege fit remíssio.


 


Te nunc, Deus piíssime,


Vultu precámur cérnuo:


Illápsa nobis cǽlitus


Largíre dona Spíritus.


 


Dudum sacráta péctora


Tua replésti grátia:


Dimítte nostra crímina,


Et da quiéta témpora.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.






Canticum: Benedictus {Antiphona ex Proprio de Tempore}



Ant. Cáritas Dei.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cáritas Dei diffúsa est in córdibus nostris, per inhabitántem Spíritum ejus in nobis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Méntibus nostris, quǽsumus, Dómine, Spíritum Sanctum benígnus infúnde: cujus et sapiéntia cónditi sumus, et providéntia gubernámur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Barnabæ Apostoli


Ant. Fíliæ Jerúsalem, veníte et vidéte Mártyres cum corónis, quibus coronávit eos Dóminus in die solemnitátis et lætítiæ, allelúja, allelúja.


 


℣. Pretiósa in conspéctu Dómini, allelúja.


℟. Mors Sanctórum ejus, allelúja.


 


Orémus.


Deus, qui nos beáti Bárnabæ Apóstoli tui méritis et intercessióne lætíficas: concéde propítius; ut, qui tua per eum benefícia póscimus, dono tuæ grátiæ consequámur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Regína cæli, lætáre, allelúja;


Quia quem meruísti portáre, allelúja,


Resurréxit, sicut dixit, allelúja:


Ora pro nobis Deum, allelúja.


 


℣. Gaude et lætáre, Virgo María, allelúja.


℟. Quia surréxit Dóminus vere, allelúja.


 


Orémus.


Deus, qui per resurrectiónem Fílii tui, Dómini nostri Jesu Christi, mundum lætificáre dignátus es: præsta, quǽsumus; ut, per ejus Genitrícem Vírginem Maríam, perpétuæ capiámus gáudia vitæ. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Cum compleréntur.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cum compleréntur dies Pentecóstes, erant omnes páriter in eódem loco, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, miserére nobis, * Allelúja, allelúja.


℟. Christe, Fili Dei vivi, miserére nobis, * Allelúja, allelúja.


℣. Qui sedes ad déxteram Patris.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Christe, Fili Dei vivi, miserére nobis, * Allelúja, allelúja.


 


℣. Exsúrge, Christe, ádjuva nos, allelúja.


℟. Et líbera nos propter nomen tuum, allelúja.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Idus Júnii Luna quarta décima Anno Dómini 2033


 


Festum sacratíssimæ et indivíduæ Trinitátis, et Octáva Pentecóstes.


Sancti Joánnis a sancto Facúndo, ex Eremitárum sancti Augustíni Ordine, Confessóris, qui migrávit in cælum prídie hujus diéi.


Romæ, via Aurélia, natális sanctórum Mártyrum Basílidis, Cýrini, Náboris et Nazárii mílitum, qui, in persecutióne Diocletiáni et Maximiáni, sub Aurélio Præfécto, ob Christiáni nóminis confessiónem, detrúsi in cárcerem et scorpiónibus laceráti, tandem cápite truncáti sunt.


Nicǽæ, in Bithýnia, sanctæ Antonínæ Mártyris, quæ, in eádem persecutióne, a Priscilliáno Prǽside jussa est fústibus cædi, suspéndi in equúleo, latéribus laniári et flammis incéndi, ac demum gládio necári.


Romæ, in Basílica Vaticána, sancti Leónis Papæ Tértii, cui érutos ab ímpiis óculos et præcísam linguam Deus mirabíliter restítuit.


In Thrácia sancti Olýmpii Epíscopi, qui, ab Ariánis sede pulsus, Conféssor occúbuit.


In Cilícia sancti Amphíonis Epíscopi, qui, témpore Galérii Maximiáni, Conféssor fuit egrégius.


In Ægýpto sancti Onúphrii Anachorétæ, qui in vasta erémo sexagínta annis vitam religióse perégit, et, magnis virtútibus ac méritis clarus, migrávit in cælum. Ipsíus vero insígnia gesta Paphnútius Abbas conscrípsit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Prima stropha hymni sequentis dicitur flexibus genibus.


Veni Creátor Spíritus,


Mentes tuórum vísita,


Imple supérna grátia,


Quæ tu creásti péctora.


 


Qui díceris Paráclitus,


Altíssimi donum Dei,


Fons vivus, ignis, cáritas,


Et spiritális únctio.


 


Tu septifórmis múnere,


Dígitus patérnæ déxteræ,


Tu rite promíssum Patris,


Sermóne ditans gúttura.


 


Accénde lumen sénsibus:


Infúnde amórem córdibus:


Infírma nostri córporis


Virtúte firmans pérpeti.


 


Hostem repéllas lóngius,


Pacémque dones prótinus:


Ductóre sic te prǽvio


Vitémus omne nóxium.


 


Per te sciámus da Patrem,


Noscámus atque Fílium,


Teque utriúsque Spíritum


Credámus omni témpore.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Spíritus Dómini.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spíritus Dómini replévit orbem terrárum, allelúja.






Capitulum Responsorium Versus {ex Commune aut Festo}



Act. 2:1-2


Cum compleréntur dies Pentecóstes, erant omnes discípuli páriter in eódem loco: et factus est repénte de cælo sonus, tamquam adveniéntis spíritus veheméntis, et replévit totam domum, ubi erant sedéntes.


℟. Deo grátias.


 


℟.br. Spíritus Dómini replévit orbem terrárum, * Allelúja, allelúja.


℟. Spíritus Dómini replévit orbem terrárum, * Allelúja, allelúja.


℣. Et hoc quod cóntinet ómnia, sciéntiam habet vocis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Dómini replévit orbem terrárum, * Allelúja, allelúja.


 


℣. Spíritus Paráclitus, allelúja.


℟. Docébit vos ómnia, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Méntibus nostris, quǽsumus, Dómine, Spíritum Sanctum benígnus infúnde: cujus et sapiéntia cónditi sumus, et providéntia gubernámur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Repléti sunt omnes.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repléti sunt omnes Spíritu Sancto, et cœpérunt loqui, allelúja, allelúja.






Capitulum Responsorium Versus {ex Commune aut Festo}



Act. 2:6


Facta autem hac voce, convénit multitúdo, et mente confúsa est, quóniam audiébat unusquísque lingua sua illos loquéntes.


℟. Deo grátias.


 


℟.br. Spíritus Paráclitus, * Allelúja, allelúja.


℟. Spíritus Paráclitus, * Allelúja, allelúja.


℣. Docébit vos ómnia.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Spíritus Paráclitus, * Allelúja, allelúja.


 


℣. Repléti sunt omnes Spíritu Sancto, allelúja.


℟. Et cœpérunt loqui, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Méntibus nostris, quǽsumus, Dómine, Spíritum Sanctum benígnus infúnde: cujus et sapiéntia cónditi sumus, et providéntia gubernámur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Pent}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Deo Patri sit glória,


Et Fílio, qui a mórtuis


Surréxit, ac Paráclito,


In sæculórum sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Loquebántur.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Loquebántur váriis linguis Apóstoli magnália Dei, allelúja, allelúja, allelúja.






Capitulum Responsorium Versus {ex Commune aut Festo}



Act. 2:11


Judǽi quoque et Prosélyti, Cretes et Arabes: audívimus eos loquéntes nostris linguis magnália Dei.


℟. Deo grátias.


 


℟.br. Repléti sunt omnes Spíritu Sancto, * Allelúja, allelúja.


℟. Repléti sunt omnes Spíritu Sancto, * Allelúja, allelúja.


℣. Et cœpérunt loqui.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Repléti sunt omnes Spíritu Sancto, * Allelúja, allelúja.


 


℣. Loquebántur váriis linguis Apóstoli, allelúja.


℟. Magnália Dei, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Méntibus nostris, quǽsumus, Dómine, Spíritum Sanctum benígnus infúnde: cujus et sapiéntia cónditi sumus, et providéntia gubernámur.


Per Dóminum nostrum Jesum Christum, Fílium tuum: qui tecum vivit et regnat in unitáte ejúsdem Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








Dominica Sanctissimæ Trinitatis
Duplex I. classis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.






Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.






Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.






Ant. Laus Deo Patri, * parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laus Deo Patri, parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.






Ant. Ex quo ómnia, * per quem ómnia, in quo ómnia: ipsi glória in sǽcula.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex quo ómnia, per quem ómnia, in quo ómnia: ipsi glória in sǽcula.






Capitulum Hymnus Versus {ex Proprio de Tempore}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt judícia ejus, et investigábiles viæ ejus!


℟. Deo grátias.


 


Hymnus


Jam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit júgiter


Sæclum per omne glória.


Amen.


 


℣. Benedicámus Patrem et Fílium cum Sancto Spíritu.


℟. Laudémus et superexaltémus eum in sǽcula.






Canticum: Magnificat {Antiphona ex Proprio de Tempore}



Ant. Grátias * tibi Deus, grátias tibi, vera et una Trínitas, una et summa Déitas, sancta et una Unítas.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Grátias tibi Deus, grátias tibi, vera et una Trínitas, una et summa Déitas, sancta et una Unítas.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Dominica I post Pentecosten


Ant. Lóquere, Dómine, quia audit servus tuus.


 


℣. Vespertína orátio ascéndat ad te, Dómine.


℟. Et descéndat super nos misericórdia tua.


 


Orémus.


Deus, in te sperántium fortitúdo, adésto propítius invocatiónibus nostris: et, quia sine te nihil potest mortális infírmitas, præsta auxílium grátiæ tuæ; ut, in exsequéndis mandátis tuis, et voluntáte tibi et actióne placeámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Dominica Sanctissimæ Trinitatis
Duplex I. classis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Proprio de Tempore}



Ant. Deum verum, unum in Trinitáte, et Trinitátem in Unitáte, * Veníte, adorémus.


Ant. Deum verum, unum in Trinitáte, et Trinitátem in Unitáte, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Deum verum, unum in Trinitáte, et Trinitátem in Unitáte, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Deum verum, unum in Trinitáte, et Trinitátem in Unitáte, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Deum verum, unum in Trinitáte, et Trinitátem in Unitáte, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Deum verum, unum in Trinitáte, et Trinitátem in Unitáte, * Veníte, adorémus.






Hymnus {ex Proprio de Tempore}



Summæ Parens cleméntiæ,


Mundi regis qui máchinam,


Uníus et substántiæ,


Trinúsque persónis Deus:


 


Da déxteram surgéntibus,


Exsúrgat et mens sóbria,


Flagrans et in laudem Dei


Grates repéndet débitas.


 


Deo Patri sit glória,


Natóque Patris único,


Cum Spíritu Paráclito,


In sempitérna sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Adésto, unus Deus * omnípotens, Pater, Fílius, et Spíritus Sanctus.


Psalmus 8 [1]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es ejus? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subjecísti sub pédibus ejus, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adésto, unus Deus omnípotens, Pater, Fílius, et Spíritus Sanctus.






Ant. Te unum * in substántia, Trinitátem in persónis confitémur.


Psalmus 18 [2]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te unum in substántia, Trinitátem in persónis confitémur.






Ant. Te semper idem * esse, vívere, et intellégere profitémur.


Psalmus 23 [3]


23:1 Dómini est terra, et plenitúdo ejus: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto ejus?


23:4 Ínnocens mánibus et mundo corde, * qui non accépit in vano ánimam suam, nec jurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Jacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te semper idem esse, vívere, et intellégere profitémur.






℣. Benedicámus Patrem et Fílium cum Sancto Spíritu.


℟. Laudémus et superexaltémus eum in sǽcula.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Isaía Prophéta


Isa 6:1-4


1 In anno, quo mórtuus est rex Ozías, vidi Dóminum sedéntem super sólium excélsum et elevátum: et ea, quæ sub ipso erant, replébant templum.


2 Séraphim stabant super illud: sex alæ uni, et sex alæ álteri, duábus velábant fáciem ejus, et duábus velábant pedes ejus, et duábus volábant.


3 Et clamábant alter ad álterum, et dicébant: Sanctus, sanctus, sanctus, Dóminus exercítuum, plena est omnis terra glória ejus.


4 Et commóta sunt superliminária cárdinum a voce clamántis, et domus repléta est fumo.


℣. Tu autem, Dómine, miserére nobis.


℟. Deo grátias.


 


℟. Vidi Dóminum sedéntem super sólium excélsum et elevátum, et plena erat omnis terra majestáte ejus:


* Et ea, quæ sub ipso erant, replébant templum.


℣. Séraphim stabant super illud: sex alæ uni, et sex alæ álteri.


℟. Et ea, quæ sub ipso erant, replébant templum.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Isa 6:5-8


5 Et dixi: Væ mihi, quia tácui, quia vir pollútus lábiis ego sum, et in médio pópuli pollúta lábia habéntis ego hábito, et Regem Dóminum exercítuum vidi óculis meis.


6 Et volávit ad me unus de Séraphim, et in manu ejus cálculus, quem fórcipe túlerat de altári.


7 Et tétigit os meum, et dixit: Ecce tétigit hoc lábia tua, et auferétur iníquitas tua, et peccátum tuum mundábitur.


8 Et audívi vocem Dómini dicéntis: Quem mittam? et quis ibit nobis? Et dixi: Ecce ego, mitte me.


℣. Tu autem, Dómine, miserére nobis.


℟. Deo grátias.


 


℟. Benedíctus Dóminus Deus Israël, qui facit mirabília magna solus:


* Et benedíctum nomen majestátis ejus in ætérnum.


℣. Replébitur majestáte ejus omnis terra: fiat, fiat.


℟. Et benedíctum nomen majestátis ejus in ætérnum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Isa 6:9-12


9 Et dixit: Vade, et dices pópulo huic: Audíte audiéntes, et nolíte intellégere: et vidéte visiónem, et nolíte cognóscere.


10 Excǽca cor pópuli hujus, et aures ejus ággrava, et óculos ejus claude, ne forte vídeat óculis suis, et áuribus suis áudiat, et corde suo intéllegat, et convertátur, et sanem eum.


11 Et dixi: Usquequo, Dómine? Et dixit: Donec desoléntur civitátes absque habitatóre, et domus sine hómine, et terra relinquétur desérta,


12 Et longe fáciet Dóminus hómines, et multiplicábitur quæ derelícta fúerat in médio terræ.


℣. Tu autem, Dómine, miserére nobis.


℟. Deo grátias.


 


℟. Benedícat nos Deus, Deus noster, benedícat nos Deus:


* Et métuant eum omnes fines terræ.


℣. Deus misereátur nostri, et benedícat nos Deus.


℟. Et métuant eum omnes fines terræ.


℣. Glória Patri, et Fílio, * et Spirítui Sancto.


℟. Et métuant eum omnes fines terræ.






Nocturnus II.


Ant. Te invocámus, * te laudámus, te adorámus, o beáta Trínitas.


Psalmus 46 [4]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te invocámus, te laudámus, te adorámus, o beáta Trínitas.






Ant. Spes nostra, * salus nostra, honor noster, o beáta Trínitas.


Psalmus 47 [5]


47:2 Magnus Dóminus, et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Spes nostra, salus nostra, honor noster, o beáta Trínitas.






Ant. Líbera nos, * salva nos, vivífica nos, o beáta Trínitas.


Psalmus 71 [6]


71:2 Deus, judícium tuum regi da: * et justítiam tuam fílio regis:


71:2 Judicáre pópulum tuum in justítia, * et páuperes tuos in judício.


71:3 Suscípiant montes pacem pópulo: * et colles justítiam.


71:4 Judicábit páuperes pópuli, et salvos fáciet fílios páuperum: * et humiliábit calumniatórem.


71:5 Et permanébit cum sole, et ante lunam, * in generatióne et generatiónem.


71:6 Descéndet sicut plúvia in vellus: * et sicut stillicídia stillántia super terram.


71:7 Oriétur in diébus ejus justítia, et abundántia pacis: * donec auferátur luna.


71:8 Et dominábitur a mari usque ad mare: * et a flúmine usque ad términos orbis terrárum.


71:9 Coram illo prócident Æthíopes: * et inimíci ejus terram lingent.


71:10 Reges Tharsis, et ínsulæ múnera ófferent: * reges Árabum et Saba dona addúcent.


71:11 Et adorábunt eum omnes reges terræ: * omnes gentes sérvient ei:


71:12 Quia liberábit páuperem a poténte: * et páuperem, cui non erat adjútor.


71:13 Parcet páuperi et ínopi: * et ánimas páuperum salvas fáciet.


71:14 Ex usúris et iniquitáte rédimet ánimas eórum: * et honorábile nomen eórum coram illo.


71:15 Et vivet, et dábitur ei de auro Arábiæ, et adorábunt de ipso semper: * tota die benedícent ei.


71:16 Et erit firmaméntum in terra in summis móntium, superextollétur super Líbanum fructus ejus: * et florébunt de civitáte sicut fænum terræ.


71:17 Sit nomen ejus benedíctum in sǽcula: * ante solem pérmanet nomen ejus.


71:17 Et benedicéntur in ipso omnes tribus terræ: * omnes gentes magnificábunt eum.


71:18 Benedíctus Dóminus, Deus Israël, * qui facit mirabília solus:


71:19 Et benedíctum nomen majestátis ejus in ætérnum: * et replébitur majestáte ejus omnis terra: fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Líbera nos, salva nos, vivífica nos, o beáta Trínitas.






℣. Benedíctus es, Dómine, in firmaménto cæli.


℟. Et laudábilis et gloriósus in sǽcula.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex libro sancti Fulgéntii Epíscopi, de fide ad Petrum


Inter Opera Augustini, tom. 3


Fides, quam sancti Patriárchæ atque Prophétæ ante incarnatiónem Fílii Dei divínitus accepérunt, quam étiam sancti Apóstoli ab ipso Dómino in carne pósito audiérunt, et Spíritus Sancti magistério instrúcti non solum sermóne prædicavérunt, verum étiam ad instructiónem salubérrimam posterórum scriptis suis índitam reliquérunt; unum Deum prǽdicat Trinitátem, id est, Patrem, et Fílium, et Spíritum Sanctum. Sed Trínitas vera non esset, si una eadémque persóna dicerétur Pater et Fílius et Spíritus Sanctus.


℣. Tu autem, Dómine, miserére nobis.


℟. Deo grátias.


 


℟. Quis Deus magnus sicut Deus noster?


* Tu es Deus, qui facis mirabília.


℣. Notam fecísti in pópulis virtútem tuam: redemísti in brácchio tuo pópulum tuum.


℟. Tu es Deus, qui facis mirabília.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Si enim, sicut est Patris, et Fílii, et Spíritus Sancti una substántia, sic esset una persóna; nihil omníno esset in quo veráciter Trínitas dicerétur. Rursus quidem Trínitas esset vera, sed unus Deus Trínitas ipsa non esset, si quemádmodum Pater, et Fílius, et Spíritus Sanctus personárum sunt ab ínvicem proprietáte distíncti, sic fuíssent naturárum quoque diversitáte discréti. Sed quia in illo uno vero Deo Trinitáte, non solum quod unus Deus est, sed étiam quod Trínitas est, naturáliter verum est; proptérea ipse verus Deus in persónis Trínitas est, et in una natúra unus est.


℣. Tu autem, Dómine, miserére nobis.


℟. Deo grátias.


 


℟. Tibi laus, tibi glória, tibi gratiárum áctio in sǽcula sempitérna,


* O beáta Trínitas.


℣. Et benedíctum nomen glóriæ tuæ sanctum: et laudábile et superexaltátum in sǽcula.


℟. O beáta Trínitas.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Per hanc unitátem naturálem totus Pater in Fílio et Spíritu Sancto est, totus Fílius in Patre et Spíritu Sancto est, totus quoque Spíritus Sanctus in Patre et Fílio. Nullus horum extra quémlibet ipsórum est: quia nemo álium aut præcédit æternitáte, aut excédit magnitúdine, aut súperat potestáte: quia nec Fílio nec Spíritu Sancto, quantum ad natúræ divínæ unitátem pértinet, aut antérior aut major Pater est; nec Fílii ætérnitas atque imménsitas, velut antérior aut major, Spíritus Sancti immensitátem æternitatémque aut præcédere aut excédere naturáliter potest.


℣. Tu autem, Dómine, miserére nobis.


℟. Deo grátias.


 


℟. Magnus Dóminus, et laudábilis nimis:


* Et sapiéntiæ ejus non est númerus.


℣. Magnus Dóminus, et magna virtus ejus: et sapiéntiæ ejus non est finis.


℟. Et sapiéntiæ ejus non est númerus.


℣. Glória Patri, et Fílio, * et Spirítui Sancto.


℟. Et sapiéntiæ ejus non est númerus.






Nocturnus III.


Ant. Cáritas * Pater est, grátia Fílius, communicátio Spíritus Sanctus, o beáta Trínitas.


Psalmus 95 [7]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini ejus: * annuntiáte de die in diem salutáre ejus.


95:3 Annuntiáte inter gentes glóriam ejus, * in ómnibus pópulis mirabília ejus.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu ejus: * sanctimónia et magnificéntia in sanctificatióne ejus.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini ejus.


95:8 Tóllite hóstias, et introíte in átria ejus: * adoráte Dóminum in átrio sancto ejus.


95:9 Commoveátur a fácie ejus univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * judicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo ejus: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit judicáre terram.


95:13 Judicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cáritas Pater est, grátia Fílius, communicátio Spíritus Sanctus, o beáta Trínitas.






Ant. Verax est * Pater, véritas Fílius, véritas Spíritus Sanctus, o beáta Trínitas.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Verax est Pater, véritas Fílius, véritas Spíritus Sanctus, o beáta Trínitas.






Ant. Pater, * et Fílius, et Spíritus Sanctus una substántia est, o beáta Trínitas.


Psalmus 97 [9]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera ejus: * et brácchium sanctum ejus.


97:2 Notum fecit Dóminus salutáre suum: * in conspéctu géntium revelávit justítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Jubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Jubiláte in conspéctu regis Dómini: * moveátur mare, et plenitúdo ejus: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit judicáre terram.


97:9 Judicábit orbem terrárum in justítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pater, et Fílius, et Spíritus Sanctus una substántia est, o beáta Trínitas.






℣. Verbo Dómini cæli firmáti sunt.


℟. Et Spíritu oris ejus omnis virtus eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 28:18-20


In illo témpore: Dixit Jesus discípulis suis: Data est mihi omnis potéstas in cælo et in terra. Eúntes ergo docéte omnes gentes, baptizántes eos in nómine Patris, et Fílii, et Spíritus Sancti. Et réliqua.


 


Homilía sancti Gregórii Nazianzéni


In Tractatu de fide, post init.


Quis catholicórum ignórat Patrem vere esse Patrem, Fílium vere esse Fílium, et Spíritum Sanctum vere esse Spíritum Sanctum? sicut ipse Dóminus ad Apóstolos suos dicit: Eúntes baptizáte omnes gentes in nómine Patris, et Fílii, et Spíritus Sancti. Hæc est perfécta Trínitas in unitáte consístens, quam scílicet uníus substántiæ profitémur. Non enim nos secúndum córporum conditiónem, divisiónem in Deo fácimus; sed secúndum divínæ natúræ poténtiam, quæ in matéria non est, et nóminum persónas vere constáre crédimus, et unitátem divinitátis esse testámur.


℣. Tu autem, Dómine, miserére nobis.


℟. Deo grátias.


 


℟. Benedicámus Patrem et Fílium cum Sancto Spíritu:


* Laudémus et superexaltémus eum in sǽcula.


℣. Benedíctus es, Dómine, in firmaménto cæli: et laudábilis et gloriósus in sǽcula.


℟. Laudémus et superexaltémus eum in sǽcula.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Nec extensiónem partis alicújus ex parte, ut quidam putavérunt, Dei Fílium dícimus: nec verbum sine re, velut sonum vocis, accípimus: sed tria nómina et tres persónas uníus esse esséntiæ, uníus majestátis atque poténtiæ crédimus. Et ídeo unum Deum confitémur: quia únitas majestátis, plúrium vocábulo deos próhibet appellári. Dénique Patrem et Fílium cathólice nominámus; duos autem Deos dícere, nec póssumus, nec debémus. Non quod Fílius Dei Deus non sit, immo verus Deus de Deo vero; sed quia non aliúnde, quam de ipso uno Patre, Dei Fílium nóvimus, perínde unum Deum dícimus. Hoc enim Prophétæ, hoc Apóstoli tradidérunt: hoc ipse Dóminus dócuit, cum dicit: Ego et Pater unum sumus. Unum ad unitátem divinitátis, ut dixi, refert; Sumus autem, persónis assígnat.


℣. Tu autem, Dómine, miserére nobis.


℟. Deo grátias.


 


℟. Duo Séraphim clamábant alter ad álterum:


* Sanctus, sanctus, sanctus Dóminus Deus Sábaoth: * Plena est omnis terra glória ejus.


℣. Tres sunt qui testimónium dant in cælo: Pater, Verbum, et Spíritus Sanctus: et hi tres unum sunt.


℟. Sanctus, sanctus, sanctus Dóminus Deus Sábaoth.


℣. Glória Patri, et Fílio, * et Spirítui Sancto.


℟. Plena est omnis terra glória ejus.






℣. Jube, domne, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 9


Commemoratio Dominicæ


Léctio sancti Evangélii secúndum Lucam


Luc 6:36-42


In illo témpore: Dixit Jesus discípulis suis: Estóte misericórdes, sicut et Pater vester miséricors est. Et réliqua.


 


Homilía sancti Augustíni Epíscopi


Serm. 15. in Evang. Matthǽi de Verbis Dómini, post inítium


Duo sunt ópera misericórdiæ, quæ nos líberant, quæ bréviter ipse Dóminus pósuit in Evangélio: Dimíttite, et dimittétur vobis: date, et dábitur vobis. Dimíttite, et dimittétur vobis, ad ignoscéndum pértinet: Date, et dábitur vobis, ad præstándum benefícium pértinet. Quod ait de ignoscéndo, et tu vis tibi ignósci quod peccas, et habes álium, cui tu possis ignóscere. Rursus, quod pértinet ad tribuéndum benefícium, petit te mendícus, et tu es Dei mendícus. Omnes enim quando orámus, mendíci Dei sumus: ante jánuam magni Patrisfamílias stamus, immo et prostérnimur, súpplices ingemíscimus, áliquid voléntes accípere; et ipsum áliquid ipse Deus est. Quid a te petit mendícus? Panem. Et tu quid petis a Deo, nisi Christum, qui dicit: Ego sum panis vivus, qui de cælo descéndi? Ignósci vobis vultis? ignóscite: Remíttite, et remittétur vobis. Accípere vultis? date, et dábitur vobis.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.






Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.






Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.






Ant. Laus Deo Patri, * parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Laus Deo Patri, parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.






Ant. Ex quo ómnia, * per quem ómnia, in quo ómnia: ipsi glória in sǽcula.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex quo ómnia, per quem ómnia, in quo ómnia: ipsi glória in sǽcula.






Capitulum Hymnus Versus {ex Proprio de Tempore}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt judícia ejus, et investigábiles viæ ejus!


℟. Deo grátias.


 


Hymnus


Tu, Trinitátis Unitas,


Orbem poténter quæ regis,


Atténde laudis cánticum,


Quod excubántes psállimus.


 


Ortus refúlget Lúcifer,


Præítque solem núntius:


Cadunt ténebræ nóctium:


Lux sancta nos illúminet.


 


Deo Patri sit glória,


Ejúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Benedicámus Patrem et Fílium cum Sancto Spíritu.


℟. Laudémus et superexaltémus eum in sǽcula.






Canticum: Benedictus {Antiphona ex Proprio de Tempore}



Ant. Benedícta sit * sancta creátrix et gubernátrix ómnium, sancta et indivídua Trínitas, nunc, et semper, et per infiníta sǽcula sæculórum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Benedícta sit sancta creátrix et gubernátrix ómnium, sancta et indivídua Trínitas, nunc, et semper, et per infiníta sǽcula sæculórum.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Dominica I post Pentecostes


Ant. Estóte ergo misericórdes, sicut et Pater vester miséricors est, dicit Dóminus.


 


℣. Dóminus regnávit, decórem índuit.


℟. Induit Dóminus fortitúdinem, et præcínxit se virtúte.


 


Orémus.


Deus, in te sperántium fortitúdo, adésto propítius invocatiónibus nostris: et, quia sine te nihil potest mortális infírmitas, præsta auxílium grátiæ tuæ; ut, in exsequéndis mandátis tuis, et voluntáte tibi et actióne placeámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Ejúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Proprio de Tempore}



Ant. Glória tibi, Trínitas.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Canticum Quicumque [4]


Symbolum Athanasium


Quicúmque vult salvus esse, * ante ómnia opus est, ut téneat cathólicam fidem:


Quam nisi quisque íntegram inviolatámque serváverit, * absque dúbio in ætérnum períbit.


Fides autem cathólica hæc est: * ut unum Deum in Trinitáte, et Trinitátem in unitáte venerémur.


Neque confundéntes persónas, * neque substántiam separántes.


Alia est enim persóna Patris, ália Fílii, * ália Spíritus Sancti:


Sed Patris, et Fílii, et Spíritus Sancti una est divínitas, * æquális glória, coætérna majéstas.


Qualis Pater, talis Fílius, * talis Spíritus Sanctus.


Increátus Pater, increátus Fílius, * increátus Spíritus Sanctus.


Imménsus Pater, imménsus Fílius, * imménsus Spíritus Sanctus.


Ætérnus Pater, ætérnus Fílius, * ætérnus Spíritus Sanctus.


Et tamen non tres ætérni, * sed unus ætérnus.


Sicut non tres increáti, nec tres imménsi, * sed unus increátus, et unus imménsus.


Simíliter omnípotens Pater, omnípotens Fílius, * omnípotens Spíritus Sanctus.


Et tamen non tres omnipoténtes, * sed unus omnípotens.


Ita Deus Pater, Deus Fílius, * Deus Spíritus Sanctus.


Et tamen non tres Dii, * sed unus est Deus.


Ita Dóminus Pater, Dóminus Fílius, * Dóminus Spíritus Sanctus.


Et tamen non tres Dómini, * sed unus est Dóminus.


Quia, sicut singillátim unamquámque persónam Deum ac Dóminum confitéri christiána veritáte compéllimur: * ita tres Deos aut Dóminos dícere cathólica religióne prohibémur.


Pater a nullo est factus: * nec creátus, nec génitus.


Fílius a Patre solo est: * non factus, nec creátus, sed génitus.


Spíritus Sanctus a Patre et Fílio: * non factus, nec creátus, nec génitus, sed procédens.


Unus ergo Pater, non tres Patres: unus Fílius, non tres Fílii: * unus Spíritus Sanctus, non tres Spíritus Sancti.


Et in hac Trinitáte nihil prius aut postérius, nihil majus aut minus: * sed totæ tres persónæ coætérnæ sibi sunt et coæquáles.


Ita ut per ómnia, sicut jam supra dictum est, * et únitas in Trinitáte, et Trínitas in unitáte veneránda sit.


Qui vult ergo salvus esse, * ita de Trinitáte séntiat.


Sed necessárium est ad ætérnam salútem, * ut Incarnatiónem quoque Dómini nostri Jesu Christi fidéliter credat.


Est ergo fides recta ut credámus et confiteámur, * quia Dóminus noster Jesus Christus, Dei Fílius, Deus et homo est.


Deus est ex substántia Patris ante sǽcula génitus: * et homo est ex substántia matris in sǽculo natus.


Perféctus Deus, perféctus homo: * ex ánima rationáli et humána carne subsístens.


Æquális Patri secúndum divinitátem: * minor Patre secúndum humanitátem.


Qui licet Deus sit et homo, * non duo tamen, sed unus est Christus.


Unus autem non conversióne divinitátis in carnem, * sed assumptióne humanitátis in Deum.


Unus omníno, non confusióne substántiæ, * sed unitáte persónæ.


Nam sicut ánima rationális et caro unus est homo: * ita Deus et homo unus est Christus.


Qui passus est pro salúte nostra: descéndit ad ínferos: * tértia die resurréxit a mórtuis.


Ascéndit ad cælos, sedet ad déxteram Dei Patris omnipoténtis: * inde ventúrus est judicáre vivos et mórtuos.


Ad cujus advéntum omnes hómines resúrgere habent cum corpóribus suis; * et redditúri sunt de factis própriis ratiónem.


Et qui bona egérunt, ibunt in vitam ætérnam: * qui vero mala, in ignem ætérnum.


Hæc est fides cathólica, * quam nisi quisque fidéliter firmitérque credíderit, salvus esse non póterit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Idibus Júnii Luna quinta décima Anno Dómini 2033


 


Patávii sancti Antónii Lusitáni, Sacerdótis ex Ordine Minórum et Confessóris, atque Ecclésiæ Doctóris, vita, et miráculis, ac prædicatióne illústris, quem, uno post illíus óbitum anno nondum expléto, Gregórius Papa Nonus in Sanctórum cánonem rétulit.


Romæ, via Ardeatína, natális sanctæ Felículæ, Vírginis et Mártyris; quæ, nec Flacco núbere neque idólis immoláre volens, trádita est cuídam Júdici, qui eam in confessióne Christi perseverántem, post tenebricósam custódiam et famis inédiam, támdiu fecit in equúleo torquéri, donec illa emítteret spíritum, et sic demum depóni et in cloácam præcipitári. Ipsíus vero corpus, inde extráctum, sanctus Nicomédes Présbyter eádem via sepelívit.


In Pelígnis sancti Peregríni, Epíscopi et Mártyris, qui, pro fide cathólica, a Longobárdis in Atérnum flumen demérsus est.


Córdubæ, in Hispánia, sancti Fándilæ, Presbýteri et Mónachi; qui, in persecutióne Arábica, amputáto cápite, pro Christi fide martýrium súbiit.


In Africa sanctórum Mártyrum Fortunáti et Luciáni.


Bybli, in Phœnícia, sanctæ Aquilínæ, Vírginis et Mártyris, quæ, annos duódecim nata, sub Diocletiáno Imperatóre et Volusiáno Júdice, ob fídei confessiónem cólaphis et verbéribus cæsa, et súbulis candéntibus perforáta, demum, percússa gládio, virginitátem martýrio consecrávit.


In Cypro sancti Triphýlii Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Joann. 5:7


Tres sunt, qui testimónium dant in cælo: Pater, Verbum et Spíritus Sanctus, et hi tres unum sunt.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Proprio de Tempore}



Ant. Laus et perénnis glória.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.






Capitulum Responsorium Versus {ex Proprio de Tempore}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt judícia ejus, et investigábiles viæ ejus!


℟. Deo grátias.


 


℟.br. Benedicámus Patrem et Fílium * Cum Sancto Spíritu.


℟. Benedicámus Patrem et Fílium * Cum Sancto Spíritu.


℣. Laudémus et superexaltémus eum in sǽcula.


℟. Cum Sancto Spíritu.


℣. Glória Patri, et Fílio, * et Spirítui Sancto.


℟. Benedicámus Patrem et Fílium * Cum Sancto Spíritu.


 


℣. Benedíctus es, Dómine, in firmaménto cæli.


℟. Et laudábilis et gloriósus in sǽcula.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Proprio de Tempore}



Ant. Glória laudis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.






Capitulum Responsorium Versus {ex Proprio de Tempore}



2 Cor 13:13


Grátia Dómini nostri Jesu Christi et cáritas Dei et communicátio Sancti Spíritus sit cum ómnibus vobis. Amen.


℟. Deo grátias.


 


℟.br. Benedíctus es, Dómine, * In firmaménto cæli.


℟. Benedíctus es, Dómine, * In firmaménto cæli.


℣. Et laudábilis et gloriósus in sǽcula.


℟. In firmaménto cæli.


℣. Glória Patri, et Fílio, * et Spirítui Sancto.


℟. Benedíctus es, Dómine, * In firmaménto cæli.


 


℣. Verbo Dómini cæli firmáti sunt.


℟. Et Spíritu oris ejus omnis virtus eórum.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Proprio de Tempore}



Ant. Ex quo ómnia.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex quo ómnia, per quem ómnia, in quo ómnia: ipsi glória in sǽcula.






Capitulum Responsorium Versus {ex Proprio de Tempore}



1 Joann. 5:7


Tres sunt, qui testimónium dant in cælo: Pater, Verbum et Spíritus Sanctus, et hi tres unum sunt.


℟. Deo grátias.


 


℟.br. Verbo Dómini * Cæli firmáti sunt.


℟. Verbo Dómini * Cæli firmáti sunt.


℣. Et Spíritu oris ejus omnis virtus eórum.


℟. Cæli firmáti sunt.


℣. Glória Patri, et Fílio, * et Spirítui Sancto.


℟. Verbo Dómini * Cæli firmáti sunt.


 


℣. Sit nomen Dómini benedíctum.


℟. Ex hoc nunc, et usque in sǽculum.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Glória tibi, Trínitas * æquális, una Déitas, et ante ómnia sǽcula, et nunc et in perpétuum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória tibi, Trínitas æquális, una Déitas, et ante ómnia sǽcula, et nunc et in perpétuum.






Ant. Laus et perénnis glória * Deo Patri, et Fílio, Sancto simul Paráclito, in sæculórum sǽcula.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laus et perénnis glória Deo Patri, et Fílio, Sancto simul Paráclito, in sæculórum sǽcula.






Ant. Glória laudis * résonet in ore ómnium, Patri, genitǽque Proli, Spirítui Sancto páriter resúltet laude perénni.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Glória laudis résonet in ore ómnium, Patri, genitǽque Proli, Spirítui Sancto páriter resúltet laude perénni.






Ant. Laus Deo Patri, * parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laus Deo Patri, parilíque Proli, et tibi, Sancte, stúdio perénni, Spíritus, nostro résonet ab ore, omne per ævum.






Ant. Ex quo ómnia, * per quem ómnia, in quo ómnia: ipsi glória in sǽcula.


Psalmus 113 [5]


113:1 In éxitu Israël de Ægýpto, * domus Jacob de pópulo bárbaro:


113:2 Facta est Judǽa sanctificátio ejus, * Israël potéstas ejus.


113:3 Mare vidit, et fugit: * Jordánis convérsus est retrórsum.


113:4 Montes exsultavérunt ut aríetes, * et colles sicut agni óvium.


113:5 Quid est tibi, mare, quod fugísti: * et tu, Jordánis, quia convérsus es retrórsum?


113:6 Montes, exsultástis sicut aríetes, * et colles, sicut agni óvium.


113:7 A fácie Dómini mota est terra, * a fácie Dei Jacob.


113:8 Qui convértit petram in stagna aquárum, * et rupem in fontes aquárum.


113:9 Non nobis, Dómine, non nobis: * sed nómini tuo da glóriam.


113:10 Super misericórdia tua, et veritáte tua: * nequándo dicant gentes: Ubi est Deus eórum?


113:11 Deus autem noster in cælo: * ómnia quæcúmque vóluit, fecit.


113:12 Simulácra géntium argéntum, et aurum, * ópera mánuum hóminum.


113:13 Os habent, et non loquéntur: * óculos habent, et non vidébunt.


113:14 Aures habent, et non áudient: * nares habent, et non odorábunt.


113:15 Manus habent, et non palpábunt: † pedes habent, et non ambulábunt: * non clamábunt in gútture suo.


113:16 Símiles illis fiant qui fáciunt ea: * et omnes qui confídunt in eis.


113:17 Domus Israël sperávit in Dómino: * adjútor eórum et protéctor eórum est,


113:18 Domus Aaron sperávit in Dómino: * adjútor eórum et protéctor eórum est,


113:19 Qui timent Dóminum, speravérunt in Dómino: * adjútor eórum et protéctor eórum est.


113:20 Dóminus memor fuit nostri: * et benedíxit nobis:


113:20 Benedíxit dómui Israël: * benedíxit dómui Aaron.


113:21 Benedíxit ómnibus, qui timent Dóminum, * pusíllis cum majóribus.


113:22 Adíciat Dóminus super vos: * super vos, et super fílios vestros.


113:23 Benedícti vos a Dómino, * qui fecit cælum, et terram.


113:24 Cælum cæli Dómino: * terram autem dedit fíliis hóminum.


113:25 Non mórtui laudábunt te, Dómine: * neque omnes, qui descéndunt in inférnum.


113:26 Sed nos qui vívimus, benedícimus Dómino, * ex hoc nunc et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex quo ómnia, per quem ómnia, in quo ómnia: ipsi glória in sǽcula.






Capitulum Hymnus Versus {ex Proprio de Tempore}



Rom 11:33


O Altitúdo divitiárum sapiéntiæ, et sciéntiæ Dei, quam incomprehensibília sunt judícia ejus, et investigábiles viæ ejus!


℟. Deo grátias.


 


Hymnus


Jam sol recédit ígneus:


Tu, lux perénnis, Únitas,


Nostris, beáta Trínitas,


Infúnde lumen córdibus.


 


Te mane laudum cármine,


Te deprecámur véspere;


Dignéris ut te súpplices


Laudémus inter cǽlites.


 


Patri, simúlque Fílio,


Tibíque, Sancte Spíritus,


Sicut fuit, sit júgiter


Sæclum per omne glória.


Amen.


 


℣. Benedíctus es, Dómine, in firmaménto cæli.


℟. Et laudábilis et gloriósus in sǽcula.






Canticum: Magnificat {Antiphona ex Proprio de Tempore}



Ant. Te Deum * Patrem ingénitum, te Fílium unigénitum, te Spíritum Sanctum Paráclitum, sanctam et indivíduam Trinitátem, toto corde et ore confitémur, laudámus, atque benedícimus: tibi glória in sǽcula.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te Deum Patrem ingénitum, te Fílium unigénitum, te Spíritum Sanctum Paráclitum, sanctam et indivíduam Trinitátem, toto corde et ore confitémur, laudámus, atque benedícimus: tibi glória in sǽcula.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui dedísti fámulis tuis in confessióne veræ fídei, ætérnæ Trinitátis glóriam agnóscere, et in poténtia majestátis adoráre Unitátem: quǽsumus; ut, ejúsdem fídei firmitáte, ab ómnibus semper muniámur advérsis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Antonii de Padua Confessoris et Ecclesiæ Doctoris


Ant. O Doctor óptime, Ecclésiæ sanctæ lumen, beáte Antóni, divínæ legis amátor, deprecáre pro nobis Fílium Dei.


 


℣. Amávit eum Dóminus, et ornávit eum.


℟. Stolam glóriæ índuit eum.


 


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


 


Commemoratio Dominica I post Pentecostem


Ant. Nolíte judicáre, ut non judicémini: in quo enim judício judicavéritis, judicabímini, dicit Dóminus.


 


℣. Dirigátur, Dómine, orátio mea.


℟. Sicut incénsum in conspéctu tuo.


 


Orémus.


Deus, in te sperántium fortitúdo, adésto propítius invocatiónibus nostris: et, quia sine te nihil potest mortális infírmitas, præsta auxílium grátiæ tuæ; ut, in exsequéndis mandátis tuis, et voluntáte tibi et actióne placeámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






S. Antonii de Padua Confessoris et Ecclesiæ Doctoris
Duplex

Tempora: Feria Secunda infra Hebdomadam I post Octavam Pentecostes


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Confessórum Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit beátas


Scándere sedes.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cujus ob præstans méritum, frequénter,


Ægra quæ passim jacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis ejus précibus juvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Dóminus de cælo * prospéxit super fílios hóminum.


Psalmus 13 [1]


13:1 Dixit insípiens in corde suo: * non est Deus.


13:1 Corrúpti sunt, et abominábiles facti sunt in stúdiis suis: * non est qui fáciat bonum, non est usque ad unum.


13:2 Dóminus de cælo prospéxit super fílios hóminum, * ut vídeat si est intéllegens, aut requírens Deum.


13:3 Omnes declinavérunt, simul inútiles facti sunt: * non est qui fáciat bonum, non est usque ad unum.


13:3 Sepúlcrum patens est guttur eórum: † linguis suis dolóse agébant * venénum áspidum sub lábiis eórum.


13:3 Quorum os maledictióne et amaritúdine plenum est: * velóces pedes eórum ad effundéndum sánguinem.


13:3 Contrítio et infelícitas in viis eórum, † et viam pacis non cognovérunt: * non est timor Dei ante óculos eórum.


13:4 Nonne cognóscent omnes qui operántur iniquitátem, * qui dévorant plebem meam sicut escam panis?


13:5 Dóminum non invocavérunt, * illic trepidavérunt timóre, ubi non erat timor.


13:6 Quóniam Dóminus in generatióne justa est, † consílium ínopis confudístis: * quóniam Dóminus spes ejus est.


13:7 Quis dabit ex Sion salutáre Israël? * cum avérterit Dóminus captivitátem plebis suæ, exsultábit Jacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus de cælo prospéxit super fílios hóminum.






Ant. Qui operátur justítiam * requiéscet in monte sancto tuo, Dómine.


Psalmus 14 [2]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur justítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu ejus malígnus: * timéntes autem Dóminum gloríficat:


14:4 Qui jurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátur justítiam requiéscet in monte sancto tuo, Dómine.






Ant. Inclína, Dómine, * aurem tuam mihi, et exáudi verba mea.


Psalmus 16 [3]


16:1 Exáudi, Dómine, justítiam meam: * inténde deprecatiónem meam.


16:1 Áuribus pércipe oratiónem meam, * non in lábiis dolósis.


16:2 De vultu tuo judícium meum pródeat: * óculi tui vídeant æquitátes.


16:3 Probásti cor meum, et visitásti nocte: * igne me examinásti, et non est invénta in me iníquitas.


16:4 Ut non loquátur os meum ópera hóminum: * propter verba labiórum tuórum ego custodívi vias duras.


16:5 Pérfice gressus meos in sémitis tuis: * ut non moveántur vestígia mea.


16:6 Ego clamávi, quóniam exaudísti me, Deus: * inclína aurem tuam mihi, et exáudi verba mea.


16:7 Mirífica misericórdias tuas, * qui salvos facis sperántes in te.


16:8 A resisténtibus déxteræ tuæ custódi me, * ut pupíllam óculi.


16:8 Sub umbra alárum tuárum prótege me: *  a fácie impiórum qui me afflixérunt.


16:9 Inimíci mei ánimam meam circumdedérunt, †  ádipem suum conclusérunt: * os eórum locútum est supérbiam.


16:11 Proiciéntes me nunc circumdedérunt me: * óculos suos statuérunt declináre in terram.


16:12 Suscepérunt me sicut leo parátus ad prædam: * et sicut cátulus leónis hábitans in ábditis.


16:13 Exsúrge, Dómine, prǽveni eum, et supplánta eum: * éripe ánimam meam ab ímpio, frámeam tuam  ab inimícis manus tuæ.


16:14 Dómine, a paucis de terra dívide eos in vita eórum: * de abscónditis tuis adimplétus est venter eórum.


16:14 Saturáti sunt fíliis: * et dimisérunt relíquias suas párvulis suis.


16:15 Ego autem in justítia apparébo conspéctui tuo: * satiábor cum apparúerit glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclína, Dómine, aurem tuam mihi, et exáudi verba mea.






℣. Mirífica Dómine misericórdias tuas.


℟. Qui salvos facis sperántes in te.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit liber primus Regum


1 Reg 1:1-3


1 Fuit vir unus de Ramáthaim Sophim, de monte Ephraim, et nomen ejus Elcana, fílius Iéroham, fílii Eliu, fílii Thohu, fílii Suph, Ephrathǽus:


2 Et hábuit duas uxóres, nomen uni Anna, et nomen secúndæ Phenénna. Fuerúntque Phenénnæ fílii: Annæ autem non erant líberi.


3 Et ascendébat vir ille de civitáte sua statútis diébus, ut adoráret et sacrificáret Dómino exercítuum in Silo. Erant autem ibi duo fílii Heli, Ophni et Phínees, sacerdótes Dómini.


℣. Tu autem, Dómine, miserére nobis.


℟. Deo grátias.


 


℟. Præparáte corda vestra Dómino, et servíte illi soli:


* Et liberábit vos de mánibus inimicórum vestrórum.


℣. Convertímini ad eum in toto corde vestro, et auférte deos aliénos de médio vestri.


℟. Et liberábit vos de mánibus inimicórum vestrórum.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 1:4-8


4 Venit ergo dies, et immolávit Elcana, dedítque Phenénnæ uxóri suæ, et cunctis fíliis ejus et filiábus, partes:


5 Annæ autem dedit partem unam tristis, quia Annam diligébat. Dóminus autem conclúserat vulvam ejus.


6 Affligébat quoque eam ǽmula ejus, et veheménter angébat, in tantum ut exprobráret quod Dóminus conclusísset vulvam ejus:


7 Sicque faciébat per síngulos annos: cum redeúnte témpore ascénderent ad templum Dómini, et sic provocábat eam: porro illa flebat, et non capiébat cibum.


8 Dixit ergo ei Elcana vir suus: Anna, cur fles? et quare non cómedis? et quam ob rem afflígitur cor tuum? numquid non ego mélior tibi sum, quam decem fílii?


℣. Tu autem, Dómine, miserére nobis.


℟. Deo grátias.


 


℟. Deus ómnium exaudítor est: ipse misit Angelum suum, et tulit me de óvibus patris mei:


* Et unxit me unctióne misericórdiæ suæ.


℣. Dóminus, qui erípuit me de ore leónis, et de manu béstiæ liberávit me.


℟. Et unxit me unctióne misericórdiæ suæ.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 1:9-11


9 Surréxit autem Anna postquam coméderat et bíberat in Silo. Et Heli sacerdóte sedénte super sellam ante postes templi Dómini,


10 Cum esset Anna amáro ánimo, orávit ad Dóminum, flens lárgiter,


11 Et votum vovit, dicens: Dómine exercítuum, si respíciens víderis afflictiónem fámulæ tuæ, et recordátus mei fúeris, nec oblítus ancíllæ tuæ, dederísque servæ tuæ sexum virílem: dabo eum Dómino ómnibus diébus vitæ ejus, et novácula non ascéndet super caput ejus.


℣. Tu autem, Dómine, miserére nobis.


℟. Deo grátias.


 


℟. Dóminus, qui erípuit me de ore leónis, et de manu béstiæ liberávit me,


* Ipse me erípiet de mánibus inimicórum meórum.


℣. Misit Deus misericórdiam suam et veritátem suam: ánimam meam erípuit de médio catulórum leónum.


℟. Ipse me erípiet de mánibus inimicórum meórum.


℣. Glória Patri, et Fílio, * et Spirítui Sancto.


℟. Ipse me erípiet de mánibus inimicórum meórum.






Nocturnus II.


Ant. Díligam te, * Dómine, virtus mea.


Psalmus 17(2-16b) [4]


17:2 Díligam te, Dómine, fortitúdo mea: *  Dóminus firmaméntum meum, et refúgium meum, et liberátor meus.


17:3 Deus meus adjútor meus, * et sperábo in eum.


17:3 Protéctor meus, et cornu salútis meæ, * et suscéptor meus.


17:4 Laudans invocábo Dóminum: * et ab inimícis meis salvus ero.


17:5 Circumdedérunt me dolóres mortis: * et torréntes iniquitátis conturbavérunt me.


17:6 Dolóres inférni circumdedérunt me: * præoccupavérunt me láquei mortis.


17:7 In tribulatióne mea invocávi Dóminum, * et ad Deum meum clamávi.


17:7 Et exaudívit de templo sancto suo vocem meam: * et clamor meus in conspéctu ejus, introívit in aures ejus.


17:8 Commóta est, et contrémuit terra: * fundaménta móntium conturbáta sunt, et commóta sunt, quóniam irátus est eis.


17:9 Ascéndit fumus in ira ejus: † et ignis a fácie ejus exársit: * carbónes succénsi sunt ab eo.


17:10 Inclinávit cælos, et descéndit: * et calígo sub pédibus ejus.


17:11 Et ascéndit super Chérubim, et volávit: * volávit super pennas ventórum.


17:12 Et pósuit ténebras latíbulum suum, † in circúitu ejus tabernáculum ejus: * tenebrósa aqua in núbibus áëris.


17:13 Præ fulgóre in conspéctu ejus nubes transiérunt, * grando et carbónes ignis.


17:14 Et intónuit de cælo Dóminus, † et Altíssimus dedit vocem suam: * grando et carbónes ignis.


17:15 Et misit sagíttas suas, et dissipávit eos: * fúlgura multiplicávit, et conturbávit eos.


17:16 Et apparuérunt fontes aquárum, * et reveláta sunt fundaménta orbis terrárum:


17:16 Ab increpatióne tua, Dómine, * ab inspiratióne spíritus iræ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Díligam te, Dómine, virtus mea.






Ant. Retríbuet mihi Dóminus * secúndum justítiam meam.


Psalmus 17(17-35) [5]


17:17 Misit de summo, et accépit me: * et assúmpsit me de aquis multis.


17:18 Erípuit me de inimícis meis fortíssimis, † et ab his qui odérunt me: * quóniam confortáti sunt super me.


17:19 Prævenérunt me in die afflictiónis meæ: * et factus est Dóminus protéctor meus.


17:20 Et edúxit me in latitúdinem: * salvum me fecit, quóniam vóluit me.


17:21 Et retríbuet mihi Dóminus secúndum justítiam meam: * et secúndum puritátem mánuum meárum retríbuet mihi:


17:22 Quia custodívi vias Dómini, * nec ímpie gessi a Deo meo.


17:23 Quóniam ómnia judícia ejus in conspéctu meo: * et justítias ejus non répuli a me.


17:24 Et ero immaculátus cum eo: * et observábo me ab iniquitáte mea.


17:25 Et retríbuet mihi Dóminus secúndum justítiam meam: * et secúndum puritátem mánuum meárum in conspéctu oculórum ejus.


17:26 Cum sancto sanctus eris, * et cum viro innocénte ínnocens eris:


17:27 Et cum elécto eléctus eris: * et cum pervérso pervertéris.


17:28 Quóniam tu pópulum húmilem salvum fácies: * et óculos superbórum humiliábis.


17:29 Quóniam tu illúminas lucérnam meam, Dómine: * Deus meus, illúmina ténebras meas.


17:30 Quóniam in te erípiar a tentatióne, * et in Deo meo transgrédiar murum.


17:31 Deus meus, impollúta via ejus: † elóquia Dómini igne examináta: * protéctor est ómnium sperántium in se.


17:32 Quóniam quis Deus præter Dóminum? * aut quis Deus præter Deum nostrum?


17:33 Deus, qui præcínxit me virtúte: * et pósuit immaculátam viam meam.


17:34 Qui perfécit pedes meos tamquam cervórum, * et super excélsa státuens me.


17:35 Qui docet manus meas ad prǽlium: * et posuísti, ut arcum ǽreum, brácchia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Retríbuet mihi Dóminus secúndum justítiam meam.






Ant. Vivit Dóminus * et benedíctus Deus salútis meæ.


Psalmus 17(36a-51) [6]


17:36 Et dedísti mihi protectiónem salútis tuæ: * et déxtera tua suscépit me:


17:36 Et disciplína tua corréxit me in finem: * et disciplína tua ipsa me docébit.


17:37 Dilatásti gressus meos subtus me: * et non sunt infirmáta vestígia mea:


17:38 Pérsequar inimícos meos et comprehéndam illos: * et non convértar, donec defíciant.


17:39 Confríngam illos, nec póterunt stare: * cadent subtus pedes meos.


17:40 Et præcinxísti me virtúte ad bellum: * et supplantásti insurgéntes in me subtus me.


17:41 Et inimícos meos dedísti mihi dorsum, * et odiéntes me disperdidísti.


17:42 Clamavérunt, nec erat qui salvos fáceret ad Dóminum: * nec exaudívit eos.


17:43 Et commínuam eos, ut púlverem ante fáciem venti: * ut lutum plateárum delébo eos.


17:44 Erípies me de contradictiónibus pópuli: * constítues me in caput géntium.


17:45 Pópulus quem non cognóvi servívit mihi: * in audítu auris obedívit mihi.


17:46 Fílii aliéni mentíti sunt mihi, * fílii aliéni inveteráti sunt, et claudicavérunt a sémitis suis.


17:47 Vivit Dóminus, et benedíctus Deus meus: * et exaltétur Deus salútis meæ.


17:48 Deus, qui das vindíctas mihi, et subdis pópulos sub me: * liberátor meus de inimícis meis iracúndis.


17:49 Et ab insurgéntibus in me exaltábis me: * a viro iníquo erípies me.


17:50 Proptérea confitébor tibi in natiónibus, Dómine: * et nómini tuo psalmum dicam.


17:51 Magníficans salútes Regis ejus, † et fáciens misericórdiam Christo suo David: * et sémini ejus usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vivit Dóminus et benedíctus Deus salútis meæ.






℣. Confitébor tibi in natiónibus, Dómine.


℟. Et nómini tuo psalmum dicam.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Antónius, Ulyssipóne in Lusitánia honéstis ortus paréntibus, et ab iis pie educátus, adoléscens, institútum canonicórum regulárium suscépit. Sed, cum córpora beatórum quinque Mártyrum fratrum Minórum Conímbriam transferéntur, qui paulo ante apud Marróchium pro Christi fide passi erant, martýrii desidério incénsus ad Franciscánum órdinam transívit. Mox eódem ardóre impúlsus, ad Saracénos ire perréxit; sed, advérsa valetúdine afflíctus et redíre coáctus, cum navi ad Hispániæ líttora ténderet, ventórum vi in Sicíliam delátus est.


℣. Tu autem, Dómine, miserére nobis.


℟. Deo grátias.


 


℟. Honéstum fecit illum Dóminus, et custodívit eum ab inimícis, et a seductóribus tutávit illum:


* Et dedit illi claritátem ætérnam.


℣. Justum dedúxit Dóminus per vias rectas, et osténdit illi regnum Dei.


℟. Et dedit illi claritátem ætérnam.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Assísium e Sicília ad capítulum generále venit: inde in erémum montis Pauli in Æmília secéssit, ubi divínis contemplatiónibus, jejúniis et vigíliis diu vacávit. Póstea, sacris ordínibus initiátus et ad prædicándum Evangélium missus, dicéndi sapiéntia et cópia tantum profécit, tantámque sui admiratiónem commóvit, ut eum summus Póntifex aliquándo concionántem áudiens, arcam Testaménti appellárit. In primis vero hǽreses summa vi profligávit, ideóque perpétuus hæreticórum málleus est vocátus.


℣. Tu autem, Dómine, miserére nobis.


℟. Deo grátias.


 


℟. Amávit eum Dóminus, et ornávit eum: stolam glóriæ índuit eum,


* Et ad portas paradísi coronávit eum.


℣. Índuit eum Dóminus lorícam fídei, et ornávit eum.


℟. Et ad portas paradísi coronávit eum.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Primus ex suo ordine, ob doctrínæ præstántiam, Bonóniæ et álibi sacras lítteras est interpretátus, fratrúmque suórum stúdiis præfuit.  Multis vero peragrátis provínciis, anno ante óbitum Patávium venit, ubi illústria sanctitátis suæ monuménta relíquit.  Dénique magnis labóribus pro glória Dei perfúnctus, méritis et miráculis clarus obdormívit in Dómino Idibus Júnii, anno salútis millésimo ducentésimo trigésimo primo.  Quem Gregórius nonus, Póntifex máximus, sanctórum Confessórum número adscrípsit, et Pius duodécimus, ex Sacrórum Rítuum Congregatiónis consúlto, universális Ecclésiæ Doctórem declarávit.


℣. Tu autem, Dómine, miserére nobis.


℟. Deo grátias.


 


℟. Iste homo perfécit ómnia quæ locútus est ei Deus, et dixit ad eum: Ingrédere in réquiem meam:


* Quia te vidi justum coram me ex ómnibus géntibus.


℣. Iste est, qui contémpsit vitam mundi, et pervénit ad cæléstia regna.


℟. Quia te vidi justum coram me ex ómnibus géntibus.


℣. Glória Patri, et Fílio, * et Spirítui Sancto.


℟. Quia te vidi justum coram me ex ómnibus géntibus.






Nocturnus III.


Ant. Exáudiat te * Dóminus in die tribulatiónis. ‡


Psalmus 19 [7]


19:2  Exáudiat te Dóminus in die tribulatiónis: * ‡ prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exáudiat te Dóminus in die tribulatiónis.






Ant. Dómine, * in virtúte tua lætábitur rex. ‡


Psalmus 20 [8]


20:2  Dómine, in virtúte tua lætábitur rex: * ‡ et super salutáre tuum exsultábit veheménter.


20:3 Desidérium cordis ejus tribuísti ei: * et voluntáte labiórum ejus non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite ejus corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória ejus in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, in virtúte tua lætábitur rex.






Ant. Exaltábo te, * Dómine, quóniam suscepísti me. ‡


Psalmus 29 [9]


29:2  Exaltábo te, Dómine, quóniam suscepísti me: * ‡ nec delectásti inimícos meos super me.


29:3 Dómine, Deus meus, clamávi ad te, * et sanásti me.


29:4 Dómine, eduxísti ab inférno ánimam meam: * salvásti me a descendéntibus in lacum.


29:5 Psállite Dómino, sancti ejus: * et confitémini memóriæ sanctitátis ejus.


29:6 Quóniam ira in indignatióne ejus: * et vita in voluntáte ejus.


29:6 Ad vésperum demorábitur fletus: * et ad matutínum lætítia.


29:7 Ego autem dixi in abundántia mea: * Non movébor in ætérnum.


29:8 Dómine, in voluntáte tua, * præstitísti decóri meo virtútem.


29:8 Avertísti fáciem tuam a me, * et factus sum conturbátus.


29:9 Ad te, Dómine, clamábo: * et ad Deum meum deprecábor.


29:10 Quæ utílitas in sánguine meo, * dum descéndo in corruptiónem?


29:10 Numquid confitébitur tibi pulvis, * aut annuntiábit veritátem tuam?


29:11 Audívit Dóminus, et misértus est mei: * Dóminus factus est adjútor meus.


29:12 Convertísti planctum meum in gáudium mihi: * conscidísti saccum meum, et circumdedísti me lætítia:


29:13 Ut cantet tibi glória mea, et non compúngar: * Dómine, Deus meus, in ætérnum confitébor tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltábo te, Dómine, quóniam suscepísti me.






℣. Psállite Dómino sancti ejus.


℟. Et confitémini memóriæ sanctitátis ejus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 5:13-19


In illo témpore: Dixit Jesus discípulis suis: Vos estis sal terræ. Quod si sal evanúerit, in quo saliétur? Et réliqua.


 


Homilía sancti Augustíni Epíscopi


Lib. 1 de Sermone Domini in monte, cap. 6


Osténdit Dóminus fátuos esse judicándos, qui temporálium bonórum vel cópiam sectántes vel inópiam metuéntes, amíttunt ætérna, quæ nec dari possunt ab homínibus nec auférri.  Itaque, si sal infatuátum fúerit, in quo saliétur? Id est, si vos, per quos condiéndi sunt quodámmodo pópuli, metu persecutiónum temporálium amiséritis regna cælórum; qui erunt hómines, per quos a vobis error auferátur, cum vos elégerit Deus, per quos errórem áuferat ceterórum?


℣. Tu autem, Dómine, miserére nobis.


℟. Deo grátias.


 


℟. Iste est qui ante Deum magnas virtútes operátus est, et de omni corde suo laudávit Dóminum:


* Ipse intercédat pro peccátis ómnium populórum.


℣. Ecce homo sine queréla, verus Dei cultor, ábstinens se ab omni ópere malo, et pérmanens in innocéntia sua.


℟. Ipse intercédat pro peccátis ómnium populórum.






℣. Jube, domne, benedícere.


Benedictio. Cujus festum cólimus, ipse intercédat pro nobis ad Dóminum.


℟. Amen.


 


Lectio 8


Ergo ad níhilum valet sal infatuátum, nisi ut mittátur foras et calcétur ab homínibus.  Non ítaque calcátur ab homínibus qui pátitur persecutiónem; sed qui, persecutiónem timéndo, infatuátur. Calcári enim non potest nisi inférior; sed inférior non est, qui, quamvis córpore multa in terra sustíneat, corde tamen fixus in cælo est.


℣. Tu autem, Dómine, miserére nobis.


℟. Deo grátias.


 


℟. In médio Ecclésiæ apéruit os ejus,


* Et implévit eum Dóminus spíritu sapiéntiæ et intelléctus.


℣. Jucunditátem et exsultatiónem thesaurizávit super eum.


℟. Et implévit eum Dóminus spíritu sapiéntiæ et intelléctus.


℣. Glória Patri, et Fílio, * et Spirítui Sancto.


℟. Et implévit eum Dóminus spíritu sapiéntiæ et intelléctus.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Vos estis lumen mundi. Quómodo dixit supérius sal terræ, sic nunc dicit lumen mundi. Nam, neque supérius ista terra accipiénda est, quam pédibus corpóreis calcámus; sed hómines, qui in terra hábitant, vel étiam peccatóres, quorum condiéndis et exstinguéndis putóribus apostólicum salem Dóminus misit. Et hic mundum non cælum et terram, sed hómines qui sunt in mundo vel díligunt mundum, opórtet intélligi; quibus illuminándis Apóstoli missi sunt. Non potest cívitas abscóndi super montem pósita; id est, fundáta super insígnem magnámque justítiam, quam signíficat étiam ipse mons, in quo dísputat Dóminus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Jubiláte * Deo in voce exsultatiónis.


Psalmus 46 [1]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Jubiláte Deo in voce exsultatiónis.






Ant. Inténde * voci oratiónis meæ, Rex meus et Deus meus.


Psalmus 5 [2]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit juxta te malígnus: * neque permanébunt injústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in justítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * júdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces justo.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde voci oratiónis meæ, Rex meus et Deus meus.






Ant. Deus majestátis * intónuit: afférte glóriam nómini ejus.


Psalmus 28 [3]


28:1 Afférte Dómino, fílii Dei: * afférte Dómino fílios aríetum.


28:2 Afférte Dómino glóriam et honórem, afférte Dómino glóriam nómini ejus: * adoráte Dóminum in átrio sancto ejus.


28:3 Vox Dómini super aquas, Deus majestátis intónuit: * Dóminus super aquas multas.


28:4 Vox Dómini in virtúte: * vox Dómini in magnificéntia.


28:5 Vox Dómini confringéntis cedros: * et confrínget Dóminus cedros Líbani:


28:6 Et commínuet eas tamquam vítulum Líbani: * et diléctus quemádmodum fílius unicórnium.


28:7 Vox Dómini intercidéntis flammam ignis: * vox Dómini concutiéntis desértum: et commovébit Dóminus desértum Cades.


28:9 Vox Dómini præparántis cervos, et revelábit condénsa: * et in templo ejus omnes dicent glóriam.


28:10 Dóminus dilúvium inhabitáre facit: * et sedébit Dóminus Rex in ætérnum.


28:11 Dóminus virtútem pópulo suo dabit: * Dóminus benedícet pópulo suo in pace.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus majestátis intónuit: afférte glóriam nómini ejus.






Ant. Laudámus nomen tuum * ínclitum, Deus noster.


Canticum David [4]


1 Par. 29:10-13


29:10 Benedíctus es, Dómine, Deus Israël patris nostri, * ab ætérno in ætérnum.


29:11 Tua est, Dómine, magnificéntia, et poténtia, * et glória, atque victória:


29:11 Et tibi laus: * cuncta enim quæ in cælo sunt, et in terra, tua sunt:


29:11 Tuum, Dómine, regnum, * et tu es super omnes príncipes.


29:12 Tuæ divítiæ, et tua est glória: * tu domináris ómnium,


29:12 In manu tua virtus et poténtia: * in manu tua magnitúdo, et impérium ómnium.


29:13 Nunc ígitur, Deus noster, confitémur tibi, * et laudámus nomen tuum ínclitum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudámus nomen tuum ínclitum, Deus noster.






Ant. Laudáte * Dóminum omnes gentes. ‡


Psalmus 116 [5]


116:1  Laudáte Dóminum, omnes gentes: * ‡ laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte Dóminum omnes gentes.






Capitulum Hymnus Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


Hymnus


Jesu, coróna célsior,


Et véritas sublímior,


Qui confiténti sérvulo


Reddis perénne prǽmium:


 


Da supplicánti cœ́tui,


Hujus rogátu, nóxii


Remissiónem críminis,


Rumpéndo nexum vínculi.


 


Anni revérso témpore,


Dies refúlsit lúmine,


Quo Sanctus hic de córpore


Migrávit inter sídera.


 


Hic vana terræ gáudia,


Et luculénta prǽdia,


Pollúta sorde députans,


Ovans tenet cæléstia.


 


Te, Christe, Rex piíssime,


Hic confiténdo júgiter,


Calcávit artes dǽmonum,


Sævúmque avérni príncipem.


 


Virtúte clarus, et fide,


Confessióne sédulus,


Jejúna membra déferens,


Dapes supérnas óbtinet.


 


Proínde te piíssime


Precámur omnes súpplices:


Nobis ut hujus grátia


Pœnas remíttas débitas.


 


Patri perénnis glória,


Natóque Patris único,


Sanctóque sit Paráclito,


Per omne semper sǽculum.


Amen.


 


℣. Justum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, intra in gáudium Dómini tui.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Ejúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Ínnocens mánibus.


Psalmus 23 [1]


23:1 Dómini est terra, et plenitúdo ejus: * orbis terrárum, et univérsi qui hábitant in eo.


23:2 Quia ipse super mária fundávit eum: * et super flúmina præparávit eum.


23:3 Quis ascéndet in montem Dómini? * aut quis stabit in loco sancto ejus?


23:4 Ínnocens mánibus et mundo corde, * qui non accépit in vano ánimam suam, nec jurávit in dolo próximo suo.


23:5 Hic accípiet benedictiónem a Dómino: * et misericórdiam a Deo, salutári suo.


23:6 Hæc est generátio quæréntium eum, * quæréntium fáciem Dei Jacob.


23:7 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:8 Quis est iste Rex glóriæ? * Dóminus fortis et potens: Dóminus potens in prǽlio.


23:9 Attóllite portas, príncipes, vestras, et elevámini, portæ æternáles: * et introíbit Rex glóriæ.


23:10 Quis est iste Rex glóriæ? * Dóminus virtútum ipse est Rex glóriæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(2-7b) [2]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 18(8-15b) [3]


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ínnocens mánibus et mundo corde ascéndet in montem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo octávo Kaléndas Júlii Luna sexta décima Anno Dómini 2033


 


Sancti Basilíi, cognoménto Magni, Confessóris et Ecclésiæ Doctóris, qui Kaléndis Januárii obdormívit in Dómino, sed hac die potíssimum cólitur, qua Cæsariénsis in Cappadócia Epíscopus ordinátus est.


Samaríæ, in Palæstína, sancti Eliséi Prophétæ, cujus sepúlcrum, ubi et Prophéta quiéscit Abdías, a dæmónibus perhorrésci sanctus Hierónymus scribit.


Syracúsis, in Sicília, sancti Marciáni Epíscopi, qui, a beáto Petro Apóstolo ordinátus Epíscopus, ibídem, post Evangélii prædicatiónem a Judǽis occísus est.


Córdubæ, in Hispánia, sanctórum Mártyrum Anastásii Presbýteri, Felícis Mónachi, et Dignæ Vírginis.


Apud Suessiónes, in Gálliis, sanctórum Mártyrum Valérii et Rufíni, qui, in persecutióne Diocletiáni, a Prǽside Rictiováro, post multa torménta, jussi sunt decollári.


Constantinópoli sancti Methódii Epíscopi.


Viénnæ, in Gállia, sancti Æthérii Epíscopi.


Apud Rhuténos, in Gállia, sancti Quinctiáni Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Sap 10:10


Justum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Illuminátio mea.


Psalmus 26(1-6) [1]


26:1 Dóminus illuminátio mea, et salus mea, * quem timébo?


26:1 Dóminus protéctor vitæ meæ, * a quo trepidábo?


26:2 Dum apprópiant super me nocéntes, * ut edant carnes meas:


26:2 Qui tríbulant me inimíci mei, * ipsi infirmáti sunt, et cecidérunt.


26:3 Si consístant advérsum me castra, * non timébit cor meum.


26:3 Si exsúrgat advérsum me prǽlium, * in hoc ego sperábo.


26:4 Unam pétii a Dómino, hanc requíram, * ut inhábitem in domo Dómini ómnibus diébus vitæ meæ:


26:4 Ut vídeam voluptátem Dómini, * et vísitem templum ejus.


26:5 Quóniam abscóndit me in tabernáculo suo: * in die malórum protéxit me in abscóndito tabernáculi sui.


26:6 In petra exaltávit me: * et nunc exaltávit caput meum super inimícos meos.


26:6 Circuívi, et immolávi in tabernáculo ejus hóstiam vociferatiónis: * cantábo, et psalmum dicam Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 26(7-14) [2]


26:7 Exáudi, Dómine, vocem meam, qua clamávi ad te: * miserére mei, et exáudi me.


26:8 Tibi dixit cor meum, exquisívit te fácies mea: * fáciem tuam, Dómine, requíram.


26:9 Ne avértas fáciem tuam a me: * ne declínes in ira a servo tuo.


26:9 Adjútor meus esto: * ne derelínquas me, neque despícias me, Deus, salutáris meus.


26:10 Quóniam pater meus, et mater mea dereliquérunt me: * Dóminus autem assúmpsit me.


26:11 Legem pone mihi, Dómine, in via tua: * et dírige me in sémitam rectam propter inimícos meos.


26:12 Ne tradíderis me in ánimas tribulántium me: * quóniam insurrexérunt in me testes iníqui, et mentíta est iníquitas sibi.


26:13 Credo vidére bona Dómini * in terra vivéntium.


26:14 Exspécta Dóminum, viríliter age: * et confortétur cor tuum, et sústine Dóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 27 [3]


27:1 Ad te, Dómine, clamábo, Deus meus, ne síleas a me: * nequándo táceas a me, et assimilábor descendéntibus in lacum.


27:2 Exáudi, Dómine, vocem deprecatiónis meæ dum oro ad te: * dum extóllo manus meas ad templum sanctum tuum.


27:3 Ne simul trahas me cum peccatóribus: * et cum operántibus iniquitátem ne perdas me.


27:3 Qui loquúntur pacem cum próximo suo, * mala autem in córdibus eórum.


27:4 Da illis secúndum ópera eórum, * et secúndum nequítiam adinventiónum ipsórum.


27:4 Secúndum ópera mánuum eórum tríbue illis: * redde retributiónem eórum ipsis.


27:5 Quóniam non intellexérunt ópera Dómini, et in ópera mánuum ejus * déstrues illos, et non ædificábis eos.


27:6 Benedíctus Dóminus: * quóniam exaudívit vocem deprecatiónis meæ.


27:7 Dóminus adjútor meus, et protéctor meus: * in ipso sperávit cor meum, et adjútus sum.


27:7 Et reflóruit caro mea: * et ex voluntáte mea confitébor ei.


27:8 Dóminus fortitúdo plebis suæ: * et protéctor salvatiónum Christi sui est.


27:9 Salvum fac pópulum tuum, Dómine, et bénedic hereditáti tuæ: * et rege eos, et extólle illos usque in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illuminátio mea et salus mea Dóminus.






Capitulum Responsorium Versus {ex Commune aut Festo}



Sir 31:8-9


Beátus vir, qui invéntus est sine mácula, et qui post aurum non ábiit, nec sperávit in pecúnia et thesáuris. Quis est hic, et laudábimus eum? fecit enim mirabília in vita sua.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Os justi meditábitur sapiéntiam.


℟. Et lingua ejus loquétur judícium.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In tua justítia.


Psalmus 30(2-9) [1]


30:2 In te, Dómine, sperávi, non confúndar in ætérnum: * in justítia tua líbera me.


30:3 Inclína ad me aurem tuam, * accélera ut éruas me.


30:3 Esto mihi in Deum protectórem, et in domum refúgii: * ut salvum me fácias.


30:4 Quóniam fortitúdo mea, et refúgium meum es tu: * et propter nomen tuum dedúces me, et enútries me.


30:5 Edúces me de láqueo hoc, quem abscondérunt mihi: * quóniam tu es protéctor meus.


30:6 In manus tuas comméndo spíritum meum: * redemísti me, Dómine, Deus veritátis.


30:7 Odísti observántes vanitátes, * supervácue.


30:7 Ego autem in Dómino sperávi: * exsultábo, et lætábor in misericórdia tua.


30:8 Quóniam respexísti humilitátem meam, * salvásti de necessitátibus ánimam meam.


30:9 Nec conclusísti me in mánibus inimíci: * statuísti in loco spatióso pedes meos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(10-19) [2]


30:10 Miserére mei, Dómine, quóniam tríbulor: * conturbátus est in ira óculus meus, ánima mea, et venter meus:


30:11 Quóniam defécit in dolóre vita mea: * et anni mei in gemítibus.


30:11 Infirmáta est in paupertáte virtus mea: * et ossa mea conturbáta sunt.


30:12 Super omnes inimícos meos factus sum oppróbrium et vicínis meis valde: * et timor notis meis.


30:12 Qui vidébant me, foras fugérunt a me: * oblivióni datus sum, tamquam mórtuus a corde.


30:13 Factus sum tamquam vas pérditum: * quóniam audívi vituperatiónem multórum commorántium in circúitu.


30:14 In eo dum convenírent simul advérsum me, * accípere ánimam meam consiliáti sunt.


30:15 Ego autem in te sperávi, Dómine: * dixi: Deus meus es tu: in mánibus tuis sortes meæ.


30:16 Éripe me de manu inimicórum meórum, * et a persequéntibus me.


30:17 Illústra fáciem tuam super servum tuum, salvum me fac in misericórdia tua: * Dómine, non confúndar, quóniam invocávi te.


30:18 Erubéscant ímpii, et deducántur in inférnum: * muta fiant lábia dolósa.


30:19 Quæ loquúntur advérsus justum iniquitátem: * in supérbia, et in abusióne.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 30(20-25) [3]


30:20 Quam magna multitúdo dulcédinis tuæ, Dómine, * quam abscondísti timéntibus te.


30:20 Perfecísti eis, qui sperant in te, * in conspéctu filiórum hóminum.


30:21 Abscóndes eos in abscóndito faciéi tuæ * a conturbatióne hóminum.


30:21 Próteges eos in tabernáculo tuo * a contradictióne linguárum.


30:22 Benedíctus Dóminus: * quóniam mirificávit misericórdiam suam mihi in civitáte muníta.


30:23 Ego autem dixi in excéssu mentis meæ: * Projéctus sum a fácie oculórum tuórum.


30:23 Ídeo exaudísti vocem oratiónis meæ, * dum clamárem ad te.


30:24 Dilígite Dóminum omnes sancti ejus: * quóniam veritátem requíret Dóminus, et retríbuet abundánter faciéntibus supérbiam.


30:25 Viríliter ágite, et confortétur cor vestrum, * omnes, qui sperátis in Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In tua justítia líbera me, Dómine.






Capitulum Responsorium Versus {ex Commune aut Festo}



Sir 39:6


Justus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Os justi * Meditábitur sapiéntiam.


℟. Os justi * Meditábitur sapiéntiam.


℣. Et lingua ejus loquétur judícium.


℟. Meditábitur sapiéntiam.


℣. Glória Patri, et Fílio, * et Spirítui Sancto.


℟. Os justi * Meditábitur sapiéntiam.


 


℣. Lex Dei ejus in corde ipsíus.


℟. Et non supplantabúntur gressus ejus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Exsultáte, justi.


Psalmus 31 [1]


31:1 Beáti quorum remíssæ sunt iniquitátes: * et quorum tecta sunt peccáta.


31:2 Beátus vir, cui non imputávit Dóminus peccátum, * nec est in spíritu ejus dolus.


31:3 Quóniam tácui, inveteravérunt ossa mea, * dum clamárem tota die.


31:4 Quóniam die ac nocte graváta est super me manus tua: * convérsus sum in ærúmna mea, dum confígitur spina.


31:5 Delíctum meum cógnitum tibi feci: * et injustítiam meam non abscóndi.


31:5 Dixi: Confitébor advérsum me injustítiam meam Dómino: * et tu remisísti impietátem peccáti mei.


31:6 Pro hac orábit ad te omnis sanctus, * in témpore opportúno.


31:6 Verúmtamen in dilúvio aquárum multárum, * ad eum non approximábunt.


31:7 Tu es refúgium meum a tribulatióne, quæ circúmdedit me: * exsultátio mea, érue me a circumdántibus me.


31:8 Intelléctum tibi dabo, et ínstruam te in via hac, qua gradiéris: * firmábo super te óculos meos.


31:9 Nolíte fíeri sicut equus et mulus, * quibus non est intelléctus.


31:9 In camo et freno maxíllas eórum constrínge, * qui non appróximant ad te.


31:10 Multa flagélla peccatóris, * sperántem autem in Dómino misericórdia circúmdabit.


31:11 Lætámini in Dómino et exsultáte, justi, * et gloriámini, omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(1-11) [2]


32:1 Exsultáte, justi, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera ejus in fide.


32:5 Díligit misericórdiam et judícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris ejus omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis ejus in generatióne et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 32(12-22) [3]


32:12 Beáta gens, cujus est Dóminus, Deus ejus: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia ejus:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adjútor et protéctor noster est.


32:21 Quia in eo lætábitur cor nostrum: * et in nómine sancto ejus sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsultáte, justi, et gloriámini, omnes recti corde.






Capitulum Responsorium Versus {ex Commune aut Festo}



Sap 10:10


Justum dedúxit Dóminus per vias rectas, et osténdit illi regnum Dei, et dedit illi sciéntiam sanctórum: honestávit illum in labóribus, et complévit labóres illíus.


℟. Deo grátias.


 


℟.br. Lex Dei ejus * In corde ipsíus.


℟. Lex Dei ejus * In corde ipsíus.


℣. Et non supplantabúntur gressus ejus.


℟. In corde ipsíus.


℣. Glória Patri, et Fílio, * et Spirítui Sancto.


℟. Lex Dei ejus * In corde ipsíus.


 


℣. Justum dedúxit Dóminus per vias rectas.


℟. Et osténdit illi regnum Dei.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








S. Basilii Magni, Episcopis Confessoris et Ecclesiæ Doctoris
Duplex

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et justus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo ejus.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo ejus.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Jerúsalem.


121:3 Jerúsalem, quæ ædificátur ut cívitas: * cujus participátio ejus in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in judício, * sedes super domum David.


121:6 Rogáte quæ ad pacem sunt Jerúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est justus: et in témpore iracúndiæ factus est reconciliátio.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cujus ob præstans méritum, frequénter,


Ægra quæ passim jacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis ejus précibus juvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Amávit eum Dóminus, et ornávit eum.


℟. Stolam glóriæ índuit eum.






Canticum: Magnificat {Antiphona ex Proprio Sanctorum}



Ant. O Doctor óptime, * Ecclésiæ sanctæ lumen, beáte Basíli, divínæ legis amátor, deprecáre pro nobis Fílium Dei.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O Doctor óptime, Ecclésiæ sanctæ lumen, beáte Basíli, divínæ legis amátor, deprecáre pro nobis Fílium Dei.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Antonii de Padua Confessoris et Ecclesiæ Doctoris


Ant. O Doctor óptime, Ecclésiæ sanctæ lumen, beáte Antóni, divínæ legis amátor, deprecáre pro nobis Fílium Dei.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Ecclésiam tuam, Deus, beáti Antónii Confessóris tui atque Doctóris solémnitas votíva lætíficet: ut spirituálibus semper muniátur auxíliis et gáudiis pérfrui mereátur ætérnis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum diem}



Ant. Salvum me fac.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus júdicat pópulos.


7:9 Júdica me, Dómine, secúndum justítiam meam, * et secúndum innocéntiam meam super me.


7:10 Consumétur nequítia peccatórum, et díriges justum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Justum adjutórium meum a Dómino, * qui salvos facit rectos corde.


7:12 Deus judex justus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit injustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor ejus in caput ejus: * et in vérticem ipsíus iníquitas ejus descéndet.


7:18 Confitébor Dómino secúndum justítiam ejus: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






S. Basilii Magni, Episcopis Confessoris et Ecclesiæ Doctoris
Duplex

Tempora: Feria Tertia infra Hebdomadam I post Octavam Pentecostes


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Confessórum Dóminum, * Veníte, adorémus.


Ant. Regem Confessórum Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Confessórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Confessórum Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Confessórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Confessórum Dóminum, * Veníte, adorémus.






Hymnus {ex Commune aut Festo}



Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cujus ob præstans méritum, frequénter,


Ægra quæ passim jacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis ejus précibus juvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Júdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adjutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum ejus: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in jejúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde judício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde judício meo: * Deus meus, et Dóminus meus in causam meam.


34:24 Júdica me secúndum justítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt justítiam meam: * et dicant semper: Magnificétur Dóminus qui volunt pacem servi ejus.


34:28 Et lingua mea meditábitur justítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde judício meo.






℣. Lingua mea meditábitur justítiam tuam.


℟. Tota die laudem tuam, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 1:12-18


12 Factum est autem, cum illa multiplicáret preces coram Dómino, ut Heli observáret os ejus.


13 Porro Anna loquebátur in corde suo, tantúmque lábia illíus movebántur, et vox pénitus non audiebátur. Æstimávit ergo eam Heli temuléntam,


14 Dixítque ei: Usquequo ébria eris? dígere paulísper vinum, quo mades.


15 Respóndens Anna: Nequáquam, inquit, dómine mi: nam múlier infélix nimis ego sum: vinúmque et omne quod inebriáre potest, non bibi, sed effúdi ánimam meam in conspéctu Dómini.


16 Ne réputes ancíllam tuam quasi unam de filiábus Bélial: quia ex multitúdine dolóris et mæróris mei locúta sum usque in præsens.


17 Tunc Heli ait ei: Vade in pace: et Deus Israël det tibi petitiónem tuam quam rogásti eum.


18 Et illa dixit: Utinam invéniat ancílla tua grátiam in óculis tuis.


℣. Tu autem, Dómine, miserére nobis.


℟. Deo grátias.


 


℟. Percússit Saul mille, et David decem míllia:


* Quia manus Dómini erat cum illo: percússit Philisthǽum, et ábstulit oppróbrium ex Israël.


℣. Nonne iste est David, de quo canébant in choro, dicéntes: Saul percússit mille, et David decem míllia?


℟. Quia manus Dómini erat cum illo: percússit Philisthǽum, et ábstulit oppróbrium ex Israël.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 1:18-22


18 Et ábiit múlier in viam suam, et comédit, vultúsque illíus non sunt ámplius in divérsa mutáti.


19 Et surrexérunt mane, et adoravérunt coram Dómino: reversíque sunt, et venérunt in domum suam Rámatha. Cognóvit autem Elcana Annam uxórem suam: et recordátus est ejus Dóminus.


20 Et factum est post círculum diérum, concépit Anna, et péperit fílium: vocavítque nomen ejus Sámuel, eo quod a Dómino postulásset eum.


21 Ascéndit autem vir ejus Elcana, et omnis domus ejus, ut immoláret Dómino hóstiam solémnem, et votum suum.


22 Et Anna non ascéndit: dixit enim viro suo: Non vadam donec ablactétur infans, et ducam eum, ut appáreat ante conspéctum Dómini, et máneat ibi júgiter.


℣. Tu autem, Dómine, miserére nobis.


℟. Deo grátias.


 


℟. Montes Gélboë, nec ros nec plúvia véniant super vos,


* Ubi cecidérunt fortes Israël.


℣. Omnes montes, qui estis in circúitu ejus, vísitet Dóminus: a Gélboë autem tránseat.


℟. Ubi cecidérunt fortes Israël.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 1:23-28


23 Et ait ei Elcana vir suus: Fac quod bonum tibi vidétur, et mane donec abláctes eum: precórque ut ímpleat Dóminus verbum suum. Mansit ergo múlier, et lactávit fílium suum, donec amovéret eum a lacte.


24 Et addúxit eum secum, postquam ablactáverat, in vítulis tribus, et tribus módiis farínæ, et ámphora vini, et addúxit eum ad domum Dómini in Silo. Puer autem erat adhuc infántulus:


25 Et immolavérunt vítulum, et obtulérunt púerum Heli.


26 Et ait Anna: Obsecro mi dómine, vivit ánima tua, dómine: ego sum illa múlier, quæ steti coram te hic orans Dóminum.


27 Pro púero isto orávi, et dedit mihi Dóminus petitiónem meam quam postulávi eum.


28 Idcírco et ego commodávi eum Dómino cunctis diébus quibus fúerit commodátus Dómino. Et adoravérunt ibi Dóminum.


℣. Tu autem, Dómine, miserére nobis.


℟. Deo grátias.


 


℟. Ego te tuli de domo patris tui, dicit Dóminus, et pósui te páscere gregem pópuli mei:


* Et fui tecum in ómnibus ubicúmque ambulásti, firmans regnum tuum in ætérnum.


℣. Fecíque tibi nomen grande, juxta nomen magnórum, qui sunt in terra: et réquiem dedi tibi ab ómnibus inimícis tuis.


℟. Et fui tecum in ómnibus ubicúmque ambulásti, firmans regnum tuum in ætérnum.


℣. Glória Patri, et Fílio, * et Spirítui Sancto.


℟. Et fui tecum in ómnibus ubicúmque ambulásti, firmans regnum tuum in ætérnum.






Nocturnus II.


Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis ejus.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen justítiam tuam: et judícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte injustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum ejus et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor justum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies ejus.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem justos Dóminus.


Psalmus 36(16-29) [5]


36:16 Mélius est módicum justo, * super divítias peccatórum multas.


36:17 Quóniam brácchia peccatórum conteréntur: * confírmat autem justos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * justus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam ejus volet.


36:24 Cum cecíderit non collidétur: * quia Dóminus suppónit manum suam.


36:25 Júnior fui, étenim sénui: * et non vidi justum derelíctum, nec semen ejus quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat judícium, et non derelínquet sanctos suos: * in ætérnum conservabúntur.


36:28 Injústi puniéntur: * et semen impiórum períbit.


36:29 Justi autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem justos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os justi meditábitur sapiéntiam, * et lingua ejus loquétur judícium.


36:31 Lex Dei ejus in corde ipsíus, * et non supplantabúntur gressus ejus.


36:32 Consíderat peccátor justum: * et quærit mortificáre eum.


36:33 Dóminus autem non derelínquet eum in mánibus ejus: * nec damnábit eum, cum judicábitur illi.


36:34 Exspécta Dóminum, et custódi viam ejus: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus ejus.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Injústi autem disperíbunt simul: * relíquiæ impiórum interíbunt.


36:39 Salus autem justórum a Dómino: * et protéctor eórum in témpore tribulatiónis.


36:40 Et adjuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






℣. Exspécta Dóminum, et custódi viam ejus.


℟. Exaltábit te, ut hereditáte cápias terram.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Basilíus, nobilis Cáppadox, Athénis una cum Gregório Nazianzéno, ejus amicíssimo, sæculáribus lítteris, deínde in monastério sacris mirabíliter erudítus, eum brevi cursum fecit ad omnem doctrínæ et morum excelléntiam, ut inde Magni cognómen invénerit.  Is ad prædicándum Jesu Christi Evangélium in Pontum accersítus, eam provínciam, a christiánis institútis aberrántem, ad viam salútis revocávit. Mox ab Eusébio Cæsaréæ epíscopo ad erudiéndam eam civitátem adjútor adhibétur: in cujus locum póstea succéssit.  Is Fílium Patri consubstantiálem esse in primis deféndit, ac Valéntem imperatórem, sibi irátum, miráculis ádeo flexit, ut, incumbéntem ad voluntátem ejiciéndi ipsum in exsílium, a senténtia discédere coégerit.


℣. Tu autem, Dómine, miserére nobis.


℟. Deo grátias.


 


℟. Invéni David servum meum, óleo sancto meo unxi eum:


* Manus enim mea auxiliábitur ei.


℣. Nihil profíciet inimícus in eo, et fílius iniquitátis non nocébit ei.


℟. Manus enim mea auxiliábitur ei.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Nam et Valéntis sella, in qua factúrus decrétum de ejiciéndo e civitáte Basilío, sedére volébat, confrácta est. Et tribus ab eo cálamis adhíbitis ad scribéndam exsílii legem, nullus eórum réddidit atraméntum; et, cum nihilóminus in propósito scribéndi ímpium decrétum persísteret, ipsíus déxtera, dissolútis nervis, tota contrémuit. His commótus Valens chartam utráque manu conscídit.  Ea autem nocte, quæ ad deliberándum Basilío data est, Valéntis uxor íntimis est cruciáta dolóribus, et únicus fílius in gravem morbum íncidit. Quibus ille pertérritus, iniquitátem suam recognóscens, Basilíum accérsit, quo præsénte, puer cœpit convaléscere; verum, vocátis a Valénte ad viséndum púerum hæréticis, paulo post móritur.


℣. Tu autem, Dómine, miserére nobis.


℟. Deo grátias.


 


℟. Pósui adjutórium super poténtem, et exaltávi eléctum de plebe mea:


* Manus enim mea auxiliábitur ei.


℣. Invéni David servum meum, óleo sancto meo unxi eum.


℟. Manus enim mea auxiliábitur ei.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Abstinéntia et continéntia fuit admirábili; una túnica conténtus erat: in jejúnio servándo diligentíssimus, in oratióne assíduus, in qua sæpe totam noctem consumébat. Virginitátem perpétuo cóluit.  Monastériis exstrúctis, ita monachórum institútum temperávit, ut solitáriæ atque actuósæ vitæ utilitátes præcláre simul conjúngeret. Multa erudíte scripsit; ac nemo, teste Gregório Nazianzéno, sacræ Scriptúræ libros vérius aut ubérius explicávit. Obiit Kaléndis Januárii, cum tantum spíritu vivens, præter ossa et pellem, nulla prætérea córporis parte constáre viderétur.


℣. Tu autem, Dómine, miserére nobis.


℟. Deo grátias.


 


℟. Iste est, qui ante Deum magnas virtútes operátus est, et omnis terra doctrína ejus repléta est:


* Ipse intercédat pro peccátis ómnium populórum.


℣. Iste est, qui contémpsit vitam mundi, et pervénit ad cæléstia regna.


℟. Ipse intercédat pro peccátis ómnium populórum.


℣. Glória Patri, et Fílio, * et Spirítui Sancto.


℟. Ipse intercédat pro peccátis ómnium populórum.






Nocturnus III.


Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adjutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui juxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adjutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adjutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam ejus: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 14:26-35


In illo témpore: Dixit Jesus turbis: Si quis venit ad me, et non odit patrem suum, et matrem, et uxórem, et fílios, et fratres, et soróres, adhuc autem et ánimam suam, non potest meus esse discípulus. Et réliqua.


 


Homilía sancti Basilíi Epíscopi


Lib. Regul. fusius explic. ad interrog. 8


Perfécta quidem renuntiátio in eo consístit, ut id assequámur, ne ad ipsíus étiam vitæ affectiónem propénsi simus, et respónsum mortis habeámus, ut non simus fidéntes in nobis ipsis. Hujúsmodi autem renuntiátio inítium sumit ab alienatióne rerum externárum, véluti a possessiónibus, ab ináni glória, a vivéndi consuetúdine, a rerum inutílium amóre; quemádmodum étiam suo exémplo nobis ostendérunt sancti Dómini nostri discípuli, Jacóbus quidem et Joánnes, relícto patre Zebedǽo et ipsa quoque navícula, de qua omnis illórum victus rátio pendébat; Matthǽus vero, cum ab ipso telónio surréxit ac Dóminum secútus est.


℣. Tu autem, Dómine, miserére nobis.


℟. Deo grátias.


 


℟. Amávit eum Dóminus, et ornávit eum: stolam glóriæ índuit eum,


* Et ad portas paradísi coronávit eum.


℣. Induit eum Dóminus lorícam fídei, et ornávit eum.


℟. Et ad portas paradísi coronávit eum.






℣. Jube, domne, benedícere.


Benedictio. Cujus festum cólimus, ipse intercédat pro nobis ad Dóminum.


℟. Amen.


 


Lectio 8


Sed quid opus est nostris ratiónibus aut sanctórum virórum exémplis id quod dícimus confirmáre, cum ipsa Dómini verba in médium líceat afférre, iísque ipsis religiósam ac Deum timéntem ánimam commovére, quibus ille perspícue et sine controvérsia protestátur, dicens: Sic ígitur quicúmque ex vobis non renuntiáverit ómnibus quæ póssidet, non potest meus esse discípulus? Et álio in loco, cum prius dixísset: Si vis perféctus esse, vade, et vende ómnia quæ habes, et da paupéribus; póstea subjúnxit: Veni, séquere me.


℣. Tu autem, Dómine, miserére nobis.


℟. Deo grátias.


 


℟. In médio Ecclésiæ apéruit os ejus,


* Et implévit eum Dóminus spíritu sapiéntiæ et intelléctus.


℣. Jucunditátem et exsultatiónem thesaurizávit super eum.


℟. Et implévit eum Dóminus spíritu sapiéntiæ et intelléctus.


℣. Glória Patri, et Fílio, * et Spirítui Sancto.


℟. Et implévit eum Dóminus spíritu sapiéntiæ et intelléctus.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Est ígitur renuntiátio, quemádmodum docúimus, vinculórum terrénæ hujus ac temporális vitæ solútio, atque ab humánis negótiis liberátio, per quam ad ineúndam viam, qua ad Deum pervenítur, aptióres et promptióres effícimur; et expedíta rátio ad acquisitiónem usúmque rerum, quæ super aurum et lápidem pretiósum multum longe sunt pretiosióres. Et in summa, cordis humáni ad cæléstem conversatiónem translátio, ita ut dícere líceat: Nostra conversátio in cælis est; et (quod máximum est) inítium unde ad Christi similitúdinem evádimus, qui cum dives esset, propter nos pauper est factus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini ejus.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini ejus: * annuntiáte de die in diem salutáre ejus.


95:3 Annuntiáte inter gentes glóriam ejus, * in ómnibus pópulis mirabília ejus.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu ejus: * sanctimónia et magnificéntia in sanctificatióne ejus.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini ejus.


95:8 Tóllite hóstias, et introíte in átria ejus: * adoráte Dóminum in átrio sancto ejus.


95:9 Commoveátur a fácie ejus univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * judicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo ejus: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit judicáre terram.


95:13 Judicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini ejus.






Ant. Salutáre vultus mei, * Deus meus.


Psalmus 42 [2]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam júdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília ejus,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit majestátem suam in gentem peccatrícem.


13:9 Convertímini ítaque, peccatóres, et fácite justítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti ejus: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini ejus, quóniam suáve.


134:4 Quóniam Jacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos ejus.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia judicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est justus: et in témpore iracúndiæ factus est reconciliátio.


℟. Deo grátias.


 


Hymnus


Jesu Redémptor ómnium,


Perpes coróna Prǽsulum,


In hac die cleméntius


Indúlgeas precántibus.


 


Tui sacri qua nóminis


Conféssor almus cláruit:


Hujus celébrat ánnua


Devóta plebs solémnia.


 


Qui rite mundi gáudia


Hujus cadúca réspuens,


Æternitátis prǽmio


Potítur inter Ángelos.


 


Hujus benígnus ánnue


Nobis sequi vestígia:


Hujus precátu, sérvulis


Dimítte noxam críminis.


 


Sit Christe, Rex piíssime,


Tibi, Patríque glória,


Cum Spíritu Paráclito,


Nunc, et per omne sǽculum.


Amen.


 


℣. Justum dedúxit Dóminus per vias rectas.


℟. Et osténdit illi regnum Dei.






Canticum: Benedictus {Antiphona ex Proprio Sanctorum}



Ant. Euge, serve bone * et fidélis, quia in pauca fuísti fidélis, supra multa te constítuam, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Euge, serve bone et fidélis, quia in pauca fuísti fidélis, supra multa te constítuam, dicit Dóminus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Ejúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Deus meus.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta juventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in judício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum ejus et testimónia ejus.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima ejus in bonis demorábitur: * et semen ejus hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo séptimo Kaléndas Júlii Luna décima séptima Anno Dómini 2033


 


Apud Sílarum flumen, in Lucánia, natális sanctórum Mártyrum Viti, Modésti atque Crescéntiæ, qui, sub Diocletiáno Imperatóre, e Sicília illuc deláti, ibídem, post ollam fervéntis plumbi, post béstias et catástas divína virtúte superátas, cursum gloriósi certáminis peregérunt.


Doróstori, in Mýsia inferióre, sancti Hesýchii mílitis, qui, cum beáto Júlio comprehénsus, post eum, sub Máximo Prǽside, martýrio coronátus est.


Zephýrii, in Cilícia, sancti Dulæ Mártyris, qui, sub Prǽside Máximo, ob Christi nomen, virgis cæsus, in cratícula pósitus, fervénti óleo incénsus alíaque passus, martýrii palmam victor accépit.


Córdubæ, in Hispánia, sanctæ Beníldis Mártyris.


Sibápoli, in Mesopotámia, sanctárum Vírginum et Mártyrum Lybes et Leonídis sorórum, et Eutrópiæ, puéllæ annórum duódecim; quæ per divérsa torménta ad corónam martýrii pervenérunt.


Apud Valencénas, in Gállia, deposítio sancti Landelíni Abbátis.


Arvérnis, in Gállia, sancti Abrahæ Confessóris, sanctitáte ac miráculis illústris.


Pibráci, in diœcési Tolosána, sanctæ Germánæ Cousin Vírginis, quæ custodiéndis grégibus addícta permánsit, et, cum húmilis ac pauper vixísset, et, multis ærúmnis patientíssime tolerátis, migrásset ad Sponsum, plúrimis post óbitum miráculis cláruit; atque a Pio Nono, Pontífice Máximo, in sanctárum Vírginum número adscrípta fuit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Sir 45:19-20


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Respéxit me.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cujus est nomen Dómini spes ejus: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi justítiam tuam in ecclésia magna, * ecce, lábia mea non prohibébo: Dómine, tu scisti.


39:11 Justítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adjuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adjútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est justus: et in témpore iracúndiæ factus est reconciliátio.


℟. Deo grátias.


 


℟.br. Amávit eum Dóminus, * Et ornávit eum.


℟. Amávit eum Dóminus, * Et ornávit eum.


℣. Stolam glóriæ índuit eum.


℟. Et ornávit eum.


℣. Glória Patri, et Fílio, * et Spirítui Sancto.


℟. Amávit eum Dóminus, * Et ornávit eum.


 


℣. Elégit eum Dóminus sacerdótem sibi.


℟. Ad sacrificándum ei hóstiam laudis.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Suscepísti me, Dómine:


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum ejus.


40:4 Dóminus opem ferat illi super lectum dolóris ejus: * univérsum stratum ejus versásti in infirmitáte ejus.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen ejus?


40:7 Et si ingrediebátur ut vidéret, vana loquebátur: * cor ejus congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



Sir 44:20; 44:22


Non est invéntus símilis illi, qui conserváret legem Excélsi: ídeo jurejurándo fecit illum Dóminus créscere in plebem suam.


℟. Deo grátias.


 


℟.br. Elégit eum Dóminus * Sacerdótem sibi.


℟. Elégit eum Dóminus * Sacerdótem sibi.


℣. Ad sacrificándum ei hóstiam laudis.


℟. Sacerdótem sibi.


℣. Glória Patri, et Fílio, * et Spirítui Sancto.


℟. Elégit eum Dóminus * Sacerdótem sibi.


 


℣. Tu es sacérdos in ætérnum.


℟. Secúndum órdinem Melchísedech.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Salvásti nos.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Jacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádjuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Sir 45:19-20


Fungi sacerdótio, et habére laudem in nómine ipsíus, et offérre illi incénsum dignum in odórem suavitátis.


℟. Deo grátias.


 


℟.br. Tu es sacérdos * In ætérnum.


℟. Tu es sacérdos * In ætérnum.


℣. Secúndum órdinem Melchísedech.


℟. In ætérnum.


℣. Glória Patri, et Fílio, * et Spirítui Sancto.


℟. Tu es sacérdos * In ætérnum.


 


℣. Justum dedúxit Dóminus per vias rectas.


℟. Et osténdit illi regnum Dei.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Qui hábitas in cælis, * miserére nobis.


Psalmus 122 [1]


122:1 Ad te levávi óculos meos, * qui hábitas in cælis.


122:2 Ecce, sicut óculi servórum * in mánibus dominórum suórum,


122:2 Sicut óculi ancíllæ in mánibus dóminæ suæ: * ita óculi nostri ad Dóminum, Deum nostrum, donec misereátur nostri.


122:3 Miserére nostri, Dómine, miserére nostri: * quia multum repléti sumus despectióne:


122:4 Quia multum repléta est ánima nostra: * oppróbrium abundántibus, et despéctio supérbis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui hábitas in cælis, miserére nobis.






Ant. Adjutórium nostrum * in nómine Dómini.


Psalmus 123 [2]


123:1 Nisi quia Dóminus erat in nobis, dicat nunc Israël: *  nisi quia Dóminus erat in nobis,


123:2 Cum exsúrgerent hómines in nos, *  forte vivos deglutíssent nos:


123:3 Cum irascerétur furor eórum in nos, *  fórsitan aqua absorbuísset nos.


123:5 Torréntem pertransívit ánima nostra: * fórsitan pertransísset ánima nostra aquam intolerábilem.


123:6 Benedíctus Dóminus * qui non dedit nos in captiónem déntibus eórum.


123:7 Ánima nostra sicut passer erépta est * de láqueo venántium:


123:7 Láqueus contrítus est, * et nos liberáti sumus.


123:8 Adjutórium nostrum in nómine Dómini, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adjutórium nostrum in nómine Dómini.






Ant. In circúitu pópuli sui * Dóminus, ex hoc nunc et usque in sǽculum.


Psalmus 124 [3]


124:1 Qui confídunt in Dómino, sicut mons Sion: * non commovébitur in ætérnum, qui hábitat  in Jerúsalem.


124:2 Montes in circúitu ejus: † et Dóminus in circúitu pópuli sui, * ex hoc nunc et usque in sǽculum.


124:3 Quia non relínquet Dóminus virgam peccatórum super sortem justórum: * ut non exténdant justi ad iniquitátem manus suas.


124:4 Bénefac, Dómine, bonis, * et rectis corde.


124:5 Declinántes autem in obligatiónes addúcet Dóminus cum operántibus iniquitátem: * pax super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In circúitu pópuli sui Dóminus, ex hoc nunc et usque in sǽculum.






Ant. Magnificávit Dóminus * fácere nobíscum: facti sumus lætántes.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnificávit Dóminus fácere nobíscum: facti sumus lætántes.






Ant. Dóminus ædíficet * nobis domum, et custódiat civitátem.


Psalmus 126 [5]


126:1 Nisi Dóminus ædificáverit domum, * in vanum laboravérunt qui ædíficant eam.


126:1 Nisi Dóminus custodíerit civitátem, * frustra vígilat qui custódit eam.


126:2 Vanum est vobis ante lucem súrgere: * súrgite postquam sedéritis, qui manducátis panem dolóris.


126:2 Cum déderit diléctis suis somnum: *  ecce heréditas Dómini fílii: merces, fructus ventris.


126:4 Sicut sagíttæ in manu poténtis: * ita fílii excussórum.


126:5 Beátus vir, qui implévit desidérium suum ex ipsis: * non confundétur cum loquétur inimícis suis in porta.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ædíficet nobis domum, et custódiat civitátem.






Capitulum Hymnus Versus {ex Commune aut Festo}



Sir 44:16-17


Ecce sacérdos magnus, qui in diébus suis plácuit Deo, et invéntus est justus: et in témpore iracúndiæ factus est reconciliátio.


℟. Deo grátias.


 


Hymnus


Iste Conféssor Dómini, coléntes


Quem pie laudant pópuli per orbem,


Hac die lætus méruit suprémos


Laudis honóres.


 


Qui pius, prudens, húmilis, pudícus,


Sóbriam duxit sine labe vitam,


Donec humános animávit auræ


Spíritus artus.


 


Cujus ob præstans méritum, frequénter,


Ægra quæ passim jacuére membra,


Víribus morbi dómitis, salúti


Restituúntur.


 


Noster hinc illi chorus obsequéntem


Cóncinit laudem celebrésque palmas,


Ut piis ejus précibus juvémur


Omne per ævum.


 


Sit salus illi, decus atque virtus,


Qui, super cæli sólio corúscans,


Tótius mundi sériem gubérnat,


Trinus et unus.


Amen.


 


℣. Justum dedúxit Dóminus per vias rectas.


℟. Et osténdit illi regnum Dei.






Canticum: Magnificat {Antiphona ex Proprio Sanctorum}



Ant. O Doctor óptime, * Ecclésiæ sanctæ lumen, beáte Basíli, divínæ legis amátor, deprecáre pro nobis Fílium Dei.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O Doctor óptime, Ecclésiæ sanctæ lumen, beáte Basíli, divínæ legis amátor, deprecáre pro nobis Fílium Dei.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Exáudi, quǽsumus, Dómine, preces nostras, quas in beáti Basilíi Confessóris tui atque Pontíficis solemnitáte deférimus: et, qui tibi digne méruit famulári, ejus intercedéntibus méritis, ab ómnibus nos absólve peccátis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Viti, Modesti atque Crescentiæ Martyrum


Ant. Istórum est enim regnum cælórum qui contempsérunt vitam mundi, et pervenérunt ad prǽmia regni, et lavérunt stolas suas in sánguine Agni.


 


℣. Lætámini in Dómino, et exsultáte justi.


℟. Et gloriámini omnes recti corde.


 


Orémus.


Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum diem}



Ant. Tu, Dómine.


Psalmus 11 [1]


11:2 Salvum me fac, Dómine, quóniam defécit sanctus: * quóniam diminútæ sunt veritátes a fíliis hóminum.


11:3 Vana locúti sunt unusquísque ad próximum suum: * lábia dolósa, in corde et corde locúti sunt.


11:4 Dispérdat Dóminus univérsa lábia dolósa, * et linguam magníloquam.


11:5 Qui dixérunt: Linguam nostram magnificábimus, † lábia nostra a nobis sunt, * quis noster Dóminus est?


11:6 Propter misériam ínopum, et gémitum páuperum, * nunc exsúrgam, dicit Dóminus.


11:6 Ponam in salutári: * fiduciáliter agam in eo.


11:7 Elóquia Dómini, elóquia casta: * argéntum igne examinátum, probátum terræ purgátum séptuplum.


11:8 Tu, Dómine, servábis nos: et custódies nos * a generatióne hac in ætérnum.


11:9 In circúitu ímpii ámbulant: * secúndum altitúdinem tuam multiplicásti fílios hóminum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 12 [2]


12:1 Úsquequo, Dómine, obliviscéris me in finem? * Úsquequo avértis fáciem tuam a me?


12:2 Quámdiu ponam consília in ánima mea, * dolórem in corde meo per diem?


12:3 Úsquequo exaltábitur inimícus meus super me? *  réspice, et exáudi me, Dómine, Deus meus.


12:4 Illúmina óculos meos ne umquam obdórmiam in morte: *  nequándo dicat inimícus meus: Præválui advérsus eum.


12:5 Qui tríbulant me, exsultábunt si motus fúero: *  ego autem in misericórdia tua sperávi.


12:6 Exsultábit cor meum in salutári tuo: † cantábo Dómino qui bona tríbuit mihi: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, Dómine, servábis nos: et custódies nos in ætérnum.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Ss. Viti, Modesti atque Crescentiæ Martyrum
Simplex

Tempora: Feria Quarta infra Hebdomadam I post Octavam Pentecostes


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Mártyrum Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Christo profúsum sánguinem,


Et Mártyrum victórias,


Dignámque cælo láuream


Lætis sequámur vócibus.


 


Terróre victo sǽculi,


Pœnísque spretis córporis,


Mortis sacræ compéndio


Vitam beátam póssident.


 


Tradúntur igni Mártyres,


Et bestiárum déntibus;


Armáta sævit úngulis


Tortóris insáni manus.


 


Nudáta pendent víscera,


Sanguis sacrátus fúnditur;


Sed pérmanent immóbiles,


Vitæ perénnis grátia.


 


Te nunc, Redémptor, quǽsumus,


Ut mártyrum consórtio


Jungas precántes sérvulos


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Speciósus forma.


Psalmus 44(2a-10b) [1]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et justítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti justítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Speciósus forma præ fíliis hóminum, diffúsa est grátia in lábiis tuis.






Ant. Confitebúntur tibi.


Psalmus 44(11-18b) [2]


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória ejus fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ ejus afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confitebúntur tibi pópuli Deus in ætérnum.






Ant. Adjútor in tribulatiónibus.


Psalmus 45 [3]


45:2 Deus noster refúgium, et virtus: * adjútor in tribulatiónibus, quæ invenérunt nos nimis.


45:3 Proptérea non timébimus dum turbábitur terra: * et transferéntur montes in cor maris.


45:4 Sonuérunt, et turbátæ sunt aquæ eórum: * conturbáti sunt montes in fortitúdine ejus.


45:5 Flúminis ímpetus lætíficat civitátem Dei: * sanctificávit tabernáculum suum Altíssimus.


45:6 Deus in médio ejus, non commovébitur: * adjuvábit eam Deus mane dilúculo.


45:7 Conturbátæ sunt gentes, et inclináta sunt regna: * dedit vocem suam, mota est terra.


45:8 Dóminus virtútum nobíscum: * suscéptor noster Deus Jacob.


45:9 Veníte, et vidéte ópera Dómini, quæ pósuit prodígia super terram: * áuferens bella usque ad finem terræ.


45:10 Arcum cónteret, et confrínget arma: * et scuta combúret igni.


45:11 Vacáte, et vidéte quóniam ego sum Deus: * exaltábor in géntibus, et exaltábor in terra.


45:12 Dóminus virtútum nobíscum: * suscéptor noster Deus Jacob.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Adjútor in tribulatiónibus Deus noster.






Ant. Magnus Dóminus. ‡


Psalmus 47 [4]


47:2  Magnus Dóminus, ‡ et laudábilis nimis * in civitáte Dei nostri, in monte sancto ejus.


47:3 Fundátur exsultatióne univérsæ terræ mons Sion, * látera Aquilónis, cívitas Regis magni.


47:4 Deus in dómibus ejus cognoscétur: * cum suscípiet eam.


47:5 Quóniam ecce reges terræ congregáti sunt: * convenérunt in unum.


47:6 Ipsi vidéntes sic admiráti sunt, conturbáti sunt, commóti sunt: * tremor apprehéndit eos.


47:7 Ibi dolóres ut parturiéntis: * in spíritu veheménti cónteres naves Tharsis.


47:9 Sicut audívimus, sic vídimus in civitáte Dómini virtútum, in civitáte Dei nostri: * Deus fundávit eam in ætérnum.


47:10 Suscépimus, Deus, misericórdiam tuam, * in médio templi tui.


47:11 Secúndum nomen tuum, Deus, sic et laus tua in fines terræ: * justítia plena est déxtera tua.


47:12 Lætétur mons Sion, et exsúltent fíliæ Judæ: * propter judícia tua, Dómine.


47:13 Circúmdate Sion, et complectímini eam: * narráte in túrribus ejus.


47:14 Pónite corda vestra in virtúte ejus: * et distribúite domos ejus, ut enarrétis in progénie áltera.


47:15 Quóniam hic est Deus, Deus noster in ætérnum et in sǽculum sǽculi: * ipse reget nos in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus Dóminus et laudábilis nimis in civitáte Dei nostri.






Ant. Os meum loquétur.


Psalmus 48(2-13) [5]


48:2 Audíte hæc, omnes gentes: * áuribus percípite omnes, qui habitátis orbem:


48:3 Quique terrígenæ, et fílii hóminum: * simul in unum dives et pauper.


48:4 Os meum loquétur sapiéntiam: * et meditátio cordis mei prudéntiam.


48:5 Inclinábo in parábolam aurem meam: * apériam in psaltério propositiónem meam.


48:6 Cur timébo in die mala? * iníquitas calcánei mei circúmdabit me:


48:7 Qui confídunt in virtúte sua: * et in multitúdine divitiárum suárum gloriántur.


48:8 Frater non rédimit, rédimet homo: * non dabit Deo placatiónem suam.


48:9 Et prétium redemptiónis ánimæ suæ: * et laborábit in ætérnum, et vivet adhuc in finem.


48:11 Non vidébit intéritum, cum víderit sapiéntes moriéntes: * simul insípiens, et stultus períbunt.


48:11 Et relínquent aliénis divítias suas: * et sepúlcra eórum domus illórum in ætérnum.


48:12 Tabernácula eórum in progénie et progénie: * vocavérunt nómina sua in terris suis.


48:13 Et homo, cum in honóre esset, non intelléxit: * comparátus est juméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Os meum loquétur sapiéntiam: et meditátio cordis mei prudéntiam.






Ant. Ne timúeris.


Psalmus 48(14-21) [6]


48:14 Hæc via illórum scándalum ipsis: * et póstea in ore suo complacébunt.


48:15 Sicut oves in inférno pósiti sunt: * mors depáscet eos.


48:15 Et dominabúntur eórum justi in matutíno: * et auxílium eórum veteráscet in inférno a glória eórum.


48:16 Verúmtamen Deus rédimet ánimam meam de manu ínferi: * cum accéperit me.


48:17 Ne timúeris, cum dives factus fúerit homo: * et cum multiplicáta fúerit glória domus ejus.


48:18 Quóniam cum interíerit, non sumet ómnia: * neque descéndet cum eo glória ejus.


48:19 Quia ánima ejus in vita ipsíus benedicétur: * confitébitur tibi cum beneféceris ei.


48:20 Introíbit usque in progénies patrum suórum: * et usque in ætérnum non vidébit lumen.


48:21 Homo, cum in honóre esset, non intelléxit: * comparátus est juméntis insipiéntibus, et símilis factus est illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne timúeris cum dívite non descéndet in sepúlcrum glória ejus.






Ant. Deus deórum. ‡


Psalmus 49(1-15) [7]


49:1  Deus deórum, ‡ Dóminus locútus est: * et vocávit terram,


49:1 A solis ortu usque ad occásum: * ex Sion spécies decóris ejus.


49:3 Deus maniféste véniet: * Deus noster et non silébit.


49:3 Ignis in conspéctu ejus exardéscet: * et in circúitu ejus tempéstas válida.


49:4 Advocábit cælum desúrsum: * et terram discérnere pópulum suum.


49:5 Congregáte illi sanctos ejus: * qui órdinant testaméntum ejus super sacrifícia.


49:6 Et annuntiábunt cæli justítiam ejus: * quóniam Deus judex est.


49:7 Audi, pópulus meus, et loquar: Israël, et testificábor tibi: * Deus, Deus tuus ego sum.


49:8 Non in sacrifíciis tuis árguam te: * holocáusta autem tua in conspéctu meo sunt semper.


49:9 Non accípiam de domo tua vítulos: * neque de grégibus tuis hircos.


49:10 Quóniam meæ sunt omnes feræ silvárum: * juménta in móntibus et boves.


49:11 Cognóvi ómnia volatília cæli: * et pulchritúdo agri mecum est.


49:12 Si esuríero, non dicam tibi: * meus est enim orbis terræ, et plenitúdo ejus.


49:13 Numquid manducábo carnes taurórum? * aut sánguinem hircórum potábo?


49:14 Ímmola Deo sacrifícium laudis: * et redde Altíssimo vota tua.


49:15 Et ínvoca me in die tribulatiónis: * éruam te, et honorificábis me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus deórum, Dóminus locútus est.






Ant. Intellégite.


Psalmus 49(16-23) [8]


49:16 Peccatóri autem dixit Deus: * Quare tu enárras justítias meas, et assúmis testaméntum meum per os tuum?


49:17 Tu vero odísti disciplínam: * et projecísti sermónes meos retrórsum:


49:18 Si vidébas furem, currébas cum eo: * et cum adúlteris portiónem tuam ponébas.


49:19 Os tuum abundávit malítia: * et lingua tua concinnábat dolos.


49:20 Sedens advérsus fratrem tuum loquebáris, et advérsus fílium matris tuæ ponébas scándalum: * hæc fecísti, et tácui.


49:21 Existimásti, iníque, quod ero tui símilis: * árguam te, et státuam contra fáciem tuam.


49:22 Intellégite hæc, qui obliviscímini Deum: * nequándo rápiat, et non sit qui erípiat.


49:23 Sacrifícium laudis honorificábit me: * et illic iter, quo osténdam illi salutáre Dei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intellégite, qui obliviscímini Deum.






Ant. Acceptábis sacrifícium.


Psalmus 50 [9]


50:3 Miserére mei, Deus, * secúndum magnam misericórdiam tuam.


50:3 Et secúndum multitúdinem miseratiónum tuárum, * dele iniquitátem meam.


50:4 Ámplius lava me ab iniquitáte mea: * et a peccáto meo munda me.


50:5 Quóniam iniquitátem meam ego cognósco: * et peccátum meum contra me est semper.


50:6 Tibi soli peccávi, et malum coram te feci: * ut justificéris in sermónibus tuis, et vincas cum judicáris.


50:7 Ecce enim, in iniquitátibus concéptus sum: * et in peccátis concépit me mater mea.


50:8 Ecce enim, veritátem dilexísti: * incérta et occúlta sapiéntiæ tuæ manifestásti mihi.


50:9 Aspérges me hyssópo, et mundábor: * lavábis me, et super nivem dealbábor.


50:10 Audítui meo dabis gáudium et lætítiam: * et exsultábunt ossa humiliáta.


50:11 Avérte fáciem tuam a peccátis meis: * et omnes iniquitátes meas dele.


50:12 Cor mundum crea in me, Deus: * et spíritum rectum ínnova in viscéribus meis.


50:13 Ne proícias me a fácie tua: * et spíritum sanctum tuum ne áuferas a me.


50:14 Redde mihi lætítiam salutáris tui: * et spíritu principáli confírma me.


50:15 Docébo iníquos vias tuas: * et ímpii ad te converténtur.


50:16 Líbera me de sanguínibus, Deus, Deus salútis meæ: * et exsultábit lingua mea justítiam tuam.


50:17 Dómine, lábia mea apéries: * et os meum annuntiábit laudem tuam.


50:18 Quóniam si voluísses sacrifícium, dedíssem útique: * holocáustis non delectáberis.


50:19 Sacrifícium Deo spíritus contribulátus: * cor contrítum, et humiliátum, Deus, non despícies.


50:20 Benígne fac, Dómine, in bona voluntáte tua Sion: * ut ædificéntur muri Jerúsalem.


50:21 Tunc acceptábis sacrifícium justítiæ, oblatiónes, et holocáusta: * tunc impónent super altáre tuum vítulos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Acceptábis sacrifícium justítiæ super altáre tuum, Dómine.






℣. Audítui meo dabis gáudium et lætítiam.


℟. Et exsultábunt ossa humiliáta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Ille nos benedícat, qui sine fine vivit et regnat.


℟. Amen.


 


Lectio 1


De libro primo Regum


1 Reg 2:12-14


12 Porro fílii Heli, fílii Bélial, nesciéntes Dóminum,


13 Neque offícium sacerdótum ad pópulum: sed quicúmque immolásset víctimam, veniébat puer sacerdótis, dum coqueréntur carnes, et habébat fuscínulam tridéntem in manu sua,


14 Et mittébat eam in lebétem, vel in caldáriam, aut in ollam, sive in cácabum: et omne quod levábat fuscínula, tollébat sacérdos sibi: sic faciébant univérso Israéli veniéntium in Silo.


℣. Tu autem, Dómine, miserére nobis.


℟. Deo grátias.


 


℟. Peccávi super númerum arénæ maris, et multiplicáta sunt peccáta mea: et non sum dignus vidére altitúdinem cæli præ multitúdine iniquitátis meæ: quóniam irritávi iram tuam,


* Et malum coram te feci.


℣. Quóniam iniquitátem meam ego cognósco: et delíctum meum contra me est semper, quia tibi soli peccávi.


℟. Et malum coram te feci.






℣. Jube, domne, benedícere.


Benedictio. Quorum festum cólimus, ipsi intercédant pro nobis ad Dóminum.


℟. Amen.


 


Lectio 2


1 Reg 2:15-17


15 Etiam ántequam adolérent ádipem, veniébat puer sacerdótis, et dicébat immolánti: Da mihi carnem, ut coquam sacerdóti: non enim accípiam a te carnem coctam, sed crudam.


16 Dicebátque illi ímmolans: Incendátur primum juxta morem hódie adeps, et tolle tibi quantumcúmque desíderat ánima tua. Qui respóndens ajébat ei: Nequáquam: nunc enim dabis, alióquin tollam vi.


17 Erat ergo peccátum puerórum grande nimis coram Dómino: quia retrahébant hómines a sacrifício Dómini.


℣. Tu autem, Dómine, miserére nobis.


℟. Deo grátias.


 


℟. Exaudísti, Dómine, oratiónem servi tui, ut ædificárem templum nómini tuo:


* Bénedic et sanctífica domum istam in sempitérnum, Deus Israël.


℣. Dómine, qui custódis pactum cum servis tuis, qui ámbulant coram te in toto corde suo.


℟. Bénedic et sanctífica domum istam in sempitérnum, Deus Israël.


℣. Glória Patri, et Fílio, * et Spirítui Sancto.


℟. Bénedic et sanctífica domum istam in sempitérnum, Deus Israël.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 3


Vitus admodum puer inscio patre baptizatus est: quod cum ille rescivisset, nihil prætermisit, quo filium a christiana religione removeret. Qua in voluntate permanentem, Valeriano judici verberibus castigandum tradidit. Sed nihilominus in sententia persistens, patri redditus est. Sed dum eum pater gravius punire cogitat, Vitus Angeli monitu, comitibus Modesto et Crescentia, ejus educatoribus, migrat in alienas terras: ibique eam sanctitatis laudem adeptus est, ut ejus fama ad Diocletianum perlata, ipsum imperator accerseret, ut filium suum a dæmone vexatum liberaret: Quo liberato, cum ei amplissimis præmiis ingratus imperator, ut deos coleret, persuadere non potuisset, una cum Modesto et Crescentia vinculis constrictum mittit in carcerem. Quos ubi constantiores esse comperit, demitti jubet in ingens vas liquato plumbo, ferventi resina ac pice plenum: in quo cum trium Hebræorum puerorum more divinos hymnos canerent, inde erepti leoni objiciuntur: qui prostérnens se, eorum pedes lambebat. Quare inflammatus ira imperator, quod multitudinem videbat miraculo commoveri, eos in catasta sterni jubet et ita cædi eorum membra, atque ossa divelli. Quo tempore tonitrua, fulgura, magnique terræmotus fuere, quibus templa deorum corruerunt, et multi oppressi sunt. Eorum reliquias Florentia nobilis femina, unguentis conditas, honorifice sepelivit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Dóminus regnávit. ‡


Psalmus 96 [1]


96:1  Dóminus regnávit, ‡ exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus regnávit, exsúltet terra.






Ant. Te decet hymnus. ‡


Psalmus 64 [2]


64:2  Te decet hymnus, ‡ Deus, in Sion: * et tibi reddétur votum in Jerúsalem.


64:3 Exáudi oratiónem meam: * ad te omnis caro véniet.


64:4 Verba iniquórum prævaluérunt super nos: * et impietátibus nostris tu propitiáberis.


64:5 Beátus, quem elegísti, et assumpsísti: * inhabitábit in átriis tuis.


64:5 Replébimur in bonis domus tuæ: * sanctum est templum tuum, mirábile in æquitáte.


64:6 Exáudi nos, Deus, salutáris noster, * spes ómnium fínium terræ, et in mari longe.


64:7 Prǽparans montes in virtúte tua, accínctus poténtia: * qui contúrbas profúndum maris sonum flúctuum ejus.


64:8 Turbabúntur gentes, et timébunt qui hábitant términos a signis tuis: * éxitus matutíni, et véspere delectábis.


64:10 Visitásti terram, et inebriásti eam: * multiplicásti locupletáre eam.


64:10 Flumen Dei replétum est aquis, parásti cibum illórum: * quóniam ita est præparátio ejus.


64:11 Rivos ejus inébria, multíplica genímina ejus: * in stillicídiis ejus lætábitur gérminans.


64:12 Benedíces corónæ anni benignitátis tuæ: * et campi tui replebúntur ubertáte.


64:13 Pinguéscent speciósa desérti: * et exsultatióne colles accingéntur.


64:14 Indúti sunt aríetes óvium, et valles abundábunt fruménto: * clamábunt, étenim hymnum dicent.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Te decet hymnus, Deus, in Sion.






Ant. Tibi, Dómine, psallam.


Psalmus 100 [3]


100:1 Misericórdiam, et judícium * cantábo tibi, Dómine:


100:2 Psallam, et intéllegam in via immaculáta, * quando vénies ad me.


100:2 Perambulábam in innocéntia cordis mei, * in médio domus meæ.


100:3 Non proponébam ante óculos meos rem injústam: * faciéntes prævaricatiónes odívi.


100:4 Non adhǽsit mihi cor pravum: * declinántem a me malígnum non cognoscébam.


100:5 Detrahéntem secréto próximo suo, * hunc persequébar.


100:5 Supérbo óculo, et insatiábili corde, * cum hoc non edébam.


100:6 Óculi mei ad fidéles terræ ut sédeant mecum: * ámbulans in via immaculáta, hic mihi ministrábat.


100:7 Non habitábit in médio domus meæ qui facit supérbiam: * qui lóquitur iníqua, non diréxit in conspéctu oculórum meórum.


100:8 In matutíno interficiébam omnes peccatóres terræ: * ut dispérderem de civitáte Dómini omnes operántes iniquitátem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tibi, Dómine, psallam, et intéllegam in via immaculáta.






Ant. Dómine, magnus es tu.


Canticum Judith [4]


Judith 16:15-22


16:15 Hymnum cantémus Dómino, * hymnum novum cantémus Deo nostro.


16:16 Adonái, Dómine, magnus es tu, et præclárus in virtúte tua, * et quem superáre nemo potest.


16:17 Tibi sérviat omnis creatúra tua: * quia dixísti, et facta sunt:


16:18 Misísti spíritum tuum, et creáta sunt, * et non est qui resístat voci tuæ.


16:19 Montes a fundaméntis movebúntur cum aquis: * petræ, sicut cera, liquéscent ante fáciem tuam.


16:20 Qui autem timent te, * magni erunt apud te per ómnia.


16:21 Væ genti insurgénti super genus meum: Dóminus enim omnípotens vindicábit in eis, * in die judícii visitábit illos.


16:22 Dabit enim ignem, et vermes in carnes eórum, * ut urántur, et séntiant usque in sempitérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dómine, magnus es tu, et præclárus in virtúte tua.






Ant. Laudábo Deum meum.


Psalmus 145 [5]


145:2 Lauda, ánima mea, Dóminum, † laudábo Dóminum in vita mea: * psallam Deo meo quámdiu fúero.


145:2 Nolíte confídere in princípibus: *  in fíliis hóminum, in quibus non est salus.


145:4 Exíbit spíritus ejus, et revertétur in terram suam: * in illa die períbunt omnes cogitatiónes eórum.


145:5 Beátus, cujus Deus Jacob adjútor ejus, † spes ejus in Dómino, Deo ipsíus: *  qui fecit cælum et terram, mare, et ómnia, quæ in eis sunt.


145:7 Qui custódit veritátem in sǽculum, † facit judícium injúriam patiéntibus: * dat escam esuriéntibus.


145:7 Dóminus solvit compedítos: *  Dóminus illúminat cæcos.


145:8 Dóminus érigit elísos, * Dóminus díligit justos.


145:9 Dóminus custódit ádvenas, † pupíllum et víduam suscípiet: * et vias peccatórum dispérdet.


145:10 Regnábit Dóminus in sǽcula, Deus tuus, Sion, * in generatiónem et generatiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudábo Deum meum in vita mea.






Capitulum Hymnus Versus {ex Commune aut Festo}



Sap 3:1-3


Justórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


Hymnus


Rex glorióse Mártyrum,


Coróna confiténtium,


Qui respuéntes térrea


Perdúcis ad cæléstia:


 


Aurem benígnam prótinus


Inténde nostris vócibus:


Trophǽa sacra pángimus:


Ignósce quod delíquimus.


 


Tu vincis inter Mártyres


Parcísque Confessóribus:


Tu vince nostra crímina,


Largítor indulgéntiæ.


 


Deo Patri sit glória,


Ejúsque soli Fílio,


Cum Spíritu Paráclito,


Nunc, et per omne sǽculum.


Amen.


 


℣. Exsultábunt Sancti in glória.


℟. Lætabúntur in cubílibus suis.






Canticum: Benedictus {Antiphona ex Proprio Sanctorum}



Ant. Vestri capílli cápitis.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vestri capílli cápitis omnes numeráti sunt: nolíte timére: multis passéribus melióres estis vos.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Suffragium {per annum}



Ant. Beáta Dei Génitrix Virgo María, Sanctíque omnes intercédant pro nobis ad Dóminum.


 


℣. Mirificávit Dóminus Sanctos suos.


℟. Et exaudívit eos clamántes ad se.


 


Oratio


In hac oratione, ad litteram N. exprimitur nomen Titularis propriæ ecclesiæ, dummodo Titulus non sit Persona divina vel Mysterium Domini, aut de ipso ratione Festi factum non fuerit Officium vel Commemoratio, aut illius nomen non sit in eadem Suffragii Oratione expressum; ac nomina sanctorum Angelorum et sancti Joannis Baptistæ, si Titulares fuerint, præponuntur nomini sancti Joseph. In hisce autem omnibus casibus omittuntur verba atque beáto N.


Orémus.


A cunctis nos, quǽsumus, Dómine, mentis et córporis defénde perículis: et, intercedénte beáta et gloriósa semper Vírgine Dei Genitríce María, cum beáto Joseph, beátis Apóstolis tuis Petro et Paulo, atque beáto N. et ómnibus Sanctis, salútem nobis tríbue benígnus et pacem; ut, destrúctis adversitátibus et erróribus univérsis, Ecclésia tua secúra tibi sérviat libertáte.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Deo Patri sit glória,


Ejúsque soli Fílio,


Cum Spíritu Paráclito,


Nunc et per omne sǽculum.


Amen.






Psalmi {ex Psalterio secundum diem}



Ant. Misericórdia tua.


Psalmus 25 [1]


25:1 Júdica me, Dómine, quóniam ego in innocéntia mea ingréssus sum: * et in Dómino sperans non infirmábor.


25:2 Proba me, Dómine, et tenta me: * ure renes meos et cor meum.


25:3 Quóniam misericórdia tua ante óculos meos est: * et complácui in veritáte tua.


25:4 Non sedi cum concílio vanitátis: * et cum iníqua geréntibus non introíbo.


25:5 Odívi ecclésiam malignántium: * et cum ímpiis non sedébo.


25:6 Lavábo inter innocéntes manus meas: * et circúmdabo altáre tuum, Dómine:


25:7 Ut áudiam vocem laudis, * et enárrem univérsa mirabília tua.


25:8 Dómine, diléxi decórem domus tuæ, * et locum habitatiónis glóriæ tuæ.


25:9 Ne perdas cum ímpiis, Deus, ánimam meam, * et cum viris sánguinum vitam meam:


25:10 In quorum mánibus iniquitátes sunt: * déxtera eórum repléta est munéribus.


25:11 Ego autem in innocéntia mea ingréssus sum: * rédime me, et miserére mei.


25:12 Pes meus stetit in dirécto: * in ecclésiis benedícam te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 51 [2]


51:3 Quid gloriáris in malítia, * qui potens es in iniquitáte?


51:4 Tota die injustítiam cogitávit lingua tua: * sicut novácula acúta fecísti dolum.


51:5 Dilexísti malítiam super benignitátem: * iniquitátem magis quam loqui æquitátem.


51:6 Dilexísti ómnia verba præcipitatiónis, * lingua dolósa.


51:7 Proptérea Deus déstruet te in finem, * evéllet te, et emigrábit te de tabernáculo tuo: et radícem tuam de terra vivéntium.


51:8 Vidébunt justi, et timébunt, et super eum ridébunt, et dicent: * Ecce homo, qui non pósuit Deum adjutórem suum:


51:9 Sed sperávit in multitúdine divitiárum suárum: * et præváluit in vanitáte sua.


51:10 Ego autem, sicut olíva fructífera in domo Dei, * sperávi in misericórdia Dei in ætérnum: et in sǽculum sǽculi.


51:11 Confitébor tibi in sǽculum, quia fecísti: * et exspectábo nomen tuum, quóniam bonum est in conspéctu sanctórum tuórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 52 [3]


52:1 Dixit insípiens in corde suo: * Non est Deus.


52:2 Corrúpti sunt, et abominábiles facti sunt in iniquitátibus: * non est qui fáciat bonum.


52:3 Deus de cælo prospéxit super fílios hóminum: * ut vídeat si est intéllegens, aut requírens Deum.


52:4 Omnes declinavérunt, simul inútiles facti sunt: * non est qui fáciat bonum, non est usque ad unum.


52:5 Nonne scient omnes qui operántur iniquitátem, * qui dévorant plebem meam ut cibum panis?


52:6 Deum non invocavérunt: * illic trepidavérunt timóre, ubi non erat timor.


52:6 Quóniam Deus dissipávit ossa eórum qui homínibus placent: * confúsi sunt, quóniam Deus sprevit eos.


52:7 Quis dabit ex Sion salutáre Israël? * cum convérterit Deus captivitátem plebis suæ, exsultábit Jacob, et lætábitur Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misericórdia tua, Dómine, ante óculos meos: et complácui in veritáte tua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui sedes ad déxteram Patris.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.






Preces Dominicales et Feriales {habentur}



Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Credo dicitur secreto usque ad Carnis resurrectiónem.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum.


℣. Carnis resurrectiónem.


℟. Vitam ætérnam. Amen.


℣. Et ego ad te, Dómine, clamávi.


℟. Et mane orátio mea prævéniet te.


℣. Repleátur os meum laude.


℟. Ut cantem glóriam tuam, tota die magnitúdinem tuam.


℣. Dómine, avérte fáciem tuam a peccátis meis.


℟. Et omnes iniquitátes meas dele.


℣. Cor mundum crea in me, Deus.


℟. Et spíritum rectum ínnova in viscéribus meis.


℣. Ne projícias me a fácie tua.


℟. Et spíritum sanctum tuum ne áuferas a me.


℣. Redde mihi lætítiam salutáris tui.


℟. Et spíritu principáli confírma me.





Preces Feriales{omittitur}






Preces Dominicales et Feriales {habentur}



℣. Adjutórium nostrum ✠ in nómine Dómini.


℟. Qui fecit cælum et terram.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Dignáre, Dómine, die isto.


℟. Sine peccáto nos custodíre.


℣. Miserére nostri, Dómine.


℟. Miserére nostri.


℣. Fiat misericórdia tua, Dómine, super nos.


℟. Quemádmodum sperávimus in te.


℣. Dómine, exáudi oratiónem meam.


℟. Et clamor meus ad te véniat.






Oratio 



secunda Domine, exaudi omittitur


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sextodécimo Kaléndas Júlii Luna duodevicésima Anno Dómini 2033


 


Festum sanctíssimi Córporis Christi.


Mogúntiæ pássio sanctórum Aurǽi Epíscopi, et Justínæ soróris, ac ceterórum Mártyrum; qui, synáxim in Ecclésia agéntes, ab Hunnis, Germániam diripiéntibus, trucidáti sunt.


Vesontióne, in Gálliis, sanctórum Mártyrum Ferreóli Presbýteri, et Ferrutiónis Diáconi, qui, a beáto Irenǽo Epíscopo missi ad prædicándum verbum Dei, póstea, sub Cláudio Júdice, divérsis pœnis excruciáti, gládio feriúntur.


Tarsi, in Cilícia, sanctórum Mártyrum Quírici et Julíttæ matris, sub Diocletiáno Imperatóre. Ex eis Quíricus, triénnis puéllus, cum matrem, quæ ante Alexándrum Prǽsidem nervis diríssime cædebátur, implacábili luctu lugéret, ad gradus tribunális illísus intériit; Julítta vero, post dira vérbera et grávia torménta, martýrii sui cursum obtruncatióne cápitis implévit.


Amathúnte, in Cypro, sancti Tychónis Epíscopi, témpore Theodósii Junióris.


Lugdúni, in Gállia, deposítio beáti Aureliáni, Epíscopi Arelaténsis.


Nannéte, in Británnia minóre, sancti Similiáni, Epíscopi et Confessóris.


Misnæ, in Germánia, sancti Bennónis Epíscopi.


In monastério Aquiriénsi, in Brabántia, sanctæ Lutgárdis Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Sap 3:7-8


Fulgébunt justi, et tamquam scintíllæ in arundinéto discúrrent. Judicábunt natiónes, et dominabúntur pópulis: et regnábit Dóminus illórum in perpétuum.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus ádjuvat me:


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(2-16) [2]


54:2 Exáudi, Deus, oratiónem meam, et ne despéxeris deprecatiónem meam: * inténde mihi, et exáudi me.


54:3 Contristátus sum in exercitatióne mea: * et conturbátus sum a voce inimíci, et a tribulatióne peccatóris.


54:4 Quóniam declinavérunt in me iniquitátes: * et in ira molésti erant mihi.


54:5 Cor meum conturbátum est in me: * et formído mortis cécidit super me.


54:6 Timor et tremor venérunt super me: * et contexérunt me ténebræ.


54:7 Et dixi: Quis dabit mihi pennas sicut colúmbæ, * et volábo, et requiéscam?


54:8 Ecce, elongávi fúgiens: * et mansi in solitúdine.


54:9 Exspectábam eum, qui salvum me fecit * a pusillanimitáte spíritus et tempestáte.


54:10 Præcípita, Dómine, dívide linguas eórum: * quóniam vidi iniquitátem, et contradictiónem in civitáte.


54:11 Die ac nocte circúmdabit eam super muros ejus iníquitas: * et labor in médio ejus, et injustítia.


54:12 Et non defécit de platéis ejus * usúra, et dolus.


54:13 Quóniam si inimícus meus maledixísset mihi, * sustinuíssem útique.


54:13 Et si is, qui óderat me, super me magna locútus fuísset, * abscondíssem me fórsitan ab eo.


54:14 Tu vero, homo unánimis: * dux meus, et notus meus:


54:15 Qui simul mecum dulces capiébas cibos: * in domo Dei ambulávimus cum consénsu.


54:16 Véniat mors super illos: * et descéndant in inférnum vivéntes:


54:16 Quóniam nequítiæ in habitáculis eórum: * in médio eórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 54(17-24) [3]


54:17 Ego autem ad Deum clamávi: * et Dóminus salvábit me.


54:18 Véspere, et mane, et merídie narrábo et annuntiábo: * et exáudiet vocem meam.


54:19 Rédimet in pace ánimam meam ab his, qui appropínquant mihi: * quóniam inter multos erant mecum.


54:20 Exáudiet Deus, et humiliábit illos, * qui est ante sǽcula.


54:20 Non enim est illis commutátio, et non timuérunt Deum: * exténdit manum suam in retribuéndo.


54:21 Contaminavérunt testaméntum ejus, divísi sunt ab ira vultus ejus: * et appropinquávit cor illíus.


54:22 Mollíti sunt sermónes ejus super óleum: * et ipsi sunt jácula.


54:23 Jacta super Dóminum curam tuam, et ipse te enútriet: * non dabit in ætérnum fluctuatiónem justo.


54:24 Tu vero, Deus, dedúces eos, * in púteum intéritus.


54:24 Viri sánguinum, et dolósi non dimidiábunt dies suos: * ego autem sperábo in te, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus ádjuvat me: et Dóminus suscéptor est ánimæ meæ.






Capitulum Responsorium Versus {ex Commune aut Festo}



Sap 3:1-3


Justórum ánimæ in manu Dei sunt, et non tanget illos torméntum mortis. Visi sunt óculis insipiéntium mori: illi autem sunt in pace.


℟. Deo grátias.


 


℟.br. Lætámini in Dómino, * Et exsultáte justi.


℟. Lætámini in Dómino, * Et exsultáte justi.


℣. Et gloriámini omnes recti corde.


℟. Et exsultáte justi.


℣. Glória Patri, et Fílio, * et Spirítui Sancto.


℟. Lætámini in Dómino, * Et exsultáte justi.


 


℣. Exsúltent justi in conspéctu Dei.


℟. Et delecténtur in lætítia.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. In Deo sperávi.


Psalmus 55 [1]


55:2 Miserére mei, Deus, quóniam conculcávit me homo: * tota die impúgnans tribulávit me.


55:3 Conculcavérunt me inimíci mei tota die: * quóniam multi bellántes advérsum me.


55:4 Ab altitúdine diéi timébo: * ego vero in te sperábo.


55:5 In Deo laudábo sermónes meos, in Deo sperávi: * non timébo quid fáciat mihi caro.


55:6 Tota die verba mea exsecrabántur: * advérsum me omnes cogitatiónes eórum in malum.


55:7 Inhabitábunt et abscóndent: * ipsi calcáneum meum observábunt.


55:8 Sicut sustinuérunt ánimam meam, pro níhilo salvos fácies illos: * in ira pópulos confrínges.


55:9 Deus, vitam meam annuntiávi tibi: * posuísti lácrimas meas in conspéctu tuo.


55:9 Sicut et in promissióne tua: * tunc converténtur inimíci mei retrórsum:


55:10 In quacúmque die invocávero te: * ecce, cognóvi, quóniam Deus meus es.


55:11 In Deo laudábo verbum, in Dómino laudábo sermónem: * in Deo sperávi, non timébo quid fáciat mihi homo.


55:12 In me sunt, Deus, vota tua, * quæ reddam, laudatiónes tibi.


55:13 Quóniam eripuísti ánimam meam de morte, et pedes meos de lapsu: * ut pláceam coram Deo in lúmine vivéntium.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 56 [2]


56:2 Miserére mei, Deus, miserére mei: * quóniam in te confídit ánima mea.


56:2 Et in umbra alárum tuárum sperábo, * donec tránseat iníquitas.


56:3 Clamábo ad Deum altíssimum: * Deum qui benefécit mihi.


56:4 Misit de cælo, et liberávit me: * dedit in oppróbrium conculcántes me.


56:4 Misit Deus misericórdiam suam, et veritátem suam, * et erípuit ánimam meam de médio catulórum leónum: dormívi conturbátus.


56:5 Fílii hóminum dentes eórum arma et sagíttæ: * et lingua eórum gládius acútus.


56:6 Exaltáre super cælos, Deus, * et in omnem terram glória tua.


56:7 Láqueum paravérunt pédibus meis: * et incurvavérunt ánimam meam.


56:7 Fodérunt ante fáciem meam fóveam: * et incidérunt in eam.


56:8 Parátum cor meum, Deus, parátum cor meum: * cantábo, et psalmum dicam.


56:9 Exsúrge, glória mea, exsúrge, psaltérium et cíthara: * exsúrgam dilúculo.


56:10 Confitébor tibi in pópulis, Dómine: * et psalmum dicam tibi in géntibus:


56:11 Quóniam magnificáta est usque ad cælos misericórdia tua, * et usque ad nubes véritas tua.


56:12 Exaltáre super cælos, Deus: * et super omnem terram glória tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 57 [3]


57:2 Si vere útique justítiam loquímini: * recta judicáte, fílii hóminum.


57:3 Étenim in corde iniquitátes operámini: * in terra injustítias manus vestræ concínnant.


57:4 Alienáti sunt peccatóres a vulva, erravérunt ab útero: * locúti sunt falsa.


57:5 Furor illis secúndum similitúdinem serpéntis: * sicut áspidis surdæ, et obturántis aures suas,


57:6 Quæ non exáudiet vocem incantántium: * et venéfici incantántis sapiénter.


57:7 Deus cónteret dentes eórum in ore ipsórum: * molas leónum confrínget Dóminus.


57:8 Ad níhilum devénient tamquam aqua decúrrens: * inténdit arcum suum donec infirméntur.


57:9 Sicut cera, quæ fluit, auferéntur: * supercécidit ignis, et non vidérunt solem.


57:10 Priúsquam intellégerent spinæ vestræ rhamnum: * sicut vivéntes, sic in ira absórbet eos.


57:11 Lætábitur justus cum víderit vindíctam: * manus suas lavábit in sánguine peccatóris.


57:12 Et dicet homo: Si útique est fructus justo: * útique est Deus júdicans eos in terra.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In Deo sperávi non timébo quid fáciat mihi homo.






Capitulum Responsorium Versus {ex Commune aut Festo}



Sap 10:17


Réddidit Deus mercédem labórum sanctórum suórum, et dedúxit illos in via mirábili: et fuit illis in velaménto diéi, et in luce stellárum nocte.


℟. Deo grátias.


 


℟.br. Exsúltent justi * In conspéctu Dei.


℟. Exsúltent justi * In conspéctu Dei.


℣. Et delecténtur in lætítia.


℟. In conspéctu Dei.


℣. Glória Patri, et Fílio, * et Spirítui Sancto.


℟. Exsúltent justi * In conspéctu Dei.


 


℣. Justi autem in perpétuum vivent.


℟. Et apud Dóminum est merces eórum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus 



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Psalmi {ex Psalterio secundum diem}



Ant. Deus meus.


Psalmus 58(2-11) [1]


58:2 Éripe me de inimícis meis, Deus meus: * et ab insurgéntibus in me líbera me.


58:3 Éripe me de operántibus iniquitátem: * et de viris sánguinum salva me.


58:4 Quia ecce cepérunt ánimam meam: * irruérunt in me fortes.


58:5 Neque iníquitas mea, neque peccátum meum, Dómine: * sine iniquitáte cucúrri, et diréxi.


58:6 Exsúrge in occúrsum meum, et vide: * et tu, Dómine, Deus virtútum, Deus Israël,


58:6 Inténde ad visitándas omnes gentes: * non misereáris ómnibus, qui operántur iniquitátem.


58:7 Converténtur ad vésperam: et famem patiéntur ut canes, * et circuíbunt civitátem.


58:8 Ecce, loquéntur in ore suo, et gládius in lábiis eórum: * quóniam quis audívit?


58:9 Et tu, Dómine, deridébis eos: * ad níhilum dedúces omnes gentes.


58:10 Fortitúdinem meam ad te custódiam, quia, Deus, suscéptor meus es: * Deus meus, misericórdia ejus prævéniet me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 58(12-18) [2]


58:12 Deus osténdet mihi super inimícos meos, ne occídas eos: * nequándo obliviscántur pópuli mei.


58:12 Dispérge illos in virtúte tua: * et depóne eos, protéctor meus, Dómine:


58:13 Delíctum oris eórum, sermónem labiórum ipsórum: * et comprehendántur in supérbia sua.


58:13 Et de exsecratióne et mendácio annuntiabúntur in consummatióne: * in ira consummatiónis, et non erunt.


58:14 Et scient quia Deus dominábitur Jacob: * et fínium terræ.


58:15 Converténtur ad vésperam: et famem patiéntur ut canes, * et circuíbunt civitátem.


58:16 Ipsi dispergéntur ad manducándum: * si vero non fúerint saturáti, et murmurábunt.


58:17 Ego autem cantábo fortitúdinem tuam: * et exsultábo mane misericórdiam tuam.


58:17 Quia factus es suscéptor meus, * et refúgium meum, in die tribulatiónis meæ.


58:18 Adjútor meus, tibi psallam, quia, Deus, suscéptor meus es: * Deus meus, misericórdia mea.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 59 [3]


59:3 Deus, repulísti nos, et destruxísti nos: * irátus es, et misértus es nobis.


59:4 Commovísti terram, et conturbásti eam: * sana contritiónes ejus, quia commóta est.


59:5 Ostendísti pópulo tuo dura: * potásti nos vino compunctiónis.


59:6 Dedísti metuéntibus te significatiónem: * ut fúgiant a fácie arcus:


59:7 Ut liberéntur dilécti tui: * salvum fac déxtera tua, et exáudi me.


59:8 Deus locútus est in sancto suo: * lætábor, et partíbor Síchimam: et convállem tabernaculórum metíbor.


59:9 Meus est Gálaad, et meus est Manásses: * et Éphraim fortitúdo cápitis mei.


59:9 Juda rex meus: * Moab olla spei meæ.


59:10 In Idumǽam exténdam calceaméntum meum: * mihi alienígenæ súbditi sunt.


59:11 Quis dedúcet me in civitátem munítam? * quis dedúcet me usque in Idumǽam?


59:12 Nonne tu, Deus, qui repulísti nos? * et non egrediéris, Deus, in virtútibus nostris?


59:13 Da nobis auxílium de tribulatióne: * quia vana salus hóminis.


59:14 In Deo faciémus virtútem: * et ipse ad níhilum dedúcet tribulántes nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus misericórdia tua prævéniet me.






Capitulum Responsorium Versus {ex Commune aut Festo}



Sap 3:7-8


Fulgébunt justi, et tamquam scintíllæ in arundinéto discúrrent. Judicábunt natiónes, et dominabúntur pópulis: et regnábit Dóminus illórum in perpétuum.


℟. Deo grátias.


 


℟.br. Justi autem * In perpétuum vivent.


℟. Justi autem * In perpétuum vivent.


℣. Et apud Dóminum est merces eórum.


℟. In perpétuum vivent.


℣. Glória Patri, et Fílio, * et Spirítui Sancto.


℟. Justi autem * In perpétuum vivent.


 


℣. Exsultábunt Sancti in glória.


℟. Lætabúntur in cubílibus suis.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Da Ecclésiæ tuæ, quǽsumus, Dómine, sanctis Martýribus tuis Vito, Modésto atque Crescéntia intercedéntibus, supérbe non sápere, sed tibi plácita humilitáte profícere: ut, prava despíciens, quæcúmque recta sunt, líbera exérceat caritáte.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








Festum Sanctissimi Corporis Christi
Duplex I. classis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Sacérdos in ætérnum * Christus Dóminus secúndum órdinem Melchísedech, panem et vinum óbtulit.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus * escam dedit timéntibus se in memóriam suórum mirabílium.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris * accípiam: et sacrificábo hóstiam laudis.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum, * Ecclésiæ fílii sint in circúitu mensæ Dómini.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem * ponit fines Ecclésiæ, fruménti ádipe sátiat nos Dóminus.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Proprio de Tempore}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.






Canticum: Magnificat {Antiphona ex Proprio de Tempore}



Ant. O quam suávis est, * Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O quam suávis est, Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Festum Sanctissimi Corporis Christi
Duplex I. classis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Proprio de Tempore}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Proprio de Tempore}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Fructum salutíferum * gustándum dedit Dóminus mortis suæ témpore.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti * et vini multiplicáti fidéles in pace Christi requiéscunt.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis, * quo Deus ipse súmitur, non vitulórum sánguine, congregávit nos Dóminus.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Epístola prima beáti Pauli Apóstoli ad Corínthios


1 Cor 11:20-22


20 Conveniéntibus ergo vobis in unum, jam non est Domínicam cenam manducáre.


21 Unusquísque enim suam cenam præsúmit ad manducándum. Et álius quidem ésurit, álius autem ébrius est.


22 Numquid domos non habétis ad manducándum et bibéndum? aut Ecclésiam Dei contémnitis, et confúnditis eos, qui non habent? Quid dicam vobis? Laudo vos? In hoc non laudo.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Cor 11:23-26


23 Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem,


24 Et grátias agens fregit, et dixit: Accípite, et manducáte: hoc est corpus meum, quod pro vobis tradétur: hoc fácite in meam commemoratiónem.


25 Simíliter et cálicem, postquam cœnávit, dicens: Hic calix novum testaméntum est in meo sánguine: hoc fácite, quotiescúmque bibétis, in meam commemoratiónem.


26 Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Cor 11:27-32


27 Itaque quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


28 Probet autem seípsum homo: et sic de pane illo edat, et de cálice bibat.


29 Qui enim mandúcat et bibit indígne, judícium sibi mandúcat et bibit, non dijúdicans corpus Dómini.


30 Ideo inter vos multi infírmi et imbecílles, et dórmiunt multi.


31 Quod, si nosmetípsos dijudicarémus, non útique judicarémur.


32 Dum judicámur autem, a Dómino corrípimur, ut non cum hoc mundo damnémur.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus * sacrifícii nostri: et holocáustum nostrum pingue fiat.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur * nobis mensa Dómini advérsus omnes, qui tríbulant nos.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis * résonent epulántes in mensa Dómini.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Thomæ Aquinátis


Lectio iv in opusculo 57


Imménsa divínæ largitátis benefícia, exhíbita pópulo christiáno, inæstimábilem ei cónferunt dignitátem. Neque enim est, aut fuit aliquándo tam grandis nátio, quæ hábeat deos appropinquántes sibi, sicut adest nobis Deus noster.  Unigénitus síquidem Dei Fílius, suæ divinitátis volens nos esse partícipes, natúram nostram assúmpsit, ut hómines deos fáceret factus homo. Et hoc ínsuper, quod de nostro assúmpsit, totum nobis cóntulit ad salútem. Corpus namque suum pro nostra reconcilatióne in ara crucis hóstiam óbtulit Deo Patri, sánguinem suum fudit in prétium simul et lavácrum; ut redémpti a miserábili servitúte, a peccátis ómnibus mundarémur. Ut autem tanti benefícii jugis in nobis manéret memória, corpus suum in cibum, et sánguinem suum in potum, sub spécie panis et vini suméndum fidélibus derelíquit.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


O pretiósum et admirándum convívium, salutíferum et omni suavitáte replétum! Quid enim hoc convívio pretiósius esse potest? in quo non carnes vitulórum et hircórum, ut olim in lege, sed nobis Christus suméndus propónitur verus Deus. Quid hoc Sacraménto mirabílius? In ipso namque panis et vinum in Christi corpus et sánguinem substantiáliter convertúntur; ideóque Christus, Deus et homo perféctus, sub módici panis et vini spécie continétur. Manducátur ítaque a fidélibus, sed mínime lacerátur; quinímmo, divíso Sacraménto, sub quálibet divisiónis partícula ínteger persevérat. Accidéntia autem sine subjécto in eódem subsístunt, ut fides locum hábeat, dum visíbile invisibíliter súmitur aliéna spécie occultátum; et sensus a deceptióne reddántur immúnes, qui de accidéntibus júdicant sibi notis.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Nullum étiam sacraméntum est isto salúbrius, quo purgántur peccáta, virtútes augéntur, et mens ómnium spirituálium charísmatum abundántia impinguátur. Offértur in Ecclésia pro vivis et mórtuis, ut ómnibus prosit, quod est pro salúte ómnium institútum. Suavitátem dénique hujus Sacraménti nullus exprímere súfficit, per quod spirituális dulcédo in suo fonte gustátur; et recólitur memória illíus, quam in sua passióne Christus monstrávit, excellentíssimæ caritátis. Unde, ut árctius hujus caritátis imménsitas fidélium córdibus infigerétur, in última cena, quando Pascha cum discípulis celebráto, transitúrus erat de hoc mundo ad Patrem, hoc Sacraméntum instítuit, tamquam passiónis suæ memoriále perénne, figurárum véterum impletívum, miraculórum ab ipso factórum máximum; et de sua contristátis abséntia solátium singuláre relíquit.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo * ad altáre Dei: sumam Christum, qui rénovat juventútem meam.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus * ex ádipe fruménti: et de petra, melle saturávit nos.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo, * Dómine, Christum súmimus: in quem cor et caro nostra exsúltant.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:56-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


Homilía sancti Augustíni Epíscopi


Tractatus 26 in Joannem, sub finem


Cum cibo et potu id áppetant hómines, ut neque esúriant, neque sítiant: hoc veráciter non præstat, nisi iste cibus et potus, qui eos, a quibus súmitur, immortáles et incorruptíbiles facit; id est, socíetas ipsa Sanctórum, ubi pax erit et únitas plena atque perfécta. Proptérea quippe, sicut étiam ante nos hoc intellexérunt hómines Dei, Dóminus noster Jesus Christus corpus et sánguinem suum in eis rebus commendávit, quæ ad unum áliquid redigúntur ex multis. Namque áliud in unum ex multis granis confícitur: áliud in unum ex multis ácinis cónfluit. Dénique jam expónit, quómodo id fiat, quod lóquitur; et quid sit manducáre corpus ejus, et sánguinem bíbere.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Qui mandúcat carnem meam et bibit meum sánguinem, in me manet, et ego in illo. Hoc est ergo manducáre illam escam, et illum bíbere potum, in Christo manére, et illum manéntem in se habére. Ac per hoc, qui non manet in Christo, et in quo non manet Christus, proculdúbio nec mandúcat spiritáliter carnem ejus, nec bibit ejus sánguinem, licet carnáliter et visibíliter premat déntibus Sacraméntum córporis et sánguinis Christi: sed magis tantæ rei sacraméntum ad judícium sibi mandúcat et bibit, quia immúndus præsúmpsit ad Christi accédere Sacraménta, quæ áliquis non digne sumit, nisi qui mundus est; de quibus dícitur: Beáti mundo corde, quóniam ipsi Deum vidébunt.


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Sicut, inquit, misit me vivens Pater, et ego vivo propter Patrem: et qui mandúcat me, et ipse vivet propter me. Ac si díceret: Ut ego vivam propter Patrem, id est, ad illum tamquam ad majórem réferam vitam meam, exinanítio mea fecit, in qua me misit: ut autem quisquam vivat propter me, participátio facit, qua mandúcat me. Ego ítaque humiliátus vivo propter Patrem: ille eréctus vivit propter me. Si autem ita dictus est, Vivo propter Patrem, quia ipse de illo, non ille de ipso est; sine detriménto æqualitátis dictum est. Nec tamen dicéndo, Et qui mandúcat me, et ipse vivet propter me; eándem suam et nostram æqualitátem significávit, sed grátiam mediatóris osténdit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Sapiéntia * ædificávit sibi domum, míscuit vinum et pósuit mensam, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca * nutrivísti pópulum tuum, et panem de cælo præstitísti eis, allelúja.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis * Christi, et præbébit delícias régibus, allelúja.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti * incénsum et panes ófferunt Deo, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo * manna abscónditum, et nomen novum, allelúja.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Proprio de Tempore}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum * panis vivus, qui de cælo descéndi: si quis manducáverit ex hoc pane, vivet in ætérnum, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quintodécimo Kaléndas Júlii Luna undevicésima Anno Dómini 2033


 


Romæ natális sanctórum ducentórum et sexagínta duórum Mártyrum, qui, in persecutióne Diocletiáni, pro fide Christi sunt necáti, ac pósiti via Salária véteri, ad clivum Cucúmeris.


Vesontióne, in Gálliis, sancti Antídii, Epíscopi et Mártyris, qui, ob Christi fidem, a Wándalis occísus fuit.


Apollóniæ, in Macedónia, sanctórum Mártyrum Atheniénsium Isáuri Diáconi, Innocéntii, Felícis, Jeremíæ et Peregríni, qui, a Tripóntio Tribúno várie torti, cápite obtruncáti sunt.


Tarracínæ, in Campánia, sancti Montáni mílitis, qui, sub Hadriáno Imperatóre et Leóntio Consulári, post multa torménta, martýrii corónam accépit.


Apud Venáfrum, in Campánia, sanctórum Mártyrum Nicándri et Marciáni, qui, in persecutióne Maximiáni, cápite cæsi sunt.


Chalcedóne sanctórum Mártyrum Manuélis, Sabélis et Ismaélis, qui, pacis causa apud Juliánum Apóstatam pro Persárum Rege legatióne fungéntes, ab ipso Imperatóre, cum idóla venerári compelleréntur idque constánti ánimo recusárent, gládio feríri jubéntur.


Amériæ, in Umbria, sancti Himérii Epíscopi, cujus corpus Cremónam, in Insúbria, translátum est.


In pago Bituricénsi sancti Gundúlphi Epíscopi.


Aureliánis, in Gállia, sancti Avíti, Presbýteri et Confessóris.


In Phrýgia sancti Hypátii Confessóris.


Item sancti Bessariónis Anachorétæ.


Pisis, in Túscia, sancti Rainerii Confessóris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Proprio de Tempore}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Proprio de Tempore}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Proprio de Tempore}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Sacérdos in ætérnum * Christus Dóminus secúndum órdinem Melchísedech, panem et vinum óbtulit.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus * escam dedit timéntibus se in memóriam suórum mirabílium.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris * accípiam: et sacrificábo hóstiam laudis.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum, * Ecclésiæ fílii sint in circúitu mensæ Dómini.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem * ponit fines Ecclésiæ, fruménti ádipe sátiat nos Dóminus.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Proprio de Tempore}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.






Canticum: Magnificat {Antiphona ex Proprio de Tempore}



Ant. O sacrum convívium, * in quo Christus súmitur: recólitur memória passiónis ejus: mens implétur grátia: et futúræ glóriæ nobis pignus datur, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O sacrum convívium, in quo Christus súmitur: recólitur memória passiónis ejus: mens implétur grátia: et futúræ glóriæ nobis pignus datur, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Sexta infra octavam Corporis Christi
Semiduplex II. ordinis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 2:27-29


27 Venit autem vir Dei ad Heli, et ait ad eum: Hæc dicit Dóminus: Numquid non apérte revelátus sum dómui patris tui, cum essent in Ægýpto in domo Pharaónis?


28 Et elégi eum ex ómnibus tríbubus Israël mihi in sacerdótem, ut ascénderet ad altáre meum, et adoléret mihi incénsum, et portáret ephod coram me: et dedi dómui patris tui ómnia de sacrifíciis filiórum Israël.


29 Quare calce abiecístis víctimam meam, et múnera mea quæ præcépi ut offerréntur in templo: et magis honorásti fílios tuos quam me, ut comederétis primítias omnis sacrifícii Israël pópuli mei?


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 2:30-33


30 Proptérea ait Dóminus Deus Israël: Loquens locútus sum, ut domus tua, et domus patris tui, ministráret in conspéctu meo usque in sempitérnum. Nunc autem dicit Dóminus: Absit hoc a me: sed quicúmque glorificáverit me, glorificábo eum: qui autem contémnunt me, erunt ignóbiles.


31 Ecce dies véniunt, et præcídam brácchium tuum, et brácchium domus patris tui, ut non sit senex in domo tua.


32 Et vidébis ǽmulum tuum in templo, in univérsis prósperis Israël: et non erit senex in domo tua ómnibus diébus.


33 Verúmtamen non áuferam pénitus virum ex te ab altári meo: sed ut defíciant óculi tui, et tabéscat ánima tua: et pars magna domus tuæ moriétur cum ad virílem ætátem vénerit.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 2:34-36


34 Hoc autem erit tibi signum, quod ventúrum est duóbus fíliis tuis, Ophni et Phínees: in die uno moriéntur ambo.


35 Et suscitábo mihi sacerdótem fidélem, qui juxta cor meum et ánimam meam fáciet: et ædificábo ei domum fidélem, et ambulábit coram christo meo cunctis diébus.


36 Futúrum est autem, ut quicúmque remánserit in domo tua, véniat ut orétur pro eo, et ófferat nummum argénteum, et tortam panis, dicátque: Dimítte me, óbsecro, ad unam partem sacerdotálem, ut cómedam buccéllam panis.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


De Sermóne sancti Thomæ Aquinátis


In eodem Opusculo 57.


Cónvenit ítaque devotióni fidélium, solémniter recólere institutiónem tam salutíferi tamque mirábilis Sacraménti: ut ineffábilem modum divínæ præséntiæ in Sacraménto visíbili venerémur; et laudétur Dei poténtia, quæ in Sacraménto eódem tot mirabília operátur; nec non et de tam salúbri tamque suávi benefício exsolvántur Deo gratiárum débitæ actiónes. Verum etsi in die Cœnæ, quando Sacraméntum prædíctum nóscitur institútum solémnia de institutióne ipsíus speciális méntio habeátur; totum tamen resíduum ejúsdem diéi offícium ad Christi passiónem pértinet, circa cujus veneratiónem Ecclésia illo témpore occupátur.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Ut autem íntegro celebritátis offício institutiónem tanti Sacraménti recóleret plebs fidélium, Románus Póntifex Urbánus quartus, hujus Sacraménti devotióne afféctus, pie státuit præfátæ institutiónis memóriam prima quinta féria post Octávam Pentecóstes a cunctis fidélibus celebrári; ut qui per totum anni círculum hoc Sacraménto útimur ad salútem, ejus institutiónem illo témpore speciáliter recolámus, quo Spíritus Sanctus corda discipulórum edócuit ad plene cognoscénda hujus mystéria Sacraménti. Nam et in eódem témpore cœpit hoc Sacraméntum a fidélibus frequentári.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Ut autem prædícta quinta féria, et per Octávas sequéntes, ejus salutáris institutiónis honorificéntius agátur memória, et solémnitas de hoc celébrior habeátur: loco distributiónum materiálium, quæ in ecclésiis cathedrálibus largiúntur exsisténtibus Horis Canónicis, noctúrnis paritérque diúrnis, præfátus Románus Póntifex eis, qui hujúsmodi Horis in hac solemnitáte personáliter in ecclésiis interfúerint, stipéndia spirituália apostólica largitióne concéssit; quátenus per hæc fidéles ad tanti festi celebritátem avídius et copiósius convenírent.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:56-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


De Homilía sancti Augustíni Epíscopi


Tractatus 27 in Joánnem


Verba Dómini ex Evangélio, quæ sermónem prístinum consequúntur, audívimus. Hinc sermo debétur áuribus et méntibus vestris, et hodiérna die non importúnus est: est enim de córpore Dómini, quod dicébat se dare ad manducándum propter ætérnam vitam. Expósuit autem modum attributiónis hujus et doni sui, quómodo daret carnem suam manducáre, dicens: Qui mandúcat carnem meam et bibit sánguinem meum, in me manet, et ego in illo. Signum quia manducávit et bibit, hoc est: si manet, et manétur; si hábitat, et inhabitátur; si hæret, ut non deserátur.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Hoc ergo nos dócuit et admónuit mýsticis verbis, ut simus in ejus córpore sub ipso cápite in membris ejus, edéntes carnem ejus, non relinquéntes unitátem ejus. Sed qui áderant, plures non intelligéndo scandalizáti sunt; non enim cogitábant, hæc audiéndo, nisi carnem, quod ipsi erant. Apóstolus autem dicit, et verum dicit: Sápere secúndum carnem, mors est. Carnem suam dat nobis Dóminus manducáre: et sápere secúndum carnem, mors est. Cum de carne sua dicat quia ibi est vita ætérna; ergo nec carnem debémus sápere secúndum carnem, sicut in his verbis: Multi ítaque audiéntes, non ex inimícis, sed ex discípulis ejus, dixérunt: Durus est hic sermo, et quis potest eum audíre?


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Si discípuli durum habuérunt istum sermónem, quid inimíci? Et tamen sic oportébat ut dicerétur, quod non ab ómnibus intelligerétur. Secrétum Dei inténtos debet fácere, non advérsos: isti autem cito defecérunt, tália loquénte Dómino Jesu Christo. Non credidérunt áliquid magnum dicéntem, et verbis illis áliquam grátiam cooperiéntem: sed prout voluérunt, ita intellexérunt, et more hóminum: quia póterat Jesus, aut hoc disponébat Jesus, carnem, qua indútum erat Verbum, véluti concísam, distribúere credéntibus in se. Durus est, ínquiunt, hic sermo: quis potest eum audíre?


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quartodécimo Kaléndas Júlii Luna vicésima Anno Dómini 2033


 


Edéssæ, in Mesopotámia, sancti Ephræm, Diáconi Edesséni et Confessóris, qui, post multos labóres pro Christi fide suscéptos, doctrína et sanctitáte conspícuus, sub Valénte Imperatóre quiévit in Dómino, et a Benedícto Papa Décimo quinto Doctor Ecclésiæ universális est declarátus.


Romæ, via Ardeatína, natális sanctórum Mártyrum Marci et Marcelliáni fratrum, qui, in persecutióne Diocletiáni, a Júdice Fabiáno tenti et ad stípitem alligáti, in pédibus clavos acútos accepérunt; cumque non cessárent laudáre Christum, lánceis per látera transfíxi sunt, et cum glória martýrii ad sidérea regna migrárunt.


Málacæ, in Hispánia, sanctórum Mártyrum Cyríaci, et Paulæ Vírginis, qui, lapídibus óbruti, inter saxa cælo ánimas reddidérunt.


Trípoli, in Phœnícia, sancti Leóntii mílitis, qui, sub Hadriáno Prǽside, una cum Hypátio Tribúno et Theodúlo, quos convértit ad Christum, per acérba torménta pervénit ad corónam martýrii.


Eódem die sancti Æthérii Mártyris, qui, in persecutióne Diocletiáni, post ignes et álios cruciátus, gládio cæsus est.


Alexandríæ pássio sanctæ Marínæ Vírginis.


Burdígalæ sancti Amándi, Epíscopi et Confessóris.


Apud Saccam, in Sicília, sancti Calogéri Eremítæ, cujus sánctitas in energúmenis liberándis máxime effúlget.


Schonáugiæ, in Germánia, sanctæ Elísabeth Vírginis, ob monásticæ vitæ observántiam célebris.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Commune aut Festo}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Commune aut Festo}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.






Canticum: Magnificat {Antiphona ex Proprio de Tempore}



Ant. O sacrum convívium.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O sacrum convívium, in quo Christus súmitur: recólitur memória passiónis ejus: mens implétur grátia: et futúræ glóriæ nobis pignus datur, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Ephræm Syri Confessoris et Ecclesiæ Doctoris


Ant. O Doctor óptime, Ecclésiæ sanctæ lumen, beáte Ephræm, divínæ legis amátor, deprecáre pro nobis Fílium Dei.


 


℣. Amávit eum Dóminus, et ornávit eum.


℟. Stolam glóriæ índuit eum.


 


Orémus.


Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.


 


Commemoratio SS. Marci et Marcelliani Martyrum


Ant. Istórum est enim regnum cælórum qui contempsérunt vitam mundi, et pervenérunt ad prǽmia regni, et lavérunt stolas suas in sánguine Agni.


 


℣. Lætámini in Dómino, et exsultáte justi.


℟. Et gloriámini omnes recti corde.


 


Orémus.


Præsta, quǽsumus, omnípotens Deus: ut, qui sanctórum Mártyrum tuórum Marci et Marcelliáni natalítia cólimus; a cunctis malis imminéntibus eórum intercessiónibus liberémur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Sabbato infra octavam Corporis Christi
Semiduplex II. ordinis

Commemoratio: S. Ephræm Syri Confessoris et Ecclesiæ Doctoris


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 3:1-7


1 Puer autem Sámuel ministrábat Dómino coram Heli, et sermo Dómini erat pretiósus in diébus illis: non erat vísio manifésta.


2 Factus est ergo in quadam, Heli jacébat in loco suo, et óculi ejus caligáverant, nec póterant vidére.


3 Lucérna Dei ántequam exstinguerétur, Sámuel dormiébat in templo Dómini, ubi erat arca Dei.


4 Et vocávit Dóminus Sámuel, qui respóndens ait: Ecce ego.


5 Et cucúrrit ad Heli et dixit: Non vocávi: revértere et dormi. Et ábiit et dormívit.


6 Et adjécit Dóminus rursum vocáre Samuélem. Consurgénsque Sámuel ábiit ad Heli, et dixit: Ecce ego, quia vocásti me. Qui respóndit: Non vocávi te, fili mi: revértere et dormi.


7 Porro Sámuel necdum sciébat Dóminum, neque revelátus fúerat ei sermo Dómini.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 3:8-12


8 Et adjécit Dóminus, et vocávit adhuc Samuélem tértio. Qui consúrgens ábiit ad Heli,


9 Et ait: Ecce ego, quia vocásti me. Intelléxit ergo Heli quia Dóminus vocáret púerum: et ait ad Samuélem: Vade, et dormi: et si deínceps vocáverit te, dices: Lóquere, Dómine, quia audit servus tuus. Abiit ergo Sámuel, et dormívit in loco suo.


10 Et venit Dóminus, et stetit: et vocávit, sicut vocáverat secúndo: Sámuel, Sámuel. Et ait Sámuel: Lóquere, Dómine, quia audit servus tuus.


11 Et dixit Dóminus ad Samuélem: Ecce ego fácio verbum in Israël, quod quicúmque audíerit, tínnient ambæ aures ejus.


12 In die illa suscitábo advérsum Heli ómnia quæ locútus sum super domum ejus: incípiam, et complébo.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 3:15-20


15 Dormívit autem Sámuel usque mane, aperuítque óstia domus Dómini. Et Sámuel timébat indicáre visiónem Heli.


16 Vocávit ergo Heli Samuélem, et dixit: Sámuel fili mi? Qui respóndens ait: Præsto sum.


17 Et interrogávit eum: Quis est sermo, quem locútus est Dóminus ad te? oro te ne celáveris me: hæc fáciat tibi Deus, et hæc addat, si abscónderis a me sermónem ex ómnibus verbis quæ dicta sunt tibi.


18 Indicávit ítaque ei Sámuel univérsos sermónes, et non abscóndit ab eo. Et ille respóndit: Dóminus est: quod bonum est in óculis suis fáciat.


19 Crevit autem Sámuel, et Dóminus erat cum eo, et non cécidit ex ómnibus verbis ejus in terram.


20 Et cognóvit univérsus Israël, a Dan usque Bersabée, quod fidélis Sámuel prophéta esset Dómini.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Joánnis Chrysóstomi


Hom. 61 ad pópulum Antiochenum


Necessárium est, dilectíssimi, mysteriórum díscere miráculum, quodnam sit, et quare sit datum, et quæ ejus rei utílitas. Unum corpus effícimur: membra, inquit, ex carne ejus et ex óssibus ejus. Sequámur autem initiáti, quæ dicúntur. Ut ítaque non tantum per caritátem hoc fiámus, verum étiam ipsa re, in illam misceámur carnem: hoc namque per escam effícitur, quam largítus est nobis volens osténdere desidérium quod erga nos habet. Proptérea semetípsum nobis immíscuit, et corpus suum in nos contemperávit, ut unum quid simus tamquam corpus cápiti coaptátum; ardénter enim amántium hoc est.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Tamquam leónes ígitur ignem spirántes ab illa mensa recedámus, facti diábolo terríbiles, et caput nostrum mente revolvéntes, et caritátem quam erga nos osténdit. Nam paréntes quidem áliis sæpe fílios tradunt aléndos: ego autem, inquit, non ita, sed cárnibus meis alo, et meípsum vobis appóno, vos omnes generósos esse volens, et spem bonam de futúris vobis præbens: quippe qui vobis hic meípsum trádidi, multo magis id in futúro fáciam. Vólui frater vester fíeri, carni propter vos et sánguini communicávi: vobis vicíssim ipsam carnem et sánguinem, per quæ cognátus vester factus sum, trado.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Attendámus ítaque nobis ipsis, dilectíssimi, tálibus fruéntes bonis: et, cum áliquid turpe dícere voluérimus, vel nos ab ira córripi vidérimus, vel álio quópiam hujúsmodi vítio, considerémus quibus facti sumus digni; talíque cogitátio nobis irrationabílium mótuum sit corréctio. Quotquot ígitur hujus partícipes córporis effícimur, quotquot sánguinem degustámus; cogitémus quod illum sursum sedéntem, qui ab Angelis adorátur incorruptíbili vicínus virtúti, hunc degustámus. Hei mihi, quot ad salútem nobis viæ! Nos corpus suum effécit; nobis suum communicávit corpus: et horum nos nihil a malis avértit.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:56-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


De Homilía sancti Augustíni Epíscopi


Tract. 27 in Joánn. ante medium.


Díximus, fratres, hoc Dóminum commendásse in manducatióne carnis suæ et potatióne sánguinis sui, ut in illo maneámus, et ipse in nobis. Manémus autem in illo, cum sumus membra ejus; manet autem ipse in nobis, cum sumus templum ejus. Ut autem simus membra ejus, únitas nos compáginat: ut compáginet únitas, quæ facit, nisi cáritas? Et cáritas Dei unde? Apóstolum intérroga. Cáritas, inquit, Dei diffúsa est in córdibus nostris per Spíritum Sanctum, qui datus est nobis.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Ergo spíritus est qui vivíficat; spíritus enim facit viva membra: nec viva membra spíritus facit, nisi quæ in córpore, quod végetat ipse spíritus, invénerit. Nam spíritus, qui est in te, o homo, quo constas ut homo sis, numquid vivíficat membrum quod separátum invénerit a carne tua? Spíritum tuum dico ánimam tuam. Anima tua non vivíficat, nisi membra quæ sunt in carne tua: unum si tollas, jam non vivificátur ex ánima tua, quia unitáti córporis tui non copulátur.


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Hæc dicúntur, ut amémus unitátem et timeámus separatiónem. Nihil enim sic debet formidáre Christiánus quam separári a córpore Christi. Si enim separátur a córpore Christi, non est membrum ejus, non vegetátur Spíritu ejus. Quisquis autem, inquit Apóstolus, Spíritum Christi non habet, hic non est ejus. Spíritus ergo est, qui vivíficat, caro autem non prodest quidquam. Verba, quæ ego locútus sum vobis, spíritus et vita sunt. Quid est, Spíritus et vita sunt? Spiritáliter intelligénda sunt. Intellexísti spiritáliter? Spíritus et vita sunt. Intellexísti carnáliter? Etiam sic illa spíritus et vita sunt, sed tibi non sunt.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Ephræm Syri Confessoris et Ecclesiæ Doctoris


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.


 


Commemoratio SS. Marci et Marcelliani Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Præsta, quǽsumus, omnípotens Deus: ut, qui sanctórum Mártyrum tuórum Marci et Marcelliáni natalítia cólimus; a cunctis malis imminéntibus eórum intercessiónibus liberémur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tertiodécimo Kaléndas Júlii Luna vicésima prima Anno Dómini 2033


 


Floréntiæ sanctæ Juliánæ Falconériæ Vírginis, quæ Sorórum Ordinis Servórum beátæ Maríæ Vírginis fuit Institútrix, et a Cleménte Duodécimo, Pontífice Máximo, in sanctárum Vírginum númerum reláta est.


Medioláni sanctórum Mártyrum Gervásii et Protásii fratrum, ex quibus priórem támdiu jussit Astásius Judex plumbátis cædi, quoúsque ille spíritum exhaláret; posteriórem vero, fústibus cæsum, cápite truncári. Horum córpora, Dómino revelánte, beátus Ambrósius sánguine conspérsa et ita incorrúpta réperit, ac si eo die ipsi fuíssent interémpti; in quorum translatióne cæcus, féretri tactu, lumen recépit, et plúrimi, vexáti a dæmónibus, liberáti sunt.


In monastério Vallis Castri, in Picéno, natális sancti Romuáldi Ravennátis, Anachorétæ et Monachórum Camaldulénsium Patris; qui collápsam in Itália eremíticam discíplinam restítuit ac mirífice propagávit. Ejus tamen festívitas recólitur séptimo Idus Februárii, quo die sacræ ipsíus relíquiæ Fabriánum sunt translátæ.


Arétii, in Túscia, sanctórum Mártyrum Gaudéntii Epíscopi, et Culmátii Diáconi, qui, témpore Valentiniáni, furóre Gentílium cæsi sunt.


Eódem die sancti Bonifátii, Epíscopi et Mártyris; qui fuit beáti Romuáldi discípulus. Hic, a Gregório Quinto, Románo Pontífice, ad prædicándum Evangélium in Rússiam missus, ibi, cum per ignem transísset illǽsus, Regémque ac pópulum baptizásset, a furénte Regis fratre necátus est, atque sic optátam martýrii corónam accépit.


Ravénnæ sancti Ursicíni Mártyris, qui, sub Paulíno Júdice, post plúrima torménta, in Dómini confessióne pérmanens immóbilis, cápitis abscissióne martýrium complévit.


Sozópoli, in Pisídia, sancti Zósimi Mártyris, qui, in persecutióne Trajáni, sub Domitiáno Prǽside, post acérbos cruciátus, cápite amputáto, victor migrávit ad Dóminum.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Commune aut Festo}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Commune aut Festo}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








Dominica II Post Pentecosten infra Octavam Corporis Christi
Semiduplex Dominica minor

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Proprio de Tempore}



1 Joann. 3:13-14


Caríssimi: Nolíte mirári, si odit vos mundus. Nos scimus quóniam transláti sumus de morte ad vitam, quóniam dilígimus fratres.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Canticum: Magnificat {Antiphona ex Proprio de Tempore}



Ant. Puer Sámuel.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Puer Sámuel ministrábat ante Deum coram Heli, et sermo Dómini erat pretiósus cum eo.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Julianæ de Falconeriis Virginis


Ant. Veni, Sponsa Christi, áccipe corónam, quam tibi Dóminus præparávit in ætérnum.


 


℣. Spécie tua et pulchritúdine tua.


℟. Inténde, próspere procéde, et regna.


 


Orémus.


Deus, qui beátam Juliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, ejus intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.


 


Commemoratio S. Ephræm Syri Confessoris et Ecclesiæ Doctoris


Ant. O Doctor óptime, Ecclésiæ sanctæ lumen, beáte Ephræm, divínæ legis amátor, deprecáre pro nobis Fílium Dei.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Deus, qui Ecclésiam tuam beáti Ephræm Confessóris tui et Doctóris mira eruditióne et præcláris vitæ méritis illustráre voluísti: te súpplices exorámus; ut, ipso intercedénte, eam advérsus erróris et pravitátis insídias perénni tua virtúte deféndas.


 


Commemoratio de Octava Corporis Christi


Ant. O sacrum convívium, in quo Christus súmitur: recólitur memória passiónis ejus: mens implétur grátia: et futúræ glóriæ nobis pignus datur, allelúja.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.


 


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


 


Commemoratio Ss. Gervasii et Protasii Martyrum


Ant. Istórum est enim regnum cælórum qui contempsérunt vitam mundi, et pervenérunt ad prǽmia regni, et lavérunt stolas suas in sánguine Agni.


 


℣. Lætámini in Dómino, et exsultáte justi.


℟. Et gloriámini omnes recti corde.


 


Orémus.


Deus, qui nos ánnua sanctórum Mártyrum tuórum Gervásii et Protásii sollemnitáte lætíficas: concéde propítius; ut, quorum gaudémus méritis, accendámur exémplis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum diem}



Ant. Intret orátio mea.


Psalmus 87 [1]


87:2 Dómine, Deus salútis meæ: * in die clamávi, et nocte coram te.


87:3 Intret in conspéctu tuo orátio mea: * inclína aurem tuam ad precem meam:


87:4 Quia repléta est malis ánima mea: * et vita mea inférno appropinquávit.


87:5 Æstimátus sum cum descendéntibus in lacum: * factus sum sicut homo sine adjutório, inter mórtuos liber.


87:6 Sicut vulneráti dormiéntes in sepúlcris, quorum non es memor ámplius: * et ipsi de manu tua repúlsi sunt.


87:7 Posuérunt me in lacu inferióri: * in tenebrósis, et in umbra mortis.


87:8 Super me confirmátus est furor tuus: * et omnes fluctus tuos induxísti super me.


87:9 Longe fecísti notos meos a me: * posuérunt me abominatiónem sibi.


87:9 Tráditus sum, et non egrediébar: * óculi mei languérunt præ inópia.


87:10 Clamávi ad te, Dómine, tota die: * expándi ad te manus meas.


87:11 Numquid mórtuis fácies mirabília: * aut médici suscitábunt, et confitebúntur tibi?


87:12 Numquid narrábit áliquis in sepúlcro misericórdiam tuam, * et veritátem tuam in perditióne?


87:13 Numquid cognoscéntur in ténebris mirabília tua, * et justítia tua in terra obliviónis?


87:14 Et ego ad te, Dómine, clamávi: * et mane orátio mea prævéniet te.


87:15 Ut quid, Dómine, repéllis oratiónem meam: * avértis fáciem tuam a me?


87:16 Pauper sum ego, et in labóribus a juventúte mea: * exaltátus autem, humiliátus sum et conturbátus.


87:17 In me transiérunt iræ tuæ: * et terróres tui conturbavérunt me.


87:18 Circumdedérunt me sicut aqua tota die: * circumdedérunt me simul.


87:19 Elongásti a me amícum et próximum: * et notos meos a miséria.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(1-12) [2]


102:1 Bénedic, ánima mea, Dómino: * et ómnia, quæ intra me sunt, nómini sancto ejus.


102:2 Bénedic, ánima mea, Dómino: * et noli oblivísci omnes retributiónes ejus.


102:3 Qui propitiátur ómnibus iniquitátibus tuis: * qui sanat omnes infirmitátes tuas.


102:4 Qui rédimit de intéritu vitam tuam: * qui corónat te in misericórdia et miseratiónibus.


102:5 Qui replet in bonis desidérium tuum: * renovábitur ut áquilæ juvéntus tua:


102:6 Fáciens misericórdias Dóminus: * et judícium ómnibus injúriam patiéntibus.


102:7 Notas fecit vias suas Móysi, * fíliis Israël voluntátes suas.


102:8 Miserátor, et miséricors Dóminus: * longánimis, et multum miséricors.


102:9 Non in perpétuum irascétur: * neque in ætérnum comminábitur.


102:10 Non secúndum peccáta nostra fecit nobis: * neque secúndum iniquitátes nostras retríbuit nobis.


102:11 Quóniam secúndum altitúdinem cæli a terra: * corroborávit misericórdiam suam super timéntes se.


102:12 Quantum distat ortus ab occidénte: * longe fecit a nobis iniquitátes nostras.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 102(13-22) [3]


102:13 Quómodo miserétur pater filiórum, misértus est Dóminus timéntibus se: * quóniam ipse cognóvit figméntum nostrum.


102:14 Recordátus est quóniam pulvis sumus: * homo, sicut fænum dies ejus, tamquam flos agri sic efflorébit.


102:16 Quóniam spíritus pertransíbit in illo, et non subsístet: * et non cognóscet ámplius locum suum.


102:17 Misericórdia autem Dómini ab ætérno, * et usque in ætérnum super timéntes eum.


102:17 Et justítia illíus in fílios filiórum, * his qui servant testaméntum ejus:


102:18 Et mémores sunt mandatórum ipsíus, * ad faciéndum ea.


102:19 Dóminus in cælo parávit sedem suam: * et regnum ipsíus ómnibus dominábitur.


102:20 Benedícite Dómino, omnes Ángeli ejus: * poténtes virtúte, faciéntes verbum illíus, ad audiéndam vocem sermónum ejus.


102:21 Benedícite Dómino, omnes virtútes ejus: * minístri ejus, qui fácitis voluntátem ejus.


102:22 Benedícite Dómino, ómnia ópera ejus: * in omni loco dominatiónis ejus, bénedic, ánima mea, Dómino.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Intret orátio mea in conspéctu tuo, Dómine.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Dominica II Post Pentecosten infra Octavam Corporis Christi
Semiduplex Dominica minor

Commemoratio: S. Julianæ de Falconeriis Virginis


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 4:1-3


1 Et factum est in diébus illis, convenérunt Philísthiim in pugnam: et egréssus est Israël óbviam Philísthiim in prǽlium, et castrametátus est juxta lápidem Adiutórii. Porro Philísthiim venérunt in Aphec,


2 Et instruxérunt áciem contra Israël. Inito autem certámine, terga vertit Israël Philisthǽis: et cæsa sunt in illo certámine passim per agros, quasi quátuor míllia virórum.


3 Et revérsus est pópulus ad castra: dixerúntque majóres natu de Israël: Quare percússit nos Dóminus hódie coram Philísthiim? afferámus ad nos de Silo arcam fœ́deris Dómini, et véniat in médium nostri, ut salvet nos de manu inimicórum nostrórum.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 4:4-6


4 Misit ergo pópulus in Silo, et tulérunt inde arcam fœ́deris Dómini exercítuum sedéntis super chérubim: erántque duo fílii Heli cum arca fœ́deris Dei, Ophni et Phínees.


5 Cumque venísset arca fœ́deris Dómini in castra, vociferátus est omnis Israël clamóre grandi, et persónuit terra.


6 Et audiérunt Philísthiim vocem clamóris, dixerúntque: Quænam est hæc vox clamóris magni in castris Hebræórum? Et cognovérunt quod arca Dómini venísset in castra.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 4:7-11


7 Timuerúntque Philísthiim, dicéntes: Venit Deus in castra. Et ingemuérunt, dicéntes:


8 Væ nobis: non enim fuit tanta exultátio heri et nudiustértius: væ nobis. Quis nos salvábit de manu deórum sublímium istórum? hi sunt dii, qui percussérunt Ægýptum omni plaga in desérto.


9 Confortámini, et estóte viri, Philísthiim, ne serviátis Hebrǽis, sicut et illi serviérunt vobis: confortámini, et belláte.


10 Pugnavérunt ergo Philísthiim, et cæsus est Israël, et fugit unusquísque in tabernáculum suum: et facta est plaga magna nimis, et cecidérunt de Israël trigínta míllia péditum.


11 Et arca Dei capta est: duo quoque fílii Heli mórtui sunt, Ophni et Phínees.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Joánnis Chrysostomi


Ex Hom. 60 ad pop. Antioch


Quóniam Verbum dicit: Hoc est corpus meum; et assentiámur et credámus et intellectuálibus ipsum óculis intueámur. Nihil enim sensíbile nobis Christus trádidit; sed sensibílibus quidem rebus, at ómnia intelligibília. Itidem et in baptísmate: per rem nempe sensíbilem, aquam, donum confértur; intelligíbile vero quod perfícitur, generátio et renovátio. Si enim incorpóreus esses, nuda et incorpórea tibi dedísset ipse dona; sed quóniam ánima córpori consérta est, in sensibílibus intelligibília tibi præbet. Quot nunc dicunt: Vellem ipsíus formam aspícere, figúram, vestiménta, calceaménta? Ecce eum vides, ipsum tangis, ipsum mandúcas. Et tu quidem vestiménta cupis vidére; ipse vero tibi concédit non tantum vidére, verum et manducáre, et tángere, et intra te súmere.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Igitur accédat nemo cum náusea, nemo resolútus; omnes accénsi, omnes fervéntes et excitáti. Nam si Judǽi stantes, et calceaménta in pédibus habéntes, et báculos mánibus gestántes, agnum cum festinatióne comedébant; te multo magis opórtet esse solértem. Nam illi quidem in Palæstínam erant profectúri, et proptérea viatórum figúram habébant: tu vero debes in cælum migráre. Quaprópter in ómnibus opórtet te vigiláre; nec enim parva pœna propónitur indígne suméntibus. Cógita quantum advérsus proditórem indignáris, et contra eos qui illum crucifixérunt: ítaque consídera, ne tu quoque sis reus córporis et sánguinis Christi. Illi sanctíssimum corpus occidérunt, tu vero pollúta súscipis ánima, post tot benefícia. Neque enim illi satis fuit, hóminem fíeri, cólaphis cædi, et crucifígi; verum et semetípsum nobis commíscet; et non fide tantum, verum et ipsa re, nos suum éfficit corpus.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Quo non opórtet ígitur esse puriórem, tali fruéntem sacrifício? quo solári rádio non splendidiórem manum, carnem hanc dividéntem? os quod igni spiritáli replétur, linguam quæ treméndo nimis sánguine rubéscit? Cógita quali sis insignítus honóre, quali mensa fruáris. Quod Angeli vidéntes horréscunt, neque líbere audent intuéri propter emicántem inde splendórem; hoc nos páscimur, huic nos unímur, et facti sumus unum Christi corpus, et una caro. Quis loquétur poténtias Dómini, audítas fáciet omnes laudes ejus? Quis pastor oves próprio pascit cruóre? Et quid dico, pastor? Matres multæ sunt, quæ post partus dolóres, fílios áliis tradunt nutrícibus. Hoc autem ipse non est passus; sed ipse nos próprio sánguine pascit, et per ómnia nos sibi coagméntat.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 14:16-24


In illo témpore: Dixit Jesus pharisǽis parábolam hanc: Homo quidam fecit cenam magnam, et vocávit multos. Et réliqua.


 


Homilía sancti Gregórii Papæ


Homilia 36 in Evangelia


Hoc distáre, fratres caríssimi, inter delícias córporis et cordis solet: quod corporáles delíciæ, cum non habéntur, grave in se desidérium accéndunt; cum vero ávide edúntur, comedéntem prótinus in fastídium per satietátem vertunt. At contra, spiritáles delíciæ, cum non habéntur, in fastídio sunt; cum vero habéntur, in desidério: tantóque a comedénte ámplius esuriúntur, quanto et ab esuriénte ámplius comedúntur. In illis appetítus placet, experiéntia dísplicet; in istis appetítus saturitátem, satúritas fastídium génerat: in istis autem appetítus saturitátem, satúritas appetítum parit.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Augent enim spiritáles delíciæ desidérium in mente, dum sátiant: quia quanto magis eárum sapor percípitur, eo ámplius cognóscitur quod avídius amétur; et idcírco non hábitæ amári non possunt, quia eárum sapor ignorátur. Quis enim amáre váleat quod ignórat? Proínde Psalmísta nos ádmonet, dicens: Gustáte et vidéte, quóniam suávis est Dóminus. Ac si apérte dicat: Suavitátem ejus non cognóscitis, si hanc mínime gustátis; sed cibum vitæ ex paláto cordis tángite, ut probántes ejus dulcédinem, amáre valeátis. Has autem homo delícias tunc amísit, cum in paradíso peccávit; extra éxiit, cum os a cibo ætérnæ dulcédinis clausit.


℣. Tu autem, Dómine, miserére nobis.


℟. Deo grátias.


 


℟. Homo quidam fecit cœnam magnam, et misit servum suum hora cœnæ dícere invitátis ut venírent,


* Quia paráta sunt ómnia.


℣. Veníte, comédite panem meum, et bíbite vinum quod míscui vobis.


℟. Quia paráta sunt ómnia.


℣. Glória Patri, et Fílio, * et Spirítui Sancto.


℟. Quia paráta sunt ómnia.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Unde nos quoque, nati in hujus peregrinatiónis ærúmna, huc fastidiósi jam vénimus, nescímus quid desideráre debeámus. Tantóque se ámplius fastídii nostri morbus exággerat, quanto se magis ab esu illíus dulcédinis ánimus elóngat; et eo jam intérnas delícias non áppetit, quo eas comédere, diu longéque desuévit. Fastídio ergo nostro tabéscimus, et longa inédiæ peste fatigámur. Et quia gustáre intus nólumus parátam dulcédinem, amámus foris míseri famem nostram.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Proprio de Tempore}



1 Joann. 3:13-14


Caríssimi: Nolíte mirári, si odit vos mundus. Nos scimus quóniam transláti sumus de morte ad vitam, quóniam dilígimus fratres.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Panem cæli dedit eis, allelúja.


℟. Panem Angelórum manducávit homo, allelúja.






Canticum: Benedictus {Antiphona ex Proprio de Tempore}



Ant. Homo quidam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Homo quidam fecit cenam magnam, et vocávit multos: et misit servum suum hora cenæ dícere invitátis ut venírent, quia ómnia paráta sunt, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Julianæ de Falconeriis Virginis


Ant. Símile est regnum cælórum hómini negotiatóri quærénti bonas margarítas: invénta una pretiósa, dedit ómnia sua, et comparávit eam.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.


 


Orémus.


Deus, qui beátam Juliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, ejus intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.


 


Commemoratio de Octava Corporis Christi


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.


 


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


 


Commemoratio Ss. Gervasii et Protasii Martyrum


Ant. Vestri capílli cápitis omnes numeráti sunt: nolíte timére: multis passéribus melióres estis vos.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Deus, qui nos ánnua sanctórum Mártyrum tuórum Gervásii et Protásii sollemnitáte lætíficas: concéde propítius; ut, quorum gaudémus méritis, accendámur exémplis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Sapiéntia.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia ejus.


117:2 Dicat nunc Israël quóniam bonus: * quóniam in sǽculum misericórdia ejus.


117:3 Dicat nunc domus Aaron: * quóniam in sǽculum misericórdia ejus.


117:4 Dicant nunc qui timent Dóminum: * quóniam in sǽculum misericórdia ejus.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adjútor: * non timébo quid fáciat mihi homo.


117:7 Dóminus mihi adjútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis justórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas justítiæ, † ingréssus in eas confitébor Dómino: *  hæc porta Dómini, justi intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Duodécimo Kaléndas Júlii Luna vicésima secúnda Anno Dómini 2033


 


In ínsula Póntia natális sancti Silvérii, Papæ et Mártyris, qui, cum Anthimum, Epíscopum hæréticum, a suo prædecessóre Agapíto depósitum, restitúere noluísset, a Belisário, agénte ímpia Theodóra Augústa, in exsílium pulsus est, et ibídem, pro fide cathólica multis ærúmnis conféctus, defécit.


Romæ deposítio sancti Nováti, qui fuit fílius beáti Pudéntis Senatóris, et frater sancti Timóthei Presbýteri et sanctárum Christi Vírginum Pudentiánæ et Praxédis, qui ab Apóstolis erudíti sunt in fide. Ipsórum vero domus, in Ecclésiam commutáta, Pastóris Títulus appellátur.


Tomis, in Ponto, sanctórum Mártyrum Pauli et Cyríaci.


Petræ, in Palæstína, sancti Macárii Epíscopi, qui, ab Ariánis passus multa et in Africam relegátus, Conféssor quiévit in Dómino.


Híspali, in Hispánia, sanctæ Floréntinæ Vírginis, soróris sanctórum Leándri et Isidóri Episcopórum.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Joann. 3:18


Filíoli mei, non diligámus verbo neque lingua, sed ópere et veritáte.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Proprio de Tempore}



1 Joann. 3:13-14


Caríssimi: Nolíte mirári, si odit vos mundus. Nos scimus quóniam transláti sumus de morte ad vitam, quóniam dilígimus fratres.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Proprio de Tempore}



1 Joann. 3:16


In hoc cognóvimus caritátem Dei: quóniam ille ánimam suam pro nobis pósuit, et nos debémus pro frátribus ánimas pónere.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Proprio de Tempore}



1 Joann. 3:18


Filíoli mei, non diligámus verbo neque lingua, sed ópere et veritáte.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Proprio de Tempore}



1 Joann. 3:13-14


Caríssimi: Nolíte mirári, si odit vos mundus. Nos scimus quóniam transláti sumus de morte ad vitam, quóniam dilígimus fratres.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Canticum: Magnificat {Antiphona ex Proprio de Tempore}



Ant. Exi cito.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exi cito in platéas et vicos civitátis: et páuperes ac débiles, cæcos et claudos compélle intráre, ut impleátur domus mea, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Sancti nóminis tui, Dómine, timórem páriter et amórem fac nos habére perpétuum: quia nunquam tua gubernatióne destítuis, quos in soliditáte tuæ dilectiónis instítuis.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Julianæ de Falconeriis Virginis


Ant. Veni, Sponsa Christi, áccipe corónam, quam tibi Dóminus præparávit in ætérnum.


 


℣. Diffúsa est grátia in lábiis tuis.


℟. Proptérea benedíxit te Deus in ætérnum.


 


Orémus.


Deus, qui beátam Juliánam Vírginem tuam extrémo morbo laborántem, pretióso Fílii tui Córpore mirabíliter recreáre dignátus es: concéde, quǽsumus; ut, ejus intercedéntibus méritis, nos quoque eódem in mortis agóne refécti ac roboráti, ad cæléstem pátriam perducámur.


 


Commemoratio de Octava Corporis Christi


Ant. O quam suávis est, Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.


 


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


 


Commemoratio S. Silverii Papæ et Martyris


Ant. Iste Sanctus pro lege Dei sui certávit usque ad mortem, et a verbis impiórum non tímuit: fundátus enim erat supra firmam petram.


 


℣. Glória et honóre coronásti eum, Dómine.


℟. Et constituísti eum super ópera mánuum tuárum.


 


Orémus.


Gregem tuum, Pastor ætérne, placátus inténde: et, per beátum Silvérium Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Secunda infra Octavam Corporis Christi
Semiduplex II. ordinis

Commemoratio: S. Silverii Papæ et Martyris


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 5:1-5


1 Philísthiim autem tulérunt arcam Dei et asportavérunt eam a Lápide adjutórii in Azótum.


2 Tulerúntque Philísthiim arcam Dei et intulérunt eam in templum Dagon et statuérunt eam juxta Dagon.


3 Cumque surrexíssent dilúculo Azótii áltera die, ecce Dagon jacébat pronus in terra ante arcam Dómini; et tulérunt Dagon et restituérunt eum in locum suum.


4 Rursúmque mane die áltera consurgéntes invenérunt Dagon jacéntem super fáciem suam in terra coram arca Dómini; caput autem Dagon et duæ palmæ mánuum ejus abscíssæ erant super limen;


5 Porro Dagon solus truncus remánserat in loco suo.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 5:6-8


6 Aggraváta est autem manus Dómini super Azótios, et demolítus est eos. Et ebulliérunt villæ et agri in médio regiónis illíus, et nati sunt mures, et facta est confúsio mortis magnæ in civitáte.


7 Vidéntes autem viri Azótii hujuscémodi plagam dixérunt: Non máneat arca Dei Israël apud nos, quóniam dura est manus ejus super nos et super Dagon deum nostrum.


8 Et mitténtes congregavérunt omnes sátrapas Philisthinórum ad se et dixérunt: Quid faciémus de arca Dei Israël? Responderúntque Gethǽi: Circumducátur arca Dei Israël.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 5:8-12


8 Et circumduxérunt arcam Dei Israël.


9 Illis autem circumducéntibus eam, fiébat manus Dómini per síngulas civitátes interfectiónis magnæ nimis; et percutiébat viros uniuscujúsque urbis a parvo usque ad majórem.


10 Misérunt ergo arcam Dei in Accaron. Cumque venísset arca Dei in Accaron, exclamavérunt Accaronítæ dicéntes: Adduxérunt ad nos arcam Dei Israël, ut interfíciat nos et pópulum nostrum.


11 Misérunt ítaque et congregavérunt omnes sátrapas Philisthinórum, qui dixérunt: Dimíttite arcam Dei Israël, et revertátur in locum suum et non interfíciat nos cum pópulo nostro.


12 Fiébat enim pavor mortis in síngulis úrbibus et gravíssima valde manus Dei.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


De Sermóne sancti Joánnis Chrysostomi


Homilia 60 ad populum Antiochenum


Unicuíque fidélium Christus semetípsum per mystéria commíscet, et quos génuit, per semetípsum enútrit, nec álteri tradit; per hoc tibi rursum persuádens, quod carnem tuam assúmpsit. Ne torpeámus ígitur tanta digni caritáte et honóre putáti. Nonne vidétis quanta promptitúdine párvuli papíllas cápiunt, et quanto ímpetu lábia ubéribus infígunt? Accedámus cum tanta nos quoque alacritáte ad hanc mensam et ad úbera póculi spiritális: quinímmo cum longe majóri trahámus, tamquam infántes lacténtes, spíritus grátiam: et unus sit nobis dolor hac esca privári. Non sunt humánæ virtútis ópera, hæc quæ proponúntur: qui tunc ipsa fecit in illa cœna, idem ea nunc quoque facit. Nos ministrórum tenémus locum; qui vero sanctíficat ea et immútat, ipse est. Nullus ítaque Judas assístat, nullus avárus; nam tales mensa non súscipit. Si quis est discípulus, adsit; ait enim: Cum discípulis meis fácio Pascha. Hæc est illa mensa, et minus nihil habet. Non enim illam quidem Christus, hanc autem homo pérficit; verum et hanc ipse quoque.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Inhumánus accédat nemo, nemo crudélis et immiséricors, nemo prorsus immúndus. Hæc ad communicántes dico, et ad vos, ministrántes. Nam et ad vos sermónem convértere necessárium est, ut multo cum stúdio hæc dona distribuátis. Non parva vobis ímminet últio, si quemquam, illíus culpæ cónscii, hujus mensæ partícipem esse concedátis: sanguis ejus de mánibus vestris exquirétur. Sive quis dux milítiæ sit, sive præféctus, sive princeps diadémate coronátus, indígne autem accédat, próhibe: majórem illo potestátem habes. Proptérea vos Deus hoc insignívit honóre, ut tália discernátis. Hoc vestra dígnitas est, hoc secúritas, hoc omnis coróna; non ut albam et splendéntem túnicam circumeátis indúti. Verum et tu, láice, cum sacerdótem víderis offeréntem, ne ut sacerdótem esse putes hoc faciéntem, sed Christi manum invisibíliter exténsam.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Audiámus ígitur, et sacerdótes et súbditi, quali esca facti sumus digni: audiámus et horreámus. Sanctis cárnibus suis nos dedit impléri, semetípsum appósuit immolátum. Quænam ígitur erit nobis excusátio, cum tálibus pasti tália peccémus, cum lupi fiámus Agnum comedéntes, cum tamquam oves pasti more leónum diripiámus? Hoc enim mystérium non a rapína tantum, verum et ab omni vel ténui inimicítia purum esse pénitus jubet; est enim pacis mystérium. Judǽis quidem annuátim propriórum monuménta beneficiórum solemnitátes Deus alligávit; tibi vero síngulis diébus per hæc mystéria. Nullus ítaque Judas hanc mensam petat, nullus Simon. Hi namque duo propter avarítiam periérunt: hoc ígitur bárathrum fugiámus.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:56-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


De Homilía sancti Augustíni Epíscopi


Tract. 26. in Joánnem, post medium


Hic est panis, qui de cælo descéndit. Hunc panem significávit manna, hunc panem significávit altáre Dei. Sacraménta illa fuérunt: in signis divérsa sunt; sed in re, quæ significátur, pária sunt. Apóstolum audi: Nolo enim vos, inquit, ignoráre, fratres, quia patres nostri omnes sub nube fuérunt, et omnes mare transiérunt, et omnes per Móysen baptizáti sunt in nube et in mari, et omnes eámdem escam spiritálem manducavérunt. Spiritálem útique eámdem; nam corporálem álteram; quia illi manna, nos áliud: spiritálem vero, quam nos, sed patres nostri, non patres illórum, quibus nos símiles sumus, non quibus illi símiles fuérunt. Et adjúngit: Et omnes eúmdem potum spiritálem bibérunt. Aliud illi, áliud nos, sed spécie visíbili quidem, tamen hoc idem significánte virtúte spiritáli. Quómodo enim eúmdem potum? Bibébant, inquit, de spiritáli, sequénte petra: petra autem erat Christus. Inde panis, inde potus. Petra Christus in signo, verus Christus in verbo et in carne. Et quómodo bibérunt? Percússa est petra de virga bis: gémina percússio, duo ligna crucis signíficat.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Norunt fidéles corpus Christi, si corpus Christi non négligant esse. Fiant corpus Christi, si volunt vívere de Spíritu Christi. De Spíritu Christi non vivit, nisi corpus Christi. Intellígite, fratres mei, quid díxerim. Homo es, et spíritum habes, et corpus habes. Spíritum dico, quæ ánima vocátur, qua constas quod homo es; constas enim ex ánima et córpore. Habes enim spíritum invisíbilem, corpus visíbile. Dic mihi, quid ex quo vivat? Spíritus tuus vivit ex córpore tuo, an corpus tuum ex spíritu tuo? Respóndet omnis, qui vivit: qui autem hoc non potest respondére, néscio si vivit. Quid respóndet omnis, qui vivit? Corpus útique meum vivit de spíritu meo. Vis ergo et tu vívere de Spíritu Christi? In córpore esto Christi.


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Numquid enim corpus meum vivit de spíritu tuo? Meum vivit de spíritu meo, et tuum de spíritu tuo. Non potest vívere corpus Christi, nisi de Spíritu Christi. Inde est quod expónens nobis Apóstolus Paulus hunc panem: Unus panis, inquit, unum corpus multi sumus. O sacraméntum pietátis, o signum unitátis, o vínculum caritátis! Qui vult vívere, habet ubi vivat, habet unde vivat. Accédat, credat, incorporétur, ut vivificétur. Non abhórreat a compáge membrórum, non sit putre membrum quod resecári mereátur, non sit distórtum de quo erubescátur. Sit pulchrum, sit aptum, sit sanum: hǽreat córpori, vivat Deo de Deo. Nunc labóret in terra, ut póstea regnet in cælo.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Silverii Papæ et Martyris


Ant. Qui odit ánimam suam in hoc mundo, in vitam ætérnam custódit eam.


 


℣. Justus ut palma florébit.


℟. Sicut cedrus Líbani multiplicábitur.


 


Orémus.


Gregem tuum, Pastor ætérne, placátus inténde: et, per beátum Silvérium Mártyrem tuum atque Summum Pontíficem, perpétua protectióne custódi; quem totíus Ecclésiæ præstitísti esse pastórem.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Undécimo Kaléndas Júlii Luna vicésima tértia Anno Dómini 2033


 


Romæ sancti Aloísii Gonzágæ, Clérici e Societáte Jesu et Confessóris, principátus contémptu et innocéntia vitæ claríssimi, quem, a Summo Pontífice Benedícto Décimo tértio adscríptum Sanctórum fastis et Protectórem juvénibus præsértim studiósis datum, Pius Papa Undécimus cæléstem Christiánæ juventútis univérsæ Patrónum confirmávit solémniter atque íterum declarávit.


Item Romæ sanctæ Demétriæ Vírginis, quæ, sanctórum Mártyrum Flaviáni et Dafrósæ fília ac sanctæ Vírginis et Mártyris Bibiánæ soror, ipsa quoque, sub Juliáno Apóstata, martýrio coronáta est.


Eódem die sancti Eusébii, Samosaténi Epíscopi; qui, témpore Constántii, Imperatóris Ariáni, sub hábitu militári incognítus Ecclésias Dei visitábat, ut in fide cathólica illas confirmáret. Deínde, sub Valénte, in Thráciam relegátur; sed, réddita pace Ecclésiæ, témpore Theodósii, ab exsílio revocátus, tandem, cum íterum Ecclésias visitáret, ei caput, tégula per mulíerem Ariánam désuper immíssa, confráctum est, sicque Martyr occúbuit.


Icónii, in Lycaónia, sancti Teréntii, Epíscopi et Mártyris.


Syracúsis, in Sicília, natális sanctórum Mártyrum Rufíni et Martiæ.


In Africa sanctórum Mártyrum Cyríaci et Apollináris.


Mogúntiæ sancti Albáni Mártyris, qui ob Christi fidem, post longos labóres et dura certámina, factus est dignus coróna vitæ.


Pápiæ sancti Urciscéni, Epíscopi et Confessóris.


Apud Tungrénses sancti Martíni Epíscopi.


In pago Ebroicénsi sancti Leutfrídi Abbátis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Commune aut Festo}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Commune aut Festo}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.






Canticum: Magnificat {Antiphona ex Proprio de Tempore}



Ant. O sacrum convívium.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O sacrum convívium, in quo Christus súmitur: recólitur memória passiónis ejus: mens implétur grátia: et futúræ glóriæ nobis pignus datur, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Aloisii Gonzagæ Confessoris


Ant. Similábo eum viro sapiénti, qui ædificávit domum suam supra petram.


 


℣. Amávit eum Dóminus, et ornávit eum.


℟. Stolam glóriæ índuit eum.


 


Orémus.


Cæléstium donórum distribútor, Deus, qui in angélico júvene Aloísio miram vitæ innocéntiam pari cum pœniténtia sociásti: ejus méritis et précibus concéde; ut, innocéntem non secúti, pœniténtem imitémur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Tertia infra Octavam Corporis Christi
Semiduplex II. ordinis

Commemoratio: S. Aloisii Gonzagæ Confessoris


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 6:1-3


1 Fuit ergo arca Dómini in regióne Philisthinórum septem ménsibus,


2 Et vocavérunt Philísthiim sacerdótes et divínos, dicéntes: Quid faciémus de arca Dómini? Indicáte nobis quómodo remittámus eam in locum suum. Qui dixérunt:


3 Si remíttitis arcam Dei Israël, nolíte dimíttere eam vácuam, sed quod debétis réddite ei pro peccáto: et tunc curabímini et sciétis quare non recédat manus ejus a vobis.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 6:6-10


6 Quare aggravátis corda vestra, sicut aggravávit Ægýptus et phárao cor suum? Nonne, postquam percússus est, tunc dimísit eos, et abiérunt?


7 Nunc ergo arrípite et fácite plaustrum novum unum, et duas vaccas fœtas, quibus non est impósitum jugum, júngite in plaustro et reclúdite vítulos eárum domi.


8 Tolletísque arcam Dómini et ponétis in plaustro et vasa áurea, quæ exsolvétis ei pro delícto, ponétis in capséllam ad latus ejus, et dimíttite eam ut vadat.


9 Et aspiciétis, et, si quidem per viam fínium suórum ascénderit contra Béthsames ipse fecit nobis hoc malum grande; sin autem mínime, sciémus quia nequáquam manus ejus tétigit nos, sed casu áccidit.


10 Fecérunt ergo illi hoc modo.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 6:12-15


12 Ibant autem in diréctum vaccæ per viam, quæ ducit Béthsames, et itínere uno gradiebántur pergéntes et mugiéntes et non declinábant neque ad déxteram neque ad sinístram; sed et sátrapæ Philísthiim sequebántur usque ad términos Béthsames.


13 Porro Bethsamítæ metébant tríticum in valle, et elevántes óculos suos vidérunt arcam et gavísi sunt cum vidíssent.


14 Et plaustrum venit in agrum Jósue Bethsamítæ et stetit ibi. Erat autem ibi lapis magnus, et concidérunt ligna plaustri, vaccásque imposuérunt super ea holocáustum Dómino.


15 Levítæ autem deposuérunt arcam Dei.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex Epístola sancti Cypriáni Epíscopi et Mártyris ad Cæcílium


Liber 2. Epistola 3. sub init.


In sacerdóte Melchísedech sacrifícii Domínici sacraméntum præfigurátum vidémus, secúndum quod Scriptúra divína testátur, et dicit: Et Melchísedech rex Salem prótulit panem et vinum. Fuit autem sacérdos Dei summi, et benedíxit Abraham. Quod autem Melchísedech typum Christi portáret, declárat in Psalmis Spíritus Sanctus, ex persóna Patris ad Fílium dicens: Ante lucíferum génui te: Tu es sacérdos in ætérnum secúndum órdinem Melchísedech. Qui ordo útique hic est, de sacrifício illo véniens et inde descéndens, quod Melchísedech sacérdos Dei summi fuit, quod panem et vinum óbtulit, quod Abraham benedíxit.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Nam quis magis sacérdos Dei summi, quam Dóminus noster Jesus Christus? qui sacrifícium Deo Patri óbtulit; et óbtulit hoc idem, quod Melchísedech obtúlerat, id est, panem et vinum, suum scílicet corpus et sánguinem. Et circa Abraham benedíctio illa præcédens, ad nostrum pópulum pertinébat. Nam si Abraham Deo crédidit, et deputátum est ei ad justítiam; útique quisquis Deo credit, et fide vivit, justus invenítur, et jam pridem in Abraham fidéli benedíctus et justificátus osténditur, sicut beátus Apóstolus Paulus probat, dicens: Crédidit Abraham Deo, et deputátum est ei ad justítiam. Cognóscitis ergo quia qui ex fide sunt, hi sunt fílii Abrahæ. Próvidens autem Scriptúra, quia ex fide justíficat gentes Deus, prænuntiávit Abrahæ quia benedicéntur in illo omnes gentes.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Ut ergo in Génesi per Melchísedech sacerdótem posset rite celebrári, præcédit ante imágo sacrifícii, in pane et vino scílicet constitúta. Quam rem perfíciens et adímplens Dóminus, panem et cálicem mixtum vino óbtulit; et, qui est plenitúdo, veritátem præfigurátæ imáginis adimplévit. Sed et per Salomónem Spíritus Sanctus typum Domínici sacrifícii ante præmónstrat, immolátæ hóstiæ et panis et vini, sed et altáris et Apostolórum fáciens mentiónem: Sapiéntia, inquit, ædificávit sibi domum, et súbdidit colúmnas septem; mactávit suas hóstias, míscuit in cratére vinum suum, et parávit mensam suam. Et misit servos suos cónvocans cum excélsa prædicatióne ad cratérem, dicens: Qui est insípiens, declínet ad me. Et egéntibus sensu dixit: Veníte, édite de meis pánibus, et bíbite vinum quod míscui vobis.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:56-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


De Homilía sancti Augustíni Epíscopi


Tractatus 26 in Joánnem, circa medium


Non sicut manducavérunt patres vestri manna, et mórtui sunt. Quare manducavérunt, et mórtui sunt? Quia quod vidébant, credébant; quod non vidébant , non intelligébant. Ideo patres vestri, quia símiles estis illórum. Nam quantum pértinet, fratres mei, ad mortem istam visíbilem et corporálem, numquid nos non mórimur, qui manducámus panem de cælo descendéntem? Sic sunt mórtui et illi, quemádmodum et nos sumus moritúri; quantum áttinet, ut dixi, ad mortem hujus córporis visíbilem atque carnálem.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Quantum autem pértinet ad illam mortem, de qua terret Dóminus, qua mórtui sunt patres istórum; manducávit manna et Móyses, manducávit manna et Aaron, manducávit manna et Phínees, manducavérunt ibi multi, qui Dómino placuérunt, et mórtui non sunt. Quare? Quia visíbilem cibum spiritáliter intellexérunt, spiritáliter esuriérunt, spiritáliter gustavérunt, ut spiritáliter satiaréntur. Nam et nos hódie accípimus visíbilem cibum; sed áliud est sacraméntum, áliud virtus sacraménti.


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Quam multi de altári accípiunt, et moriúntur, et accipiéndo moriúntur! Unde dicit Apóstolus: Judícium sibi mandúcat et bibit. Nonne buccélla Domínica venénum fuit Judæ? Et tamen accépit. Et cum accépit, in eum inimícus intrávit; non quia malum accépit, sed quia bonum male malus accépit. Vidéte ergo, fratres, panem cæléstem spiritáliter manducáte, innocéntiam ad altáre apportáte. Peccáta, etsi sunt quotidiána, vel non sint mortífera; ántequam ad altáre accedátis, atténdite quod dicátis: Dimítte nobis débita nostra, sicut et nos dimíttimus debitóribus nostris. Si dimíttis, dimittétur tibi: secúrus accéde, panis est, non venénum.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Aloisii Gonzagæ Confessoris


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Cæléstium donórum distribútor, Deus, qui in angélico júvene Aloísio miram vitæ innocéntiam pari cum pœniténtia sociásti: ejus méritis et précibus concéde; ut, innocéntem non secúti, pœniténtem imitémur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Décimo Kaléndas Júlii Luna vicésima quarta Anno Dómini 2033


 


Apud Nolam, Campániæ urbem, natális beáti Paulíni, Epíscopi et Confessóris, qui ex nobilíssimo et opulentíssimo factus est pro Christo pauper et húmilis, et, quod superérat, seípsum pro rediméndo víduæ fílio, quem Wándali, Campánia devastáta, captívum in Africam abdúxerant, in servitútem dedit. Cláruit autem non solum eruditióne et copiósa vitæ sanctitáte, sed étiam poténtia advérsus dǽmones; ejúsque præcláras laudes sancti Ambrósius, Hierónymus, Augustínus et Gregórius Papa scriptis suis celebrárunt. Ipsíus corpus, póstea Benevéntum et inde Romam translátum, tandem, Summi Pontíficis Pii Décimi jussu, Nolæ restitútum fuit.


Londíni, in Anglia, sancti Joánnis Fisher, Epíscopi Roffénsis et Cardinális, qui pro fide cathólica et Románi Pontíficis primátu, jubénte Henríco Octávo Rege, decollátus est.


In monte Ararath pássio sanctórum Mártyrum decem míllium, crucifixórum.


Verolámii, in Británnia, sancti Albáni Mártyris, qui, témpore Diocletiáni, pro Clérico hóspite, quem domi excéperat et a quo Christiánæ fídei præceptiónibus imbútus fúerat, seípsum, commutáta veste, trádidit; et hanc ob causam, post vérbera et acérba torménta, cápite plexus est. Passus est étiam cum illo unus de milítibus, qui, dum eum dúceret ad supplícium, in via convérsus est ad Christum, et mox, gládio decollátus, próprio sánguine méruit baptizári. Hoc autem nóbile sancti Albáni ac Sócii durátum pro Deo certámen sanctus Beda Venerábilis descrípsit.


Samaríæ, in Palæstína, sanctórum mille quadringentórum octogínta Mártyrum, qui, sub Rege Persárum Chósroa, pro Christi fide interfécti sunt.


Eódem die sancti Nicétæ, Romatiánæ civitátis Epíscopi, doctrína sanctísque móribus clari.


Neápoli, in Campánia, sancti Joánnis Epíscopi, quem beátus Paulínus, Epíscopus Nolanus, ad cæléstia regna vocávit.


In monastério Cluniacénsi, in Gállia, deposítio sanctæ Consórtiæ Vírginis.


Romæ beáti Innocéntii Papæ Quinti, ex Ordine Prædicatórum, Confessóris, qui ad tuéndam Ecclésiæ libertátem et Christianórum concórdiam suavi prudéntia adlaborávit. Cultum autem, ei exhíbitum, Leo Décimus tértius, Póntifex Máximus, ratum hábuit et confirmávit.


Item Romæ Translátio sancti Flávii Cleméntis, viri Consuláris et Mártyris; qui, sanctæ Plautíllæ frater ac beátæ Vírginis et Mártyris Fláviæ Domitíllæ avúnculus, a Domitiáno Imperatóre, quocum Consulátum gésserat, ob Christi fidem interémptus est. Ipsíus porro corpus, in Basílica sancti Cleméntis Papæ invéntum, ibídem solémni pompa recónditum est.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Commune aut Festo}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Commune aut Festo}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.






Canticum: Magnificat {Antiphona ex Proprio de Tempore}



Ant. O sacrum convívium.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O sacrum convívium, in quo Christus súmitur: recólitur memória passiónis ejus: mens implétur grátia: et futúræ glóriæ nobis pignus datur, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Paulini Episcopi et Confessoris


Ant. Sacérdos et Póntifex, et virtútum ópifex, pastor bone in pópulo, ora pro nobis Dóminum.


 


℣. Amávit eum Dóminus, et ornávit eum.


℟. Stolam glóriæ índuit eum.


 


Orémus.


Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:


 


Commemoratio S. Aloisii Gonzagæ Confessoris


Ant. Hic vir despíciens mundum et terréna, triúmphans, divítias cælo cóndidit ore, manu.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Cæléstium donórum distribútor, Deus, qui in angélico júvene Aloísio miram vitæ innocéntiam pari cum pœniténtia sociásti: ejus méritis et précibus concéde; ut, innocéntem non secúti, pœniténtem imitémur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Feria Quarta infra Octavam Corporis Christi
Semiduplex II. ordinis

Commemoratio: S. Paulini Episcopi et Confessoris


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 6:19-21; 7:1


19 Percússit autem de viris Bethsamítibus, eo quod vidíssent arcam Dómini; et percússit de pópulo septuagínta viros et quinquagínta míllia plebis. Luxítque pópulus, eo quod Dóminus percussísset plebem plaga magna.


20 Et dixérunt viri Bethsamítæ: Quis póterit stare in conspéctu Dómini Dei sancti hujus? et ad quem ascéndet a nobis?


21 Miserúntque núntios ad habitatóres Cariathíarim, dicéntes: Reduxérunt Philísthiim arcam Dómini: descéndite, et redúcite eam ad vos.


1 Venérunt ergo viri Cariathíarim, et reduxérunt arcam Dómini, et intulérunt eam in domum Abínadab in Gábaa: Eleázarum autem fílium ejus sanctificavérunt, ut custodíret arcam Dómini.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 7:2-4


2 Et factum est, ex qua die mansit arca Dómini in Cariathíarim, multiplicáti sunt dies (erat quippe jam annus vigésimus), et requiévit omnis domus Israël post Dóminum.


3 Ait autem Sámuel ad univérsam domum Israël dicens: Si in toto corde vestro revertímini ad Dóminum, auférte deos aliénos de médio vestri Báalim et Astaroth et præparáte corda vestra Dómino et servíte ei soli, et éruet vos de manu Philísthiim.


4 Abstulérunt ergo fílii Israël Báalim et Astaroth, et serviérunt Dómino soli.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 7:5-8


5 Dixit autem Sámuel: Congregáte univérsum Israël in Masphath, ut orem pro vobis Dóminum.


6 Et convenérunt in Masphath hauserúntque aquam et effudérunt in conspéctu Dómini et jejunavérunt in die illa atque dixérunt ibi: Peccávimus Dómino. Judicavítque Sámuel fílios Israël in Masphath.


7 Et audiérunt Philísthiim quod congregáti essent fílii Israël in Masphath, et ascendérunt sátrapæ Philisthinórum ad Israël. Quod cum audíssent fílii Israël, timuérunt a fácie Philisthinórum.


8 Dixerúntque ad Samuélem: Ne cesses pro nobis clamáre ad Dóminum Deum nostrum, ut salvet nos de manu Philisthinórum.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex libro sancti Ambrósii Epíscopi de Sacraméntis


Lib. 4, Cap. 4


Auctor sacramentórum quis est, nisi Dóminus Jesus? De cælo ista sacraménta venérunt. Consílium enim omne de cælo est. Vere autem magnum est et divínum miráculum, quod pópulo pluit Deus manna de cælo, et non laborábat pópulus, et manducábat. Tu forte dicis: Meus panis est usitátus. Sed panis iste, panis est ante verba sacramentórum: ubi accésserit consecrátio, de pane fit caro Christi. Hoc ígitur astruámus. Quómodo potest, qui panis est, corpus esse Christi? Consecratióne. Consecrátio ígitur quibus verbis est, et cujus sermónibus? Dómini Jesu. Nam réliqua ómnia quæ dicúntur, laudem Deo déferunt, orátio præmíttitur pro pópulo, pro régibus, pro céteris: ubi venítur ut conficiátur venerábile Sacraméntum, jam non suis sermónibus sacérdos, sed útitur sermónibus Christi.


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Ergo sermo Christi hoc cónficit Sacraméntum. Quis sermo Christi? Nempe is, quo facta sunt ómnia. Jussit Dóminus, et factum est cælum: jussit Dóminus, et facta est terra: jussit Dóminus, et facta sunt mária: jussit Dóminus, et omnis creatúra generáta est. Vides ergo quam operatórius sit sermo Christi. Si ergo tanta vis est in sermóne Dómini Jesu, ut incíperent esse quæ non erant; quanto magis operatórius est, ut quæ erant, in áliud commuténtur? Cælum non erat, terra non erat. Sed audi dicéntem: Ipse dixit, et facta sunt: ipse mandávit, et creáta sunt. Ergo tibi ut respóndeam, non erat corpus Christi ante consecratiónem; sed post consecratiónem dico tibi quod jam corpus est Christi. Ipse dixit, et factum est: ipse mandávit, et creátum est.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Jam redi mecum ad propositiónem meam. Magnum quidem et venerábile, quod manna Judǽis pluit e cælo. Sed intéllige quid est ámplius, manna de cælo, an corpus Christi? Corpus Christi útique, qui auctor est cæli. Deínde, manna qui manducávit, mórtuus est: qui manducáverit hoc corpus, fiet ei remíssio peccatórum, et non moriétur in ætérnum. Ergo non otióse, cum áccipis, tu dicis, Amen; jam in spíritu cónfitens quod accípias corpus Christi. Dicit tibi sacérdos, Corpus Christi; et tu dicis, Amen, hoc est, Verum. Quod confitétur lingua, téneat afféctus.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:5-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


Homilía sancti Hilárii Epíscopi


Liber 8 de Trinitáte, ante medium


Non est humáno aut sǽculi sensu in Dei rebus loquéndum. Quæ scripta sunt, legámus, et quæ legérimus, intelligámus; et tunc perféctæ fídei offício fungémur. De naturáli enim in nobis Christi veritáte quæ dícimus, nisi ab eo díscimus, stulte atque ímpie dícimus. Ipse enim ait: Caro mea vere est esca, et sanguis meus vere est potus. Qui edit carnem meam et bibit sánguinem meum, in me manet, et ego in eo. De veritáte carnis et sánguinis non relíctus est ambigéndi locus.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Nunc enim, et ipsíus Dómini professióne, et fide nostra, vere caro est, et vere sanguis est. Et hæc accépta atque hausta id effíciunt, ut et nos in Christo, et Christus in nobis sit. An ne hoc véritas non est? Contíngat plane his verum non esse, qui Christum Jesum verum esse Deum negant. Est ergo in nobis ipse per carnem, et sumus in eo, dum secum hoc quod nos sumus, in Deo est. Quod autem in eo per sacraméntum communicátæ carnis et sánguinis simus, ipse testátur, dicens: Et hic mundus jam me non videt, vos autem me vidébitis: quóniam ego vivo, et vos vivétis: quóniam ego in Patre meo, et vos in me, et ego in vobis.


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Quod autem in nobis naturális hæc únitas sit, ipse ita testátus est: Qui edit carnem meam et bibit sánguinem meum, in me manet, et ego in eo. Non enim quis in eo erit, nisi in quo ipse fúerit; ejus tantum in se assúmptam habens carnem, qui suam súmpserit. Perféctæ autem hujus unitátis sacraméntum supérius jam docúerat, dicens: Sicut me misit vivens Pater, et ego vivo per Patrem; et qui mandúcat meam carnem, et ipse vivet per me. Vivit ergo per Patrem: et quo modo per Patrem vivit, eódem modo nos per carnem ejus vivémus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Paulini Episcopi et Confessoris


Ant. Euge, serve bone et fidélis, quia in pauca fuísti fidélis, supra multa te constituam, dicit Dóminus.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Nono Kaléndas Júlii Luna vicésima quinta Anno Dómini 2033


 


Octáva sanctíssimi Córporis Christi.


Vigília Nativitátis sancti Joánnis Baptístæ.


Romæ sancti Joánnis Presbýteri, qui, sub Juliáno Apóstata, via Salária véteri, ante simulácrum Solis decollátus est, et corpus ejus a beáto Concórdio Presbýtero juxta Mártyrum Concília sepúltum.


Item Romæ sanctæ Agrippínæ, Vírginis et Mártyris, quæ sub Valeriáno Imperatóre martýrium consummávit. Ipsíus autem corpus, in Sicíliam translátum ac Menis cónditum, multis miráculis corúscat.


Sútrii, in Túscia, sancti Felícis Presbýteri, cujus os támdiu jussit Túrcius Præféctus lápide contúndi, donec ipse Felix emítteret spíritum.


Nicomedíæ commemorátio plurimórum sanctórum Mártyrum, qui, témpore Diocletiáni, in móntibus et spelúncis laténtes, pro Christi nómine martýrium læto ánimo subiérunt.


Philadelphíæ, in Arábia, sanctórum Mártyrum Zenónis, ejúsque servi Zenæ. Hic dómini sui vincti caténas exósculans, eúmque rogans ut se in torméntis partícipem dignarétur habére, a milítibus tentus est, et cum ipso dómino parem martýrii corónam accépit.


Augústæ Taurinórum sancti Joséphi Cafásso, Sacerdótis, qui levítis pietáte et sciéntia augéndis atque damnátis cápite Deo conciliándis fuit illústris, et a Pio Papa Duodécimo inter sanctos Cǽlites adscríptus est.


In monastério Elyénsi, in Británnia, sanctæ Ediltrúdis, Regínæ et Vírginis, quæ sanctitáte et miráculis clara migrávit ad Dóminum. Ipsíus autem corpus, úndecim post annis, invéntum est incorrúptum.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Commune aut Festo}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Commune aut Festo}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








In Octava Sanctissimi Corporis Christi
Duplex majus II. ordinis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sacérdos in ætérnum * Christus Dóminus secúndum órdinem Melchísedech, panem et vinum óbtulit.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sacérdos in ætérnum Christus Dóminus secúndum órdinem Melchísedech, panem et vinum óbtulit.






Ant. Miserátor Dóminus * escam dedit timéntibus se in memóriam suórum mirabílium.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserátor Dóminus escam dedit timéntibus se in memóriam suórum mirabílium.






Ant. Cálicem salutáris * accípiam: et sacrificábo hóstiam laudis.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cálicem salutáris accípiam: et sacrificábo hóstiam laudis.






Ant. Sicut novéllæ olivárum, * Ecclésiæ fílii sint in circúitu mensæ Dómini.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sicut novéllæ olivárum, Ecclésiæ fílii sint in circúitu mensæ Dómini.






Ant. Qui pacem * ponit fines Ecclésiæ, fruménti ádipe sátiat nos Dóminus.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui pacem ponit fines Ecclésiæ, fruménti ádipe sátiat nos Dóminus.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Pange, lingua, gloriósi


Córporis mystérium,


Sanguinísque pretiósi,


Quem in mundi prétium


Fructus ventris generósi


Rex effúdit géntium.


 


Nobis datus, nobis natus


Ex intácta Vírgine,


Et in mundo conversátus,


Sparso verbi sémine,


Sui moras incolátus


Miro clausit órdine.


 


In suprémæ nocte cenæ


Recúmbens cum frátribus,


Observáta lege plene


Cibis in legálibus,


Cibum turbæ duodénæ


Se dat suis mánibus.


 


Verbum caro, panem verum


Verbo carnem éfficit;


Fitque sanguis Christi merum:


Et si sensus déficit,


Ad firmándum cor sincérum


Sola fides súfficit.


 


Sequens stropha, si coram Sanctissimo exposito Officium persolvatur, dicitur flexis genibus.


 


Tantum ergo Sacraméntum


Venerémur cérnui:


Et antíquum documéntum


Novo cedat rítui:


Præstet fides suppleméntum


Sénsuum deféctui.


 


Genitóri, Genitóque


Laus et jubilátio,


Salus, honor, virtus quoque


Sit et benedíctio:


Procedénti ab utróque


Compar sit laudátio.


Amen.


 


℣. Panem de cælo præstitísti eis, allelúja.


℟. Omne delectaméntum in se habéntem, allelúja.






Canticum: Magnificat {Antiphona ex Proprio de Tempore}



Ant. O quam suávis est, * Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. O quam suávis est, Dómine, spíritus tuus, qui, ut dulcédinem tuam in fílios demonstráres, pane suavíssimo de cælo prǽstito, esuriéntes reples bonis, fastidiósos dívites dimíttens inánes.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Paulini Episcopi et Confessoris


Ant. Amávit eum Dóminus, et ornávit eum: stolam glóriæ índuit eum, et ad portas paradísi coronávit eum.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Deus, qui ómnia pro te in hoc sǽculo relinquéntibus, céntuplum in futúro et vitam ætérnam promisísti: concéde propítius; ut, sancti Pontíficis Paulíni vestígiis inhæréntes, valeámus terréna despícere et sola cæléstia desideráre:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Corp}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






In Octava Sanctissimi Corporis Christi
Duplex majus II. ordinis

Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Christum Regem adorémus dominántem géntibus: * Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Qui se manducántibus dat spíritus pinguédinem.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Christum Regem adorémus dominántem géntibus: * Qui se manducántibus dat spíritus pinguédinem.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Qui se manducántibus dat spíritus pinguédinem.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Christum Regem adorémus dominántem géntibus: * Qui se manducántibus dat spíritus pinguédinem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Qui se manducántibus dat spíritus pinguédinem.


Ant. Christum Regem adorémus dominántem géntibus: * Qui se manducántibus dat spíritus pinguédinem.






Hymnus {ex Commune aut Festo}



Sacris solémniis juncta sint gáudia,


Et ex præcórdiis sonent præcónia;


Recédant vétera, nova sint ómnia,


Corda, voces, et ópera.


 


Noctis recólitur cœna novíssima,


Qua Christus créditur agnum et ázyma


Dedísse frátribus, juxta legítima


Priscis indúlta pátribus.


 


Post agnum týpicum, explétis épulis,


Corpus Domínicum datum discípulis,


Sic totum ómnibus, quod totum síngulis,


Ejus fatémur mánibus.


 


Dedit fragílibus córporis férculum,


Dedit et trístibus sánguinis póculum,


Dicens: Accípite quod trado vásculum;


Omnes ex eo bíbite.


 


Sic sacrifícium istud instítuit,


Cujus offícium commítti vóluit


Solis presbýteris, quibus sic cóngruit,


Ut sumant, et dent céteris.


 


Panis angélicus fit panis hóminum;


Dat panis cǽlicus figúris términum;


O res mirábilis: mandúcat Dóminum


Pauper, servus et húmilis.


 


Te, trina Déitas únaque, póscimus;


Sic nos tu vísita, sicut te cólimus:


Per tuas sémitas duc nos quo téndimus,


Ad lucem quam inhábitas.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Fructum salutíferum * gustándum dedit Dóminus mortis suæ témpore.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fructum salutíferum gustándum dedit Dóminus mortis suæ témpore.






Ant. A fructu fruménti * et vini multiplicáti fidéles in pace Christi requiéscunt.


Psalmus 4 [2]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. A fructu fruménti et vini multiplicáti fidéles in pace Christi requiéscunt.






Ant. Communióne cálicis, * quo Deus ipse súmitur, non vitulórum sánguine, congregávit nos Dóminus.


Psalmus 15 [3]


15:1 Consérva me, Dómine, quóniam sperávi in te. †  Dixi Dómino: Deus meus es tu, * quóniam bonórum meórum non eges.


15:3 Sanctis, qui sunt in terra ejus, * mirificávit omnes voluntátes meas in eis.


15:4 Multiplicátæ sunt infirmitátes eórum: * póstea acceleravérunt.


15:4 Non congregábo conventícula eórum de sanguínibus, * nec memor ero nóminum eórum per lábia mea.


15:5 Dóminus pars hereditátis meæ, et cálicis mei: * tu es, qui restítues hereditátem meam mihi.


15:6 Funes cecidérunt mihi in præcláris: * étenim heréditas mea præclára est mihi.


15:7 Benedícam Dóminum, qui tríbuit mihi intelléctum: * ínsuper et usque ad noctem increpuérunt me renes mei.


15:8 Providébam Dóminum in conspéctu meo semper: * quóniam a dextris est mihi, ne commóvear.


15:9 Propter hoc lætátum est cor meum, et exsultávit lingua mea: * ínsuper et caro mea requiéscet in spe.


15:10 Quóniam non derelínques ánimam meam in inférno: * nec dabis sanctum tuum vidére corruptiónem.


15:11 Notas mihi fecísti vias vitæ, † adimplébis me lætítia cum vultu tuo: * delectatiónes in déxtera tua usque in finem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Communióne cálicis, quo Deus ipse súmitur, non vitulórum sánguine, congregávit nos Dóminus.






℣. Panem cæli dedit eis, allelúja.


℟. Panem Angelórum manducávit homo, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 8:4-6


4 Congregáti ergo univérsi majóres natu Israël, venérunt ad Samuélem in Rámatha,


5 Dixerúntque ei: Ecce tu senuísti, et fílii tui non ámbulant in viis tuis: constítue nobis regem, ut júdicet nos, sicut et univérsæ habent natiónes.


6 Displícuit sermo in óculis Samuélis, eo quod dixíssent: Da nobis regem, ut júdicet nos. Et orávit Sámuel ad Dóminum.


℣. Tu autem, Dómine, miserére nobis.


℟. Deo grátias.


 


℟. Immolábit hædum multitúdo filiórum Israël ad vésperam Paschæ:


* Et edent carnes et ázymos panes.


℣. Pascha nostrum immolátus est Christus: ítaque epulémur in ázymis sinceritátis et veritátis.


℟. Et edent carnes et ázymos panes.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 8:7-9


7 Dixit autem Dóminus ad Samuélem: Audi vocem pópuli in ómnibus quæ loquúntur tibi: non enim te abjecérunt sed me, ne regnem super eos.


8 Juxta ómnia ópera sua, quæ fecérunt a die qua edúxi eos de Ægýpto usque ad diem hanc, sicut dereliquérunt me et serviérunt diis aliénis, sic fáciunt étiam tibi.


9 Nunc ergo vocem eórum audi; verúmtamen contestáre eos et prædic eis jus regis, qui regnatúrus est super eos.


℣. Tu autem, Dómine, miserére nobis.


℟. Deo grátias.


 


℟. Comedétis carnes, et saturabímini pánibus:


* Iste est panis, quem dedit vobis Dóminus ad vescéndum.


℣. Non Móyses dedit vobis panem de cælo, sed Pater meus dat vobis panem de cælo verum.


℟. Iste est panis, quem dedit vobis Dóminus ad vescéndum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 8:10-14


10 Dixit ítaque Sámuel ómnia verba Dómini ad pópulum, qui petíerat a se regem,


11 Et ait: Hoc erit jus regis, qui imperatúrus est vobis. Fílios vestros tollet et ponet in cúrribus suis, faciétque sibi équites et præcursóres quadrigárum suárum;


12 Et constítuet sibi tribúnos et centuriónes et aratóres agrórum suórum et messóres ségetum et fabros armórum et cúrruum suórum;


13 Fílias quoque vestras fáciet sibi unguentárias, et focárias, et paníficas:


14 Agros quoque vestros, et víneas, et olivéta, óptima tollet, et dabit servis suis.


℣. Tu autem, Dómine, miserére nobis.


℟. Deo grátias.


 


℟. Respéxit Elías ad caput suum subcinerícium panem: qui surgens comédit et bibit:


* Et ambulávit in fortitúdine cibi illíus usque ad montem Dei.


℣. Si quis manducáverit ex hoc pane, vivet in ætérnum.


℟. Et ambulávit in fortitúdine cibi illíus usque ad montem Dei.


℣. Glória Patri, et Fílio, * et Spirítui Sancto.


℟. Et ambulávit in fortitúdine cibi illíus usque ad montem Dei.






Nocturnus II.


Ant. Memor sit Dóminus * sacrifícii nostri: et holocáustum nostrum pingue fiat.


Psalmus 19 [4]


19:2 Exáudiat te Dóminus in die tribulatiónis: * prótegat te nomen Dei Jacob.


19:3 Mittat tibi auxílium de sancto: * et de Sion tueátur te.


19:4 Memor sit omnis sacrifícii tui: * et holocáustum tuum pingue fiat.


19:5 Tríbuat tibi secúndum cor tuum: * et omne consílium tuum confírmet.


19:6 Lætábimur in salutári tuo: * et in nómine Dei nostri magnificábimur.


19:7 Ímpleat Dóminus omnes petitiónes tuas: * nunc cognóvi quóniam salvum fecit Dóminus Christum suum.


19:7 Exáudiet illum de cælo sancto suo: * in potentátibus salus déxteræ ejus.


19:8 Hi in cúrribus, et hi in equis: * nos autem in nómine Dómini, Dei nostri invocábimus.


19:9 Ipsi obligáti sunt, et cecidérunt: * nos autem surréximus et erécti sumus.


19:10 Dómine, salvum fac regem: * et exáudi nos in die, qua invocavérimus te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Memor sit Dóminus sacrifícii nostri: et holocáustum nostrum pingue fiat.






Ant. Parátur * nobis mensa Dómini advérsus omnes, qui tríbulant nos.


Psalmus 22 [5]


22:1 Dóminus regit me, et nihil mihi déerit: * in loco páscuæ ibi me collocávit.


22:2 Super aquam refectiónis educávit me: * ánimam meam convértit.


22:3 Dedúxit me super sémitas justítiæ, * propter nomen suum.


22:4 Nam, et si ambulávero in médio umbræ mortis, non timébo mala: * quóniam tu mecum es.


22:4 Virga tua, et báculus tuus: * ipsa me consoláta sunt.


22:5 Parásti in conspéctu meo mensam, * advérsus eos, qui tríbulant me.


22:5 Impinguásti in óleo caput meum: * et calix meus inébrians quam præclárus est!


22:6 Et misericórdia tua subsequétur me * ómnibus diébus vitæ meæ:


22:6 Et ut inhábitem in domo Dómini, * in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Parátur nobis mensa Dómini advérsus omnes, qui tríbulant nos.






Ant. In voce exsultatiónis * résonent epulántes in mensa Dómini.


Psalmus 41 [6]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In voce exsultatiónis résonent epulántes in mensa Dómini.






℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Cyrílli Epíscopi Jerosolymitáni


Catechesis mystagog. 4


Ipsa beáti Pauli doctrína abúnde suffícere vidétur, ut certam vobis de divínis mystériis fidem fáciat, quibus digni rédditi, concorpórei, ut ita dicam, et consanguínei Christi facti estis. Ipse enim modo clamábat, quod in nocta qua tradebátur Dóminus noster Jesus Christus, accípiens panem, et grátias agens fregit, et dedit discípulis suis, dicens: Accípite, et manducáte: hoc est corpus meum. Et accípiens cálicem, et grátias agens, dixit: Accípite, et bíbite: hic est sanguis meus. Cum ígitur ipse de pane pronuntiáverit ac díxerit: Hoc est corpus meum; quis audébit deínceps ambígere? Et cum idem ipse tam asseveránter díxerit: Hic est sanguis meus; quis umquam dubitáverit, ut dicat non esse ejus sánguinem?


℣. Tu autem, Dómine, miserére nobis.


℟. Deo grátias.


 


℟. Cenántibus illis, accépit Jesus panem, et benedíxit, ac fregit, dedítque discípulis suis, et ait:


* Accípite et comédite: hoc est corpus meum.


℣. Dixérunt viri tabernáculi mei: Quis det de cárnibus ejus, ut saturémur?


℟. Accípite et comédite: hoc est corpus meum.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Aquam olim in vinum convértit in Cana Galilǽæ, quod habet quamdam cum sánguine propinquitátem: et eum parum dignum existimábimus, cui credámus quod vinum in sánguinem transmutárit? Ad eas núptias, quibus córpora copulántur, vocátus, præter opiniónem ómnium hoc fecit miráculum: et non multo magis sic eum corpus et sánguinem suum fruénda nobis donásse persuásum fírmiter habébimus, ut ea cum omni certitúdine tamquam corpus ipsíus et sánguinem sumámus? Nam in spécie panis dat nobis corpus, et in spécie vini dat nobis sánguinem: ut, cum súmpseris, gustes corpus et sánguinem Christi, factus ejúsdem córporis et sánguinis párticeps. Sic enim effícimur Christíferi, hoc est, Christum in corpóribus nostris feréntes, cum corpus ejus et sánguinem in membra nostra recípimus: sic secúndum beátum Petrum, divínæ natúræ consórtes réddimur.


℣. Tu autem, Dómine, miserére nobis.


℟. Deo grátias.


 


℟. Accépit Jesus cálicem, postquam cenávit, dicens: Hic calix novum testaméntum est in meo sánguine:


* Hoc fácite in meam commemoratiónem.


℣. Memória memor ero, et tabéscet in me ánima mea.


℟. Hoc fácite in meam commemoratiónem.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Olim cum Judǽis Christus dísserens, Nisi manducavéritis, inquit, carnem meam, et bibéritis meum sánguinem, non habébitis vitam in vobis. Cum autem illi, quæ dicta fúerant, non spiritáliter accepíssent, offénsi abiérunt retro; putábant enim quod eos ad manducándas carnes hortarétur. Erant et in véteri testaménto panes propositiónis; verum illi cum fúerint véteris testaménti, finem jam accepérunt. In novo vero testaménto panis est cæléstis et calix salutáris, qui et ánimam et corpus sanctíficant. Quam ob rem non sic hæc atténdas velim, tamquam sint nudus et simplex panis, nudum et simplex vinum; corpus enim sunt et sanguis Christi. Nam étiam si sensus illud tibi renúntiat, fides tamen te confírmet. Ne júdices rem ex gustu: sed te citra ullam dubitatiónem fides certum reddat, quod sis dignus factus, qui córporis et sánguinis Christi párticeps fíeres.


℣. Tu autem, Dómine, miserére nobis.


℟. Deo grátias.


 


℟. Ego sum panis vitæ; patres vestri manducavérunt manna in desérto, et mórtui sunt:


* Hic est panis de cælo descéndens, ut, si quis ex ipso mandúcet, non moriátur.


℣. Ego sum panis vivus, qui de cælo descéndi: si quis manducáverit ex hoc pane, vivet in ætérnum.


℟. Hic est panis de cælo descéndens, ut, si quis ex ipso mandúcet, non moriátur.


℣. Glória Patri, et Fílio, * et Spirítui Sancto.


℟. Hic est panis de cælo descéndens, ut, si quis ex ipso mandúcet, non moriátur.






Nocturnus III.


Ant. Introíbo * ad altáre Dei: sumam Christum, qui rénovat juventútem meam.


Psalmus 42 [7]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Introíbo ad altáre Dei: sumam Christum, qui rénovat juventútem meam.






Ant. Cibávit nos Dóminus * ex ádipe fruménti: et de petra, melle saturávit nos.


Psalmus 80 [8]


80:2 Exsultáte Deo, adjutóri nostro: * jubiláte Deo Jacob.


80:3 Súmite psalmum, et date týmpanum: * psaltérium jucúndum cum cíthara.


80:4 Buccináte in Neoménia tuba, * in insígni die solemnitátis vestræ.


80:5 Quia præcéptum in Israël est: * et judícium Deo Jacob.


80:6 Testimónium in Joseph pósuit illud, cum exíret de terra Ægýpti: * linguam, quam non nóverat, audívit.


80:7 Divértit ab onéribus dorsum ejus: * manus ejus in cóphino serviérunt.


80:8 In tribulatióne invocásti me, et liberávi te: * exaudívi te in abscóndito tempestátis: probávi te apud aquam contradictiónis.


80:9 Audi, pópulus meus, et contestábor te: * Israël, si audíeris me, non erit in te deus recens, neque adorábis deum aliénum.


80:11 Ego enim sum Dóminus Deus tuus, qui edúxi te de terra Ægýpti: * diláta os tuum, et implébo illud.


80:12 Et non audívit pópulus meus vocem meam: * et Israël non inténdit mihi.


80:13 Et dimísi eos secúndum desidéria cordis eórum: * ibunt in adinventiónibus suis.


80:14 Si pópulus meus audísset me: * Israël si in viis meis ambulásset:


80:15 Pro níhilo fórsitan inimícos eórum humiliássem: * et super tribulántes eos misíssem manum meam.


80:16 Inimíci Dómini mentíti sunt ei: * et erit tempus eórum in sǽcula.


80:17 Et cibávit eos ex ádipe fruménti: * et de petra, melle saturávit eos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cibávit nos Dóminus ex ádipe fruménti: et de petra, melle saturávit nos.






Ant. Ex altári tuo, * Dómine, Christum súmimus: in quem cor et caro nostra exsúltant.


Psalmus 83 [9]


83:2 Quam dilécta tabernácula tua, Dómine virtútum: * concupíscit, et déficit ánima mea in átria Dómini.


83:3 Cor meum, et caro mea * exsultavérunt in Deum vivum.


83:4 Étenim passer invénit sibi domum: * et turtur nidum sibi, ubi ponat pullos suos.


83:4 Altária tua, Dómine virtútum: * Rex meus, et Deus meus.


83:5 Beáti, qui hábitant in domo tua, Dómine: * in sǽcula sæculórum laudábunt te.


83:6 Beátus vir, cujus est auxílium abs te: * ascensiónes in corde suo dispósuit, in valle lacrimárum in loco, quem pósuit.


83:8 Étenim benedictiónem dabit legislátor, ibunt de virtúte in virtútem: * vidébitur Deus deórum in Sion.


83:9 Dómine, Deus virtútum, exáudi oratiónem meam: * áuribus pércipe, Deus Jacob.


83:10 Protéctor noster, áspice, Deus: * et réspice in fáciem Christi tui:


83:11 Quia mélior est dies una in átriis tuis, * super míllia.


83:11 Elégi abjéctus esse in domo Dei mei: * magis quam habitáre in tabernáculis peccatórum.


83:12 Quia misericórdiam, et veritátem díligit Deus: * grátiam et glóriam dabit Dóminus.


83:13 Non privábit bonis eos, qui ámbulant in innocéntia: * Dómine virtútum, beátus homo, qui sperat in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ex altári tuo, Dómine, Christum súmimus: in quem cor et caro nostra exsúltant.






℣. Edúcas panem de terra, allelúja.


℟. Et vinum lætíficet cor hóminis, allelúja.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 6:56-59


In illo témpore: Dixit Jesus turbis Judæórum: Caro mea vere est cibus, et sanguis meus vere est potus. Et réliqua.


 


Homilía sancti Cyrílli Epíscopi Alexandríni


Liber 4 in Joánnem, cap. 17


Qui mandúcat, inquit, carnem meam et bibit sánguinem meum, in me manet, et ego in illo. Sicut enim si quis liquefáctæ ceræ áliam ceram infúderit, álteram cum áltera per totum commísceat necésse est; sic qui carnem et sánguinem Dómini récipit, cum ipso ita conjúngitur, ut Christus in ipso, et ipse in Christo inveniátur. Símili quodam modo apud Matthǽum compéries. Símile est, inquit, regnum cælórum ferménto, quod accéptum abscóndit múlier in farínæ satis tribus. Sicut parum, ut Paulus ait, ferménti totam massam ferméntat, sic párvula benedíctio totum hóminem in seípsam áttrahit, et sua grátia replet; et hoc modo in nobis Christus manet, et nos in Christo.


℣. Tu autem, Dómine, miserére nobis.


℟. Deo grátias.


 


℟. Qui mandúcat meam carnem et bibit meum sánguinem,


* In me manet, et ego in eo.


℣. Non est ália nátio tam grandis, quæ hábeat deos appropinquántes sibi, sicut Deus noster adest nobis.


℟. In me manet, et ego in eo.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Nos vero, si vitam ætérnam cónsequi vólumus, si largitórem immortalitátis habére in nobis desiderámus, ad recipiéndam benedictiónem libénter concurrámus; caveamúsque ne loco láquei damnósam religiónem diábolus nobis præténdat. Recte (inquit) dicis; scriptum tamen esse non ignorámus, judícium sibi comédere atque bíbere illum, qui de pane cómedit et de cálice bibit indígne. Ego ígitur probo meípsum, et indígnum invénio. Quando ígitur, quicúmque tu es qui ista dicis, dignus eris? quando Christo teípsum ófferes? Nam si peccándo indígnus es, et peccáre non désinis, (quis enim delícta intélligit? secúndum Psalmístam) expers omníno eris vivíficæ hujus sanctificatiónis.


℣. Tu autem, Dómine, miserére nobis.


℟. Deo grátias.


 


℟. Misit me vivens Pater, et ego vivo propter Patrem:


* Et qui mandúcat me, vivet propter me.


℣. Cibávit illum Dóminus pane vitæ et intelléctus.


℟. Et qui mandúcat me, vivet propter me.


℣. Glória Patri, et Fílio, * et Spirítui Sancto.


℟. Et qui mandúcat me, vivet propter me.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Quare pias, quæso, cogitatiónes suscípias, studióse sanctéque vivas, et benedictiónem partícipes: quæ (mihi crede) non mortem solum, verum étiam morbos omnes depéllit. Sedat enim, cum in nobis máneat Christus, sæviéntem membrórum nostrórum legem: pietátem corróborat, perturbatiónes ánimi exstínguit, ægrótos curat, collísos redíntegrat: et sicut pastor bonus, qui ánimam suam pro óvibus pósuit, ab omni nos érigit casu.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Sapiéntia * ædificávit sibi domum, míscuit vinum et pósuit mensam, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Ant. Angelórum esca * nutrivísti pópulum tuum, et panem de cælo præstitísti eis, allelúja.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Ant. Pinguis est panis * Christi, et præbébit delícias régibus, allelúja.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Ant. Sacerdótes sancti * incénsum et panes ófferunt Deo, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Sacerdótes sancti incénsum et panes ófferunt Deo, allelúja.






Ant. Vincénti dabo * manna abscónditum, et nomen novum, allelúja.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Hymnus Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


Hymnus


Verbum supérnum pródiens,


Nec Patris linquens déxteram,


Ad opus suum éxiens,


Venit ad vitæ vésperam.


 


In mortem a discípulo


Suis tradéndus ǽmulis,


Prius in vitæ férculo


Se trádidit discípulis.


 


Quibus sub bina spécie


Carnem dedit et sánguinem;


Ut dúplicis substántiæ


Totum cibáret hóminem.


 


Se nascens dedit sócium,


Convéscens in edúlium,


Se móriens in prétium,


Se regnans dat in prǽmium.


 


O salutáris hóstia,


Quæ cæli pandis óstium,


Bella premunt hostília;


Da robur, fer auxílium.


 


Uni trinóque Dómino,


Sit sempitérna glória:


Qui vitam sine término


Nobis donet in pátria.


Amen.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.






Canticum: Benedictus {Antiphona ex Proprio de Tempore}



Ant. Ego sum * panis vivus, qui de cælo descéndi: si quis manducáverit ex hoc pane, vivet in ætérnum, allelúja.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego sum panis vivus, qui de cælo descéndi: si quis manducáverit ex hoc pane, vivet in ætérnum, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Sapiéntia.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Sapiéntia ædificávit sibi domum, míscuit vinum et pósuit mensam, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui natus est de María Vírgine.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Octávo Kaléndas Júlii Luna vicésima sexta Anno Dómini 2033


 


Festum sacratíssimi Cordis Jesu.


Natívitas sancti Joánnis Baptístæ, Præcursóris Dómini, ac sanctórum Zacharíæ et Elísabeth fílii, qui Spíritu Sancto replétus est adhuc in útero matris suæ.


Romæ commemorátio sanctórum plurimórum Mártyrum, qui a Neróne Imperatóre, ut a se incénsæ Urbis ódium avérteret, calumnióse accusáti, divérso mortis génere jussi sunt sævíssime intérfici. Horum síquidem álii, ferárum tergis contécti, laniátibus canum expósiti sunt; álii crúcibus affíxi; aliíque incéndio tráditi, ut, ubi defecísset dies, in usum noctúrni lúminis deservírent. Erant hi omnes Apostolórum discípuli, et primítiæ Mártyrum, quas Romána Ecclésia, fértilis ager Mártyrum, ante Apostolórum necem transmísit ad Dóminum.


Item Romæ sanctórum Mártyrum Fausti et aliórum vigínti trium.


Mechlíniæ, in Brabántia, pássio sancti Rumóldi, Epíscopi Dublinénsis et Mártyris, e Scotórum Rege progéniti.


Sátalis, in Arménia, sanctórum Mártyrum septem fratrum, scílicet Oréntii, Heróis, Pharnácii, Firmíni, Firmi, Cyríaci et Longíni mílitum; qui a Maximiáno Imperatóre, eo quod Christiáni essent, cíngulo militári priváti sunt, et, ab invícem separati atque in divérsa loca abdúcti, in dolóribus et ærúmnis pósiti, quievérunt in Dómino.


In vico Christólio, in território Parisiénsi, pássio sanctórum Mártyrum Agoárdi et Aglibérti, cum áliis innúmeris promíscui sexus.


Augustodúni deposítio sancti Simplícii, Epíscopi et Confessóris.


Láubiis, in Bélgio, sancti Theodúlphi Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Angelórum esca.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Angelórum esca nutrivísti pópulum tuum, et panem de cælo præstitísti eis, allelúja.






Capitulum Responsorium Versus {ex Commune aut Festo}



1 Cor 11:23-24


Fratres: Ego enim accépi a Dómino quod et trádidi vobis, quóniam Dóminus Jesus, in qua nocte tradebátur, accépit panem, et grátias agens fregit, et dixit: Accípite et manducáte: hoc est corpus meum, quod pro vobis tradétur: hoc fácite in meam commemoratiónem.


℟. Deo grátias.


 


℟.br. Panem cæli dedit eis, * Allelúja, allelúja.


℟. Panem cæli dedit eis, * Allelúja, allelúja.


℣. Panem Angelórum manducávit homo.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Panem cæli dedit eis, * Allelúja, allelúja.


 


℣. Cibávit illos ex ádipe fruménti, allelúja.


℟. Et de petra, melle saturávit eos, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Pinguis est panis.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pinguis est panis Christi, et præbébit delícias régibus, allelúja.






Capitulum Responsorium Versus {ex Commune aut Festo}



1 Cor 11:26


Quotiescúmque enim manducábitis panem hunc, et cálicem bibétis, mortem Dómini annuntiábitis donec véniat.


℟. Deo grátias.


 


℟.br. Cibávit illos ex ádipe fruménti, * Allelúja, allelúja.


℟. Cibávit illos ex ádipe fruménti, * Allelúja, allelúja.


℣. Et de petra, melle saturávit eos.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Cibávit illos ex ádipe fruménti, * Allelúja, allelúja.


 


℣. Edúcas panem de terra, allelúja.


℟. Et vinum lætíficet cor hóminis, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Corp}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui natus es de Vírgine,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Vincénti dabo.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vincénti dabo manna abscónditum, et nomen novum, allelúja.






Capitulum Responsorium Versus {ex Commune aut Festo}



1 Cor 11:27


Quicúmque manducáverit panem hunc, vel bíberit cálicem Dómini indígne, reus erit córporis et sánguinis Dómini.


℟. Deo grátias.


 


℟.br. Edúcas panem de terra, * Allelúja, allelúja.


℟. Edúcas panem de terra, * Allelúja, allelúja.


℣. Et vinum lætíficet cor hóminis.


℟. Allelúja, allelúja.


℣. Glória Patri, et Fílio, * et Spirítui Sancto.


℟. Edúcas panem de terra, * Allelúja, allelúja.


 


℣. Pósuit fines tuos pacem, allelúja.


℟. Et ádipe fruménti sátiat te, allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis sub Sacraménto mirábili passiónis tuæ memóriam reliquísti: tríbue, quǽsumus, ita nos Córporis, et Sánguinis tui sacra mystéria venerári; ut redemptiónis tuæ fructum in nobis júgiter sentiámus:


Qui vivis et regnas cum Deo Patre, in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








Sacratissimi Cordis Domini Nostri Jesu Christi
Duplex I. classis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Suávi jugo tuo * domináre, Dómine, in médio inimicórum tuórum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suávi jugo tuo domináre, Dómine, in médio inimicórum tuórum.






Ant. Miséricors * et miserátor Dóminus: escam dedit timéntibus se.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miséricors et miserátor Dóminus: escam dedit timéntibus se.






Ant. Exórtum est * in ténebris lumen rectis; miséricors et miserátor Dóminus.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exórtum est in ténebris lumen rectis; miséricors et miserátor Dóminus.






Ant. Quid retríbuam * Dómino pro ómnibus quæ retríbuit mihi?


Psalmus 115 [4]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quid retríbuam Dómino pro ómnibus quæ retríbuit mihi?






Ant. Apud Dóminum * propitiátio est et copiósa apud eum redémptio.


Psalmus 129 [5]


129:1 De profúndis clamávi ad te, Dómine: * Dómine, exáudi vocem meam:


129:2 Fiant aures tuæ intendéntes, * in vocem deprecatiónis meæ.


129:3 Si iniquitátes observáveris, Dómine: * Dómine, quis sustinébit?


129:4 Quia apud te propitiátio est: * et propter legem tuam sustínui te, Dómine.


129:5 Sustínuit ánima mea in verbo ejus: * sperávit ánima mea in Dómino.


129:6 A custódia matutína usque ad noctem: * speret Israël in Dómino.


129:7 Quia apud Dóminum misericórdia: * et copiósa apud eum redémptio.


129:8 Et ipse rédimet Israël, * ex ómnibus iniquitátibus ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apud Dóminum propitiátio est et copiósa apud eum redémptio.






Capitulum Hymnus Versus {ex Proprio de Tempore}



Eph 3:8-9


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.


℟. Deo grátias.


 


Hymnus


En, ut supérba críminum


Et sæva nostrórum cohors


Cor sauciávit ínnocens


Meréntis haud tale Dei!


 


Vibrántis hastam mílitis


Peccáta nostra dírigunt,


Ferrúmque diræ cúspidis


Mortále crimen ácuit.


 


Ex Corde scisso Ecclésia,


Christo jugáta, náscitur:


Hoc óstium arcæ in látere est


Genti ad salútem pósitum.


 


Ex hoc perénnis grátia,


Ceu septifórmis flúvius,


Stolas ut illic sórdidas


Lavémus Agni in sánguine.


 


Turpe est redíre ad crímina,


Quæ Cor beátum lácerent:


Sed æmulémur córdibus


Flammas amóris índices.


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.


 


℣. Tóllite jugum meum super vos et díscite a me.


℟. Quia mitis sum et húmilis Corde.






Canticum: Magnificat {Antiphona ex Proprio de Tempore}



Ant. Ignem * veni míttere in terram, et quid volo nisi ut accendátur?


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ignem veni míttere in terram, et quid volo nisi ut accendátur?





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Sacratissimi Cordis Domini Nostri Jesu Christi
Duplex I. classis

Transfer: In Nativitate S. Joannis Baptistæ


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Proprio de Tempore}



Ant. Cor Jesu amóre nostri vulnerátum * Veníte, adorémus.


Ant. Cor Jesu amóre nostri vulnerátum * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Cor Jesu amóre nostri vulnerátum * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Cor Jesu amóre nostri vulnerátum * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Cor Jesu amóre nostri vulnerátum * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Cor Jesu amóre nostri vulnerátum * Veníte, adorémus.






Hymnus {ex Proprio de Tempore}



Auctor beáte sǽculi,


Christe, Redémptor ómnium,


Lumen Patris de lúmine,


Deúsque verus de Deo.


 


Amor coégit te tuus


Mortále corpus súmere,


Ut novus Adam rédderes,


Quod vetus ille abstúlerat.


 


Ille amor, almus ártifex


Terræ marísque, et síderum,


Erráta patrum míserans,


Et nostra rumpens víncula.


 


Non Corde discédat tuo


Vis illa amóris íncliti:


Hoc fonte gentes háuriant


Remissiónis grátiam.


 


Percússum ad hoc est láncea,


Passúmque ad hoc est vúlnera:


Ut nos laváret sórdibus,


Unda fluénte, et sánguine.


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Proprio de Tempore}



Nocturnus I.


Ant. Cogitatiónes * Cordis ejus in generatióne et generatiónem.


Psalmus 32 [1]


32:1 Exsultáte, justi, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera ejus in fide.


32:5 Díligit misericórdiam et judícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris ejus omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis ejus in generatióne et generatiónem.


32:12 Beáta gens, cujus est Dóminus, Deus ejus: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia ejus:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adjútor et protéctor noster est.


32:21 Quia in eo lætábitur cor nostrum: * et in nómine sancto ejus sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cogitatiónes Cordis ejus in generatióne et generatiónem.






Ant. Apud te * est fons vitæ; torrénte voluptátis tuæ potábis nos, Dómine.


Psalmus 35 [2]


35:2 Dixit injústus ut delínquat in semetípso: * non est timor Dei ante óculos ejus.


35:3 Quóniam dolóse egit in conspéctu ejus: * ut inveniátur iníquitas ejus ad ódium.


35:4 Verba oris ejus iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Justítia tua sicut montes Dei: * judícia tua abýssus multa.


35:7 Hómines, et juménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et justítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apud te est fons vitæ; torrénte voluptátis tuæ potábis nos, Dómine.






Ant. Homo * pacis meæ, qui edébat panes meos, magnificávit super me supplantatiónem.


Psalmus 40 [3]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum ejus.


40:4 Dóminus opem ferat illi super lectum dolóris ejus: * univérsum stratum ejus versásti in infirmitáte ejus.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen ejus?


40:7 Et si ingrediebátur ut vidéret, vana loquebátur: * cor ejus congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Homo pacis meæ, qui edébat panes meos, magnificávit super me supplantatiónem.






℣. Tóllite jugum meum super vos et díscite a me.


℟. Quia mitis sum et húmilis Corde.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Jeremía Prophéta


Jer 24:5-7


5 Hæc dicit Dóminus, Deus Israël: Cognóscam transmigratiónem Juda, quam emísi de loco isto in terram Chaldæórum, in bonum.


6 Et ponam óculos meos super eos ad placándum, et redúcam eos in terram hanc; et ædificábo eos, et non déstruam; et plantábo eos et non evéllam.


7 Et dabo eis cor ut sciant me, quia ego sum Dóminus; et erunt mihi in pópulum, et ego ero eis in Deum, quia reverténtur ad me in toto corde suo.


℣. Tu autem, Dómine, miserére nobis.


℟. Deo grátias.


 


℟. Fériam eis pactum sempitérnum et non désinam eis benefácere et timórem meum dabo in corde eórum


* Ut non recédant a me.


℣. Et lætábor super eis cum bene eis fécero in toto Corde meo.


℟. Ut non recédant a me.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Jer 30:18-19; 30:21-24


18 Hæc dicit Dóminus: Ecce ego convértam conversiónem tabernaculórum Jacob, et tectis ejus miserébor, et ædificábitur cívitas in excélso suo, et templum juxta órdinem suum fundábitur,


19 Et egrediétur de eis laus, voxque ludéntium.


21 Et erit dux ejus ex eo, et princeps de médio ejus producétur; et, applicábo eum et accédet ad me. Quis enim iste est qui ápplicet cor suum ut appropínquet mihi? ait Dóminus.


22 Et éritis mihi in pópulum, et ego ero vobis in Deum.


23 Ecce turbo Dómini, furor egrédiens, procélla ruens; in cápite impiórum conquiéscet.


24 Non avértet iram indignatiónis Dóminus, donec fáciat et cómpleat cogitatiónem Cordis sui: in novíssimo diérum intellegétis ea.


℣. Tu autem, Dómine, miserére nobis.


℟. Deo grátias.


 


℟. Si inimícus meus maledixísset mihi, sustinuíssem útique


* Tu vero homo unánimis qui simul mecum dulces capiébas cibos.


℣. Et si is qui me óderat super me magna locútus fuísset, abscondíssem me fórsitan ab eo.


℟. Tu vero homo unánimis qui simul mecum dulces capiébas cibos.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Jer 31:1-3; 31:31-33


1 In témpore illo, dicit Dóminus, ero Deus univérsis cognatiónibus Israël, et ipsi erunt mihi in pópulum.


2 Hæc dicit Dóminus: Invénit grátiam in desérto pópulus qui remánserat a gládio; vadet ad réquiem suam Israël.


3 Longe Dóminus appáruit mihi. Et in caritáte perpétua diléxi te: ídeo attráxi te, míserans.


31 Ecce dies vénient, dicit Dóminus: et fériam dómui Israël et dómui Juda fœdus novum:


32 Non secúndum pactum, quod pépigi cum pátribus eórum in die, qua apprehéndi manum eórum, ut edúcerem eos de Terra Ægýpti: pactum quod írritum fecérunt, et ego dominátus sum eórum, dicit Dóminus.


33 Sed hoc erit pactum, quod fériam cum domo Israël: post dies illos dicit Dóminus: Dabo legem meam in viscéribus eórum, et in corde eórum scribam eam: et ero eis in Deum, et ipsi erunt mihi in pópulum.


℣. Tu autem, Dómine, miserére nobis.


℟. Deo grátias.


 


℟. Cum essémus mórtui peccátis, convivificávit nos Deus in Christo


* Propter nímiam caritátem suam qua diléxit nos.


℣. Ut osténderet in sǽculis superveniéntibus abundántes divítias grátiæ suæ.


℟. Propter nímiam caritátem suam qua diléxit nos.


℣. Glória Patri, et Fílio, * et Spirítui Sancto.


℟. Propter nímiam caritátem suam qua diléxit nos.






Nocturnus II.


Ant. Rex omnis terræ * Deus; regnábit super gentes.


Psalmus 46 [4]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Rex omnis terræ Deus; regnábit super gentes.






Ant. Dum anxiarétur * Cor meum, in petra exaltásti me.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos ejus usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem ejus quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dum anxiarétur Cor meum, in petra exaltásti me.






Ant. Secúndum multitúdinem * dolórum meórum in Corde meo, consolatiónes tuæ lætificavérunt ánimam meam.


Psalmus 93 [6]


93:1 Deus ultiónum Dóminus: * Deus ultiónum líbere egit.


93:2 Exaltáre, qui júdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur injustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Jacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque justítia convertátur in judícium: * et qui juxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adjúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adjuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam justi: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adjutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Secúndum multitúdinem dolórum meórum in Corde meo, consolatiónes tuæ lætificavérunt ánimam meam.






℣. Ego dixi, Dómine, miserére mei.


℟. Sana ánimam meam quia peccávi tibi.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Inter mira sacræ doctrínæ pietatísque increménta, quibus divínæ Sapiéntiæ consília clárius in dies Ecclésiæ manifestántur, vix áliud magis conspícuum est quam triumphális progréssio cultus sacratíssimi Cordis Jesu. Sǽpius quidem, priórum decúrsu témporum, Patres, Doctóres, Sancti, Redemptóris nostri amórem celebrárunt: vulnus in látere Christi apértum ómnium gratiárum arcánum dixérunt fontem. At inde a médio ævo, cum tenerióre quadam erga sanctíssimam Salvatóris Humanitátem religióne fidéles áffici cœpti sunt, ánimæ contemplatívæ per plagam illam ad ipsum Cor, amóre hóminum vulnerátum, penetráre fere solébant. Atque ex eo témpore hæc contemplátio sanctíssimis quibúsque ita familiáris evásit, ut neque régio neque ordo religiósus sit, in quibus non insígnia, hac ætáte, ejus reperiántur testimónia. Próximis demum sǽculis, eóque potíssimum témpore quo hærétici, sub falsæ pietátis título, a sanctíssima Eucharístia Christiános detérrere conabántur, cultus sacratíssimo Cordi públice exhibéri cœptus est, ópera imprímis sancti Joánnis Eudes, qui auctor litúrgici cultus sacrórum Córdium Jesu et Maríæ haud immérito nuncupátur.


℣. Tu autem, Dómine, miserére nobis.


℟. Deo grátias.


 


℟. Prope est Dóminus ómnibus invocántibus eum,


* Omnibus invocántibus eum in veritáte.


℣. Miserátor et miséricors Dóminus, pátiens et multum miséricors.


℟. Omnibus invocántibus eum in veritáte.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Verum, ad cultum sacratíssimi Cordis Jesu plene perfectéque constituéndum, eundémque per totum orbem propagándum, Deus ipse sibi instruméntum elégit humíllimam ex órdine Visitatiónis vírginem, sanctam Margarítam Maríam Alacóque, cui, a prima quidem ætáte jam in Eucharístiæ Sacraméntum amóre flagránti, Christus Dóminus sæpenúmero appárens, divíni Cordis sui et divítias et optáta significáre dignátus est. Quarum apparitiónum celebérrima illa est, qua ei ante Eucharístiam oránti Jesus conspiciéndum se dedit, sacratíssimum Cor osténdit et conquéstus quod, pro imménsa sua caritáte, nihil nisi ingratórum hóminum contumélias recíperet, ipsi præcépit ut novum festum, féria sexta post Octávam Córporis Christi, instituéndum curáret, quo Cor suum honóre débito colerétur, atque injúriæ sibi in Sacraménto amóris a peccatóribus illátæ dignis expiaréntur obséquiis. Quot autem quantásque Dei fámula in Christi mandátis exsequéndis expérta sit difficultátes, nemo est qui ignóret; sed ab ipso Dómino confirmáta, atque a religiósis ánimæ suæ moderatóribus, qui incredíbili quodam ardóre ad hunc cultum promovéndum laborárunt, strénue adjúta, múnere sibi cǽlitus commísso fidéliter fungi ad mortem usque non déstitit.


℣. Tu autem, Dómine, miserére nobis.


℟. Deo grátias.


 


℟. Confíteor tibi, Pater, Dómine cæli et terræ, quia abscondísti hæc a sapiéntibus et prudéntibus


* Et revelásti ea párvulis.


℣. Ita, Pater, quóniam sic fuit plácitum ante te.


℟. Et revelásti ea párvulis.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Anno tandem millésimo septingentésimo sexagésimo quinto, Clemens décimus tértius Póntifex Máximus offícium et missam in honórem sacratíssimi Cordis Jesu approbávit; Pius vero nonus festum ad univérsam Ecclésiam exténdit. Exínde, cultus sacratíssimi Cordis, quasi flumen exúndans, prolútis impediméntis ómnibus, per totum se orbem effúdit, et, novo illucescénte sǽculo, jubilǽo indícto, Leo décimus tértius humánum genus univérsum sacratíssimo Cordi devótum vóluit. Quæ consecrátio, in ómnibus quidem cathólici orbis ecclésiis, solémni ritu perácta, ingens áttulit devotiónis hujus increméntum, et ad eam non solum pópulos, verum étiam singuláres famílias addúxit, quæ Divíno Cordi innumerábiles se dévovent, regióque ejus império subíciunt. Dénique, Pius undécimus Póntifex Máximus, quo plénius festi solémnitas pópuli christiáni devotióni tam late paténti respondéret, sacratíssimi Cordis Jesu festum ad ritum dúplicem primæ classis cum octáva evéxit; ac prætérea, ut violáta jura Christi summi Regis ac Dómini amantíssimi resarciréntur, populorúmque peccáta defleréntur, eódem festo die piaculárem precatiónem in ómnibus christiáni orbis templis quotánnis recitándam mandávit.


℣. Tu autem, Dómine, miserére nobis.


℟. Deo grátias.


 


℟. Omnes gentes quascúmque fecísti, vénient


* Et adorábunt coram te, Dómine.


℣. Et glorificábunt nomen tuum, quóniam magnus es tu, et fáciens mirabília.


℟. Et adorábunt coram te, Dómine.


℣. Glória Patri, et Fílio, * et Spirítui Sancto.


℟. Et adorábunt coram te, Dómine.






Nocturnus III.


Ant. Qui dilígitis Dóminum, * confitémini memóriæ sanctificatiónis ejus.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui dilígitis Dóminum, confitémini memóriæ sanctificatiónis ejus.






Ant. Vidérunt * omnes términi terræ salutáre Dei nostri.


Psalmus 97 [8]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera ejus: * et brácchium sanctum ejus.


97:2 Notum fecit Dóminus salutáre suum: * in conspéctu géntium revelávit justítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Jubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Jubiláte in conspéctu regis Dómini: * moveátur mare, et plenitúdo ejus: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit judicáre terram.


97:9 Judicábit orbem terrárum in justítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidérunt omnes términi terræ salutáre Dei nostri.






Ant. Psallam tibi * in natiónibus, quia magna est super cælos misericórdia tua.


Psalmus 107 [9]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Juda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Psallam tibi in natiónibus, quia magna est super cælos misericórdia tua.






℣. Memóriam fecit mirabílium suórum miserátor Dóminus.


℟. Escam dedit timéntibus se.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 19:31-37


In illo témpore: Judǽi, quóniam parascéve erat, ut non remanérent in cruce córpora sábbato (erat enim magnus dies ille sábbati) rogavérunt Pilátum, ut frangeréntur eórum crura et tolleréntur. Et réliqua.


 


Homilía sancti Bonaventúræ Epíscopi


Liber de ligno vitæ, num. 30


Ut de látere Christi dormiéntis in cruce formarétur Ecclésia, et Scriptúra implerétur quæ dicit: Vidébunt in quem transfixérunt, divína est ordinatióne indúltum ut unus mílitum láncea latus illud sacrum aperiéndo perfóderet, quátenus sánguine cum aqua manánte, prétium effunderétur nostræ salútis quod a fonte scílicet Cordis arcáno profúsum, vim daret sacraméntis Ecclésiæ ad vitam grátiæ conferéndam, essétque jam in Christo vivéntibus póculum fontis vivi, saliéntis in vitam ætérnam. Surge ígitur, ánima amíca Christi, vigiláre non cesses, ibi os appóne, ut háurias aquas de fóntibus salvatóris.


℣. Tu autem, Dómine, miserére nobis.


℟. Deo grátias.


 


℟. Ego si exaltátus fúero a terra


* Omnia traham ad meípsum.


℣. Hoc autem dicébat signíficans qua morte esset moritúrus.


℟. Omnia traham ad meípsum.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


De vite mystica, cap. 3


Quia semel vénimus ad Cor Dómini Jesu dulcíssimi, et bonum est nos hic esse, non fácile evellámur ab eo. O quam bonum et jucúndum habitáre in Corde hoc. Bonus thesáurus, pretiósa margaríta Cor tuum, óptime Jesu, quam, fosso agro córporis tui, invenímus. Quis hanc margarítam abíciat? Quin pótius, dabo omnes margarítas, cogitatiónes et affectiónes meas commutábo et comparábo illam mihi, jactans omnem cogitátum meum in Cor boni Jesu, et sine fallácia illud me enútriet. Hoc ígitur tuo et meo Corde, dulcíssime Jesu, invénto, orábo te Deum meum: admítte in sacrárium exauditiónis preces meas: immo me totum trahe in Cor tuum.


℣. Tu autem, Dómine, miserére nobis.


℟. Deo grátias.


 


℟. Simus ergo imitatóres Dei


* Et ambulémus in dilectióne.


℣. Sicut et Christus diléxit nos et trádidit semetípsum pro nobis.


℟. Et ambulémus in dilectióne.


℣. Glória Patri, et Fílio, * et Spirítui Sancto.


℟. Et ambulémus in dilectióne.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Ad hoc enim perforátum est latus tuum, ut nobis páteat intróitus. Ad hoc vulnerátum est Cor tuum, ut in illo ab exterióribus turbatiónibus absolúti habitáre possímus. Nihilóminus et proptérea vulnerátum est, ut per vulnus visíbile, vulnus amóris invisíbile videámus. Quómodo hic ardor mélius posset osténdi, nisi quod non solum corpus, verum étiam ipsum Cor láncea vulnerári permísit? Carnále ergo vulnus, vulnus spirituále osténdit. Quis illud Cor tam vulnerátum non díligat? quis tam amántem non rédamet? quis tam castum non amplectátur? Nos ígitur adhuc in carne manéntes, quantum póssumus, amántem redamémus, amplectámur vulnerátum nostrum, cujus ímpii agrícolæ fodérunt manus et pedes, latus et Cor; oremúsque ut cor nostrum, adhuc durum et impœ́nitens, amóris sui vínculo constríngere et jáculo vulneráre dignétur.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Unus mílitum * láncea latus ejus apéruit et contínuo exívit sanguis et aqua.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Ant. Stans Jesus * clamábat dicens: Si quis sitit, véniat ad me et bibat.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Ant. In caritáte perpétua * diléxit nos Deus, ídeo, exaltátus a terra, attráxit nos ad Cor suum, míserans.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Ant. Veníte ad me * omnes qui laborátis et oneráti estis et ego refíciam vos.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Veníte ad me omnes qui laborátis et oneráti estis et ego refíciam vos.






Ant. Fili, * præbe mihi cor tuum, et óculi tui custódiant vias meas.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Hymnus Versus {ex Proprio de Tempore}



Eph 3:8-9


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.


℟. Deo grátias.


 


Hymnus


Cor, arca legem cóntinens


Non servitútis véteris,


Sed grátiæ, sed véniæ,


Sed et misericórdiæ.


 


Cor, sanctuárium novi


Intemerátum fœ́deris,


Templum vetústo sánctius,


Velúmque scisso utílius.


 


Te vulnerátum cáritas


Ictu paténti vóluit,


Amóris invisíbilis


Ut venerémur vúlnera.


 


Hoc sub amóris sýmbolo


Passus cruénta et mýstica,


Utrúmque sacrifícium


Christus sacérdos óbtulit.


 


Quis non amántem rédamet?


Quis non redémptus díligat,


Et Corde in isto séligat


Ætérna tabernácula?


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.


 


℣. Hauriétis aquas in gáudio.


℟. De fóntibus Salvatóris.






Canticum: Benedictus {Antiphona ex Proprio de Tempore}



Ant. Facta sunt * enim hæc ut Scriptúra implerétur quæ dicit: Vidébunt in quem transfixérunt.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Unus mílitum.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Séptimo Kaléndas Júlii Luna vicésima séptima Anno Dómini 2033


 


In território Guléti, prope Nuscum, sancti Guliélmi Confessóris, Patris Eremitárum Montis Vírginis.


Apud Beróeam natális sancti Sosípatris, qui fuit discípulus beáti Pauli Apóstoli.


Romæ sanctæ Lúciæ, Vírginis et Mártyris, cum áliis vigínti duóbus.


Alexandríæ sancti Gallicáni Mártyris, viri Consuláris, qui, sublimátus ínfulis triumphálibus et Constantíno Augústo carus, a sanctis Joánne et Paulo ad Christi fidem convérsus est; eáque suscépta, cum sancto Hilaríno secéssit ad Ostia Tiberína, atque ibi hospitalitáti et infirmórum servítio totum se dedit. Cujus rei fama in toto Orbe divulgáta, multi úndique illuc veniéntes vidébant virum ex Patrício et Cónsule laváre páuperum pedes, pónere mensam, aquam mánibus effúndere, languéntibus sollícite ministráre et cétera pietátis offícia exhibére. Ipse póstmodum, sub Juliáno Apóstata, inde expúlsus, Alexandríam perréxit; ibíque, cum a Rauciáno Júdice sacrificáre cogerétur et contémneret, ídeo, percússus gládio, Christi Martyr efféctus est.


Sibápoli, in Mesopotámia, sanctæ Febróniæ, Vírginis et Mártyris; quæ, in persecutióne Diocletiáni, sub Siléno Júdice, ob fidem et pudicítiam servándam, primo virgis cæsa et equúleo torta, deínde pectínibus laniáta atque igne succénsa, demum, excússis déntibus ac mammis pedibúsque abscíssis, cápitis damnáta, tot passiónum ornáta monílibus migrávit ad Sponsum.


Apud Rhégium sancti Prósperi Aquitáni, ejúsdem urbis Epíscopi, eruditióne ac pietáte insígnis, qui advérsus Pelagiános, pro fide cathólica, strénue decertávit.


Tauríni natális sancti Máximi, Epíscopi et Confessóris, doctrína et sanctitáte celebérrimi.


In Hollándia sancti Adelbérti Confessóris, qui fuit discípulus sancti Willibrórdi Epíscopi.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Eph 3:17-19


In caritáte radicáti et fundáti, ut possítis comprehéndere cum ómnibus sanctis, quæ sit latitúdo et longitúdo, et sublímitas et profúndum; scire étiam supereminéntem sciéntiæ caritátem Christi, ut impleámini in omnem plenitúdinem Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Stans Jesus.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Capitulum Responsorium Versus {ex Proprio de Tempore}



Eph 3:8-9


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.


℟. Deo grátias.


 


℟.br. Tóllite jugum meum super vos * Et díscite a me.


℟. Tóllite jugum meum super vos * Et díscite a me.


℣. Quia mitis sum et húmilis Corde.


℟. Et díscite a me.


℣. Glória Patri, et Fílio, * et Spirítui Sancto.


℟. Tóllite jugum meum super vos * Et díscite a me.


 


℣. Ego dixi, Dómine, miserére mei.


℟. Sana ánimam meam quia peccávi tibi.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. In caritáte perpétua.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Capitulum Responsorium Versus {ex Proprio de Tempore}



Eph 3:14-17


Hujus rei grátia flecto génua mea ad Patrem Dómini nostri Jesu Christi, ut det vobis secúndum divítias glóriæ suæ virtúte corroborári per Spíritum ejus in interiórem hóminem: Christum habitáre per fidem in córdibus vestris.


℟. Deo grátias.


 


℟.br. Ego dixi: Dómine, * Miserére mei.


℟. Ego dixi: Dómine, * Miserére mei.


℣. Sana ánimam meam quia peccávi tibi.


℟. Miserére mei.


℣. Glória Patri, et Fílio, * et Spirítui Sancto.


℟. Ego dixi: Dómine, * Miserére mei.


 


℣. Memóriam fecit mirabílium suórum miserátor Dóminus.


℟. Escam dedit timéntibus se.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio de Tempore}



Ant. Fili.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Responsorium Versus {ex Proprio de Tempore}



Eph 3:17-19


In caritáte radicáti et fundáti, ut possítis comprehéndere cum ómnibus sanctis, quæ sit latitúdo et longitúdo, et sublímitas et profúndum; scire étiam supereminéntem sciéntiæ caritátem Christi, ut impleámini in omnem plenitúdinem Dei.


℟. Deo grátias.


 


℟.br. Memóriam fecit mirabílium suórum * Miserátor Dóminus.


℟. Memóriam fecit mirabílium suórum * Miserátor Dóminus.


℣. Escam dedit timéntibus se.


℟. Miserátor Dóminus.


℣. Glória Patri, et Fílio, * et Spirítui Sancto.


℟. Memóriam fecit mirabílium suórum * Miserátor Dóminus.


 


℣. Hauriétis aquas in gáudio.


℟. De fóntibus Salvatóris.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio de Tempore}



Ant. Unus mílitum * láncea latus ejus apéruit et contínuo exívit sanguis et aqua.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Ant. Stans Jesus * clamábat dicens: Si quis sitit, véniat ad me et bibat.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Ant. In caritáte perpétua * diléxit nos Deus, ídeo, exaltátus a terra, attráxit nos ad Cor suum, míserans.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Ant. Veníte ad me * omnes qui laborátis et oneráti estis et ego refíciam vos.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veníte ad me omnes qui laborátis et oneráti estis et ego refíciam vos.






Ant. Fili, * præbe mihi cor tuum, et óculi tui custódiant vias meas.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Hymnus Versus {ex Proprio de Tempore}



Eph 3:8-9


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.


℟. Deo grátias.


 


Hymnus


En, ut supérba críminum


Et sæva nostrórum cohors


Cor sauciávit ínnocens


Meréntis haud tale Dei!


 


Vibrántis hastam mílitis


Peccáta nostra dírigunt,


Ferrúmque diræ cúspidis


Mortále crimen ácuit.


 


Ex Corde scisso Ecclésia,


Christo jugáta, náscitur:


Hoc óstium arcæ in látere est


Genti ad salútem pósitum.


 


Ex hoc perénnis grátia,


Ceu septifórmis flúvius,


Stolas ut illic sórdidas


Lavémus Agni in sánguine.


 


Turpe est redíre ad crímina,


Quæ Cor beátum lácerent:


Sed æmulémur córdibus


Flammas amóris índices.


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.


 


℣. Hauriétis aquas in gáudio.


℟. De fóntibus Salvatóris.






Canticum: Magnificat {Antiphona ex Proprio de Tempore}



Ant. Ad Jesum autem * cum veníssent, ut vidérunt eum jam mórtuum, non fregérunt ejus crura, sed unus mílitum láncea latus ejus apéruit et contínuo exívit sanguis et aqua.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ad Jesum autem cum veníssent, ut vidérunt eum jam mórtuum, non fregérunt ejus crura, sed unus mílitum láncea latus ejus apéruit et contínuo exívit sanguis et aqua.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio In Nativitate S. Joannis Baptistæ


Ant. Ingrésso Zacharía templum Dómini, appáruit ei Gábriel Angelus stans a dextris altáris incénsi.


 


℣. Fuit homo missus a Deo.


℟. Cui nomen erat Joánnes.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


 


Commemoratio S. Gulielmi Abbatis


Ant. Similábo eum viro sapiénti, qui ædificávit domum suam supra petram.


 


℣. Amávit eum Dóminus, et ornávit eum.


℟. Stolam glóriæ índuit eum.


 


Orémus.


Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut ejúsdem excipiámus suffrágia, et vestígia prosequámur.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






In Nativitate S. Joannis Baptistæ
Duplex I. classis

Tempora: Die II infra Octavam SSmi Cordis Jesu


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Proprio Sanctorum}



Ant. Regem Præcursóris Dóminum, * Veníte, adorémus.


Ant. Regem Præcursóris Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Præcursóris Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Præcursóris Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Præcursóris Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Præcursóris Dóminum, * Veníte, adorémus.






Hymnus {ex Proprio Sanctorum}



Ut queant laxis resonáre fibris


Mira gestórum fámuli tuórum,


Solve pollúti lábii reátum,


Sancte Joánnes.


 


Núntius celso véniens Olýmpo,


Te patri magnum fore nascitúrum,


Nomen, et vitæ sériem geréndæ


Ordine promit.


 


Ille promíssi dúbius supérni,


Pérdidit promptæ módulos loquélæ;


Sed reformásti génitus perémptæ


Organa vocis.


 


Ventris obstrúso récubans cubíli


Sénseras Regem thálamo manéntem;


Hinc parens nati méritis utérque


Abdita pandit.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus omni


Témporis ævo.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Priúsquam te formárem * in útero, novi te; et ántequam progrederéris, sanctificávi te.


Psalmus 1 [1]


1:1 Beátus vir, qui non ábiit in consílio impiórum, † et in via peccatórum non stetit, * et in cáthedra pestiléntiæ non sedit:


1:2 Sed in lege Dómini volúntas ejus, * et in lege ejus meditábitur die ac nocte.


1:3 Et erit tamquam lignum, quod plantátum est secus decúrsus aquárum, * quod fructum suum dabit in témpore suo:


1:3 Et fólium ejus non défluet: * et ómnia quæcúmque fáciet, prosperabúntur.


1:4 Non sic ímpii, non sic: * sed tamquam pulvis, quem próicit ventus a fácie terræ.


1:5 Ídeo non resúrgent ímpii in judício: * neque peccatóres in concílio justórum.


1:6 Quóniam novit Dóminus viam justórum: * et iter impiórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Priúsquam te formárem in útero, novi te; et ántequam progrederéris, sanctificávi te.






Ant. Ad ómnia quæ mittam te, * dicit Dóminus, ibis: ne tímeas, et quæ mandávero tibi, loquéris ad eos.


Psalmus 2 [2]


2:1 Quare fremuérunt gentes: * et pópuli meditáti sunt inánia?


2:2 Astitérunt reges terræ, et príncipes convenérunt in unum * advérsus Dóminum, et advérsus Christum ejus.


2:3 Dirumpámus víncula eórum: * et proiciámus a nobis jugum ipsórum.


2:4 Qui hábitat in cælis, irridébit eos: * et Dóminus subsannábit eos.


2:5 Tunc loquétur ad eos in ira sua, * et in furóre suo conturbábit eos.


2:6 Ego autem constitútus sum Rex ab eo super Sion montem sanctum ejus, * prǽdicans præcéptum ejus.


2:7 Dóminus dixit ad me: * Fílius meus es tu, ego hódie génui te.


2:8 Póstula a me, et dabo tibi gentes hereditátem tuam, * et possessiónem tuam términos terræ.


2:9 Reges eos in virga férrea, * et tamquam vas fíguli confrínges eos.


2:10 Et nunc, reges, intellégite: * erudímini, qui judicátis terram.


2:11 Servíte Dómino in timóre: * et exsultáte ei cum tremóre.


2:12 Apprehéndite disciplínam, nequándo irascátur Dóminus, * et pereátis de via justa.


2:13 Cum exárserit in brevi ira ejus: * beáti omnes qui confídunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ad ómnia quæ mittam te, dicit Dóminus, ibis: ne tímeas, et quæ mandávero tibi, loquéris ad eos.






Ant. Ne tímeas * a fácie eórum, quia ego tecum sum, dicit Dóminus.


Psalmus 3 [3]


3:2 Dómine, quid multiplicáti sunt qui tríbulant me? * multi insúrgunt advérsum me.


3:3 Multi dicunt ánimæ meæ: * Non est salus ipsi in Deo ejus.


3:4 Tu autem, Dómine, suscéptor meus es, * glória mea, et exáltans caput meum.


3:5 Voce mea ad Dóminum clamávi: * et exaudívit me de monte sancto suo.


3:6 Ego dormívi, et soporátus sum: * et exsurréxi, quia Dóminus suscépit me.


3:7 Non timébo míllia pópuli circumdántis me: * exsúrge, Dómine, salvum me fac, Deus meus.


3:8 Quóniam tu percussísti omnes adversántes mihi sine causa: * dentes peccatórum contrivísti.


3:9 Dómini est salus: * et super pópulum tuum benedíctio tua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne tímeas a fácie eórum, quia ego tecum sum, dicit Dóminus.






℣. Fuit homo missus a Deo.


℟. Cui nomen erat Joánnes.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


Incipit liber Jeremíæ Prophétæ


Jer 1:1-5


1 Verba Jeremíæ fílii Helcíæ, de sacerdótibus, qui fuérunt in Anathoth, in terra Bénjamin.


2 Quod factum est verbum Dómini ad eum in diébus Josíæ fílii Amon regis Juda, in tertiodécimo anno regni ejus.


3 Et factum est in diébus Jóakim fílii Josíæ regis Juda, usque ad consummatiónem undécimi anni Sedecíæ fílii Josíæ regis Juda, usque ad transmigratiónem Jerúsalem, in mense quinto.


4 Et factum est verbum Dómini ad me, dicens:


5 Priúsquam te formárem in útero, novi te: et ántequam exíres de vulva, sanctificávi te, et prophétam in géntibus dedi te.


℣. Tu autem, Dómine, miserére nobis.


℟. Deo grátias.


 


℟. Fuit homo missus a Deo, cui nomen erat Joánnes:


* Hic venit in testimónium, ut testimónium perhibéret de lúmine, et paráret Dómino plebem perféctam.


℣. Erat Joánnes in desérto prǽdicans baptísmum pœniténtiæ.


℟. Hic venit in testimónium, ut testimónium perhibéret de lúmine, et paráret Dómino plebem perféctam.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Jer 1:6-10


6 Et dixi, A a a, Dómine Deus: ecce néscio loqui, quia puer ego sum.


7 Et dixit Dóminus ad me: Noli dícere, Puer sum: quóniam ad ómnia, quæ mittam te, ibis: et univérsa, quæcúmque mandávero tibi, loquéris.


8 Ne tímeas a fácie eórum: quia tecum ego sum, ut éruam te, dicit Dóminus.


9 Et misit Dóminus manum suam, et tétigit os meum: et dixit Dóminus ad me: Ecce dedi verba mea in ore tuo:


10 Ecce constítui te hódie super gentes, et super regna, ut evéllas, et déstruas, et dispérdas, et díssipes, et ædífices, et plantes.


℣. Tu autem, Dómine, miserére nobis.


℟. Deo grátias.


 


℟. Elísabeth Zacharíæ magnum virum génuit, Joánnem Baptístam, præcursórem Dómini:


* Qui viam Dómino præparávit in erémo.


℣. Fuit homo missus a Deo, cui nomen erat Joánnes.


℟. Qui viam Dómino præparávit in erémo.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Jer 1:17-19


17 Tu ergo accínge lumbos tuos, et surge, et lóquere ad eos ómnia quæ ego præcípio tibi. Ne formídes a fácie eórum: nec enim timére te fáciam vultum eórum.


18 Ego quippe dedi te hódie in civitátem munítam, et in colúmnam férream, et in murum ǽreum, super omnem terram, régibus Juda, princípibus ejus, et sacerdótibus, et pópulo terræ.


19 Et bellábunt advérsum te, et non prævalébunt: quia ego tecum sum, ait Dóminus, ut líberem te.


℣. Tu autem, Dómine, miserére nobis.


℟. Deo grátias.


 


℟. Priúsquam te formárem in útero, novi te: et ántequam exíres de ventre, sanctificávi te,


* Et prophétam in géntibus dedi te.


℣. Vir diléctus a Deo, et homínibus honorátus est.


℟. Et prophétam in géntibus dedi te.


℣. Glória Patri, et Fílio, * et Spirítui Sancto.


℟. Et prophétam in géntibus dedi te.






Nocturnus II.


Ant. Misit Dóminus * manum suam, et tétigit os meum, et prophétam in géntibus dedit me Dóminus.


Psalmus 4 [4]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misit Dóminus manum suam, et tétigit os meum, et prophétam in géntibus dedit me Dóminus.






Ant. Ecce dedi verba mea * in ore tuo: ecce constítui te super gentes et regna.


Psalmus 5 [5]


5:2 Verba mea áuribus pércipe, Dómine, * intéllege clamórem meum.


5:3 Inténde voci oratiónis meæ, * Rex meus et Deus meus.


5:4 Quóniam ad te orábo: * Dómine, mane exáudies vocem meam.


5:5 Mane astábo tibi et vidébo: * quóniam non Deus volens iniquitátem tu es.


5:6 Neque habitábit juxta te malígnus: * neque permanébunt injústi ante óculos tuos.


5:7 Odísti omnes, qui operántur iniquitátem: * perdes omnes, qui loquúntur mendácium.


5:7 Virum sánguinum et dolósum abominábitur Dóminus: *  ego autem in multitúdine misericórdiæ tuæ.


5:8 Introíbo in domum tuam: * adorábo ad templum sanctum tuum in timóre tuo.


5:9 Dómine, deduc me in justítia tua: * propter inimícos meos dírige in conspéctu tuo viam meam.


5:10 Quóniam non est in ore eórum véritas: * cor eórum vanum est.


5:11 Sepúlcrum patens est guttur eórum, † linguis suis dolóse agébant, * júdica illos, Deus.


5:11 Décidant a cogitatiónibus suis, † secúndum multitúdinem impietátum eórum expélle eos, * quóniam irritavérunt te, Dómine.


5:12 Et læténtur omnes, qui sperant in te, * in ætérnum exsultábunt: et habitábis in eis.


5:12 Et gloriabúntur in te omnes, qui díligunt nomen tuum, *  quóniam tu benedíces justo.


5:13 Dómine, ut scuto bonæ voluntátis tuæ * coronásti nos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ecce dedi verba mea in ore tuo: ecce constítui te super gentes et regna.






Ant. Dóminus * ab útero vocávit me, de ventre matris meæ recordátus est nóminis mei.


Psalmus 8 [6]


8:2 Dómine, Dóminus noster, * quam admirábile est nomen tuum in univérsa terra!


8:2 Quóniam eleváta est magnificéntia tua, * super cælos.


8:3 Ex ore infántium et lacténtium perfecísti laudem propter inimícos tuos, * ut déstruas inimícum et ultórem.


8:4 Quóniam vidébo cælos tuos, ópera digitórum tuórum: * lunam et stellas, quæ tu fundásti.


8:5 Quid est homo quod memor es ejus? * aut fílius hóminis, quóniam vísitas eum?


8:6 Minuísti eum paulo minus ab Ángelis, † glória et honóre coronásti eum: *  et constituísti eum super ópera mánuum tuárum.


8:8 Ómnia subjecísti sub pédibus ejus, * oves et boves univérsas: ínsuper et pécora campi.


8:9 Vólucres cæli, et pisces maris, * qui perámbulant sémitas maris.


8:10 Dómine, Dóminus noster, * quam admirábile est nomen tuum in univérsa terra!


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dóminus ab útero vocávit me, de ventre matris meæ recordátus est nóminis mei.






℣. Inter natos mulíerum non surréxit major.


℟. Joánne Baptísta.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Augustíni Epíscopi


Sermo 20 de Sanctis


Post illum sacrosánctum Dómini natális diem, nullíus hóminum nativitátem légimus celebrári, nisi solíus beáti Joánnis Baptístæ. In áliis Sanctis et eléctis Dei nóvimus illum diem coli, quo illos, post consummatiónem labórum et devíctum triumphatúmque mundum, in perpétuas æternitátes præsens hæc vita partúriit. In áliis consummáta últimi diéi mérita celebrántur: in hoc étiam prima dies, et ipsa étiam hóminis inítia consecrántur; pro hac absque dúbio causa, quia per hunc Dóminus advéntum suum, ne súbito hómines insperátum non agnóscerent, vóluit esse testátum. Joánnes autem figúra fuit véteris Testaménti, et in se formam prǽtulit legis; et ídeo Joánnes prænuntiávit Salvatórem, sicut lex grátiam præcucúrrit.


℣. Tu autem, Dómine, miserére nobis.


℟. Deo grátias.


 


℟. Descéndit Angelus Dómini ad Zacharíam dicens: Accipe púerum in senectúte tua:


* Et habébit nomen Joánnes Baptísta.


℣. Iste puer magnus coram Dómino: nam et manus ejus cum ipso est.


℟. Et habébit nomen Joánnes Baptísta.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Quod autem nondum natus de secréto matérni úteri prophetávit, et expers lucis jam testis est veritátis; hoc est intellegéndum, quod latens sub velámine et carne lítteræ, et Redemptórem mundo spíritu prædicávit, et nobis Dóminum nostrum de quodam legis útero proclamávit. Ergo quia Judǽi erravérunt a ventre, id est, a lege quæ a Christo grávida erat, erravérunt a ventre, locúti sunt falsa; ídeo hic venit in testimónium, ut testimónium perhibéret de lúmine.


℣. Tu autem, Dómine, miserére nobis.


℟. Deo grátias.


 


℟. Hic est præcúrsor diléctus, et lucérna lucens ante Dóminum:


* Ipse est enim Joánnes, qui viam Dómino præparávit in erémo; sed et Agnum Dei demonstrávit, et illuminávit mentes hóminum.


℣. Ipse præíbit ante illum in spíritu et virtúte Elíæ.


℟. Ipse est enim Joánnes, qui viam Dómino præparávit in erémo; sed et Agnum Dei demonstrávit, et illuminávit mentes hóminum.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Quod autem Joánnes in cárcere constitútus ad Christum discípulos suos órdinat; lex ad Evangélium transmíttit. Quæ lex juxta typum Joánnis, quasi ignorántiæ clausa cárcere, in obscúro et in occúlto jacébat, et Judáica cæcitáte sensus intra lítteram tenebátur inclúsus. De hoc beátus Evangelísta prolóquitur: Ille erat lucérna ardens, id est, Spíritus Sancti igne succénsus, ut mundo ignorántiæ nocte possésso lumen salútis osténderet, et quasi inter densíssimas delictórum ténebras splendidíssimus justítiæ solem lucis suæ rádio demonstráret, et de seípso dicens: Ego vox clamántis in desérto.


℣. Tu autem, Dómine, miserére nobis.


℟. Deo grátias.


 


℟. Innuébant patri ejus quem vellet vocári eum: et póstulans pugillárem, scripsit dicens:


* Joánnes est nomen ejus.


℣. Apértum est os Zacharíæ, et prophetávit dicens.


℟. Joánnes est nomen ejus.


℣. Glória Patri, et Fílio, * et Spirítui Sancto.


℟. Joánnes est nomen ejus.






Nocturnus III.


Ant. Pósuit os meum * Dóminus quasi gládium acútum: sub umbra manus suæ protéxit me.


Psalmus 14 [7]


14:1 Dómine, quis habitábit in tabernáculo tuo? * aut quis requiéscet in monte sancto tuo?


14:2 Qui ingréditur sine mácula, * et operátur justítiam:


14:3 Qui lóquitur veritátem in corde suo, * qui non egit dolum in lingua sua:


14:3 Nec fecit próximo suo malum, * et oppróbrium non accépit advérsus próximos suos.


14:4 Ad níhilum dedúctus est in conspéctu ejus malígnus: * timéntes autem Dóminum gloríficat:


14:4 Qui jurat próximo suo, et non décipit, *  qui pecúniam suam non dedit ad usúram, et múnera super innocéntem non accépit.


14:5 Qui facit hæc: * non movébitur in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Pósuit os meum Dóminus quasi gládium acútum: sub umbra manus suæ protéxit me.






Ant. Formans me * ex útero servum sibi Dóminus, dicit: Dedi te in lucem géntium, ut sis salus mea usque ad extrémum terræ.


Psalmus 20 [8]


20:2 Dómine, in virtúte tua lætábitur rex: * et super salutáre tuum exsultábit veheménter.


20:3 Desidérium cordis ejus tribuísti ei: * et voluntáte labiórum ejus non fraudásti eum.


20:4 Quóniam prævenísti eum in benedictiónibus dulcédinis: * posuísti in cápite ejus corónam de lápide pretióso.


20:5 Vitam pétiit a te: * et tribuísti ei longitúdinem diérum in sǽculum, et in sǽculum sǽculi.


20:6 Magna est glória ejus in salutári tuo: * glóriam et magnum decórem impónes super eum.


20:7 Quóniam dabis eum in benedictiónem in sǽculum sǽculi: * lætificábis eum in gáudio cum vultu tuo.


20:8 Quóniam rex sperat in Dómino: * et in misericórdia Altíssimi non commovébitur.


20:9 Inveniátur manus tua ómnibus inimícis tuis: * déxtera tua invéniat omnes, qui te odérunt.


20:10 Pones eos ut clíbanum ignis in témpore vultus tui: * Dóminus in ira sua conturbábit eos, et devorábit eos ignis.


20:11 Fructum eórum de terra perdes: * et semen eórum a fíliis hóminum.


20:12 Quóniam declinavérunt in te mala: * cogitavérunt consília, quæ non potuérunt stabilíre.


20:13 Quóniam pones eos dorsum: * in relíquiis tuis præparábis vultum eórum.


20:14 Exaltáre, Dómine, in virtúte tua: * cantábimus et psallémus virtútes tuas.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Formans me ex útero servum sibi Dóminus, dicit: Dedi te in lucem géntium, ut sis salus mea usque ad extrémum terræ.






Ant. Reges vidébunt, * et consúrgent príncipes et adorábunt Dóminum Deum tuum, qui elégit te.


Psalmus 33 [9]


33:2 Benedícam Dóminum in omni témpore: * semper laus ejus in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen ejus in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus ejus salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti ejus: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super justos: * et aures ejus in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt justi, et Dóminus exaudívit eos: * et ex ómnibus tribulatiónibus eórum liberávit eos.


33:19 Juxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes justórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt justum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Reges vidébunt, et consúrgent príncipes et adorábunt Dóminum Deum tuum, qui elégit te.






℣. Elísabeth Zacharíæ magnum virum génuit.


℟. Joánnem Baptístam, præcursórem Dómini.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 1:57-69


Elísabeth implétum est tempus pariéndi, et péperit fílium. Et audiérunt vicíni et cognáti ejus quia magnificávit Dóminus misericórdiam suam cum illa, et congratulabántur ei. Et réliqua.


 


Homilía sancti Ambrósii Epíscopi


Liber 2 Comm. in Lucæ cap. 1, ante finem


Péperit fílium Elísabeth, et congratulabántur vicíni. Habet Sanctórum edítio lætítiam plurimórum, quia commúne est bonum; justítia enim commúnis est virtus. Et ídeo in ortu justi futúræ vitæ insígne præmíttitur, et grátia secutúræ virtútis exsultatióne vicinórum præfiguránte signátur. Pulchre autem tempus, quo fuit in útero Prophéta, descríbitur, ne Maríæ præséntia taceátur; sed tempus silétur infántiæ, eo quia infántiæ impediménta nescívit. Et ídeo in Evangélio nihil super eo légimus, nisi ortum ejus, et oráculum, exsultatiónem in útero, vocem in desérto.


℣. Tu autem, Dómine, miserére nobis.


℟. Deo grátias.


 


℟. Præcúrsor Dómini venit, de quo ipse testátur:


* Nullus major inter natos mulíerum Joánne Baptísta.


℣. Hic est enim prophéta, et plus quam prophéta, de quo Salvátor ait.


℟. Nullus major inter natos mulíerum Joánne Baptísta.






℣. Jube, domne, benedícere.


Benedictio. Cujus festum cólimus, ipse intercédat pro nobis ad Dóminum.


℟. Amen.


 


Lectio 8


Neque enim ullam infántiæ sensit ætátem, qui supra natúram, supra ætátem in útero pósitus matris, a mensúra cœpit ætátis plenitúdinis Christi. Mire sanctus Evangelísta præmitténdum putávit, quod plúrimi infántem patris nómine Zacharíam appellándum putáverint; ut advértas matri non nomen alicújus displicuísse degéneris, sed id Sancto infúsum Spíritu, quod ab Angelo ante Zacharíæ fúerat prænuntiátum. Et quidem ille mutus intimáre vocábulum fílii nequívit uxóri; sed per prophetíam Elísabeth dídicit, quod non didícerat a maríto.


℣. Tu autem, Dómine, miserére nobis.


℟. Deo grátias.


 


℟. Gábriel Angelus appáruit Zacharíæ dicens: Nascétur tibi fílius, nomen ejus Joánnes vocábitur:


* Et multi in nativitáte ejus gaudébunt.


℣. Erit enim magnus coram Dómino, vinum et síceram non bibet.


℟. Et multi in nativitáte ejus gaudébunt.


℣. Glória Patri, et Fílio, * et Spirítui Sancto.


℟. Et multi in nativitáte ejus gaudébunt.






℣. Jube, domne, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 9


Commemoratio Dominica


Léctio sancti Evangélii secúndum Joánnem


Joannes 19:31-37


In illo témpore: Judǽi, quóniam parascéve erat, ut non remanérent in cruce córpora sábbato (erat enim magnus dies ille sábbati) rogavérunt Pilátum, ut frangeréntur eórum crura et tolleréntur. Et réliqua.


 


Homilía sancti Joánnis Chrysóstomi


Homilia 85, alias 84 in Joánnem, num. 3


Viden, quam fortis sit véritas? Per Judæórum stúdia implétur prophetía. Alia quoque prædíctio finem áccipit. Veniéntes enim mílites aliórum fregérunt crura, Christi non item. Attamen hi, in grátiam Judæórum, ejus latus láncea pérforant, et mórtuo córpori contuméliam ínferunt. O sceléstum et exsecrándum fácinus! Sed ne turbéris, ne dejiciáris, dilécte. Nam quæ mala illi voluntáte faciébant, veritátem propugnábant; prophetía namque erat: Vidébunt in quem transfixérunt. Neque hoc tantum; sed étiam iis qui infidéles futúri erant, hoc fácinus demonstratióni fuit, ut Thomæ et ipsi simílibus. Ad hæc étiam mystérium ineffábile consummabátur. Exívit enim sanguis et aqua. Non sine causa vel casu hi fontes manárunt, sed quia ex hoc utróque Ecclésia constitúta est.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Elísabeth Zacharíæ * magnum virum génuit, Joánnem Baptístam, præcursórem Dómini.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elísabeth Zacharíæ magnum virum génuit, Joánnem Baptístam, præcursórem Dómini.






Ant. Innuébant patri ejus * quem vellet vocári eum: et scripsit dicens: Joánnes est nomen ejus.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Innuébant patri ejus quem vellet vocári eum: et scripsit dicens: Joánnes est nomen ejus.






Ant. Joánnes vocábitur * nomen ejus: et in nativitáte ejus multi gaudébunt.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Joánnes vocábitur nomen ejus: et in nativitáte ejus multi gaudébunt.






Ant. Inter natos mulíerum * non surréxit major Joánne Baptísta.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Inter natos mulíerum non surréxit major Joánne Baptísta.






Ant. Tu, puer, * Prophéta Altíssimi vocáberis; præíbis ante Dóminum paráre vias ejus.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, puer, Prophéta Altíssimi vocáberis; præíbis ante Dóminum paráre vias ejus.






Capitulum Hymnus Versus {ex Proprio Sanctorum}



Isa 49:1


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.


℟. Deo grátias.


 


Hymnus


Antra desérti téneris sub annis,


Cívium turmas fúgiens, petísti,


Ne levi posses maculáre vitam


Crímine linguæ.


 


Prǽbuit durum tégumen camélus


Artubus sacris, stróphium bidéntes;


Cui latex haustum, sociáta pastum


Mella locústis.


 


Céteri tantum cecinére Vatum


Corde præságo jubar affutúrum;


Tu quidem mundi scelus auferéntem


Indice prodis.


 


Non fuit vasti spátium per orbis


Sánctior quisquam génitus Joánne,


Qui nefas sæcli méruit lavántem


Tíngere lymphis.


 


Sit decus Patri, genitǽque Proli,


Et tibi, compar utriúsque virtus,


Spíritus semper, Deus unus omni


Témporis ævo.


Amen.


 


℣. Iste puer magnus coram Dómino.


℟. Nam et manus ejus cum ipso est.






Canticum: Benedictus {Antiphona ex Proprio Sanctorum}



Ant. Apértum est * os Zacharíæ, et prophetávit dicens: Benedíctus Deus Israël.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apértum est os Zacharíæ, et prophetávit dicens: Benedíctus Deus Israël.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Gulielmi Abbatis


Ant. Euge, serve bone et fidélis, quia in pauca fuísti fidélis, supra multa te constítuam, intra in gáudium Dómini tui.


 


℣. Justum dedúxit Dóminus per vias rectas.


℟. Et osténdit illi regnum Dei.


 


Orémus.


Deus, qui infirmitáti nostræ ad teréndam salútis viam in Sanctis tuis exémplum et præsídium collocásti: da nobis, ita beáti Guliélmi abbátis mérita venerári; ut ejúsdem excipiámus suffrágia, et vestígia prosequámur.


 


Commemoratio Die II infra Octavam SSmi Cordis Jesu


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.


 


℣. Repléti sumus mane misericórdia tua.


℟. Exsultávimus, et delectáti sumus.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Elísabeth Zacharíæ.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elísabeth Zacharíæ magnum virum génuit, Joánnem Baptístam, præcursórem Dómini.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Sexto Kaléndas Júlii Luna vicésima octáva Anno Dómini 2033


 


Romæ, in monte Cǽlio, sanctórum Mártyrum Joánnis et Pauli fratrum, quorum primus erat præpósitus domus, secúndus primicérius Constántiæ Vírginis, fíliæ Constantíni Imperatóris, et ambo póstea, sub Juliáno Apóstata, martýrii palmam, cædénte gládio, percepérunt.


Apud Tridéntum sancti Vigílii Epíscopi, qui, cum relíquias idololatríæ pénitus exstirpáre conarétur, ídeo, pro Christi nómine, a feris et bárbaris homínibus percússus lápidum imbre, martýrium implévit.


Apud Valencénas, in Gállia, pássio sanctórum Mártyrum Sálvii, qui éxstitit Engolisménsis Epíscopus, et Supérii.


Córdubæ, in Hispánia, natális sancti Pelágii adolescéntuli, qui, ob confessiónem fídei, Regis Saracenórum Abdaraméni jussu forcípibus férreis membrátim præcísus, martýrium suum glorióse consummávit.


Bellícii, in Gállia, sancti Anthélmi, qui ex majóris Carthúsiæ Prióre, factus est ejúsdem civitátis Epíscopus.


In pago Pictaviénsi sancti Maxéntii, Presbýteri et Confessóris; qui miráculis cláruit.


Thessalonícæ sancti David Eremítæ.


Eódem die sanctæ Perseverándæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Isa 49:7


Reges vidébunt, et consúrgent príncipes et adorábunt Dóminum Deum tuum, et Sanctum Israël, qui elégit te.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Innuébant patri ejus.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Innuébant patri ejus quem vellet vocári eum: et scripsit dicens: Joánnes est nomen ejus.






Capitulum Responsorium Versus {ex Proprio Sanctorum}



Isa 49:1


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.


℟. Deo grátias.


 


℟.br. Fuit homo * Missus a Deo.


℟. Fuit homo * Missus a Deo.


℣. Cui nomen erat Joánnes.


℟. Missus a Deo.


℣. Glória Patri, et Fílio, * et Spirítui Sancto.


℟. Fuit homo * Missus a Deo.


 


℣. Inter natos mulíerum non surréxit major.


℟. Joánne Baptísta.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Joánnes vocábitur.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Joánnes vocábitur nomen ejus: et in nativitáte ejus multi gaudébunt.






Capitulum Responsorium Versus {ex Proprio Sanctorum}



Isa 49:5-6


Et nunc, hæc dicit Dóminus formans me ex útero servum sibi: Dedi te in lucem géntium, ut sis salus mea usque ad extrémum terræ.


℟. Deo grátias.


 


℟.br. Inter natos mulíerum * Non surréxit major.


℟. Inter natos mulíerum * Non surréxit major.


℣. Joánne Baptísta.


℟. Non surréxit major.


℣. Glória Patri, et Fílio, * et Spirítui Sancto.


℟. Inter natos mulíerum * Non surréxit major.


 


℣. Elísabeth Zacharíæ magnum virum génuit.


℟. Joánnem Baptístam, præcursórem Dómini.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Tu, puer.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, puer, Prophéta Altíssimi vocáberis; præíbis ante Dóminum paráre vias ejus.






Capitulum Responsorium Versus {ex Proprio Sanctorum}



Isa 49:7


Reges vidébunt, et consúrgent príncipes et adorábunt Dóminum Deum tuum, et Sanctum Israël, qui elégit te.


℟. Deo grátias.


 


℟.br. Elísabeth Zacharíæ * Magnum virum génuit.


℟. Elísabeth Zacharíæ * Magnum virum génuit.


℣. Joánnem Baptístam, præcursórem Dómini.


℟. Magnum virum génuit.


℣. Glória Patri, et Fílio, * et Spirítui Sancto.


℟. Elísabeth Zacharíæ * Magnum virum génuit.


 


℣. Iste puer magnus coram Dómino.


℟. Nam et manus ejus cum ipso est.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Elísabeth Zacharíæ * magnum virum génuit, Joánnem Baptístam, præcursórem Dómini.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Elísabeth Zacharíæ magnum virum génuit, Joánnem Baptístam, præcursórem Dómini.






Ant. Innuébant patri ejus * quem vellet vocári eum: et scripsit dicens: Joánnes est nomen ejus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Innuébant patri ejus quem vellet vocári eum: et scripsit dicens: Joánnes est nomen ejus.






Ant. Joánnes vocábitur * nomen ejus: et in nativitáte ejus multi gaudébunt.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Joánnes vocábitur nomen ejus: et in nativitáte ejus multi gaudébunt.






Ant. Inter natos mulíerum * non surréxit major Joánne Baptísta.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inter natos mulíerum non surréxit major Joánne Baptísta.






Ant. Tu, puer, * Prophéta Altíssimi vocáberis; præíbis ante Dóminum paráre vias ejus.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu, puer, Prophéta Altíssimi vocáberis; præíbis ante Dóminum paráre vias ejus.






Capitulum Hymnus Versus {ex Proprio Sanctorum}



Isa 49:1


Audíte, ínsulæ, et atténdite, pópuli de longe: Dóminus ab útero vocávit me, de ventre matris meæ recordátus est nóminis mei.


℟. Deo grátias.


 


Hymnus


O nimis felix, meritíque celsi,


Nésciens labem nívei pudóris,


Prǽpotens Martyr, nemorúmque cultor,


Máxime Vatum.


 


Serta ter denis álios corónant


Aucta creméntis, duplicáta quosdam,


Trina te fructu cumuláta centum


Néxibus ornant.


 


Nunc potens nostri méritis opímis


Péctoris duros lápides revélle


Asperum planans iter, et refléxos


Dírige calles.


 


Ut pius mundi Sator et Redémptor


Méntibus culpæ sine labe puris


Rite dignétur véniens beátos


Pónere gressus.


 


Láudibus cives célebrent supérni


Te, Deus simplex paritérque trine,


Súpplices et nos véniam precámur:


Parce redémptis.


Amen.


 


℣. Iste puer magnus coram Dómino.


℟. Nam et manus ejus cum ipso est.






Canticum: Magnificat {Antiphona ex Proprio Sanctorum}



Ant. Puer * qui natus est nobis, plus quam prophéta est: hic est enim, de quo Salvátor ait: Inter natos mulíerum non surréxit major Joánne Baptísta.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Puer qui natus est nobis, plus quam prophéta est: hic est enim, de quo Salvátor ait: Inter natos mulíerum non surréxit major Joánne Baptísta.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Dominica III Post Pentecosten infra Octavam SSmi Cordis D.N.J.C


Ant. Cognovérunt omnes a Dan usque Bersabée, quod fidélis Sámuel prophéta esset Dómini.


 


℣. Memóriam fecit mirabílium suórum miserátor Dóminus.


℟. Escam dedit timéntibus se.


 


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


 


Commemoratio Ss. Joannis et Pauli Martyrum


Ant. Astitérunt justi ante Dóminum, et ab invicem non sunt separáti: cálicem Dómini biberunt, et amici Dei appelláti sunt.


 


℣. Lætámini in Dómino, et exsultáte justi.


℟. Et gloriámini omnes recti corde.


 


Orémus.


Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Joánnis et Pauli glorificatióne procédit; quos éadem fides et pássio vere fecit esse germános.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Dominica III Post Pentecosten infra Octavam SSmi Cordis D.N.J.C
Semiduplex Dominica minor

Commemoratio: Ss. Joannis et Pauli Martyrum


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Cor Jesu amóre nostri vulnerátum * Veníte, adorémus.


Ant. Cor Jesu amóre nostri vulnerátum * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Cor Jesu amóre nostri vulnerátum * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Cor Jesu amóre nostri vulnerátum * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Cor Jesu amóre nostri vulnerátum * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Cor Jesu amóre nostri vulnerátum * Veníte, adorémus.






Hymnus {ex Commune aut Festo}



Auctor beáte sǽculi,


Christe, Redémptor ómnium,


Lumen Patris de lúmine,


Deúsque verus de Deo.


 


Amor coégit te tuus


Mortále corpus súmere,


Ut novus Adam rédderes,


Quod vetus ille abstúlerat.


 


Ille amor, almus ártifex


Terræ marísque, et síderum,


Erráta patrum míserans,


Et nostra rumpens víncula.


 


Non Corde discédat tuo


Vis illa amóris íncliti:


Hoc fonte gentes háuriant


Remissiónis grátiam.


 


Percússum ad hoc est láncea,


Passúmque ad hoc est vúlnera:


Ut nos laváret sórdibus,


Unda fluénte, et sánguine.


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Cogitatiónes.


Psalmus 32 [1]


32:1 Exsultáte, justi, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera ejus in fide.


32:5 Díligit misericórdiam et judícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris ejus omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis ejus in generatióne et generatiónem.


32:12 Beáta gens, cujus est Dóminus, Deus ejus: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia ejus:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adjútor et protéctor noster est.


32:21 Quia in eo lætábitur cor nostrum: * et in nómine sancto ejus sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cogitatiónes Cordis ejus in generatióne et generatiónem.






Ant. Apud te.


Psalmus 35 [2]


35:2 Dixit injústus ut delínquat in semetípso: * non est timor Dei ante óculos ejus.


35:3 Quóniam dolóse egit in conspéctu ejus: * ut inveniátur iníquitas ejus ad ódium.


35:4 Verba oris ejus iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Justítia tua sicut montes Dei: * judícia tua abýssus multa.


35:7 Hómines, et juménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et justítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apud te est fons vitæ; torrénte voluptátis tuæ potábis nos, Dómine.






Ant. Homo.


Psalmus 40 [3]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum ejus.


40:4 Dóminus opem ferat illi super lectum dolóris ejus: * univérsum stratum ejus versásti in infirmitáte ejus.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen ejus?


40:7 Et si ingrediebátur ut vidéret, vana loquebátur: * cor ejus congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Homo pacis meæ, qui edébat panes meos, magnificávit super me supplantatiónem.






℣. Tóllite jugum meum super vos et díscite a me.


℟. Quia mitis sum et húmilis Corde.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 9:18-21


18 Accéssit autem Saul ad Samuélem in médio portæ, et ait: Indica, oro, mihi, ubi est domus vidéntis.


19 Et respóndit Sámuel Sauli, dicens: Ego sum videns: ascénde ante me in excélsum, ut comedátis mecum hódie, et dimíttam te mane: et ómnia quæ sunt in corde tuo indicábo tibi.


20 Et de ásinis quas nudiustértius perdidísti, ne sollícitus sis, quia invéntæ sunt. Et cujus erunt óptima quæque Israël? nonne tibi et omni dómui patris tui?


21 Respóndens autem Saul, ait: Numquid non fílius Jémini ego sum de mínima tribu Israël, et cognátio mea novíssima inter omnes famílias de tribu Bénjamin? quare ergo locútus est mihi sermónem istum?


℣. Tu autem, Dómine, miserére nobis.


℟. Deo grátias.


 


℟. Fériam eis pactum sempitérnum et non désinam eis benefácere et timórem meum dabo in corde eórum


* Ut non recédant a me.


℣. Et lætábor super eis cum bene eis fécero in toto Corde meo.


℟. Ut non recédant a me.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 9:22-25


22 Assúmens ítaque Sámuel Saulem et púerum ejus, introdúxit eos in triclínium, et dedit eis locum in cápite eórum qui fúerant invitáti: erant enim quasi trigínta viri.


23 Dixítque Sámuel coco: Da partem quam dedi tibi, et præcépi ut repóneres seórsum apud te.


24 Levávit autem cocus armum, et pósuit ante Saul. Dixítque Sámuel: Ecce quod remánsit: pone ante te, et cómede, quia de indústria servátum est tibi quando pópulum vocávi. Et comédit Saul cum Samuéle in die illa.


25 Et descendérunt de excélso in óppidum, et locútus est cum Saule in solário: stravítque Saul in solário, et dormívit.


℣. Tu autem, Dómine, miserére nobis.


℟. Deo grátias.


 


℟. Si inimícus meus maledixísset mihi, sustinuíssem útique


* Tu vero homo unánimis qui simul mecum dulces capiébas cibos.


℣. Et si is qui me óderat super me magna locútus fuísset, abscondíssem me fórsitan ab eo.


℟. Tu vero homo unánimis qui simul mecum dulces capiébas cibos.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 9:26-27; 10:1


26 Cumque mane surrexíssent, et jam elucésceret, vocávit Sámuel Saulem in solário, dicens: Surge, et dimíttam te. Et surréxit Saul: egressíque sunt ambo, ipse vidélicet, et Sámuel.


27 Cumque descénderent in extréma parte civitátis, Sámuel dixit ad Saul: Dic púero ut antecédat nos et tránseat: tu autem subsíste paulísper, ut índicem tibi verbum Dómini.


1 Tulit autem Sámuel lentículam ólei, et effúdit super caput ejus: et deosculátus est eum, et ait: Ecce unxit te Dóminus super hereditátem suam in príncipem, et liberábis pópulum suum de mánibus inimicórum ejus qui in circúitu ejus sunt.


℣. Tu autem, Dómine, miserére nobis.


℟. Deo grátias.


 


℟. Cum essémus mórtui peccátis, convivificávit nos Deus in Christo


* Propter nímiam caritátem suam qua diléxit nos.


℣. Ut osténderet in sǽculis superveniéntibus abundántes divítias grátiæ suæ.


℟. Propter nímiam caritátem suam qua diléxit nos.


℣. Glória Patri, et Fílio, * et Spirítui Sancto.


℟. Propter nímiam caritátem suam qua diléxit nos.






Nocturnus II.


Ant. Rex omnis terræ.


Psalmus 46 [4]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Rex omnis terræ Deus; regnábit super gentes.






Ant. Dum anxiarétur.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos ejus usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem ejus quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dum anxiarétur Cor meum, in petra exaltásti me.






Ant. Secúndum multitúdinem.


Psalmus 93 [6]


93:1 Deus ultiónum Dóminus: * Deus ultiónum líbere egit.


93:2 Exaltáre, qui júdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur injustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Jacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque justítia convertátur in judícium: * et qui juxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adjúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adjuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam justi: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adjutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Secúndum multitúdinem dolórum meórum in Corde meo, consolatiónes tuæ lætificavérunt ánimam meam.






℣. Ego dixi, Dómine, miserére mei.


℟. Sana ánimam meam quia peccávi tibi.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex lítteris Encyclicis Pii Papæ undécimi


At certe inter cétera illa, quæ próprie ad sacratíssimi Cordis cultum pértinent, pia éminet ac memoránda est consecrátio, qua, nos nostráque ómnia ætérnæ Núminis caritáti accépta referéntes, divíno Jesu Cordi devovémus. Verum, áliud accédat opórtet, honéstæ satisfactiónis, ínquimus, seu reparatiónis, quam dicunt, offícium sacratíssimo Cordi Jesu præstándum. Nam, si illud est in consecratióne primum ac præcípuum ut amóri Creatóris creatúræ amor rependátur, álterum sponte hinc séquitur, ut eídem increáto Amóri, si quando aut oblivióne negléctus, aut offénsa violátus sit, illátæ quoquo modo injúriæ compensári débeant: quod quidem débitum reparatiónem vulgáto nómine vocámus.


℣. Tu autem, Dómine, miserére nobis.


℟. Deo grátias.


 


℟. Prope est Dóminus ómnibus invocántibus eum,


* Omnibus invocántibus eum in veritáte.


℣. Miserátor et miséricors Dóminus, pátiens et multum miséricors.


℟. Omnibus invocántibus eum in veritáte.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Quodsi ad utrámque rem iísdem prorsus ratiónibus impéllimur, reparándi tamen expiandíque offício ob validiórem quemdam justítiæ et amóris títulum tenémur: justítiæ quidem, ut irrogáta Deo nostris flagítiis expiétur offénsa et violátus ordo pœniténtia redintegrétur; amóris vero, ut Christo patiénti ac «saturáto oppróbriis» compatiámur eíque nonníhil solácii pro tenuitáte nostra afferámus. Peccatóres enim cum simus omnes, multísque oneráti culpis, non eo solo cultu Deus noster nobis est honorándus, quo vel ejus summam Majestátem débitis obséquiis adorémus, vel ejus suprémum domínium precándo agnoscámus, vel ejus infinítam largitátem gratiárum actiónibus laudémus; sed prætérea Deo justo víndici satisfaciámus opórtet «pro innumerabílibus peccátis et offensiónibus et negligéntiis» nostris. Consecratióni ígitur, qua Deo devovémur et sancti Deo vocámur, ea sanctitáte ac firmitáte quæ, ut docet Angélicus, consecratiónis est própria, addénda est expiátio, qua pénitus peccáta exstinguántur, ne forte indignitátem nostram impudéntem revérberet summæ justítiæ sánctitas, munúsque nostrum pótius árceat invísum quam gratum suscípiat.


℣. Tu autem, Dómine, miserére nobis.


℟. Deo grátias.


 


℟. Confíteor tibi, Pater, Dómine cæli et terræ, quia abscondísti hæc a sapiéntibus et prudéntibus


* Et revelásti ea párvulis.


℣. Ita, Pater, quóniam sic fuit plácitum ante te.


℟. Et revelásti ea párvulis.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Hoc autem expiatiónis offícium humáno géneri univérso incúmbit, quippe quod, ut christiána docémur fide, post Adæ miserándum casum, hereditária labe inféctum, concupiscéntiis obnóxium et misérrime depravátum, in perníciem detrudéndum fuísset sempitérnam. Id quidem supérbi hac nostra ætáte sapiéntes, véterem Pelágii errórem secúti, inficiántur, natívam quandam virtútem humánæ natúræ jactántes quæ suápte vi ad altióra usque progrediátur; sed falsa hæc humánæ supérbiæ comménta réjicit Apóstolus, illud nos ádmonens: «natúra erámus fílii iræ». Et sane jam ab inítio commúnis illíus expiatiónis débitum quasi agnovére hómines et Deo sacrifíciis vel públicis placándo, naturáli quodam sensu ducti, óperam dare cœpérunt.


℣. Tu autem, Dómine, miserére nobis.


℟. Deo grátias.


 


℟. Omnes gentes quascúmque fecísti, vénient


* Et adorábunt coram te, Dómine.


℣. Et glorificábunt nomen tuum, quóniam magnus es tu, et fáciens mirabília.


℟. Et adorábunt coram te, Dómine.


℣. Glória Patri, et Fílio, * et Spirítui Sancto.


℟. Et adorábunt coram te, Dómine.






Nocturnus III.


Ant. Qui dilígitis Dóminum.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui dilígitis Dóminum, confitémini memóriæ sanctificatiónis ejus.






Ant. Vidérunt.


Psalmus 97 [8]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera ejus: * et brácchium sanctum ejus.


97:2 Notum fecit Dóminus salutáre suum: * in conspéctu géntium revelávit justítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Jubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Jubiláte in conspéctu regis Dómini: * moveátur mare, et plenitúdo ejus: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit judicáre terram.


97:9 Judicábit orbem terrárum in justítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidérunt omnes términi terræ salutáre Dei nostri.






Ant. Psallam tibi.


Psalmus 107 [9]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Juda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Psallam tibi in natiónibus, quia magna est super cælos misericórdia tua.






℣. Memóriam fecit mirabílium suórum miserátor Dóminus.


℟. Escam dedit timéntibus se.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Lucam


Luc 15:1-10


In illo témpore: Erant appropinquántes ad Jesum publicáni et peccatóres, ut audírent illum. Et réliqua.


 


Homilía sancti Gregórii Papæ


Homilia 34 in Evangelium, n. 2-3, post initium


Audístis in lectióne evangélica, fratres mei, quia peccatóres et publicáni accessérunt ad Redemptórem nostrum; et non solum ad colloquéndum, sed étiam ad convescéndum recépti sunt. Quod vidéntes pharisǽi dedignáti sunt. Ex qua re collígite quia vera justítia compassiónem habet, falsa justítia dedignatiónem. Quamvis et justi sóleant recte peccatóribus dedignári: sed áliud est quod ágitur typho supérbiæ, áliud quod zelo disciplínæ.


℣. Tu autem, Dómine, miserére nobis.


℟. Deo grátias.


 


℟. Ego si exaltátus fúero a terra


* Omnia traham ad meípsum.


℣. Hoc autem dicébat signíficans qua morte esset moritúrus.


℟. Omnia traham ad meípsum.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Dedignántur étenim, sed non dedignántes: despérant, sed non desperántes: persecutiónem cómmovent, sed amántes: quia etsi foris increpatiónes per disciplínam exággerant, intus tamen dulcédinem per caritátem servant. Præpónunt sibi in ánimo ipsos plerúmque quos córrigunt: melióres exístimant eos quoque quos júdicant. Quod vidélicet agéntes, et per disciplínam súbditos, et per humilitátem custódiunt semetípsos.


℣. Tu autem, Dómine, miserére nobis.


℟. Deo grátias.


 


℟. Simus ergo imitatóres Dei


* Et ambulémus in dilectióne.


℣. Sicut et Christus diléxit nos et trádidit semetípsum pro nobis.


℟. Et ambulémus in dilectióne.


℣. Glória Patri, et Fílio, * et Spirítui Sancto.


℟. Et ambulémus in dilectióne.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


At contra, hi qui de falsa justítia superbíre solent, céteros quosque despíciunt, nulla infirmántibus misericórdia condescéndunt: quo se peccatóres esse non credunt, eo detérius peccatóres fiunt. De quorum profécto número pharisǽi exstíterant, qui diiudicántes Dóminum quod peccatóres suscíperet, arénti corde ipsum fontem misericórdiæ reprehendébant. Sed quia ægri erant, ita ut ægros se esse nescírent; quátenus quod erant agnóscerent, cæléstis eos médicus blandis foméntis curat, benígnum paradígma óbjicit, et in eórum corde vúlneris tumórem premit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Unus mílitum.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Ant. Stans Jesus.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Ant. In caritáte perpétua.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Ant. Veníte ad me.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Veníte ad me omnes qui laborátis et oneráti estis et ego refíciam vos.






Ant. Fili.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Hymnus Versus {ex Proprio de Tempore}



1 Pet 5:6-7


Caríssimi, humiliámini sub poténti manu Dei, ut vos exáltet in témpore visitatiónis; omnem sollicitúdinem vestram proiciéntes in eum, quóniam ipsi cura est de vobis.


℟. Deo grátias.


 


Hymnus


Cor, arca legem cóntinens


Non servitútis véteris,


Sed grátiæ, sed véniæ,


Sed et misericórdiæ.


 


Cor, sanctuárium novi


Intemerátum fœ́deris,


Templum vetústo sánctius,


Velúmque scisso utílius.


 


Te vulnerátum cáritas


Ictu paténti vóluit,


Amóris invisíbilis


Ut venerémur vúlnera.


 


Hoc sub amóris sýmbolo


Passus cruénta et mýstica,


Utrúmque sacrifícium


Christus sacérdos óbtulit.


 


Quis non amántem rédamet?


Quis non redémptus díligat,


Et Corde in isto séligat


Ætérna tabernácula?


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.


 


℣. Tóllite jugum meum super vos et díscite a me.


℟. Quia mitis sum et húmilis Corde.






Canticum: Benedictus {Antiphona ex Proprio de Tempore}



Ant. Quis ex vobis.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quis ex vobis homo, qui habet centum oves et, si perdíderit unam ex illis, nonne dimíttit nonagínta novem in desérto et vadit ad illam quæ períerat, donec invéniat eam? Allelúja.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Joannis et Pauli Martyrum


Ant. Isti sunt Sancti, qui pro Christi amóre minas hóminum contempsérunt: sancti Mártyres in regno cælórum exsúltant cum Angelis. O quam pretiósa est mors Sanctórum, qui assídue assístunt ante Dóminum, et ab ínvicem non sunt separáti!


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Joánnis et Pauli glorificatióne procédit; quos éadem fides et pássio vere fecit esse germános.


 


Commemoratio de Octava SSmi Cordis Jesu


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.


 


℣. Hauriétis aquas in gáudio.


℟. De fóntibus Salvatóris.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


 


Commemoratio Die tertia infra Octavam Nativitatis S. Joannis Baptistæ


Ant. Apértum est os Zacharíæ, et prophetávit dicens: Benedíctus Deus Israël.


 


℣. Iste puer magnus coram Dómino.


℟. Nam et manus ejus cum ipso est.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Unus mílitum.


Psalmus 117 [1]


117:1 Confitémini Dómino quóniam bonus: * quóniam in sǽculum misericórdia ejus.


117:2 Dicat nunc Israël quóniam bonus: * quóniam in sǽculum misericórdia ejus.


117:3 Dicat nunc domus Aaron: * quóniam in sǽculum misericórdia ejus.


117:4 Dicant nunc qui timent Dóminum: * quóniam in sǽculum misericórdia ejus.


117:5 De tribulatióne invocávi Dóminum: * et exaudívit me in latitúdine Dóminus.


117:6 Dóminus mihi adjútor: * non timébo quid fáciat mihi homo.


117:7 Dóminus mihi adjútor: * et ego despíciam inimícos meos.


117:8 Bonum est confídere in Dómino, * quam confídere in hómine:


117:9 Bonum est speráre in Dómino, * quam speráre in princípibus.


117:10 Omnes gentes circuiérunt me: * et in nómine Dómini quia ultus sum in eos.


117:11 Circumdántes circumdedérunt me: * et in nómine Dómini quia ultus sum in eos.


117:12 Circumdedérunt me sicut apes, † et exarsérunt sicut ignis in spinis: * et in nómine Dómini quia ultus sum in eos.


117:13 Impúlsus evérsus sum ut cáderem: * et Dóminus suscépit me.


117:14 Fortitúdo mea, et laus mea Dóminus: * et factus est mihi in salútem.


117:15 Vox exsultatiónis, et salútis * in tabernáculis justórum.


117:16 Déxtera Dómini fecit virtútem: † déxtera Dómini exaltávit me, * déxtera Dómini fecit virtútem.


117:17 Non móriar, sed vivam: * et narrábo ópera Dómini.


117:18 Castígans castigávit me Dóminus: * et morti non trádidit me.


117:19 Aperíte mihi portas justítiæ, † ingréssus in eas confitébor Dómino: *  hæc porta Dómini, justi intrábunt in eam.


117:21 Confitébor tibi quóniam exaudísti me: * et factus es mihi in salútem.


117:22 Lápidem, quem reprobavérunt ædificántes: * hic factus est in caput ánguli.


117:23 A Dómino factum est istud: * et est mirábile in óculis nostris.


117:24 Hæc est dies, quam fecit Dóminus: * exsultémus, et lætémur in ea.


117:25 O Dómine, salvum me fac, † o Dómine, bene prosperáre: *  benedíctus qui venit in nómine Dómini.


117:26 Benedíximus vobis de domo Dómini: *  Deus Dóminus, et illúxit nobis.


117:27 Constitúite diem solémnem in condénsis, * usque ad cornu altáris.


117:28 Deus meus es tu, et confitébor tibi: * Deus meus es tu, et exaltábo te.


117:28 Confitébor tibi quóniam exaudísti me * et factus es mihi in salútem.


117:29 Confitémini Dómino quóniam bonus: * quóniam in sǽculum misericórdia ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quinto Kaléndas Júlii Luna vicésima nona Anno Dómini 2033


 


In Galátia sancti Crescéntis, qui fuit beáti Pauli Apóstoli discípulus. Hic, in Gállias tránsitum fáciens, verbo prædicatiónis multos ad fidem Christi convértit; regréssus vero ad gentem cui speciáliter datus erat Epíscopus, demum, sub Trajáno, cum Gálatas ipsos usque ad finem vitæ suæ in ópere Dómini confirmásset, martýrium consummávit.


Córdubæ, in Hispánia, sanctórum Mártyrum Zóili, et aliórum decem et novem.


Cæsaréæ, in Palæstína, sancti Anécti Mártyris, qui, in persecutióne Diocletiáni, sub Urbáno Prǽside, cum álios ad martýrium hortátus esset et idóla oratióne sua prostrásset, a decem milítibus verberári jussus est; ac tandem, mánibus pedibúsque præcísis, truncátus cápite, martýrii corónam accépit.


Constantinópoli sancti Sampsónis Presbýteri, páuperum exceptóris.


In castro Cainóne, in Gállia, sancti Joánnis, Presbýteri et Confessóris.


Varadíni, in Hungária, sancti Ladislái Regis, qui claríssimis miráculis usque ad diem hodiérnum corúscat.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Eph 3:17-19


In caritáte radicáti et fundáti, ut possítis comprehéndere cum ómnibus sanctis, quæ sit latitúdo et longitúdo, et sublímitas et profúndum; scire étiam supereminéntem sciéntiæ caritátem Christi, ut impleámini in omnem plenitúdinem Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Stans Jesus.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Capitulum Responsorium Versus {ex Proprio de Tempore}



1 Pet 5:6-7


Caríssimi, humiliámini sub poténti manu Dei, ut vos exáltet in témpore visitatiónis; omnem sollicitúdinem vestram proiciéntes in eum, quóniam ipsi cura est de vobis.


℟. Deo grátias.


 


℟.br. Tóllite jugum meum super vos * Et díscite a me.


℟. Tóllite jugum meum super vos * Et díscite a me.


℣. Quia mitis sum et húmilis Corde.


℟. Et díscite a me.


℣. Glória Patri, et Fílio, * et Spirítui Sancto.


℟. Tóllite jugum meum super vos * Et díscite a me.


 


℣. Ego dixi, Dómine, miserére mei.


℟. Sana ánimam meam quia peccávi tibi.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. In caritáte perpétua.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Capitulum Responsorium Versus {ex Proprio de Tempore}



1 Pet 5:8-9


Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide, sciéntes eámdem passiónem ei, quæ in mundo est, vestræ fraternitáti fíeri.


℟. Deo grátias.


 


℟.br. Ego dixi: Dómine, * Miserére mei.


℟. Ego dixi: Dómine, * Miserére mei.


℣. Sana ánimam meam quia peccávi tibi.


℟. Miserére mei.


℣. Glória Patri, et Fílio, * et Spirítui Sancto.


℟. Ego dixi: Dómine, * Miserére mei.


 


℣. Memóriam fecit mirabílium suórum miserátor Dóminus.


℟. Escam dedit timéntibus se.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Commune aut Festo}



Ant. Fili.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Responsorium Versus {ex Proprio de Tempore}



1 Pet 5:10-11


Deus autem omnis grátiæ, qui vocávit nos in ætérnam suam glóriam in Christo Jesu, módicum passos ipse perfíciet, confirmábit solidabítque. Ipsi glória et impérium in sǽcula sæculórum. Amen.


℟. Deo grátias.


 


℟.br. Memóriam fecit mirabílium suórum * Miserátor Dóminus.


℟. Memóriam fecit mirabílium suórum * Miserátor Dóminus.


℣. Escam dedit timéntibus se.


℟. Miserátor Dóminus.


℣. Glória Patri, et Fílio, * et Spirítui Sancto.


℟. Memóriam fecit mirabílium suórum * Miserátor Dóminus.


 


℣. Hauriétis aquas in gáudio.


℟. De fóntibus Salvatóris.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Unus mílitum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Ant. Stans Jesus.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Ant. In caritáte perpétua.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Ant. Veníte ad me.


Psalmus 127 [4]


127:1 Beáti, omnes, qui timent Dóminum, * qui ámbulant in viis ejus.


127:2 Labóres mánuum tuárum quia manducábis: * beátus es, et bene tibi erit.


127:3 Uxor tua sicut vitis abúndans, * in latéribus domus tuæ.


127:3 Fílii tui sicut novéllæ olivárum, * in circúitu mensæ tuæ.


127:4 Ecce, sic benedicétur homo, * qui timet Dóminum.


127:5 Benedícat tibi Dóminus ex Sion: * et vídeas bona Jerúsalem ómnibus diébus vitæ tuæ.


127:6 Et vídeas fílios filiórum tuórum, * pacem super Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Veníte ad me omnes qui laborátis et oneráti estis et ego refíciam vos.






Ant. Fili.


Psalmus 147 [5]


147:1 Lauda, Jerúsalem, Dóminum: * lauda Deum tuum, Sion.


147:2 Quóniam confortávit seras portárum tuárum: * benedíxit fíliis tuis in te.


147:3 Qui pósuit fines tuos pacem: * et ádipe fruménti sátiat te.


147:4 Qui emíttit elóquium suum terræ: * velóciter currit sermo ejus.


147:5 Qui dat nivem sicut lanam: * nébulam sicut cínerem spargit.


147:6 Mittit crystállum suam sicut buccéllas: * ante fáciem frígoris ejus quis sustinébit?


147:7 Emíttet verbum suum, et liquefáciet ea: * flabit spíritus ejus, et fluent aquæ.


147:8 Qui annúntiat verbum suum Jacob: * justítias, et judícia sua Israël.


147:9 Non fecit táliter omni natióni: * et judícia sua non manifestávit eis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Hymnus Versus {ex Proprio de Tempore}



1 Pet 5:6-7


Caríssimi, humiliámini sub poténti manu Dei, ut vos exáltet in témpore visitatiónis; omnem sollicitúdinem vestram proiciéntes in eum, quóniam ipsi cura est de vobis.


℟. Deo grátias.


 


Hymnus


En, ut supérba críminum


Et sæva nostrórum cohors


Cor sauciávit ínnocens


Meréntis haud tale Dei!


 


Vibrántis hastam mílitis


Peccáta nostra dírigunt,


Ferrúmque diræ cúspidis


Mortále crimen ácuit.


 


Ex Corde scisso Ecclésia,


Christo jugáta, náscitur:


Hoc óstium arcæ in látere est


Genti ad salútem pósitum.


 


Ex hoc perénnis grátia,


Ceu septifórmis flúvius,


Stolas ut illic sórdidas


Lavémus Agni in sánguine.


 


Turpe est redíre ad crímina,


Quæ Cor beátum lácerent:


Sed æmulémur córdibus


Flammas amóris índices.


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.


 


℣. Memóriam fecit mirabílium suórum miserátor Dóminus.


℟. Escam dedit timéntibus se.






Canticum: Magnificat {Antiphona ex Proprio de Tempore}



Ant. Quæ múlier.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quæ múlier habens drachmas decem, et si perdíderit drachmam unam, nonne accéndit lucérnam et evérrit domum et quærit diligénter, donec invéniat?





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Protéctor in te sperántium, Deus, sine quo nihil est válidum, nihil sanctum; multíplica super nos misericórdiam tuam; ut, te rectóre, te duce, sic transeámus per bona temporália, ut non amittámus ætérna.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Ss. Joannis et Pauli Martyrum


Ant. Isti sunt duæ olívæ, et duo candelábra lucéntia ante Dóminum; habent potestátem cláudere cælum núbibus et aperíre portas ejus, quia linguæ eórum claves cæli factæ sunt.


 


℣. Exsultábunt Sancti in glória.


℟. Lætabúntur in cubílibus suis.


 


Orémus.


Quǽsumus, omnípotens Deus: ut nos gemináta lætítia hodiérnæ festivitátis excípiat, quæ de beatórum Joánnis et Pauli glorificatióne procédit; quos éadem fides et pássio vere fecit esse germános.


 


Commemoratio de Octava SSmi Cordis Jesu


Ant. Ignem veni míttere in terram, et quid volo nisi ut accendátur?


 


℣. Tóllite jugum meum super vos et díscite a me.


℟. Quia mitis sum et húmilis Corde.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


 


Commemoratio Die tertia infra Octavam Nativitatis S. Joannis Baptistæ


Ant. Ingrésso Zacharía templum Dómini, appáruit ei Gábriel Angelus stans a dextris altáris incénsi.


 


℣. Fuit homo missus a Deo.


℟. Cui nomen erat Joánnes.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Die IV infra Octavam SSmi Cordis Jesu
Semiduplex III. ordinis

Commemoratio: Quarta die infra Octavam Nativitatis S. Joannis Baptistæ


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Cor Jesu amóre nostri vulnerátum * Veníte, adorémus.


Ant. Cor Jesu amóre nostri vulnerátum * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Cor Jesu amóre nostri vulnerátum * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Cor Jesu amóre nostri vulnerátum * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Cor Jesu amóre nostri vulnerátum * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Cor Jesu amóre nostri vulnerátum * Veníte, adorémus.






Hymnus {ex Commune aut Festo}



Auctor beáte sǽculi,


Christe, Redémptor ómnium,


Lumen Patris de lúmine,


Deúsque verus de Deo.


 


Amor coégit te tuus


Mortále corpus súmere,


Ut novus Adam rédderes,


Quod vetus ille abstúlerat.


 


Ille amor, almus ártifex


Terræ marísque, et síderum,


Erráta patrum míserans,


Et nostra rumpens víncula.


 


Non Corde discédat tuo


Vis illa amóris íncliti:


Hoc fonte gentes háuriant


Remissiónis grátiam.


 


Percússum ad hoc est láncea,


Passúmque ad hoc est vúlnera:


Ut nos laváret sórdibus,


Unda fluénte, et sánguine.


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. Cogitatiónes.


Psalmus 32 [1]


32:1 Exsultáte, justi, in Dómino: * rectos decet collaudátio.


32:2 Confitémini Dómino in cíthara: * in psaltério decem chordárum psállite illi.


32:3 Cantáte ei cánticum novum: * bene psállite ei in vociferatióne.


32:4 Quia rectum est verbum Dómini, * et ómnia ópera ejus in fide.


32:5 Díligit misericórdiam et judícium: * misericórdia Dómini plena est terra.


32:6 Verbo Dómini cæli firmáti sunt: * et spíritu oris ejus omnis virtus eórum.


32:7 Cóngregans sicut in utre aquas maris: * ponens in thesáuris abýssos.


32:8 Tímeat Dóminum omnis terra: * ab eo autem commoveántur omnes inhabitántes orbem.


32:9 Quóniam ipse dixit, et facta sunt: * ipse mandávit, et creáta sunt.


32:10 Dóminus díssipat consília géntium: * réprobat autem cogitatiónes populórum, et réprobat consília príncipum.


32:11 Consílium autem Dómini in ætérnum manet: * cogitatiónes cordis ejus in generatióne et generatiónem.


32:12 Beáta gens, cujus est Dóminus, Deus ejus: * pópulus, quem elégit in hereditátem sibi.


32:13 De cælo respéxit Dóminus: * vidit omnes fílios hóminum.


32:14 De præparáto habitáculo suo * respéxit super omnes, qui hábitant terram.


32:15 Qui finxit sigillátim corda eórum: * qui intéllegit ómnia ópera eórum.


32:16 Non salvátur rex per multam virtútem: * et gigas non salvábitur in multitúdine virtútis suæ.


32:17 Fallax equus ad salútem: * in abundántia autem virtútis suæ non salvábitur.


32:18 Ecce, óculi Dómini super metuéntes eum: * et in eis, qui sperant super misericórdia ejus:


32:19 Ut éruat a morte ánimas eórum: * et alat eos in fame.


32:20 Ánima nostra sústinet Dóminum: * quóniam adjútor et protéctor noster est.


32:21 Quia in eo lætábitur cor nostrum: * et in nómine sancto ejus sperávimus.


32:22 Fiat misericórdia tua, Dómine, super nos: * quemádmodum sperávimus in te.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cogitatiónes Cordis ejus in generatióne et generatiónem.






Ant. Apud te.


Psalmus 35 [2]


35:2 Dixit injústus ut delínquat in semetípso: * non est timor Dei ante óculos ejus.


35:3 Quóniam dolóse egit in conspéctu ejus: * ut inveniátur iníquitas ejus ad ódium.


35:4 Verba oris ejus iníquitas, et dolus: * nóluit intellégere ut bene ágeret.


35:5 Iniquitátem meditátus est in cubíli suo: * ástitit omni viæ non bonæ, malítiam autem non odívit.


35:6 Dómine, in cælo misericórdia tua: * et véritas tua usque ad nubes.


35:7 Justítia tua sicut montes Dei: * judícia tua abýssus multa.


35:7 Hómines, et juménta salvábis, Dómine: * quemádmodum multiplicásti misericórdiam tuam, Deus.


35:8 Fílii autem hóminum, * in tégmine alárum tuárum sperábunt.


35:9 Inebriabúntur ab ubertáte domus tuæ: * et torrénte voluptátis tuæ potábis eos.


35:10 Quóniam apud te est fons vitæ: * et in lúmine tuo vidébimus lumen.


35:11 Præténde misericórdiam tuam sciéntibus te, * et justítiam tuam his, qui recto sunt corde.


35:12 Non véniat mihi pes supérbiæ: * et manus peccatóris non móveat me.


35:13 Ibi cecidérunt qui operántur iniquitátem: * expúlsi sunt, nec potuérunt stare.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Apud te est fons vitæ; torrénte voluptátis tuæ potábis nos, Dómine.






Ant. Homo.


Psalmus 40 [3]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum ejus.


40:4 Dóminus opem ferat illi super lectum dolóris ejus: * univérsum stratum ejus versásti in infirmitáte ejus.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen ejus?


40:7 Et si ingrediebátur ut vidéret, vana loquebátur: * cor ejus congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Homo pacis meæ, qui edébat panes meos, magnificávit super me supplantatiónem.






℣. Tóllite jugum meum super vos et díscite a me.


℟. Quia mitis sum et húmilis Corde.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 10:17-19


17 Et convocávit Sámuel pópulum ad Dóminum in Maspha:


18 Et ait ad fílios Israël: Hæc dicit Dóminus Deus Israël: Ego edúxi Israël de Ægýpto, et érui vos de manu Ægyptiórum et de manu ómnium regum, qui affligébant vos.


19 Vos autem hódie projecístis Deum vestrum, qui solus salvávit vos de univérsis malis et tribulatiónibus vestris, et dixístis: Nequáquam, sed regem constítue super nos. Nunc ergo state coram Dómino per tribus vestras et per famílias.


℣. Tu autem, Dómine, miserére nobis.


℟. Deo grátias.


 


℟. Fériam eis pactum sempitérnum et non désinam eis benefácere et timórem meum dabo in corde eórum


* Ut non recédant a me.


℣. Et lætábor super eis cum bene eis fécero in toto Corde meo.


℟. Ut non recédant a me.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 10:20-24


20 Et applícuit Sámuel omnes tribus Israël, et cécidit sors tribus Bénjamin;


21 Et applícuit tribum Bénjamin et cognatiónes ejus, et cécidit cognátio Metri, et pervénit usque ad Saul fílium Cis. Quæsiérunt ergo eum, et non est invéntus.


22 Et consuluérunt post hæc Dóminum utrúmnam ventúrus esset illuc. Respondítque Dóminus: Ecce abscónditus est domi.


23 Cucurrérunt ítaque et tulérunt eum inde; stetítque in médio pópuli, et áltior fuit univérso pópulo ab húmero et sursum.


24 Et ait Sámuel ad omnem pópulum: Certe vidétis quem elégit Dóminus, quóniam non sit símilis illi in omni pópulo. Et clamávit omnis pópulus et ait: Vivat rex.


℣. Tu autem, Dómine, miserére nobis.


℟. Deo grátias.


 


℟. Si inimícus meus maledixísset mihi, sustinuíssem útique


* Tu vero homo unánimis qui simul mecum dulces capiébas cibos.


℣. Et si is qui me óderat super me magna locútus fuísset, abscondíssem me fórsitan ab eo.


℟. Tu vero homo unánimis qui simul mecum dulces capiébas cibos.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 10:25-27


25 Locútus est autem Sámuel ad pópulum legem regni, et scripsit in libro, et repósuit coram Dómino; et dimísit Sámuel omnem pópulum, síngulos in domum suam.


26 Sed et Saul ábiit in domum suam in Gábaa; et ábiit cum eo pars exércitus, quorum tetígerat Deus corda.


27 Fílii vero Bélial dixérunt: Num salváre nos póterit iste? Et despexérunt eum, et non attulérunt ei múnera; ille vero dissimulábat se audíre.


℣. Tu autem, Dómine, miserére nobis.


℟. Deo grátias.


 


℟. Cum essémus mórtui peccátis, convivificávit nos Deus in Christo


* Propter nímiam caritátem suam qua diléxit nos.


℣. Ut osténderet in sǽculis superveniéntibus abundántes divítias grátiæ suæ.


℟. Propter nímiam caritátem suam qua diléxit nos.


℣. Glória Patri, et Fílio, * et Spirítui Sancto.


℟. Propter nímiam caritátem suam qua diléxit nos.






Nocturnus II.


Ant. Rex omnis terræ.


Psalmus 46 [4]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Rex omnis terræ Deus; regnábit super gentes.






Ant. Dum anxiarétur.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos ejus usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem ejus quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dum anxiarétur Cor meum, in petra exaltásti me.






Ant. Secúndum multitúdinem.


Psalmus 93 [6]


93:1 Deus ultiónum Dóminus: * Deus ultiónum líbere egit.


93:2 Exaltáre, qui júdicas terram: * redde retributiónem supérbis.


93:3 Úsquequo peccatóres, Dómine, * úsquequo peccatóres gloriabúntur:


93:4 Effabúntur, et loquéntur iniquitátem: * loquéntur omnes, qui operántur injustítiam?


93:5 Pópulum tuum, Dómine, humiliavérunt: * et hereditátem tuam vexavérunt.


93:6 Víduam, et ádvenam interfecérunt: * et pupíllos occidérunt.


93:7 Et dixérunt: Non vidébit Dóminus, * nec intélleget Deus Jacob.


93:8 Intellégite, insipiéntes in pópulo: * et stulti, aliquándo sápite.


93:9 Qui plantávit aurem, non áudiet? * aut qui finxit óculum, non consíderat?


93:10 Qui córripit gentes, non árguet: * qui docet hóminem sciéntiam?


93:11 Dóminus scit cogitatiónes hóminum, * quóniam vanæ sunt.


93:12 Beátus homo, quem tu erudíeris, Dómine: * et de lege tua docúeris eum,


93:13 Ut mítiges ei a diébus malis: * donec fodiátur peccatóri fóvea.


93:14 Quia non repéllet Dóminus plebem suam: * et hereditátem suam non derelínquet.


93:15 Quoadúsque justítia convertátur in judícium: * et qui juxta illam omnes qui recto sunt corde.


93:16 Quis consúrget mihi advérsus malignántes? * aut quis stabit mecum advérsus operántes iniquitátem?


93:17 Nisi quia Dóminus adjúvit me: * paulo minus habitásset in inférno ánima mea.


93:18 Si dicébam: Motus est pes meus: * misericórdia tua, Dómine, adjuvábat me.


93:19 Secúndum multitúdinem dolórum meórum in corde meo: * consolatiónes tuæ lætificavérunt ánimam meam.


93:20 Numquid adhǽret tibi sedes iniquitátis: * qui fingis labórem in præcépto?


93:21 Captábunt in ánimam justi: * et sánguinem innocéntem condemnábunt.


93:22 Et factus est mihi Dóminus in refúgium: * et Deus meus in adjutórium spei meæ.


93:23 Et reddet illis iniquitátem ipsórum: et in malítia eórum dispérdet eos: * dispérdet illos Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Secúndum multitúdinem dolórum meórum in Corde meo, consolatiónes tuæ lætificavérunt ánimam meam.






℣. Ego dixi, Dómine, miserére mei.


℟. Sana ánimam meam quia peccávi tibi.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex lítteris Encyclicis Pii Papæ undécimi


At nulla creáta vis hóminum sceléribus expiándis erat satis, nisi humánam natúram Dei Fílius reparándam assumpsísset. Quod quidem ipse hóminum Salvátor sacri Psaltis ore nuntiávit: Hóstiam et oblatiónem noluísti, corpus autem aptásti mihi: holocautómata pro peccáto non tibi placuérunt: tunc dixi: Ecce vénio. Et reápse vere languóres nostros ipse tulit et dolóres nostros ipse portávit; vulnerátus est propter iniquitátes nostras et peccáta nostra ipse pértulit in córpore suo super lignum; delens quod advérsus nos erat chirógraphum decréti, quod erat contrárium nobis, et ipsum tulit de médio affígens illud cruci, ut peccátis mórtui justítiæ vivámus. Quamquam vero copiósa Christi redémptio abúnde nobis ómnia delícta donávit; ob miram tamen illam divínæ Sapiéntiæ dispensatiónem, qua in carne nostra adimplénda sunt quæ desunt passiónum Christi pro córpore ejus quod est Ecclésia, étiam láudibus et satisfactiónibus, quas Christus in nómine peccatórum Deo persólvit, nostras quoque laudes et satisfactiónes adjícere póssumus, immo étiam debémus.


℣. Tu autem, Dómine, miserére nobis.


℟. Deo grátias.


 


℟. Prope est Dóminus ómnibus invocántibus eum,


* Omnibus invocántibus eum in veritáte.


℣. Miserátor et miséricors Dóminus, pátiens et multum miséricors.


℟. Omnibus invocántibus eum in veritáte.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


At semper meminérimus opórtet, totam expiatiónis virtútem ab uno Christi cruénto sacrifício pendére, quod sine témporis intermissióne in nostris altáribus incruénto modo renovátur; síquidem una eadémque est Hóstia, idem nunc ófferens sacerdótum ministério, qui seípsum tunc in cruce óbtulit, sola offeréndi ratióne divérsa; quamóbrem cum hoc augustíssimo Eucharístico sacrifício et ministrórum et aliórum fidélium immolátio conjúngi debet, ut ipsi quoque hóstias vivéntes, sanctas, Deo placéntes sese exhibeant. Quin immo, sanctus Cypriánus affirmáre non dúbitat sacrifícium domínicum legítima sanctificatióne non celebrári, nisi oblátio et sacrifícium nostrum respónderit passióni. Quaprópter nos monet Apóstolus, ut mortificatiónem Jesu in córpore nostro circumferéntes, atque cum Christo consepúlti et complantáti similitúdini mortis ejus, non modo carnem nostram crucifigámus cum vítiis et concupiscéntiis, fugiéntes ejus quæ in mundo est concupiscéntiæ corruptiónem, sed et vita Jesu manifestétur in corpóribus nostris et, ætérni ejus sacerdótii partícipes effécti, offerámus dona et sacrifícia pro peccátis.


℣. Tu autem, Dómine, miserére nobis.


℟. Deo grátias.


 


℟. Confíteor tibi, Pater, Dómine cæli et terræ, quia abscondísti hæc a sapiéntibus et prudéntibus


* Et revelásti ea párvulis.


℣. Ita, Pater, quóniam sic fuit plácitum ante te.


℟. Et revelásti ea párvulis.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Neque enim arcáni hujus sacerdótii et satisfaciéndi sacrificandíque múneris participatióne ii soli fruúntur, quibus Póntifex noster Christus Jesus adminístris útitur ad oblatiónem mundam divíno Nómini ab ortu solis usque ad occásum omni loco offeréndam; sed étiam christianórum gens univérsa, ab Apostolórum Príncipe genus eléctum, regále sacerdótium jure appelláta, debet cum pro se, tum pro toto humáno génere offérre pro peccátis, haud áliter propémodum quam sacérdos omnis ac póntifex ex homínibus assúmptus, pro homínibus constitúitur in iis quæ sunt ad Deum.


℣. Tu autem, Dómine, miserére nobis.


℟. Deo grátias.


 


℟. Omnes gentes quascúmque fecísti, vénient


* Et adorábunt coram te, Dómine.


℣. Et glorificábunt nomen tuum, quóniam magnus es tu, et fáciens mirabília.


℟. Et adorábunt coram te, Dómine.


℣. Glória Patri, et Fílio, * et Spirítui Sancto.


℟. Et adorábunt coram te, Dómine.






Nocturnus III.


Ant. Qui dilígitis Dóminum.


Psalmus 96 [7]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui dilígitis Dóminum, confitémini memóriæ sanctificatiónis ejus.






Ant. Vidérunt.


Psalmus 97 [8]


97:1 Cantáte Dómino cánticum novum: * quia mirabília fecit.


97:1 Salvávit sibi déxtera ejus: * et brácchium sanctum ejus.


97:2 Notum fecit Dóminus salutáre suum: * in conspéctu géntium revelávit justítiam suam.


97:3 Recordátus est misericórdiæ suæ, * et veritátis suæ dómui Israël.


97:3 Vidérunt omnes términi terræ * salutáre Dei nostri.


97:4 Jubiláte Deo, omnis terra: * cantáte, et exsultáte, et psállite.


97:5 Psállite Dómino in cíthara, in cíthara et voce psalmi: * in tubis ductílibus, et voce tubæ córneæ.


97:6 Jubiláte in conspéctu regis Dómini: * moveátur mare, et plenitúdo ejus: orbis terrárum, et qui hábitant in eo.


97:8 Flúmina plaudent manu, simul montes exsultábunt a conspéctu Dómini: * quóniam venit judicáre terram.


97:9 Judicábit orbem terrárum in justítia, * et pópulos in æquitáte.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vidérunt omnes términi terræ salutáre Dei nostri.






Ant. Psallam tibi.


Psalmus 107 [9]


107:2 Parátum cor meum, Deus, parátum cor meum: * cantábo, et psallam in glória mea.


107:3 Exsúrge, glória mea, exsúrge, psaltérium et cíthara: * exsúrgam dilúculo.


107:4 Confitébor tibi in pópulis, Dómine: * et psallam tibi in natiónibus.


107:5 Quia magna est super cælos misericórdia tua: * et usque ad nubes véritas tua:


107:6 Exaltáre super cælos, Deus, et super omnem terram glória tua: * ut liberéntur dilécti tui.


107:7 Salvum fac déxtera tua, et exáudi me: * Deus locútus est in sancto suo:


107:8 Exsultábo, et dívidam Síchimam, * et convállem tabernaculórum dimétiar.


107:9 Meus est Gálaad, et meus est Manásses: * et Éphraim suscéptio cápitis mei.


107:10 Juda rex meus: * Moab lebes spei meæ.


107:10 In Idumǽam exténdam calceaméntum meum: * mihi alienígenæ amíci facti sunt.


107:11 Quis dedúcet me in civitátem munítam? * quis dedúcet me usque in Idumǽam?


107:12 Nonne tu, Deus, qui repulísti nos, * et non exíbis, Deus, in virtútibus nostris?


107:13 Da nobis auxílium de tribulatióne: * quia vana salus hóminis.


107:14 In Deo faciémus virtútem: * et ipse ad níhilum dedúcet inimícos nostros.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Psallam tibi in natiónibus, quia magna est super cælos misericórdia tua.






℣. Memóriam fecit mirabílium suórum miserátor Dóminus.


℟. Escam dedit timéntibus se.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Joánnem


Joannes 19:31-37


In illo témpore: Judǽi, quóniam parascéve erat, ut non remanérent in cruce córpora sábbato (erat enim magnus dies ille sábbati) rogavérunt Pilátum, ut frangeréntur eórum crura et tolleréntur. Et réliqua.


 


Homilía sancti Lauréntii Justiniáni Epíscopi


De triumpháli Christi agóne, cap. 21


Ad Jesum ígitur cum veníssent, illúmque jam mórtuum conspexíssent, ipsíus mínime crura fregérunt, verum astántium unus, vibráta láncea, latus ejus apéruit, et contínuo exívit sanguis et aqua. Grande prorsus et inaudítum prodígium, ut de exanimáto córpore sanguis exíret et aqua. Verúmtamen, máximum, in re hac gesta, nobis vóluit Dei sapiéntia commendáre sacraméntum, sui vidélicet, et Ecclésiæ unitátem. Hujus enim spirituális cópulæ figúra præcéssit, quando de látere Adæ dormiéntis una ex costis ipsíus subtrácta narrátur, atque de eádem Eva cunctórum parens formáta est, quæ typum gerébat Ecclésiæ. Significábat tunc Spíritus Sanctus, verum et spirituálem Adam esse futúrum, qui Paracléti virtúte plasmátus, dum dormíret in cruce, de ipsíus látere, profluéntibus aqua et sánguine, speciósa sponsa sine ruga et mácula, formarétur Ecclésia.


℣. Tu autem, Dómine, miserére nobis.


℟. Deo grátias.


 


℟. Ego si exaltátus fúero a terra


* Omnia traham ad meípsum.


℣. Hoc autem dicébat signíficans qua morte esset moritúrus.


℟. Omnia traham ad meípsum.






℣. Jube, domne, benedícere.


Benedictio. Divínum auxílium máneat semper nobíscum.


℟. Amen.


 


Lectio 8


Hæc quippe sunt sacraménta ecclesiástica per quæ totum corpus Ecclésiæ ablúitur atque sanctificátur. In lavácro útique aquæ regeneratiónis, quod Christi morte sacrátur, ab origináli contagióne mundátur. In Redemptóris vero sánguine nedum ab omni culpa purgátur, verum étiam regni cæléstis illi aperítur intróitus. Ambo hæc in unum efféctum convéniunt nec unum sine áltero valet ad salútem prodésse: non enim absque baptísmi sacraménto et peccatórum remissióne, potest quis futúræ beatitúdinis hereditátem percípere. Hoc ubíque in orbe terrárum sancta mater confitétur Ecclésia, et multiplícibus Scripturárum divinárum testimóniis roborátur. Insuper et qui vidit de Christo aquam emanáre et sánguinem, testimónium perhíbuit, et verum est testimónium ejus. Nempe iste est Joánnes Apóstolus et Evangelísta, qui præcípuo amóre diléctus est a Dómino.


℣. Tu autem, Dómine, miserére nobis.


℟. Deo grátias.


 


℟. Simus ergo imitatóres Dei


* Et ambulémus in dilectióne.


℣. Sicut et Christus diléxit nos et trádidit semetípsum pro nobis.


℟. Et ambulémus in dilectióne.


℣. Glória Patri, et Fílio, * et Spirítui Sancto.


℟. Et ambulémus in dilectióne.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Profécto hæc facta sunt ut Scriptúra implerétur quæ ait: Os non comminuétis ex eo. A Dómino quippe Móysi fúerat imperátum ne in sacrifícii phase, in celebratióne immoláti agni, ullum comminuerétur os. In Dómino autem Jesu innocentíssimo agno, figúræ véritas est compléta. Nequáquam crura illíus sunt fracta, quemádmodum duórum nequam cum eo pendéntium; sed tantum illíus latus apértum, quátenus ália Scriptúra perficerétur quæ dicit: Vidébunt in quem transfixérunt. Porro vúlnerum cicatríces in suo vóluit Dóminus córpore retinére, ut, sicut eléctis incentívum devotiónis, ita et réprobis irrefragábile fíeret testimónium damnatiónis. Ita ómnia consummáta in Christo, longe ante Prophetárum oráculis promulgáta fuére, quátenus cathólica fides tam pro se quam advérsus hæreticórum munirétur erróres.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Commune aut Festo}



Ant. Unus mílitum.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Ant. Stans Jesus.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Ant. In caritáte perpétua.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Ant. Veníte ad me.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Veníte ad me omnes qui laborátis et oneráti estis et ego refíciam vos.






Ant. Fili.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Hymnus Versus {ex Commune aut Festo}



Eph 3:8-9


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.


℟. Deo grátias.


 


Hymnus


Cor, arca legem cóntinens


Non servitútis véteris,


Sed grátiæ, sed véniæ,


Sed et misericórdiæ.


 


Cor, sanctuárium novi


Intemerátum fœ́deris,


Templum vetústo sánctius,


Velúmque scisso utílius.


 


Te vulnerátum cáritas


Ictu paténti vóluit,


Amóris invisíbilis


Ut venerémur vúlnera.


 


Hoc sub amóris sýmbolo


Passus cruénta et mýstica,


Utrúmque sacrifícium


Christus sacérdos óbtulit.


 


Quis non amántem rédamet?


Quis non redémptus díligat,


Et Corde in isto séligat


Ætérna tabernácula?


 


Jesu, tibi sit glória,


Qui Corde fundis grátiam,


Cum Patre, et almo Spíritu,


In sempitérna sǽcula.


Amen.


 


℣. Hauriétis aquas in gáudio.


℟. De fóntibus Salvatóris.






Canticum: Benedictus {Antiphona ex Proprio de Tempore}



Ant. Facta sunt.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Quarta die infra Octavam Nativitatis S. Joannis Baptistæ


Ant. Apértum est os Zacharíæ, et prophetávit dicens: Benedíctus Deus Israël.


 


℣. Iste puer magnus coram Dómino.


℟. Nam et manus ejus cum ipso est.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Unus mílitum.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Unus mílitum láncea latus ejus apéruit et contínuo exívit sanguis et aqua.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Quarto Kaléndas Júlii Luna prima Anno Dómini 2033


 


Vigília sanctórum Apostolórum Petri et Pauli.


Lugdúni, in Gállia, sancti Irenǽi, Epíscopi et Mártyris; qui (ut scribit sanctus Hierónymus) beáti Polycárpi, Smyrnénsis Epíscopi, discípulus fuit, et Apostolicórum témporum vicínus. Is, cum advérsus hæréticos verbis ac scriptis plúrimum decertásset, tandem, in persecutióne Sevéri, cum omni fere civitátis suæ pópulo, coronátus est glorióso martýrio.


Trajécti sancti Benígni, Epíscopi et Mártyris.


Alexandríæ, in persecutióne Sevéri, sanctórum Mártyrum Plutárchi, Seréni, Heraclídis catechúmeni, Herónis neóphyti, et altérius Seréni, Rhaídis catechúmenæ, et Potamiœ́næ cum ipsíus matre Marcélla; inter quos præcípue enítuit Potamiœ́na Virgo, quæ, primo imménsos innumerósque agónes pro virginitáte desudávit, deínde étiam exquisíta et inaudíta torménta pro fide sustínuit, ad últimum, simul cum matre, igne consúmpta est.


Eódem die sancti Pápii Mártyris, qui, in persecutióne Diocletiáni Imperatóris, flagris cæsus, atque in lebétem, oleo et ádipe fervénti plenum, immíssus, áliaque horrénda supplícia perpéssus, demum, datis cervícibus, coronátur.


Córdubæ, in Hispánia, sancti Argymíri, Mónachi et Mártyris, qui in persecutióne Arábica, pro Christi fide, in equúleo pósitus et ense transfóssus est.


Romæ sancti Pauli Primi, Papæ et Confessóris.


Lúere, in diœcési Brixiénsi, sanctæ Vincéntiæ Gerósa, Vírginis, Institúti Sorórum a Caritáte una cum sancta Bartholomǽa Capitánio Fundatrícis, quam Pius Papa Duodécimus albo sanctárum Vírginum accénsuit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Eph 3:17-19


In caritáte radicáti et fundáti, ut possítis comprehéndere cum ómnibus sanctis, quæ sit latitúdo et longitúdo, et sublímitas et profúndum; scire étiam supereminéntem sciéntiæ caritátem Christi, ut impleámini in omnem plenitúdinem Dei.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Stans Jesus.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Stans Jesus clamábat dicens: Si quis sitit, véniat ad me et bibat.






Capitulum Responsorium Versus {ex Commune aut Festo}



Eph 3:8-9


Fratres: Mihi ómnium sanctórum mínimo data est grátia hæc, in géntibus evangelizáre investigábiles divítias Christi; et illumináre omnes, quæ sit dispensátio sacraménti abscónditi a sǽculis in Deo.


℟. Deo grátias.


 


℟.br. Tóllite jugum meum super vos * Et díscite a me.


℟. Tóllite jugum meum super vos * Et díscite a me.


℣. Quia mitis sum et húmilis Corde.


℟. Et díscite a me.


℣. Glória Patri, et Fílio, * et Spirítui Sancto.


℟. Tóllite jugum meum super vos * Et díscite a me.


 


℣. Ego dixi, Dómine, miserére mei.


℟. Sana ánimam meam quia peccávi tibi.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. In caritáte perpétua.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In caritáte perpétua diléxit nos Deus, ídeo, exaltátus a terra, attráxit nos ad Cor suum, míserans.






Capitulum Responsorium Versus {ex Commune aut Festo}



Eph 3:14-17


Hujus rei grátia flecto génua mea ad Patrem Dómini nostri Jesu Christi, ut det vobis secúndum divítias glóriæ suæ virtúte corroborári per Spíritum ejus in interiórem hóminem: Christum habitáre per fidem in córdibus vestris.


℟. Deo grátias.


 


℟.br. Ego dixi: Dómine, * Miserére mei.


℟. Ego dixi: Dómine, * Miserére mei.


℣. Sana ánimam meam quia peccávi tibi.


℟. Miserére mei.


℣. Glória Patri, et Fílio, * et Spirítui Sancto.


℟. Ego dixi: Dómine, * Miserére mei.


 


℣. Memóriam fecit mirabílium suórum miserátor Dóminus.


℟. Escam dedit timéntibus se.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Commune aut Festo}



Ant. Fili.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Fili, præbe mihi cor tuum, et óculi tui custódiant vias meas.






Capitulum Responsorium Versus {ex Commune aut Festo}



Eph 3:17-19


In caritáte radicáti et fundáti, ut possítis comprehéndere cum ómnibus sanctis, quæ sit latitúdo et longitúdo, et sublímitas et profúndum; scire étiam supereminéntem sciéntiæ caritátem Christi, ut impleámini in omnem plenitúdinem Dei.


℟. Deo grátias.


 


℟.br. Memóriam fecit mirabílium suórum * Miserátor Dóminus.


℟. Memóriam fecit mirabílium suórum * Miserátor Dóminus.


℣. Escam dedit timéntibus se.


℟. Miserátor Dóminus.


℣. Glória Patri, et Fílio, * et Spirítui Sancto.


℟. Memóriam fecit mirabílium suórum * Miserátor Dóminus.


 


℣. Hauriétis aquas in gáudio.


℟. De fóntibus Salvatóris.





Preces Feriales{omittitur}






Oratio {ex Proprio de Tempore}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








S. Irenæi Episcopi et Martyris
Duplex

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Inclinávit Dóminus * aurem suam mihi.


Psalmus 114 [1]


114:1 Diléxi, quóniam exáudiet Dóminus * vocem oratiónis meæ.


114:2 Quia inclinávit aurem suam mihi: * et in diébus meis invocábo.


114:3 Circumdedérunt me dolóres mortis: * et perícula inférni invenérunt me.


114:3 Tribulatiónem et dolórem invéni: *  et nomen Dómini invocávi.


114:4 O Dómine, líbera ánimam meam: †  miséricors Dóminus, et justus, * et Deus noster miserétur.


114:6 Custódiens párvulos Dóminus: * humiliátus sum, et liberávit me.


114:7 Convértere, ánima mea, in réquiem tuam: * quia Dóminus benefécit tibi.


114:8 Quia erípuit ánimam meam de morte: † óculos meos a lácrimis, * pedes meos a lapsu.


114:9 Placébo Dómino * in regióne vivórum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inclinávit Dóminus aurem suam mihi.






Ant. Vota mea * Dómino reddam coram omni pópulo ejus.


Psalmus 115 [2]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vota mea Dómino reddam coram omni pópulo ejus.






Ant. Clamávi * et Dóminus exaudívit me.


Psalmus 119 [3]


119:1 Ad Dóminum cum tribulárer clamávi: * et exaudívit me.


119:2 Dómine, líbera ánimam meam a lábiis iníquis, * et a lingua dolósa.


119:3 Quid detur tibi, aut quid apponátur tibi * ad linguam dolósam?


119:4 Sagíttæ poténtis acútæ, * cum carbónibus desolatóriis.


119:5 Heu mihi, quia incolátus meus prolongátus est: † habitávi cum habitántibus Cedar: *  multum íncola fuit ánima mea.


119:7 Cum his, qui odérunt pacem, eram pacíficus: * cum loquébar illis, impugnábant me gratis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamávi et Dóminus exaudívit me.






Ant. Auxílium meum * a Dómino, qui fecit cælum et terram.


Psalmus 120 [4]


120:1 Levávi óculos meos in montes, * unde véniet auxílium mihi.


120:2 Auxílium meum a Dómino, * qui fecit cælum et terram.


120:3 Non det in commotiónem pedem tuum: * neque dormítet qui custódit te.


120:4 Ecce, non dormitábit neque dórmiet, * qui custódit Israël.


120:5 Dóminus custódit te, Dóminus protéctio tua, * super manum déxteram tuam.


120:6 Per diem sol non uret te: * neque luna per noctem.


120:7 Dóminus custódit te ab omni malo: * custódiat ánimam tuam Dóminus.


120:8 Dóminus custódiat intróitum tuum, et éxitum tuum: * ex hoc nunc, et usque in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Auxílium meum a Dómino, qui fecit cælum et terram.






Ant. Lætátus sum * in his, quæ dicta sunt mihi. ‡


Psalmus 121 [5]


121:1  Lætátus sum in his, quæ dicta sunt mihi: * ‡ In domum Dómini íbimus.


121:2 Stantes erant pedes nostri, * in átriis tuis, Jerúsalem.


121:3 Jerúsalem, quæ ædificátur ut cívitas: * cujus participátio ejus in idípsum.


121:4 Illuc enim ascendérunt tribus, tribus Dómini: * testimónium Israël ad confiténdum nómini Dómini.


121:5 Quia illic sedérunt sedes in judício, * sedes super domum David.


121:6 Rogáte quæ ad pacem sunt Jerúsalem: * et abundántia diligéntibus te:


121:7 Fiat pax in virtúte tua: * et abundántia in túrribus tuis.


121:8 Propter fratres meos, et próximos meos, * loquébar pacem de te:


121:9 Propter domum Dómini, Dei nostri, * quæsívi bona tibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lætátus sum in his, quæ dicta sunt mihi.






Capitulum Hymnus Versus {ex Commune aut Festo}



Jac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus {Doxology: Heart}


Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.


 


℣. Glória et honóre coronásti eum, Dómine.


℟. Et constituísti eum super ópera mánuum tuárum.






Canticum: Magnificat {Antiphona ex Proprio Sanctorum}



Ant. Iste Sanctus * pro lege Dei sui certávit usque ad mortem, et a verbis impiórum non tímuit: fundátus enim erat supra firmam petram.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Iste Sanctus pro lege Dei sui certávit usque ad mortem, et a verbis impiórum non tímuit: fundátus enim erat supra firmam petram.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Die IV infra Octavam SSmi Cordis Jesu


Ant. Ad Jesum autem cum veníssent, ut vidérunt eum jam mórtuum, non fregérunt ejus crura, sed unus mílitum láncea latus ejus apéruit et contínuo exívit sanguis et aqua.


 


℣. Dirigátur, Dómine, orátio mea.


℟. Sicut incénsum in conspéctu tuo.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


 


Commemoratio Quarta die infra Octavam Nativitatis S. Joannis Baptistæ


Ant. Puer qui natus est nobis, plus quam prophéta est: hic est enim, de quo Salvátor ait: Inter natos mulíerum non surréxit major Joánne Baptísta.


 


℣. Iste puer magnus coram Dómino.


℟. Nam et manus ejus cum ipso est.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {ex Psalterio secundum diem}



Ant. Salvum me fac.


Psalmus 6 [1]


6:2 Dómine, ne in furóre tuo árguas me, * neque in ira tua corrípias me.


6:3 Miserére mei, Dómine, quóniam infírmus sum: * sana me, Dómine, quóniam conturbáta sunt ossa mea.


6:4 Et ánima mea turbáta est valde: * sed tu, Dómine, úsquequo?


6:5 Convértere, Dómine, et éripe ánimam meam: * salvum me fac propter misericórdiam tuam.


6:6 Quóniam non est in morte qui memor sit tui: * in inférno autem quis confitébitur tibi?


6:7 Laborávi in gémitu meo, † lavábo per síngulas noctes lectum meum: * lácrimis meis stratum meum rigábo.


6:8 Turbátus est a furóre óculus meus: * inveterávi inter omnes inimícos meos.


6:9 Discédite a me, omnes, qui operámini iniquitátem: * quóniam exaudívit Dóminus vocem fletus mei.


6:10 Exaudívit Dóminus deprecatiónem meam, * Dóminus oratiónem meam suscépit.


6:11 Erubéscant, et conturbéntur veheménter omnes inimíci mei: * convertántur et erubéscant valde velóciter.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(2-10) [2]


7:2 Dómine, Deus meus, in te sperávi: * salvum me fac ex ómnibus persequéntibus me, et líbera me.


7:3 Nequándo rápiat ut leo ánimam meam, * dum non est qui rédimat, neque qui salvum fáciat.


7:4 Dómine, Deus meus, si feci istud, * si est iníquitas in mánibus meis:


7:5 Si réddidi retribuéntibus mihi mala, * décidam mérito ab inimícis meis inánis.


7:6 Persequátur inimícus ánimam meam, † et comprehéndat, et concúlcet in terra vitam meam, * et glóriam meam in púlverem dedúcat.


7:7 Exsúrge, Dómine, in ira tua: * et exaltáre in fínibus inimicórum meórum.


7:7 Et exsúrge, Dómine, Deus meus, in præcépto quod mandásti: *  et synagóga populórum circúmdabit te.


7:8 Et propter hanc in altum regrédere: *  Dóminus júdicat pópulos.


7:9 Júdica me, Dómine, secúndum justítiam meam, * et secúndum innocéntiam meam super me.


7:10 Consumétur nequítia peccatórum, et díriges justum, * scrutans corda et renes, Deus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 7(11-18) [3]


7:11 Justum adjutórium meum a Dómino, * qui salvos facit rectos corde.


7:12 Deus judex justus, fortis, et pátiens: * numquid iráscitur per síngulos dies?


7:13 Nisi convérsi fuéritis, gládium suum vibrábit: * arcum suum teténdit, et parávit illum.


7:14 Et in eo parávit vasa mortis: * sagíttas suas ardéntibus effécit.


7:15 Ecce, partúriit injustítiam: * concépit dolórem, et péperit iniquitátem.


7:16 Lacum apéruit, et effódit eum: * et íncidit in fóveam quam fecit.


7:17 Convertétur dolor ejus in caput ejus: * et in vérticem ipsíus iníquitas ejus descéndet.


7:18 Confitébor Dómino secúndum justítiam ejus: * et psallam nómini Dómini altíssimi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvum me fac, Dómine, propter misericórdiam tuam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






S. Irenæi Episcopi et Martyris
Duplex

Tempora: Die V infra Octavam SSmi Cordis Jesu


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Mártyrum Dóminum, * Veníte, adorémus.


Ant. Regem Mártyrum Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Mártyrum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Mártyrum Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Mártyrum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Mártyrum Dóminum, * Veníte, adorémus.






Hymnus {ex Commune aut Festo}



Deus tuórum mílitum


Sors, et córona, prǽmium,


Laudes canéntes Mártyris


Absólve nexu críminis.


 


Hic nempe mundi gáudia,


Et blanda fraudum pábula


Imbúta felle députans,


Pervénit ad cæléstia.


 


Pœnas cucúrrit fórtiter,


Et sústulit viríliter,


Fundénsque pro te sánguinem,


Ætérna dona póssidet.


 


Ob hoc precátu súpplici


Te póscimus, piíssime;


In hoc triúmpho Mártyris


Dimítte noxam sérvulis.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ ex Psalterio secundum tempora}



Nocturnus I.


Ant. Expúgna, Dómine, * impugnántes me.


Psalmus 34(1-10) [1]


34:1 Júdica, Dómine, nocéntes me, * expúgna impugnántes me.


34:2 Apprehénde arma et scutum: * et exsúrge in adjutórium mihi.


34:3 Effúnde frámeam, et conclúde advérsus eos, qui persequúntur me: * dic ánimæ meæ: Salus tua ego sum.


34:4 Confundántur et revereántur, * quæréntes ánimam meam.


34:4 Avertántur retrórsum, et confundántur * cogitántes mihi mala.


34:5 Fiant tamquam pulvis ante fáciem venti: * et Ángelus Dómini coárctans eos.


34:6 Fiat via illórum ténebræ et lúbricum: * et Ángelus Dómini pérsequens eos.


34:7 Quóniam gratis abscondérunt mihi intéritum láquei sui: * supervácue exprobravérunt ánimam meam.


34:8 Véniat illi láqueus, quem ignórat: et cáptio, quam abscóndit, apprehéndat eum: * et in láqueum cadat in ipsum.


34:9 Ánima autem mea exsultábit in Dómino: * et delectábitur super salutári suo.


34:10 Ómnia ossa mea dicent: * Dómine, quis símilis tibi?


34:10 Erípiens ínopem de manu fortiórum ejus: * egénum et páuperem a diripiéntibus eum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Expúgna, Dómine, impugnántes me.






Ant. Restítue ánimam meam * a malefáctis eórum, Dómine.


Psalmus 34(11-17) [2]


34:11 Surgéntes testes iníqui, * quæ ignorábam interrogábant me.


34:12 Retribuébant mihi mala pro bonis: * sterilitátem ánimæ meæ.


34:13 Ego autem cum mihi molésti essent, * induébar cilício.


34:13 Humiliábam in jejúnio ánimam meam: * et orátio mea in sinu meo convertétur.


34:14 Quasi próximum, et quasi fratrem nostrum, sic complacébam: * quasi lugens et contristátus, sic humiliábar.


34:15 Et advérsum me lætáti sunt, et convenérunt: * congregáta sunt super me flagélla, et ignorávi.


34:16 Dissipáti sunt, nec compúncti, tentavérunt me, subsannavérunt me subsannatióne: * frenduérunt super me déntibus suis.


34:17 Dómine, quando respícies? * restítue ánimam meam a malignitáte eórum, a leónibus únicam meam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Restítue ánimam meam a malefáctis eórum, Dómine.






Ant. Exsúrge, Dómine, * et inténde judício meo.


Psalmus 34(18-28) [3]


34:18 Confitébor tibi in ecclésia magna, * in pópulo gravi laudábo te.


34:19 Non supergáudeant mihi qui adversántur mihi iníque: * qui odérunt me gratis et ánnuunt óculis.


34:20 Quóniam mihi quidem pacífice loquebántur: * et in iracúndia terræ loquéntes, dolos cogitábant.


34:21 Et dilatavérunt super me os suum: * dixérunt: Euge, euge, vidérunt óculi nostri.


34:22 Vidísti, Dómine, ne síleas: * Dómine, ne discédas a me.


34:23 Exsúrge et inténde judício meo: * Deus meus, et Dóminus meus in causam meam.


34:24 Júdica me secúndum justítiam tuam, Dómine, Deus meus, * et non supergáudeant mihi.


34:25 Non dicant in córdibus suis: Euge, euge, ánimæ nostræ: * nec dicant: Devorávimus eum.


34:26 Erubéscant et revereántur simul, * qui gratulántur malis meis.


34:26 Induántur confusióne et reveréntia * qui magna loquúntur super me.


34:27 Exsúltent et læténtur qui volunt justítiam meam: * et dicant semper: Magnificétur Dóminus qui volunt pacem servi ejus.


34:28 Et lingua mea meditábitur justítiam tuam, * tota die laudem tuam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exsúrge, Dómine, et inténde judício meo.






℣. Lingua mea meditábitur justítiam tuam.


℟. Tota die laudem tuam, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De libro primo Regum


1 Reg 12:1-5


1 Dixit autem Sámuel ad univérsum Israël: Ecce audívi vocem vestram juxta ómnia quæ locúti estis ad me, et constítui super vos regem.


2 Et nunc rex gráditur ante vos: ego autem sénui, et incánui: porro fílii mei vobíscum sunt: ítaque conversátus coram vobis ab adolescéntia mea usque ad hanc diem, ecce præsto sum.


3 Loquímini de me coram Dómino, et coram christo ejus, utrum bovem cujúsquam túlerim, aut ásinum: si quémpiam calumniátus sum, si oppréssi áliquem, si de manu cujúsquam munus accépi: et contémnam illud hódie, restituámque vobis.


4 Et dixérunt: Non es calumniátus nos, neque oppressísti, neque tulísti de manu alicújus quíppiam.


5 Dixítque ad eos: Testis est Dóminus advérsum vos, et testis Christus ejus in die hac, quia non invenéritis in manu mea quíppiam. Et dixérunt: Testis.


℣. Tu autem, Dómine, miserére nobis.


℟. Deo grátias.


 


℟. Iste Sanctus pro lege Dei sui certávit usque ad mortem, et a verbis impiórum non tímuit:


* Fundátus enim erat supra firmam petram.


℣. Iste est qui contémpsit vitam mundi, et pervénit ad cæléstia regna.


℟. Fundátus enim erat supra firmam petram.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


1 Reg 12:6-9


6 Et ait Sámuel ad pópulum: Dóminus, qui fecit Móysen et Aaron, et edúxit patres nostros de terra Ægýpti.


7 Nunc ergo state, ut judício conténdam advérsum vos coram Dómino de ómnibus misericórdiis Dómini quas fecit vobíscum et cum pátribus vestris:


8 Quómodo Jacob ingréssus est in Ægýptum, et clamavérunt patres vestri ad Dóminum: et misit Dóminus Móysen et Aaron, et edúxit patres vestros de Ægýpto, et collocávit eos in loco hoc.


9 Qui oblíti sunt Dómini Dei sui, et trádidit eos in manu Sísaræ magístri milítiæ Hasor, et in manu Philisthinórum, et in manu regis Moab: et pugnavérunt advérsum eos.


℣. Tu autem, Dómine, miserére nobis.


℟. Deo grátias.


 


℟. Justus germinábit sicut lílium:


* Et florébit in ætérnum ante Dóminum.


℣. Plantátus in domo Dómini, in átriis domus Dei nostri.


℟. Et florébit in ætérnum ante Dóminum.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


1 Reg 12:10-14


10 Póstea autem clamavérunt ad Dóminum, et dixérunt: Peccávimus, quia derelíquimus Dóminum, et servívimus Báalim et Astaroth: nunc ergo érue nos de manu inimicórum nostrórum, et serviémus tibi.


11 Et misit Dóminus Jeróbaal, et Badan, et Jephte, et Sámuel, et éruit vos de manu inimicórum vestrórum per circúitum, et habitástis confidénter.


12 Vidéntes autem quod Naas rex filiórum Ammon venísset advérsum vos, dixístis mihi: Nequáquam, sed rex imperábit nobis: cum Dóminus Deus vester regnáret in vobis.


13 Nunc ergo præsto est rex vester, quem elegístis et petístis: ecce dedit vobis Dóminus regem.


14 Si timuéritis Dóminum, et serviéritis ei, et audiéritis vocem ejus, et non exasperavéritis os Dómini, éritis et vos, et rex qui ímperat vobis, sequéntes Dóminum Deum vestrum.


℣. Tu autem, Dómine, miserére nobis.


℟. Deo grátias.


 


℟. Iste cognóvit justítiam, et vidit mirabília magna, et exorávit Altíssimum


* Et invéntus est in número Sanctórum.


℣. Iste est qui contémpsit vitam mundi, et pervénit ad cæléstia regna.


℟. Et invéntus est in número Sanctórum.


℣. Glória Patri, et Fílio, * et Spirítui Sancto.


℟. Et invéntus est in número Sanctórum.






Nocturnus II.


Ant. Noli æmulári * in eo qui prosperátur et facit iniquitátem.


Psalmus 36(1-15) [4]


36:1 Noli æmulári in malignántibus: * neque zeláveris faciéntes iniquitátem.


36:2 Quóniam tamquam fænum velóciter aréscent: * et quemádmodum ólera herbárum cito décident.


36:3 Spera in Dómino, et fac bonitátem: * et inhábita terram, et pascéris in divítiis ejus.


36:4 Delectáre in Dómino: * et dabit tibi petitiónes cordis tui.


36:5 Revéla Dómino viam tuam, et spera in eo: * et ipse fáciet.


36:6 Et edúcet quasi lumen justítiam tuam: et judícium tuum tamquam merídiem: * súbditus esto Dómino, et ora eum.


36:7 Noli æmulári in eo, qui prosperátur in via sua: * in hómine faciénte injustítias.


36:8 Désine ab ira, et derelínque furórem: * noli æmulári ut malignéris.


36:9 Quóniam qui malignántur, exterminabúntur: * sustinéntes autem Dóminum, ipsi hereditábunt terram.


36:10 Et adhuc pusíllum, et non erit peccátor: * et quæres locum ejus et non invénies.


36:11 Mansuéti autem hereditábunt terram: * et delectabúntur in multitúdine pacis.


36:12 Observábit peccátor justum: * et stridébit super eum déntibus suis.


36:13 Dóminus autem irridébit eum: * quóniam próspicit quod véniet dies ejus.


36:14 Gládium evaginavérunt peccatóres: * intendérunt arcum suum,


36:14 Ut deíciant páuperem et ínopem: * ut trucídent rectos corde.


36:15 Gládius eórum intret in corda ipsórum: * et arcus eórum confringátur.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Noli æmulári in eo qui prosperátur et facit iniquitátem.






Ant. Brácchia peccatórum * conteréntur, confírmat autem justos Dóminus.


Psalmus 36(16-29) [5]


36:16 Mélius est módicum justo, * super divítias peccatórum multas.


36:17 Quóniam brácchia peccatórum conteréntur: * confírmat autem justos Dóminus.


36:18 Novit Dóminus dies immaculatórum: * et heréditas eórum in ætérnum erit.


36:19 Non confundéntur in témpore malo, et in diébus famis saturabúntur: * quia peccatóres períbunt.


36:20 Inimíci vero Dómini mox ut honorificáti fúerint et exaltáti: * deficiéntes, quemádmodum fumus defícient.


36:21 Mutuábitur peccátor, et non solvet: * justus autem miserétur et tríbuet.


36:22 Quia benedicéntes ei hereditábunt terram: * maledicéntes autem ei disperíbunt.


36:23 Apud Dóminum gressus hóminis dirigéntur: * et viam ejus volet.


36:24 Cum cecíderit non collidétur: * quia Dóminus suppónit manum suam.


36:25 Júnior fui, étenim sénui: * et non vidi justum derelíctum, nec semen ejus quærens panem.


36:26 Tota die miserétur et cómmodat: * et semen illíus in benedictióne erit.


36:27 Declína a malo, et fac bonum: * et inhábita in sǽculum sǽculi.


36:28 Quia Dóminus amat judícium, et non derelínquet sanctos suos: * in ætérnum conservabúntur.


36:28 Injústi puniéntur: * et semen impiórum períbit.


36:29 Justi autem hereditábunt terram: * et inhabitábunt in sǽculum sǽculi super eam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Brácchia peccatórum conteréntur, confírmat autem justos Dóminus.






Ant. Custódi innocéntiam * et vide æquitátem.


Psalmus 36(30-40) [6]


36:30 Os justi meditábitur sapiéntiam, * et lingua ejus loquétur judícium.


36:31 Lex Dei ejus in corde ipsíus, * et non supplantabúntur gressus ejus.


36:32 Consíderat peccátor justum: * et quærit mortificáre eum.


36:33 Dóminus autem non derelínquet eum in mánibus ejus: * nec damnábit eum, cum judicábitur illi.


36:34 Exspécta Dóminum, et custódi viam ejus: et exaltábit te ut hereditáte cápias terram: * cum períerint peccatóres vidébis.


36:35 Vidi ímpium superexaltátum, * et elevátum sicut cedros Líbani.


36:36 Et transívi, et ecce non erat: * et quæsívi eum, et non est invéntus locus ejus.


36:37 Custódi innocéntiam, et vide æquitátem: * quóniam sunt relíquiæ hómini pacífico.


36:38 Injústi autem disperíbunt simul: * relíquiæ impiórum interíbunt.


36:39 Salus autem justórum a Dómino: * et protéctor eórum in témpore tribulatiónis.


36:40 Et adjuvábit eos Dóminus et liberábit eos: * et éruet eos a peccatóribus, et salvábit eos: quia speravérunt in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custódi innocéntiam et vide æquitátem.






℣. Exspécta Dóminum, et custódi viam ejus.


℟. Exaltábit te, ut hereditáte cápias terram.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Irenæus, non longe ab urbe Smyrna in Asia proconsulari natus, jam inde a púero sese Polycarpo, Joánnis Evangelistæ discipulo eidemque episcopo Smyrnæórum, tradiderat in disciplínam. Hoc tam excellénti magistro, progréssus in doctrina præceptisque christianæ religiónis insignes fecit. Polycarpo in cælum martyrii glória sublato, etsi erat Irenæus in sacris litteris egregie versatus, quod tamen incredibili studio flagraret discéndi quæ dógmata depósiti loco custodienda ceteri accepissent, quos Apóstoli institúerant; horum quam pótuit plures convénit, quæque ab iisdem audívit, mémori mente ténuit, ea deinceps opportune advérsus hæreses allatúrus, quas cum vidéret ingénti pópuli christiáni damno latius in dies manare, diligenter copioséque reféllere cogitarat. In Gállias inde profectus, a Pothino episcopo presbyter est constitútus Ecclésiæ Lugdunénsis. Quod munus sic laborando in verbo et doctrina gessit, ut (testibus sanctis Martyribus, qui, Marco Aurelio imperatóre, strenue pro vera pietáte certarant) æmulatórem sese præstíterit testaménti Christi.


℣. Tu autem, Dómine, miserére nobis.


℟. Deo grátias.


 


℟. Honéstum fecit illum Dóminus, et custodívit eum ab inimícis, et a seductóribus tutávit illum:


* Et dedit illi claritátem ætérnam.


℣. Descendítque cum illo in fóveam, et in vínculis non derelíquit eum.


℟. Et dedit illi claritátem ætérnam.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Cum Mártyres ipsi clerusque Lugdunénsis de pace Ecclesiárum Asiæ, quam Montanistárum factio turbarat, solliciti cum primis essent, Irenæum, cujus esse potíssimum habéndam ratiónem prædicábant, unum ómnium maxime delegérunt, quem Romam ad Eleuthérium Pontificem mitterent rogátum, ut novis sectariis auctoritate Sedis Apostolicæ reprobátis, discordiárum causa tollerétur. Jam Pothinus epíscopus, martyr decesserat: huic Irenæus cum successísset, tam feliciter munus obiit episcopatus, ut sapiéntia, oratióne, exemploque suo non modo brevi cives Lugdunenses omnes, sed multos étiam aliárum Galliæ urbium íncolas superstitiónem atque errórem abjecisse, dedísseque christianæ milítiæ nómina víderit. Interea, cum de die celebrándi Paschátis orta esset contentio, ac Victor, Romanus Pontifex, Asiános episcopos ab collégis réliquis fere ómnibus dissidéntes aut prohibuísset communióne sacrórum, aut prohibére minátus esset, eum Irenæus, sequester pacis, decenter monuit, exemplisque usus Pontificum superiórum indúxit, ut ne tot Ecclésias ob ritum quem a majóribus accepisse se dicerent, avelli ab unitate catholica paterétur.


℣. Tu autem, Dómine, miserére nobis.


℟. Deo grátias.


 


℟. Desidérium ánimæ ejus tribuísti ei Dómine,


* Et voluntáte labiórum ejus non fraudásti eum.


℣. Quóniam prævenísti eum in benedictiónibus dulcédinis: posuísti in cápite ejus corónam de lápide pretióso.


℟. Et voluntáte labiórum ejus non fraudásti eum.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Multa scripsit, quæ Eusebius Cæsariénsis et sanctus Hieronymus mémorant, quorúmque pars magna intércidit injuria témporum. Exstant ejus advérsus hæreses libri quinque, anno circiter centésimo octogesimo perscripti, dum adhuc Eleutherius rem christianam publicam géreret. In tertio libro vir Dei, ab iis edoctus quos auditores constat fuísse Apostolórum, grave in primis atque præclárum de Romana Ecclésia, deque illíus episcopórum successióne, divinæ traditiónis fideli, perpetua, certíssima custode, testimónium dixit. Atque ad hanc, dixit, Ecclésiam propter potiórem principalitátem necesse est omnem conveníre Ecclésiam, hoc est eos qui sunt undique fidéles. Postremo una cum aliis prope innumerabílibus, quos ipse ad veram fidem frugemque perduxerat, martyrio coronátus migrávit in cælum, anno salútis ducentésimo secundo, quo témpore Septimius Sevérus Augustus eos omnes, qui constanter in colenda christiana religióne perstare voluíssent, in summum cruciátum dari atque intérfici imperaverat. Sancti Irenæi festum Benedíctus décimus quintus Pontifex maximus ad universam Ecclésiam extendit.


℣. Tu autem, Dómine, miserére nobis.


℟. Deo grátias.


 


℟. Stola jucunditátis índuit eum Dóminus:


* Et corónam pulchritúdinis pósuit super caput ejus.


℣. Cibávit illum Dóminus pane vitæ et intelléctus: et aqua sapiéntiæ salutáris potávit illum.


℟. Et corónam pulchritúdinis pósuit super caput ejus.


℣. Glória Patri, et Fílio, * et Spirítui Sancto.


℟. Et corónam pulchritúdinis pósuit super caput ejus.






Nocturnus III.


Ant. Ne in ira tua * corrípias me, Dómine.


Psalmus 37(2-11) [7]


37:2 Dómine, ne in furóre tuo árguas me, * neque in ira tua corrípias me.


37:3 Quóniam sagíttæ tuæ infíxæ sunt mihi: * et confirmásti super me manum tuam.


37:4 Non est sánitas in carne mea a fácie iræ tuæ: * non est pax óssibus meis a fácie peccatórum meórum.


37:5 Quóniam iniquitátes meæ supergréssæ sunt caput meum: * et sicut onus grave gravátæ sunt super me.


37:6 Putruérunt et corrúptæ sunt cicatríces meæ, * a fácie insipiéntiæ meæ.


37:7 Miser factus sum, et curvátus sum usque in finem: * tota die contristátus ingrediébar.


37:8 Quóniam lumbi mei impléti sunt illusiónibus: * et non est sánitas in carne mea.


37:9 Afflíctus sum, et humiliátus sum nimis: * rugiébam a gémitu cordis mei.


37:10 Dómine, ante te omne desidérium meum: * et gémitus meus a te non est abscónditus.


37:11 Cor meum conturbátum est, derelíquit me virtus mea: * et lumen oculórum meórum, et ipsum non est mecum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne in ira tua corrípias me, Dómine.






Ant. Inténde in adjutórium meum, * Dómine, virtus salútis meæ.


Psalmus 37(12-23) [8]


37:12 Amíci mei, et próximi mei * advérsum me appropinquavérunt, et stetérunt.


37:12 Et qui juxta me erant, de longe stetérunt: * et vim faciébant qui quærébant ánimam meam.


37:13 Et qui inquirébant mala mihi, locúti sunt vanitátes: * et dolos tota die meditabántur.


37:14 Ego autem tamquam surdus non audiébam: * et sicut mutus non apériens os suum.


37:15 Et factus sum sicut homo non áudiens: * et non habens in ore suo redargutiónes.


37:16 Quóniam in te, Dómine, sperávi: * tu exáudies me, Dómine, Deus meus.


37:17 Quia dixi: Nequándo supergáudeant mihi inimíci mei: * et dum commovéntur pedes mei, super me magna locúti sunt.


37:18 Quóniam ego in flagélla parátus sum: * et dolor meus in conspéctu meo semper.


37:19 Quóniam iniquitátem meam annuntiábo: * et cogitábo pro peccáto meo.


37:20 Inimíci autem mei vivunt, et confirmáti sunt super me: * et multiplicáti sunt qui odérunt me iníque.


37:21 Qui retríbuunt mala pro bonis, detrahébant mihi: * quóniam sequébar bonitátem.


37:22 Ne derelínquas me, Dómine, Deus meus: * ne discésseris a me.


37:23 Inténde in adjutórium meum, * Dómine, Deus, salútis meæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Inténde in adjutórium meum, Dómine, virtus salútis meæ.






Ant. Ámove, Dómine, * a me plagas tuas.


Psalmus 38 [9]


38:2 Dixi: Custódiam vias meas: * ut non delínquam in lingua mea.


38:2 Pósui ori meo custódiam, * cum consísteret peccátor advérsum me.


38:3 Obmútui, et humiliátus sum, et sílui a bonis: * et dolor meus renovátus est.


38:4 Concáluit cor meum intra me: * et in meditatióne mea exardéscet ignis.


38:5 Locútus sum in lingua mea: * Notum fac mihi, Dómine, finem meum.


38:5 Et númerum diérum meórum quis est: * ut sciam quid desit mihi.


38:6 Ecce mensurábiles posuísti dies meos: * et substántia mea tamquam níhilum ante te.


38:6 Verúmtamen univérsa vánitas, * omnis homo vivens.


38:7 Verúmtamen in imágine pertránsit homo: * sed et frustra conturbátur.


38:7 Thesaurízat: * et ignórat cui congregábit ea.


38:8 Et nunc quæ est exspectátio mea? Nonne Dóminus? * Et substántia mea apud te est.


38:9 Ab ómnibus iniquitátibus meis érue me: * oppróbrium insipiénti dedísti me.


38:10 Obmútui, et non apérui os meum, quóniam tu fecísti: * ámove a me plagas tuas.


38:12 A fortitúdine manus tuæ ego deféci in increpatiónibus: * propter iniquitátem corripuísti hóminem.


38:12 Et tabéscere fecísti sicut aráneam ánimam ejus: * verúmtamen vane conturbátur omnis homo.


38:13 Exáudi oratiónem meam, Dómine, et deprecatiónem meam: * áuribus pércipe lácrimas meas.


38:13 Ne síleas: quóniam ádvena ego sum apud te, et peregrínus, * sicut omnes patres mei.


38:14 Remítte mihi, ut refrígerer priúsquam ábeam, * et ámplius non ero.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ámove, Dómine, a me plagas tuas.






℣. Deus, ne síleas a me, remítte mihi.


℟. Quóniam íncola ego sum apud te et peregrínus.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 10:28-33


In illo témpore: Dixit Jesus discípulis suis: Nolíte timere eos qui occídunt corpus, ánimam autem non possunt occídere; sed potius timéte eum qui potest et ánimam et corpus perdere in gehennam. Et réliqua.


 


Homilía sancti Irenæi Epíscopi et Martyris


Lib. 3 advérsus Hæreses cap. 18, alias 20, num. 5-6


Sciebat Dóminus eos qui persecutiónem passuri essent; sciebat et eos qui flagéllari et occídi haberent propter eum. Erat ergo sermo ejus, adhortántis étiam illos: Nolíte timere eos qui occídunt corpus, ánimam autem non possunt occídere. Timéte autem magis eum qui habet potestátem et corpus et ánimam mittere in gehennam, et servare eas quæ essent ad eum confessiónes. Etenim ipse confessurum se promittebat coram Patre suo eos, qui confiteréntur nomen suum coram homínibus; negatúrum autem eos qui negarent eum, et confusurum qui confunderéntur contra confessiónem ejus. Et, cum hæc ita se habeant, ad tantam temeritátem progressi sunt quidam, ut étiam Mártyres spernant, et vitúperent eos qui propter Dómini confessiónem occidúntur, et sústinent ómnia a Dómino prædicta, et secúndum hoc conántur vestígia ássequi passiónis Dómini, passibilis Mártyres facti; quos et concédimus ipsis Martyribus. Cum enim inquirétur sanguis eórum, et glóriam consequéntur, tunc a Christo confundéntur omnes qui inhonoravérunt eórum martyrium.


℣. Tu autem, Dómine, miserére nobis.


℟. Deo grátias.


 


℟. Coróna áurea super caput ejus,


* Expréssa signo sanctitátis, glória honóris, et opus fortitúdinis.


℣. Quóniam prævenísti eum in benedictiónibus dulcédinis, posuísti in cápite ejus corónam de lápide pretióso.


℟. Expréssa signo sanctitátis, glória honóris, et opus fortitúdinis.






℣. Jube, domne, benedícere.


Benedictio. Cujus festum cólimus, ipse intercédat pro nobis ad Dóminum.


℟. Amen.


 


Lectio 8


Hoc autem idem et illis occurrit, qui dicunt eum putative passum. Si enim non vere passus est, nulla grátia ei, cum nulla fúerit passio; et nos, cum incipiémus vere pati, seducens vidébitur, adhortans nos vapulare, et álteram præbére maxíllam, si ipse illud non prior in veritáte passus est. Et, quemádmodum illos sedúxit, ut viderétur eis ipse hoc quod non erat; et nos sedúcit, adhortans perferre ea quæ ipse non pértulit. Erimus autem et super Magistrum, dum pátimur et sustinémus quæ neque passus est, neque sustinuit Magister. Sed, quóniam solus vere magister Dóminus noster, et bonus vere Fílius Dei; et pátiens Verbum Dei Patris, fílius hóminis factus. Luctátus est enim et vicit; erat enim homo pro pátribus certans, et per obediéntiam inobediéntiam persolvens. Alligávit enim fortem, et solvit infirmos, et salútem donávit plasmáti suo, destruens peccátum. Igitur qui dicunt eum putative manifestátum, neque in carne natum, neque vere hóminem factum, adhuc sub veteri sunt damnatióne.


℣. Tu autem, Dómine, miserére nobis.


℟. Deo grátias.


 


℟. Hic est vere Martyr, qui pro Christi nómine sánguinem suum fudit:


* Qui minas júdicum non tímuit, nec terrénæ dignitátis glóriam quæsívit, sed ad cæléstia regna pervénit.


℣. Justum dedúxit Dóminus per vias rectas, et osténdit illi regnum Dei.


℟. Qui minas júdicum non tímuit, nec terrénæ dignitátis glóriam quæsívit, sed ad cæléstia regna pervénit.


℣. Glória Patri, et Fílio, * et Spirítui Sancto.


℟. Qui minas júdicum non tímuit, nec terrénæ dignitátis glóriam quæsívit, sed ad cæléstia regna pervénit.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Sed percontári libet, quómodo paréntes et carnáliter propínquos præcípimur odísse, qui jubémur et inimícos dilígere? Et certe Véritas de uxóre dicit: Quod Deus conjúnxit, homo non séparet. Et Paulus ait: Viri, dilígite uxóres vestras, sicut et Christus Ecclésiam. Ecce, discípulus uxórem diligéndam prǽdicat, cum magíster dicat: Qui uxórem non odit, non potest meus esse discípulus. Numquid áliud judex núntiat, áliud præco clamat? An simul et odísse póssumus, et dilígere? Sed si vim præcépti perpéndimus, utrúmque ágere per discretiónem valémus: ut uxórem, et eos, qui nobis carnis cognatióne conjúncti sunt, et quos próximos nóvimus, diligámus; et quos adversários in via Dei pátimur, odiéndo et fugiéndo nesciámus.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Psalterio secundum diem}



Ant. Cantáte * Dómino et benedícite nómini ejus.


Psalmus 95 [1]


95:1 Cantáte Dómino cánticum novum: * cantáte Dómino, omnis terra.


95:2 Cantáte Dómino, et benedícite nómini ejus: * annuntiáte de die in diem salutáre ejus.


95:3 Annuntiáte inter gentes glóriam ejus, * in ómnibus pópulis mirabília ejus.


95:4 Quóniam magnus Dóminus, et laudábilis nimis: * terríbilis est super omnes deos.


95:5 Quóniam omnes dii géntium dæmónia: * Dóminus autem cælos fecit.


95:6 Conféssio, et pulchritúdo in conspéctu ejus: * sanctimónia et magnificéntia in sanctificatióne ejus.


95:7 Afférte Dómino, pátriæ géntium, afférte Dómino glóriam et honórem: * afférte Dómino glóriam nómini ejus.


95:8 Tóllite hóstias, et introíte in átria ejus: * adoráte Dóminum in átrio sancto ejus.


95:9 Commoveátur a fácie ejus univérsa terra: * dícite in géntibus quia Dóminus regnávit.


95:10 Étenim corréxit orbem terræ qui non commovébitur: * judicábit pópulos in æquitáte.


95:11 Læténtur cæli, et exsúltet terra: commoveátur mare, et plenitúdo ejus: * gaudébunt campi, et ómnia quæ in eis sunt.


95:12 Tunc exsultábunt ómnia ligna silvárum a fácie Dómini, quia venit: * quóniam venit judicáre terram.


95:13 Judicábit orbem terræ in æquitáte, * et pópulos in veritáte sua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cantáte Dómino et benedícite nómini ejus.






Ant. Salutáre vultus mei, * Deus meus.


Psalmus 42 [2]


42:1 Júdica me, Deus, et discérne causam meam de gente non sancta, * ab hómine iníquo, et dolóso érue me.


42:2 Quia tu es, Deus, fortitúdo mea: * quare me repulísti? et quare tristis incédo, dum afflígit me inimícus?


42:3 Emítte lucem tuam et veritátem tuam: * ipsa me deduxérunt, et adduxérunt in montem sanctum tuum, et in tabernácula tua.


42:4 Et introíbo ad altáre Dei: * ad Deum, qui lætíficat juventútem meam.


42:5 Confitébor tibi in cíthara, Deus, Deus meus: * quare tristis es, ánima mea? et quare contúrbas me?


42:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salutáre vultus mei, Deus meus.






Ant. Illúmina, Dómine, * vultum tuum super nos.


Psalmus 66 [3]


66:2 Deus misereátur nostri, et benedícat nobis: * illúminet vultum suum super nos, et misereátur nostri.


66:3 Ut cognoscámus in terra viam tuam, * in ómnibus géntibus salutáre tuum.


66:4 Confiteántur tibi pópuli, Deus: * confiteántur tibi pópuli omnes.


66:5 Læténtur et exsúltent gentes: * quóniam júdicas pópulos in æquitáte, et gentes in terra dírigis.


66:6 Confiteántur tibi pópuli, Deus, confiteántur tibi pópuli omnes: *  terra dedit fructum suum.


66:7 Benedícat nos Deus, Deus noster,  benedícat nos Deus: * et métuant eum omnes fines terræ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Illúmina, Dómine, vultum tuum super nos.






Ant. Exaltáte * Regem sæculórum in opéribus vestris.


Canticum Tobiæ [4]


Tob. 13:1-11


13:1 Magnus es, Dómine, in ætérnum, * et in ómnia sǽcula regnum tuum:


13:2 Quóniam tu flagéllas, et salvas: dedúcis ad ínferos, et redúcis: * et non est qui effúgiat manum tuam.


13:3 Confitémini Dómino, fílii Israël, * et in conspéctu géntium laudáte eum:


13:4 Quóniam ídeo dispérsit vos inter gentes, quæ ignórant eum, * ut vos enarrétis mirabília ejus,


13:5 Et faciátis scire eos, * quia non est álius Deus omnípotens præter eum.


13:6 Ipse castigávit nos propter iniquitátes nostras: * et ipse salvábit nos propter misericórdiam suam.


13:7 Aspícite ergo quæ fecit nobíscum, et cum timóre et tremóre confitémini illi: * Regémque sæculórum exaltáte in opéribus vestris.


13:8 Ego autem in terra captivitátis meæ confitébor illi: * quóniam osténdit majestátem suam in gentem peccatrícem.


13:9 Convertímini ítaque, peccatóres, et fácite justítiam coram Deo, * credéntes quod fáciat vobíscum misericórdiam suam:


13:10 Ego autem, et ánima mea * in eo lætábimur.


13:11 Benedícite Dóminum, omnes elécti ejus: * ágite dies lætítiæ, et confitémini illi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltáte Regem sæculórum in opéribus vestris.






Ant. Laudáte * nomen Dómini, qui statis in domo Dómini.


Psalmus 134 [5]


134:1 Laudáte nomen Dómini, * laudáte, servi, Dóminum.


134:2 Qui statis in domo Dómini, * in átriis domus Dei nostri.


134:3 Laudáte Dóminum, quia bonus Dóminus: * psállite nómini ejus, quóniam suáve.


134:4 Quóniam Jacob elégit sibi Dóminus, * Israël in possessiónem sibi.


134:5 Quia ego cognóvi quod magnus est Dóminus, * et Deus noster præ ómnibus diis.


134:6 Ómnia quæcúmque vóluit, Dóminus fecit in cælo, et in terra, * in mari, et in ómnibus abýssis.


134:7 Edúcens nubes ab extrémo terræ: * fúlgura in plúviam fecit.


134:8 Qui prodúcit ventos de thesáuris suis: * qui percússit primogénita Ægýpti ab hómine usque ad pecus.


134:9 Et misit signa, et prodígia in médio tui, Ægýpte: * in Pharaónem, et in omnes servos ejus.


134:10 Qui percússit gentes multas: * et occídit reges fortes:


134:11 Sehon, regem Amorrhæórum, et Og, regem Basan, * et ómnia regna Chánaan.


134:12 Et dedit terram eórum hereditátem, * hereditátem Israël, pópulo suo.


134:13 Dómine, nomen tuum in ætérnum: * Dómine, memoriále tuum in generatiónem et generatiónem.


134:14 Quia judicábit Dóminus pópulum suum: * et in servis suis deprecábitur.


134:15 Simulácra géntium argéntum, et aurum, * ópera mánuum hóminum.


134:16 Os habent, et non loquéntur: * óculos habent, et non vidébunt.


134:17 Aures habent, et non áudient: * neque enim est spíritus in ore ipsórum.


134:18 Símiles illis fiant qui fáciunt ea: * et omnes qui confídunt in eis.


134:19 Domus Israël, benedícite Dómino: * domus Aaron, benedícite Dómino.


134:20 Domus Levi, benedícite Dómino: * qui timétis Dóminum, benedícite Dómino.


134:21 Benedíctus Dóminus ex Sion, * qui hábitat in Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Laudáte nomen Dómini, qui statis in domo Dómini.






Capitulum Hymnus Versus {ex Commune aut Festo}



Jac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


Hymnus {Doxology: Heart}


Invícte Martyr, únicum


Patris secútus Fílium,


Victis triúmphas hóstibus,


Victor fruens cæléstibus.


 


Tui precátus múnere


Nostrum reátum dílue,


Arcens mali contágium,


Vitæ repéllens tǽdium.


 


Solúta sunt jam víncula


Tui sacráti córporis:


Nos solve vinclis sǽculi,


Dono supérni Núminis.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.


 


℣. Justus ut palma florébit.


℟. Sicut cedrus Líbani multiplicábitur.






Canticum: Benedictus {Antiphona ex Proprio Sanctorum}



Ant. Qui odit * ánimam suam in hoc mundo, in vitam ætérnam custódit eam.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui odit ánimam suam in hoc mundo, in vitam ætérnam custódit eam.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Die V infra Octavam SSmi Cordis Jesu


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.


 


℣. Repléti sumus mane misericórdia tua.


℟. Exsultávimus, et delectáti sumus.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


 


Commemoratio Die quinta infra Octavam Nativitatis S. Joannis Baptistæ


Ant. Apértum est os Zacharíæ, et prophetávit dicens: Benedíctus Deus Israël.


 


℣. Iste puer magnus coram Dómino.


℟. Nam et manus ejus cum ipso est.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


 


Commemoratio: In Vigilia Ss. Petri et Pauli Apostolorum


Ant. Eréxit nobis Dóminus cornu salútis in domo David púeri sui.


 


℣. Repléti sumus mane misericórdia tua.


℟. Exsultávimus, et delectáti sumus.


 


Orémus.


Præsta, quǽsumus, omnípotens Deus: ut nullis nos permíttas perturbatiónibus cóncuti; quos in apostólicæ confessiónis petra solidásti.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Psalterio secundum diem}



Ant. Deus meus.


Psalmus 24(1-7) [1]


24:1 Ad te, Dómine, levávi ánimam meam: * Deus meus, in te confído, non erubéscam.


24:3 Neque irrídeant me inimíci mei: * étenim univérsi, qui sústinent te, non confundéntur.


24:4 Confundántur omnes iníqua agéntes * supervácue.


24:4 Vias tuas, Dómine, demónstra mihi: * et sémitas tuas édoce me.


24:5 Dírige me in veritáte tua, et doce me: * quia tu es, Deus, salvátor meus, et te sustínui tota die.


24:6 Reminíscere miseratiónum tuárum, Dómine, * et misericordiárum tuárum, quæ a sǽculo sunt.


24:7 Delícta juventútis meæ, * et ignorántias meas ne memíneris.


24:7 Secúndum misericórdiam tuam meménto mei tu: * propter bonitátem tuam, Dómine.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(8-14) [2]


24:8 Dulcis et rectus Dóminus: * propter hoc legem dabit delinquéntibus in via.


24:9 Díriget mansuétos in judício: * docébit mites vias suas.


24:10 Univérsæ viæ Dómini, misericórdia et véritas, * requiréntibus testaméntum ejus et testimónia ejus.


24:11 Propter nomen tuum, Dómine, propitiáberis peccáto meo: * multum est enim.


24:12 Quis est homo qui timet Dóminum? * legem státuit ei in via, quam elégit.


24:13 Ánima ejus in bonis demorábitur: * et semen ejus hereditábit terram.


24:14 Firmaméntum est Dóminus timéntibus eum: * et testaméntum ipsíus ut manifestétur illis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 24(15-22) [3]


24:15 Óculi mei semper ad Dóminum: * quóniam ipse evéllet de láqueo pedes meos.


24:16 Réspice in me, et miserére mei: * quia únicus et pauper sum ego.


24:17 Tribulatiónes cordis mei multiplicátæ sunt: * de necessitátibus meis érue me.


24:18 Vide humilitátem meam, et labórem meum: * et dimítte univérsa delícta mea.


24:19 Réspice inimícos meos quóniam multiplicáti sunt, * et ódio iníquo odérunt me.


24:20 Custódi ánimam meam, et érue me: * non erubéscam quóniam sperávi in te.


24:21 Innocéntes et recti adhæsérunt mihi: * quia sustínui te.


24:22 Líbera, Deus, Israël, * ex ómnibus tribulatiónibus suis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Deus meus in te confído non erubéscam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Tértio Kaléndas Júlii Luna secúnda Anno Dómini 2033


 


Romæ natális sanctórum Apostolórum Petri et Pauli, qui eódem anno eodémque die passi sunt, sub Neróne Imperatóre. Horum prior, in eádem Urbe, cápite ad terram verso cruci affíxus, et in Vaticáno juxta viam Triumphálem sepúltus, totíus Orbis veneratióne celebrátur; postérior autem, gládio animadvérsus, et via Ostiénsi sepúltus, pari honóre habétur.


In Cypro sanctæ Maríæ, matris Joánnis qui cognominátus est Marcus.


In castro Argentómacho, in Gállia, sancti Marcélli Mártyris, qui, pro fide Christi, una cum Anastásio, viro militári, cápite plexus est.


Génuæ natális sancti Syri Epíscopi.


Nárniæ sancti Cássii, ejúsdem civitátis Epíscopi, de quo sanctus Gregórius Papa refert quod nullus ferme dies vitæ ejus abscedébat, quo placatiónis hóstias omnipoténti Deo non offérret; cui et concordábat vita, quia, cuncta quæ habébat, in eleemósynis tríbuens, in hora sacrifícii totus in lácrimis diffluébat. Demum, natalítio Apostolórum die, quo síngulis annis Romam veníre consuéverat, in eádem Narniénsi urbe, cum Missárum solémnia celebrásset, et corpus Domínicum pacémque ómnibus dedísset, migrávit ad Dóminum.


In território Senonénsi sanctæ Benedíctæ Vírginis.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Commune aut Festo}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Sir 39:6


Justus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Psalterio secundum diem}



Ant. Respéxit me.


Psalmus 39(2-9) [1]


39:2 Exspéctans exspectávi Dóminum, * et inténdit mihi.


39:3 Et exaudívit preces meas: * et edúxit me de lacu misériæ, et de luto fæcis.


39:3 Et státuit super petram pedes meos: * et diréxit gressus meos.


39:4 Et immísit in os meum cánticum novum, * carmen Deo nostro.


39:4 Vidébunt multi, et timébunt: * et sperábunt in Dómino.


39:5 Beátus vir, cujus est nomen Dómini spes ejus: * et non respéxit in vanitátes et insánias falsas.


39:6 Multa fecísti tu, Dómine, Deus meus, mirabília tua: * et cogitatiónibus tuis non est qui símilis sit tibi.


39:6 Annuntiávi et locútus sum: * multiplicáti sunt super númerum.


39:7 Sacrifícium et oblatiónem noluísti: * aures autem perfecísti mihi.


39:7 Holocáustum et pro peccáto non postulásti: * tunc dixi: Ecce, vénio.


39:8 In cápite libri scriptum est de me ut fácerem voluntátem tuam: * Deus meus, vólui, et legem tuam in médio cordis mei.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(10-14) [2]


39:10 Annuntiávi justítiam tuam in ecclésia magna, * ecce, lábia mea non prohibébo: Dómine, tu scisti.


39:11 Justítiam tuam non abscóndi in corde meo: * veritátem tuam et salutáre tuum dixi.


39:11 Non abscóndi misericórdiam tuam et veritátem tuam * a concílio multo.


39:12 Tu autem, Dómine, ne longe fácias miseratiónes tuas a me: * misericórdia tua et véritas tua semper suscepérunt me.


39:13 Quóniam circumdedérunt me mala, quorum non est númerus: * comprehendérunt me iniquitátes meæ, et non pótui ut vidérem.


39:13 Multiplicátæ sunt super capíllos cápitis mei: * et cor meum derelíquit me.


39:14 Compláceat tibi, Dómine, ut éruas me: * Dómine, ad adjuvándum me réspice.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 39(15-18) [3]


39:15 Confundántur et revereántur simul, qui quærunt ánimam meam, * ut áuferant eam.


39:15 Convertántur retrórsum, et revereántur, * qui volunt mihi mala.


39:16 Ferant conféstim confusiónem suam, * qui dicunt mihi: Euge, euge.


39:17 Exsúltent et læténtur super te omnes quæréntes te: * et dicant semper: Magnificétur Dóminus: qui díligunt salutáre tuum.


39:18 Ego autem mendícus sum, et pauper: * Dóminus sollícitus est mei.


39:18 Adjútor meus, et protéctor meus tu es: * Deus meus, ne tardáveris.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Respéxit me et exaudívit deprecatiónem meam Dóminus.






Capitulum Responsorium Versus {ex Commune aut Festo}



Jac 1:12


Beátus vir, qui suffert tentatiónem: quóniam cum probátus fúerit, accípiet corónam vitæ, quam repromísit Deus diligéntibus se.


℟. Deo grátias.


 


℟.br. Glória et honóre * Coronásti eum, Dómine.


℟. Glória et honóre * Coronásti eum, Dómine.


℣. Et constituísti eum super ópera mánuum tuárum.


℟. Coronásti eum, Dómine.


℣. Glória Patri, et Fílio, * et Spirítui Sancto.


℟. Glória et honóre * Coronásti eum, Dómine.


 


℣. Posuísti, Dómine, super caput ejus.


℟. Corónam de lápide pretióso.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Psalterio secundum diem}



Ant. Suscepísti me, Dómine:


Psalmus 40 [1]


40:2 Beátus qui intéllegit super egénum, et páuperem: * in die mala liberábit eum Dóminus.


40:3 Dóminus consérvet eum, et vivíficet eum, et beátum fáciat eum in terra: * et non tradat eum in ánimam inimicórum ejus.


40:4 Dóminus opem ferat illi super lectum dolóris ejus: * univérsum stratum ejus versásti in infirmitáte ejus.


40:5 Ego dixi: Dómine, miserére mei: * sana ánimam meam, quia peccávi tibi.


40:6 Inimíci mei dixérunt mala mihi: * Quando moriétur, et períbit nomen ejus?


40:7 Et si ingrediebátur ut vidéret, vana loquebátur: * cor ejus congregávit iniquitátem sibi.


40:7 Egrediebátur foras, * et loquebátur in idípsum.


40:8 Advérsum me susurrábant omnes inimíci mei: * advérsum me cogitábant mala mihi.


40:9 Verbum iníquum constituérunt advérsum me: * Numquid qui dormit non adíciet ut resúrgat?


40:10 Étenim homo pacis meæ, in quo sperávi: * qui edébat panes meos, magnificávit super me supplantatiónem.


40:11 Tu autem, Dómine, miserére mei, et resúscita me: * et retríbuam eis.


40:12 In hoc cognóvi quóniam voluísti me: * quóniam non gaudébit inimícus meus super me.


40:13 Me autem propter innocéntiam suscepísti: * et confirmásti me in conspéctu tuo in ætérnum.


40:14 Benedíctus Dóminus, Deus Israël, a sǽculo et usque in sǽculum: * fiat, fiat.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(2-6) [2]


41:2 Quemádmodum desíderat cervus ad fontes aquárum: * ita desíderat ánima mea ad te, Deus.


41:3 Sitívit ánima mea ad Deum fortem vivum: * quando véniam, et apparébo ante fáciem Dei?


41:4 Fuérunt mihi lácrimæ meæ panes die ac nocte: * dum dícitur mihi quotídie: Ubi est Deus tuus?


41:5 Hæc recordátus sum, et effúdi in me ánimam meam: * quóniam transíbo in locum tabernáculi admirábilis, usque ad domum Dei.


41:5 In voce exsultatiónis, et confessiónis: * sonus epulántis.


41:6 Quare tristis es, ánima mea? * et quare contúrbas me?


41:6 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 41(7-12) [3]


41:7 Ad meípsum ánima mea conturbáta est: * proptérea memor ero tui de terra Jordánis, et Hermóniim a monte módico.


41:8 Abýssus abýssum ínvocat, * in voce cataractárum tuárum.


41:8 Ómnia excélsa tua, et fluctus tui * super me transiérunt.


41:9 In die mandávit Dóminus misericórdiam suam: * et nocte cánticum ejus.


41:9 Apud me orátio Deo vitæ meæ, * dicam Deo: Suscéptor meus es.


41:10 Quare oblítus es mei? * et quare contristátus incédo, dum afflígit me inimícus?


41:11 Dum confringúntur ossa mea, * exprobravérunt mihi qui tríbulant me inimíci mei.


41:11 Dum dicunt mihi per síngulos dies: Ubi est Deus tuus? * quare tristis es, ánima mea? et quare contúrbas me?


41:12 Spera in Deo, quóniam adhuc confitébor illi: * salutáre vultus mei, et Deus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Suscepísti me, Dómine: et confirmásti me in conspéctu tuo.






Capitulum Responsorium Versus {ex Commune aut Festo}



Sir 15:3


Cibávit illum pane vitæ et intelléctus, et aqua sapiéntiæ salutáris potávit illum Dóminus Deus noster.


℟. Deo grátias.


 


℟.br. Posuísti, Dómine, * Super caput ejus.


℟. Posuísti, Dómine, * Super caput ejus.


℣. Corónam de lápide pretióso.


℟. Super caput ejus.


℣. Glória Patri, et Fílio, * et Spirítui Sancto.


℟. Posuísti, Dómine, * Super caput ejus.


 


℣. Magna est glória ejus in salutári tuo.


℟. Glóriam et magnum decórem impónes super eum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {ex Psalterio secundum diem}



Ant. Salvásti nos.


Psalmus 43(2-9) [1]


43:2 Deus áuribus nostris audívimus: * patres nostri annuntiavérunt nobis.


43:2 Opus, quod operátus es in diébus eórum, * et in diébus antíquis.


43:3 Manus tua gentes dispérdidit, et plantásti eos: * afflixísti pópulos, et expulísti eos.


43:4 Nec enim in gládio suo possedérunt terram, * et brácchium eórum non salvávit eos:


43:4 Sed déxtera tua, et brácchium tuum, et illuminátio vultus tui: * quóniam complacuísti in eis.


43:5 Tu es ipse Rex meus et Deus meus: * qui mandas salútes Jacob.


43:6 In te inimícos nostros ventilábimus cornu: * et in nómine tuo spernémus insurgéntes in nobis.


43:7 Non enim in arcu meo sperábo: * et gládius meus non salvábit me.


43:8 Salvásti enim nos de affligéntibus nos: * et odiéntes nos confudísti.


43:9 In Deo laudábimur tota die: * et in nómine tuo confitébimur in sǽculum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(10-20) [2]


43:10 Nunc autem repulísti et confudísti nos: * et non egrediéris, Deus, in virtútibus nostris.


43:11 Avertísti nos retrórsum post inimícos nostros: * et qui odérunt nos, diripiébant sibi.


43:12 Dedísti nos tamquam oves escárum: * et in géntibus dispersísti nos.


43:13 Vendidísti pópulum tuum sine prétio: * et non fuit multitúdo in commutatiónibus eórum.


43:14 Posuísti nos oppróbrium vicínis nostris, * subsannatiónem et derísum his, qui sunt in circúitu nostro.


43:15 Posuísti nos in similitúdinem géntibus: * commotiónem cápitis in pópulis.


43:16 Tota die verecúndia mea contra me est, * et confúsio faciéi meæ coopéruit me.


43:17 A voce exprobrántis, et obloquéntis: * a fácie inimíci, et persequéntis.


43:18 Hæc ómnia venérunt super nos, nec oblíti sumus te: * et iníque non égimus in testaménto tuo.


43:19 Et non recéssit retro cor nostrum: * et declinásti sémitas nostras a via tua:


43:20 Quóniam humiliásti nos in loco afflictiónis, * et coopéruit nos umbra mortis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 43(21-26) [3]


43:21 Si oblíti sumus nomen Dei nostri, * et si expándimus manus nostras ad deum aliénum:


43:22 Nonne Deus requíret ista? * ipse enim novit abscóndita cordis.


43:22 Quóniam propter te mortificámur tota die: * æstimáti sumus sicut oves occisiónis.


43:23 Exsúrge, quare obdórmis, Dómine? * exsúrge, et ne repéllas in finem.


43:24 Quare fáciem tuam avértis, * oblivísceris inópiæ nostræ, et tribulatiónis nostræ?


43:25 Quóniam humiliáta est in púlvere ánima nostra: * conglutinátus est in terra venter noster.


43:26 Exsúrge, Dómine, ádjuva nos: * et rédime nos propter nomen tuum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salvásti nos, Dómine, et in nómine tuo confitébimur in sǽcula.






Capitulum Responsorium Versus {ex Commune aut Festo}



Sir 39:6


Justus cor suum trádidit ad vigilándum dilúculo ad Dóminum, qui fecit illum, et in conspéctu Altíssimi deprecábitur.


℟. Deo grátias.


 


℟.br. Magna est glória ejus * In salutári tuo.


℟. Magna est glória ejus * In salutári tuo.


℣. Glóriam et magnum decórem impónes super eum.


℟. In salutári tuo.


℣. Glória Patri, et Fílio, * et Spirítui Sancto.


℟. Magna est glória ejus * In salutári tuo.


 


℣. Justus ut palma florébit.


℟. Sicut cedrus Líbani multiplicábitur.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui beáto Irenǽo Mártyri tuo atque Pontífici tribuísti, ut et veritáte doctrínæ expugnáret hǽreses, et pacem Ecclésiæ felíciter confirmáret: da, quǽsumus, plebi tuæ in sancta religióne constántiam; et pacem tuam nostris concéde tempóribus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








SS. Apostolorum Petri et Pauli
Duplex I. classis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Petrus et Joánnes * ascendébant in templum ad horam oratiónis nonam.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Petrus et Joánnes ascendébant in templum ad horam oratiónis nonam.






Ant. Argéntum et aurum * non est mihi: quod autem hábeo, hoc tibi do.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Argéntum et aurum non est mihi: quod autem hábeo, hoc tibi do.






Ant. Dixit Angelus ad Petrum: * Circúmda tibi vestiméntum tuum, et séquere me.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Angelus ad Petrum: Circúmda tibi vestiméntum tuum, et séquere me.






Ant. Misit Dóminus * Angelum suum, et liberávit me de manu Heródis, allelúja.


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Misit Dóminus Angelum suum, et liberávit me de manu Heródis, allelúja.






Ant. Tu es Petrus, * et super hanc petram ædificábo Ecclésiam meam.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu es Petrus, et super hanc petram ædificábo Ecclésiam meam.






Capitulum Hymnus Versus {ex Proprio Sanctorum}



Act 12:1-3


Misit Heródes rex manus ut afflígeret quosdam de Ecclésia. Occídit autem Jacóbum fratrem Joánnis gládio. Videns autem quia placéret Judǽis, appósuit ut apprehénderet et Petrum.


℟. Deo grátias.


 


Hymnus


Decóra lux æternitátis, áuream


Diem beátis irrigávit ígnibus,


Apostolórum quæ corónat Príncipes,


Reísque in astra líberam pandit viam.


 


Mundi Magíster atque cæli Jánitor,


Romæ paréntes arbitríque géntium,


Per ensis ille, hic per crucis victor necem,


Vitæ senátum laureáti póssident.


 


O Roma felix, quæ duórum Príncipum


Es consecráta glorióso sánguine!


Horum cruóre purpuráta céteras


Excéllis orbis una pulchritúdines.


 


Sit Trinitáti sempitérna glória,


Honor, potéstas atque jubilátio,


In unitáte, quæ gubérnat ómnia,


Per univérsa sæculórum sǽcula.


Amen.


 


℣. In omnem terram exívit sonus eórum.


℟. Et in fines orbis terræ verba eórum.






Canticum: Magnificat {Antiphona ex Proprio Sanctorum}



Ant. Tu es pastor óvium, * Princeps Apostolórum, tibi tráditæ sunt claves regni cælórum.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu es pastor óvium, Princeps Apostolórum, tibi tráditæ sunt claves regni cælórum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Die V infra Octavam SSmi Cordis Jesu


Ant. Ad Jesum autem cum veníssent, ut vidérunt eum jam mórtuum, non fregérunt ejus crura, sed unus mílitum láncea latus ejus apéruit et contínuo exívit sanguis et aqua.


 


℣. Dirigátur, Dómine, orátio mea.


℟. Sicut incénsum in conspéctu tuo.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






SS. Apostolorum Petri et Pauli
Duplex I. classis

Tempora: Die VI infra Octavam SSmi Cordis Jesu


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Apostolórum Dóminum, * Veníte, adorémus.


Ant. Regem Apostolórum Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Apostolórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Apostolórum Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Apostolórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Apostolórum Dóminum, * Veníte, adorémus.






Hymnus {ex Commune aut Festo}



Ætérna Christi múnera,


Apostolórum glóriam,


Palmas et hymnos débitos


Lætis canámus méntibus.


 


Ecclesiárum Príncipes,


Belli triumpháles duces,


Cæléstis aulæ mílites,


Et vera mundi lúmina.


 


Devóta Sanctórum fides,


Invícta spes credéntium,


Perfécta Christi cáritas


Mundi tyránnum cónterit.


 


In his Patérna glória,


In his triúmphat Fílius,


In his volúntas Spíritus,


Cælum replétur gáudio.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi cum lectionibus {Antiphonæ et Psalmi ex Commune aut Festo}



Nocturnus I.


Ant. In omnem terram * exívit sonus eórum, et in fines orbis terræ verba eórum.


Psalmus 18 [1]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. In omnem terram exívit sonus eórum, et in fines orbis terræ verba eórum.






Ant. Clamavérunt justi, * et Dóminus exaudívit eos.


Psalmus 33 [2]


33:2 Benedícam Dóminum in omni témpore: * semper laus ejus in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen ejus in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus ejus salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti ejus: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super justos: * et aures ejus in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt justi, et Dóminus exaudívit eos: * et ex ómnibus tribulatiónibus eórum liberávit eos.


33:19 Juxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes justórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt justum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Clamavérunt justi, et Dóminus exaudívit eos.






Ant. Constítues eos * príncipes super omnem terram: mémores erunt nóminis tui, Dómine.


Psalmus 44 [3]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et justítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti justítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória ejus fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ ejus afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Constítues eos príncipes super omnem terram: mémores erunt nóminis tui, Dómine.






℣. In omnem terram exívit sonus eórum.


℟. Et in fines orbis terræ verba eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Actibus Apostolórum


Act 3:1-5


1 Petrus autem et Joánnes ascendébant in templum ad horam oratiónis nonam.


2 Et quidam vir, qui erat claudus ex útero matris suæ, bajulabátur; quem ponébant quotídie ad portam templi, quæ dícitur Speciósa, ut péteret eleemósynam ab introëúntibus in templum.


3 Is, cum vidísset Petrum et Joánnem incipiéntes introíre in templum, rogábat ut eleemósynam accíperet.


4 Intuens autem in eum Petrus cum Joánne, dixit: Réspice in nos.


5 At ille intendébat in eos, sperans se áliquid acceptúrum ab eis.


℣. Tu autem, Dómine, miserére nobis.


℟. Deo grátias.


 


℟. Simon Petre, ántequam de navi vocárem te, novi te et super plebem meam príncipem te constítui:


* Et claves regni cælórum trádidi tibi.


℣. Quodcúmque ligáveris super terram erit ligátum et in cælis; et quodcúmque sólveris super terram, erit solútum et in cælis.


℟. Et claves regni cælórum trádidi tibi.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Act 3:6-10


6 Petrus autem dixit: Argéntum et aurum non est mihi: quod autem hábeo, hoc tibi do: In nómine Jesu Christi Nazaréni surge, et ámbula.


7 Et, apprehénsa manu ejus déxtera, allevávit eum, et prótinus consolidátæ sunt bases ejus, et plantæ.


8 Et exsíliens stetit, et ambulábat; et intrávit cum illis in templum ámbulans, et exsíliens, et laudans Deum.


9 Et vidit omnis pópulus eum ambulántem, et laudántem Deum.


10 Cognoscébant autem illum, quod ipse erat, qui ad eleemósynam sedébat ad Speciósam portam templi; et impléti sunt stupóre et éxtasi in eo, quod contígerat illi.


℣. Tu autem, Dómine, miserére nobis.


℟. Deo grátias.


 


℟. Si díligis me, Simon Petre, pasce oves meas. Dómine, tu nosti quia amo te,


* Et ánimam meam pono pro te.


℣. Si oportúerit me mori tecum, non te negábo.


℟. Et ánimam meam pono pro te.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Act 3:11-16


11 Cum tenéret autem Petrum et Joánnem, cucúrrit omnis pópulus ad eos ad pórticum, quæ appellátur Salomónis, stupéntes.


12 Videns autem Petrus, respóndit ad pópulum: Viri Israëlítæ, quid mirámini in hoc, aut nos quid intuémini, quasi nostra virtúte aut potestáte fecérimus hunc ambuláre?


13 Deus Abraham, et Deus Isaac, et Deus Jacob, Deus patrum nostrórum glorificávit Fílium suum Jesum, quem vos quidem tradidístis et negástis ante fáciem Piláti, judicánte illo dimítti.


14 Vos autem Sanctum et Justum negástis, et petístis virum homicídam donári vobis:


15 Auctórem vero vitæ interfecístis, quem Deus suscitávit a mórtuis, cujus nos testes sumus.


16 Et in fide nóminis ejus, hunc, quem vos vidístis et nostis, confirmávit nomen ejus: et fides, quæ per eum est, dedit íntegram sanitátem istam in conspéctu ómnium vestrum.


℣. Tu autem, Dómine, miserére nobis.


℟. Deo grátias.


 


℟. Tu es Petrus, et super hanc petram ædificábo Ecclésiam meam, et portæ ínferi non prævalébunt advérsus eam:


* Et tibi dabo claves regni cælórum.


℣. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis.


℟. Et tibi dabo claves regni cælórum.


℣. Glória Patri, et Fílio, * et Spirítui Sancto.


℟. Et tibi dabo claves regni cælórum.






Nocturnus II.


Ant. Príncipes populórum * congregáti sunt cum Deo Ábraham.


Psalmus 46 [4]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Príncipes populórum congregáti sunt cum Deo Ábraham.






Ant. Dedísti hereditátem * timéntibus nomen tuum, Dómine.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos ejus usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem ejus quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dedísti hereditátem timéntibus nomen tuum, Dómine.






Ant. Annuntiavérunt * ópera Dei, et facta ejus intellexérunt.


Psalmus 63 [6]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta ejus intellexérunt.


63:11 Lætábitur justus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Annuntiavérunt ópera Dei, et facta ejus intellexérunt.






℣. Constítues eos príncipes super omnem terram.


℟. Mémores erunt nóminis tui, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Sermo sancti Leónis Papæ


Sermo 1 in natali App. Petri et Pauli


Omnium quidem sanctárum solemnitátum, dilectíssimi, totus mundus est párticeps, et uníus fídei píetas éxigit, ut quidquid pro salúte universórum gestum recólitur, commúnibus ubíque gáudiis celebrétur. Verúmtamen hodiérna festívitas, præter illam reveréntiam quam toto terrárum orbe proméruit, speciáli et própria nostræ Urbis exsultatióne veneránda est; ut, ubi præcipuórum Apostolórum glorificátus est éxitus, ibi in die martýrii eórum sit lætítiæ principátus. Isti enim sunt viri, per quos tibi Evangélium Christi, Roma, resplénduit; et, quæ eras magístra erróris, facta es discípula veritátis.


℣. Tu autem, Dómine, miserére nobis.


℟. Deo grátias.


 


℟. Dómine, si tu es, jube me veníre ad te super aquas.


* Et exténdens manum apprehéndit eum, et dixit Jesus: Módicæ fídei, quare dubitásti?


℣. Cumque vidísset ventum válidum veniéntem, tímuit; et, cum cœpísset mergi, clamávit dicens: Dómine, salvum me fac.


℟. Et exténdens manum apprehéndit eum, et dixit Jesus: Módicæ fídei, quare dubitásti?






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Isti sunt patres tui veríque pastóres, qui te regnis cæléstibus inseréndam multo mélius multóque felícius condidérunt, quam illi quorum stúdio prima mœ́nium tuórum fundaménta locáta sunt; ex quibus is qui tibi nomen dedit, fratérna te cæde fœdávit. Isti sunt, qui te ad hanc glóriam provexérunt, ut gens sancta, pópulus eléctus, cívitas sacerdotális et régia, per sacram beáti Petri Sedem caput orbis effécta, látius præsidéres religióne divína quam dominatióne terréna. Quamvis enim, multis aucta victóriis, jus impérii tui terra maríque protúleris; minus tamen est quod tibi béllicus labor súbdidit, quam quod pax christiána subjécit.


℣. Tu autem, Dómine, miserére nobis.


℟. Deo grátias.


 


℟. Surge, Petre, et índue te vestiméntis tuis, áccipe fortitúdinem ad salvándas gentes:


* Quia cecidérunt caténæ de mánibus tuis.


℣. Angelus Dómini ástitit, et lumen refúlsit in habitáculo cárceris, percussóque látere Petri, excitávit eum, dicens: Surge, velóciter.


℟. Quia cecidérunt caténæ de mánibus tuis.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Disposítio namque divínitus óperi máxime congruébat, ut multa regna uno confœderaréntur império, et cito pérvios habéret pópulos prædicátio generális, quos uníus tenéret régimen civitátis. Hæc autem cívitas ignórans suæ provectiónis auctórem, cum pene ómnibus dominarétur géntibus, ómnium géntium serviébat erróribus; et magnam sibi videbátur assumpsísse religiónem, quia nullam respúerat falsitátem. Unde, quantum erat per diábolum tenácius illigáta, tantum per Christum est mirabílius absolúta.


℣. Tu autem, Dómine, miserére nobis.


℟. Deo grátias.


 


℟. Tu es pastor óvium, princeps Apostolórum: tibi trádidit Deus ómnia regna mundi:


* Et ídeo tibi tráditæ sunt claves regni cælórum.


℣. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis.


℟. Et ídeo tibi tráditæ sunt claves regni cælórum.


℣. Glória Patri, et Fílio, * et Spirítui Sancto.


℟. Et ídeo tibi tráditæ sunt claves regni cælórum.






Nocturnus III.


Ant. Exaltabúntur * córnua justi, allelúja.


Psalmus 74 [7]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego justítias judicábo.


74:4 Liquefácta est terra, et omnes qui hábitant in ea: * ego confirmávi colúmnas ejus.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus judex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx ejus non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Jacob.


74:11 Et ómnia córnua peccatórum confríngam: * et exaltabúntur córnua justi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Exaltabúntur córnua justi, allelúja.






Ant. Lux orta est * justo, allelúja, rectis corde lætítia, allelúja.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Lux orta est justo, allelúja, rectis corde lætítia, allelúja.






Ant. Custodiébant * testimónia ejus, et præcépta ejus, allelúja.


Psalmus 98 [9]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis judícium díligit.


98:4 Tu parásti directiónes: * judícium et justítiam in Jacob tu fecísti.


98:5 Exaltáte Dóminum, Deum nostrum, et adoráte scabéllum pedum ejus: * quóniam sanctum est.


98:6 Móyses et Aaron in sacerdótibus ejus: * et Sámuel inter eos, qui ínvocant nomen ejus:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia ejus, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto ejus: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Custodiébant testimónia ejus, et præcépta ejus, allelúja.






℣. Nimis honoráti sunt amíci tui, Deus.


℟. Nimis confortátus est principátus eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 16:13-19


In illo témpore: Venit Jesus in partes Cæsaréæ Philíppi, et interrogábat discípulos suos, dicens: Quem dicunt hómines esse Fílium hóminis? Et réliqua.


 


Homilía sancti Hierónymi Presbýteri


Lib. 3 Comment. in Matth. cap. 16


Pulchre intérrogat: Quem dicunt hómines esse Fílium hóminis? quia qui de fílio hóminis loquúntur, hómines sunt; qui vero divinitátem ejus intéllegunt, non hómines, sed dii appellántur. At illi dixérunt: Alii Joánnem Baptístam, álii autem Elíam. Miror quosdam intérpretes causas errórum inquírere singulórum, et disputatiónem longíssimam téxere, quare Dóminum nostrum Jesum Christum álii Joánnem putáverint, álii Elíam, álii Jeremíam aut unum ex prophétis; cum sic potúerint erráre in Elía et Jeremía, quo modo Heródes errávit in Joánne, dicens: Quem ego decollávi Joánnem, ipse surréxit a mórtuis, et virtútes operántur in eo.


℣. Tu autem, Dómine, miserére nobis.


℟. Deo grátias.


 


℟. Ego pro te rogávi, Petre, ut non defíciat fides tua:


* Et tu aliquándo convérsus confírma fratres tuos.


℣. Caro et sanguis non revelávit tibi, sed Pater meus, qui est in cælis.


℟. Et tu aliquándo convérsus confírma fratres tuos.






℣. Jube, domne, benedícere.


Benedictio. Quorum festum cólimus, ipsi intercédant pro nobis ad Dóminum.


℟. Amen.


 


Lectio 8


Vos autem quem me esse dícitis? Prudens lector, atténde quod, ex consequéntibus textúque sermónis, Apóstoli nequáquam hómines, sed dii appellántur. Cum enim dixísset: Quem dicunt hómines esse Fílium hóminis? subjécit: Vos autem quem me esse dícitis? Illis, quia hómines sunt, humána opinántibus, vos qui estis dii, quem me esse existimátis? Petrus ex persóna ómnium Apostolórum profitétur: Tu es Christus Fílius Dei vivi. Deum vivum appéllat, ad distinctiónem eórum deórum, qui putántur dii, sed mórtui sunt.


℣. Tu autem, Dómine, miserére nobis.


℟. Deo grátias.


 


℟. Quem dicunt hómines esse Filium hóminis? dixit Jesus discípulis suis. Respóndens Petrus dixit: Tu es Christus Fílius Dei vivi.


* Et ego dico tibi, quia tu es Petrus, et super hanc petram ædificábo Ecclésiam meam.


℣. Beátus es, Simon Bar-Jona, quia caro et sanguis non revelávit tibi, sed Pater meus qui est in cælis.


℟. Et ego dico tibi, quia tu es Petrus, et super hanc petram ædificábo Ecclésiam meam.


℣. Glória Patri, et Fílio, * et Spirítui Sancto.


℟. Et ego dico tibi, quia tu es Petrus, et super hanc petram ædificábo Ecclésiam meam.






℣. Jube, domne, benedícere.


Benedictio. Per evangélica dicta, deleántur nostra delícta.


℟. Amen.


 


Lectio 9


Commemoratio Dominica


Léctio sancti Evangélii secúndum Joánnem


Joannes 19:31-37


In illo témpore: Judæi, quóniam parascéve erat, ut non remanérent in cruce córpora sábbato (erat enim magnus dies ille sábbati) rogavérunt Pilátum, ut frangeréntur eórum crura et tolleréntur. Et réliqua.


 


Homilia sancti Petri Canísii Presbýteri


Diligénter tecum ánimo versa, quam ineffábilis fúerit illa cáritas qua Deus summus, in máximis Cordis angústiis et totíus mundi oppróbriis, pro te vilíssimo vermículo illam crucis acerbíssimam mortem perpéssus fúerat. Advérte ut summam Christus Servátor suis liberalitátem ómnibus exhíbuit. Aliquándo enim in médio pópuli stans, ita clamábat: Si quis sitit véniat ad me et bibat: parátum se osténdens ómnibus ómnium necessitátibus subveníre. Consideráto ut liberalíssime tibi Cordis sui pretiósum sánguinem propinávit, quando, sacro látere apérto, quidquid réliquum erat in córpore sánguinis profúdit.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Petrus et Joánnes * ascendébant in templum ad horam oratiónis nonam.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Petrus et Joánnes ascendébant in templum ad horam oratiónis nonam.






Ant. Argéntum et aurum * non est mihi: quod autem hábeo, hoc tibi do.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Argéntum et aurum non est mihi: quod autem hábeo, hoc tibi do.






Ant. Dixit Angelus ad Petrum: * Circúmda tibi vestiméntum tuum, et séquere me.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Angelus ad Petrum: Circúmda tibi vestiméntum tuum, et séquere me.






Ant. Misit Dóminus * Angelum suum, et liberávit me de manu Heródis, allelúja.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Misit Dóminus Angelum suum, et liberávit me de manu Heródis, allelúja.






Ant. Tu es Petrus, * et super hanc petram ædificábo Ecclésiam meam.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu es Petrus, et super hanc petram ædificábo Ecclésiam meam.






Capitulum Hymnus Versus {ex Proprio Sanctorum}



Act 12:1-3


Misit Heródes rex manus ut afflígeret quosdam de Ecclésia. Occídit autem Jacóbum fratrem Joánnis gládio. Videns autem quia placéret Judǽis, appósuit ut apprehénderet et Petrum.


℟. Deo grátias.


 


Hymnus


Beáte Pastor, Petre, clemens áccipe


Voces precántum, criminúmque víncula


Verbo resólve, cui potéstas trádita


Aperíre terris cælum, apértum cláudere.


 


Egrégie Doctor, Paule, mores ínstrue,


Et nostra tecum péctora in cælum trahe;


Veláta dum merídiem cernat fides,


Et solis instar sola regnet cáritas.


 


Sit Trinitáti sempitérna gloria,


Honor, potéstas atque jubilátio,


In unitáte, quæ gubérnat ómnia,


Per univérsa æternitátis sǽcula.


Amen.


 


℣. Annuntiavérunt ópera Dei.


℟. Et facta ejus intellexérunt.






Canticum: Benedictus {Antiphona ex Proprio Sanctorum}



Ant. Quodcúmque * ligáveris super terram, erit ligátum et in cælis; et quodcúmque sólveris super terram, erit solútum et in cælis: dicit Dóminus Simóni Petro.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quodcúmque ligáveris super terram, erit ligátum et in cælis; et quodcúmque sólveris super terram, erit solútum et in cælis: dicit Dóminus Simóni Petro.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Die VI infra Octavam SSmi Cordis Jesu


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.


 


℣. Repléti sumus mane misericórdia tua.


℟. Exsultávimus, et delectáti sumus.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Petrus et Joánnes.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Petrus et Joánnes ascendébant in templum ad horam oratiónis nonam.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Prídie Kaléndas Júlii Luna tértia Anno Dómini 2033


 


Commemorátio sancti Pauli Apóstoli.


Romæ sanctæ Lucínæ, Apostolórum discípulæ, quæ, de facultátibus suis commúnicans Sanctórum necessitátibus, Christiános in cárcere detentos visitábat, ac sepultúræ Mártyrum inserviébat; juxta quos et ipsa, in crypta a se constrúcta, sepúlta est.


Item Romæ sanctæ Æmiliánæ Mártyris.


Ipso die sanctórum Mártyrum Caji Presbýteri, et Leónis Subdiáconi.


Alexandríæ pássio sancti Basílidis, qui, sub Sévero Imperatóre, cum sanctam Potamiœ́nam Virginem, quam ad supplícium ducébat, ab impudicórum hóminum petulántia tutátus esset, religiósi offícii mercédem ab ea recépit; nam ipsa, post tríduum illi appárens et ejus cápiti corónam impónens, non tantum convértit eum ad Christum, sed étiam, brevi agóne certántem, suis précibus Mártyrem gloriósum effécit.


Lemóvicis, in Aquitánia, sancti Martiális Epíscopi, cum duóbus Presbýteris Alpiniáno et Austricliniáno; quorum vita signis miraculórum ádmodum effúlsit.


In território Vivariénsi, in Gálliis, sancti Ostiáni, Presbýteri et Confessóris.


Saánicæ, in território Vicéntino, sancti Theobáldi, Presbýteri et Eremítæ, ex Campániæ Gállicæ Comítibus; quem Alexánder Papa Tértius, ob sanctitátis et miraculórum famam, Sanctórum cánoni adjúnxit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


Act 12:11


Et Petrus ad se revérsus dixit: Nunc scio vere quia misit Dóminus Angelum suum, et erípuit me de manu Heródis et de omni exspectatióne plebis Judæórum.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Argéntum et aurum.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Argéntum et aurum non est mihi: quod autem hábeo, hoc tibi do.






Capitulum Responsorium Versus {ex Proprio Sanctorum}



Act 12:1-3


Misit Heródes rex manus ut afflígeret quosdam de Ecclésia. Occídit autem Jacóbum fratrem Joánnis gládio. Videns autem quia placéret Judǽis, appósuit ut apprehénderet et Petrum.


℟. Deo grátias.


 


℟.br. In omnem terram * Exívit sonus eórum.


℟. In omnem terram * Exívit sonus eórum.


℣. Et in fines orbis terræ verba eórum.


℟. Exívit sonus eórum.


℣. Glória Patri, et Fílio, * et Spirítui Sancto.


℟. In omnem terram * Exívit sonus eórum.


 


℣. Constítues eos príncipes super omnem terram.


℟. Mémores erunt nóminis tui, Dómine.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Dixit Angelus ad Petrum:


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dixit Angelus ad Petrum: Circúmda tibi vestiméntum tuum, et séquere me.






Capitulum Responsorium Versus {ex Proprio Sanctorum}



Act 12:5


Petrus quidem servabátur in cárcere; orátio autem fiébat sine intermissióne ab Ecclésia ad Deum pro eo.


℟. Deo grátias.


 


℟.br. Constítues eos príncipes * Super omnem terram.


℟. Constítues eos príncipes * Super omnem terram.


℣. Mémores erunt nóminis tui, Dómine.


℟. Super omnem terram.


℣. Glória Patri, et Fílio, * et Spirítui Sancto.


℟. Constítues eos príncipes * Super omnem terram.


 


℣. Nimis honoráti sunt amíci tui, Deus.


℟. Nimis confortátus est principátus eórum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Tu es Petrus.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu es Petrus, et super hanc petram ædificábo Ecclésiam meam.






Capitulum Responsorium Versus {ex Proprio Sanctorum}



Act 12:11


Et Petrus ad se revérsus dixit: Nunc scio vere quia misit Dóminus Angelum suum, et erípuit me de manu Heródis et de omni exspectatióne plebis Judæórum.


℟. Deo grátias.


 


℟.br. Nimis honoráti sunt * Amíci tui, Deus.


℟. Nimis honoráti sunt * Amíci tui, Deus.


℣. Nimis confortátus est principátus eórum.


℟. Amíci tui, Deus.


℣. Glória Patri, et Fílio, * et Spirítui Sancto.


℟. Nimis honoráti sunt * Amíci tui, Deus.


 


℣. Annuntiavérunt ópera Dei.


℟. Et facta ejus intellexérunt.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Jurávit Dóminus, * et non pœnitébit eum: Tu es sacérdos in ætérnum.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Jurávit Dóminus, et non pœnitébit eum: Tu es sacérdos in ætérnum.






Ant. Cóllocet eum * Dóminus cum princípibus pópuli sui.


Psalmus 112 [2]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Cóllocet eum Dóminus cum princípibus pópuli sui.






Ant. Dirupísti, Dómine, * víncula mea: tibi sacrificábo hóstiam laudis.


Psalmus 115 [3]


115:1 Crédidi, propter quod locútus sum: * ego autem humiliátus sum nimis.


115:2 Ego dixi in excéssu meo: * Omnis homo mendax.


115:3 Quid retríbuam Dómino, * pro ómnibus, quæ retríbuit mihi?


115:4 Cálicem salutáris accípiam: * et nomen Dómini invocábo.


115:5 Vota mea Dómino reddam coram omni pópulo ejus: *  pretiósa in conspéctu Dómini mors sanctórum ejus:


115:7 O Dómine, quia ego servus tuus: * ego servus tuus, et fílius ancíllæ tuæ.


115:7 Dirupísti víncula mea: †  tibi sacrificábo hóstiam laudis, * et nomen Dómini invocábo.


115:9 Vota mea Dómino reddam in conspéctu omnis pópuli ejus: *  in átriis domus Dómini, in médio tui, Jerúsalem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Dirupísti, Dómine, víncula mea: tibi sacrificábo hóstiam laudis.






Ant. Eúntes ibant * et flebant, mitténtes sémina sua.


Psalmus 125 [4]


125:1 In converténdo Dóminus captivitátem Sion: * facti sumus sicut consoláti:


125:2 Tunc replétum est gáudio os nostrum: * et lingua nostra exsultatióne.


125:2 Tunc dicent inter gentes: * Magnificávit Dóminus fácere cum eis.


125:3 Magnificávit Dóminus fácere nobíscum: * facti sumus lætántes.


125:4 Convérte, Dómine, captivitátem nostram, * sicut torrens in Austro.


125:5 Qui séminant in lácrimis, * in exsultatióne metent.


125:6 Eúntes ibant et flebant, * mitténtes sémina sua.


125:6 Veniéntes autem vénient cum exsultatióne, * portántes manípulos suos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Eúntes ibant et flebant, mitténtes sémina sua.






Ant. Confortátus est * principátus eórum, et honoráti sunt amíci tui, Deus.


Psalmus 138 [5]


138:1 Dómine, probásti me, et cognovísti me: *  tu cognovísti sessiónem meam, et resurrectiónem meam.


138:3 Intellexísti cogitatiónes meas de longe: * sémitam meam, et funículum meum investigásti.


138:4 Et omnes vias meas prævidísti: * quia non est sermo in lingua mea.


138:5 Ecce, Dómine, tu cognovísti ómnia novíssima, et antíqua: * tu formásti me, et posuísti super me manum tuam.


138:6 Mirábilis facta est sciéntia tua ex me: * confortáta est, et non pótero ad eam.


138:7 Quo ibo a spíritu tuo? * et quo a fácie tua fúgiam?


138:8 Si ascéndero in cælum, tu illic es: * si descéndero in inférnum, ades.


138:9 Si súmpsero pennas meas dilúculo, * et habitávero in extrémis maris:


138:10 Étenim illuc manus tua dedúcet me: * et tenébit me déxtera tua.


138:11 Et dixi: Fórsitan ténebræ conculcábunt me: * et nox illuminátio mea in delíciis meis.


138:12 Quia ténebræ non obscurabúntur a te, † et nox sicut dies illuminábitur: * sicut ténebræ ejus, ita et lumen ejus.


138:13 Quia tu possedísti renes meos: * suscepísti me de útero matris meæ.


138:14 Confitébor tibi quia terribíliter magnificátus es: † mirabília ópera tua, * et ánima mea cognóscit nimis.


138:15 Non est occultátum os meum a te, quod fecísti in occúlto: * et substántia mea in inferióribus terræ.


138:16 Imperféctum meum vidérunt óculi tui, † et in libro tuo omnes scribéntur: * dies formabúntur, et nemo in eis.


138:17 Mihi autem nimis honorificáti sunt amíci tui, Deus: * nimis confortátus est principátus eórum.


138:18 Dinumerábo eos, et super arénam multiplicabúntur: * exsurréxi, et adhuc sum tecum.


138:19 Si occíderis, Deus, peccatóres: * viri sánguinum, declináte a me:


138:20 Quia dícitis in cogitatióne: * Accípient in vanitáte civitátes tuas.


138:21 Nonne qui odérunt te, Dómine, óderam? * et super inimícos tuos tabescébam?


138:22 Perfécto ódio óderam illos: * et inimíci facti sunt mihi.


138:23 Proba me, Deus, et scito cor meum: * intérroga me, et cognósce sémitas meas.


138:24 Et vide, si via iniquitátis in me est: * et deduc me in via ætérna.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Confortátus est principátus eórum, et honoráti sunt amíci tui, Deus.






Capitulum Hymnus Versus {ex Proprio Sanctorum}



Act 12:1-3


Misit Heródes rex manus ut afflígeret quosdam de Ecclésia. Occídit autem Jacóbum fratrem Joánnis gládio. Videns autem quia placéret Judǽis, appósuit ut apprehénderet et Petrum.


℟. Deo grátias.


 


Hymnus


Decóra lux æternitátis, áuream


Diem beátis irrigávit ígnibus,


Apostolórum quæ corónat Príncipes,


Reísque in astra líberam pandit viam.


 


Mundi Magíster atque cæli Jánitor,


Romæ paréntes arbitríque géntium,


Per ensis ille, hic per crucis victor necem,


Vitæ senátum laureáti póssident.


 


O Roma felix, quæ duórum Príncipum


Es consecráta glorióso sánguine!


Horum cruóre purpuráta céteras


Excéllis orbis una pulchritúdines.


 


Sit Trinitáti sempitérna glória,


Honor, potéstas atque jubilátio,


In unitáte, quæ gubérnat ómnia,


Per univérsa sæculórum sǽcula.


Amen.


 


℣. Annuntiavérunt ópera Dei.


℟. Et facta ejus intellexérunt.






Canticum: Magnificat {Antiphona ex Proprio Sanctorum}



Ant. Hódie * Simon Petrus ascéndit crucis patíbulum, allelúja: hódie claviculárius regni gaudens migrávit ad Christum: hódie Paulus Apóstolus, lumen orbis terræ, inclináto cápite, pro Christi nómine martýrio coronátus est, allelúja.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Hódie Simon Petrus ascéndit crucis patíbulum, allelúja: hódie claviculárius regni gaudens migrávit ad Christum: hódie Paulus Apóstolus, lumen orbis terræ, inclináto cápite, pro Christi nómine martýrio coronátus est, allelúja.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui hodiérnam diem Apostolórum tuórum Petri et Pauli martýrio consecrásti: da Ecclésiæ tuæ, eórum in ómnibus sequi præcéptum; per quos religiónis sumpsit exórdium.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio Die VI infra Octavam SSmi Cordis Jesu


Ant. Ad Jesum autem cum veníssent, ut vidérunt eum jam mórtuum, non fregérunt ejus crura, sed unus mílitum láncea latus ejus apéruit et contínuo exívit sanguis et aqua.


 


℣. Dirigátur, Dómine, orátio mea.


℟. Sicut incénsum in conspéctu tuo.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus  {Doxology: Heart}



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






In Commemoratione S. Pauli Apostoli
Duplex majus

Tempora: Die VII infra Octavam SSmi Cordis Jesu


Ad Matutinum


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Dómine, lábia + mea apéries.


℟. Et os meum annuntiábit laudem tuam.


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Invitatorium {Antiphona ex Commune aut Festo}



Ant. Regem Apostolórum Dóminum, * Veníte, adorémus.


Ant. Regem Apostolórum Dóminum, * Veníte, adorémus.


Veníte, exsultémus Dómino, jubilémus Deo, salutári nostro: præoccupémus fáciem ejus in confessióne, et in psalmis jubilémus ei.


Ant. Regem Apostolórum Dóminum, * Veníte, adorémus.


Quóniam Deus magnus Dóminus, et Rex magnus super omnes deos, quóniam non repéllet Dóminus plebem suam: quia in manu ejus sunt omnes fines terræ, et altitúdines móntium ipse cónspicit.


Ant.  Veníte, adorémus.


Quóniam ipsíus est mare, et ipse fecit illud, et áridam fundavérunt manus ejus (genuflectitur) veníte, adorémus, et procidámus ante Deum: plorémus coram Dómino, qui fecit nos, quia ipse est Dóminus, Deus noster; nos autem pópulus ejus, et oves páscuæ ejus.


Ant. Regem Apostolórum Dóminum, * Veníte, adorémus.


Hódie, si vocem ejus audiéritis, nolíte obduráre corda vestra, sicut in exacerbatióne secúndum diem tentatiónis in desérto: ubi tentavérunt me patres vestri, probavérunt et vidérunt ópera mea.


Ant.  Veníte, adorémus.


Quadragínta annis próximus fui generatióni huic, et dixi: Semper hi errant corde, ipsi vero non cognovérunt vias meas: quibus jurávi in ira mea: Si introíbunt in réquiem meam.


Ant. Regem Apostolórum Dóminum, * Veníte, adorémus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant.  Veníte, adorémus.


Ant. Regem Apostolórum Dóminum, * Veníte, adorémus.






Hymnus {ex Proprio Sanctorum}



Egrégie Doctor, Paule, mores ínstrue,


Et nostra tecum péctora in cælum trahe;


Veláta dum merídiem cernat fides,


Et solis instar sola regnet cáritas.


 


Sit Trinitáti sempitérna glória,


Honor, potéstas atque jubilátio,


In unitáte, quæ gubérnat ómnia,


Per univérsa sæculórum sǽcula.


Amen.






Psalmi cum lectionibus {Antiphonæ et Psalmi ex Proprio Sanctorum}



Nocturnus I.


Ant. Qui operátus est * Petro in apostolátum, operátus est et mihi inter gentes: et cognovérunt grátiam, quæ data est mihi a Christo Dómino.


Psalmus 18 [1]


18:2 Cæli enárrant glóriam Dei: * et ópera mánuum ejus annúntiat firmaméntum.


18:3 Dies diéi erúctat verbum, * et nox nocti índicat sciéntiam.


18:4 Non sunt loquélæ, neque sermónes, * quorum non audiántur voces eórum.


18:5 In omnem terram exívit sonus eórum: * et in fines orbis terræ verba eórum.


18:6 In sole pósuit tabernáculum suum: * et ipse tamquam sponsus procédens de thálamo suo:


18:6 Exsultávit ut gigas ad curréndam viam, *  a summo cælo egréssio ejus:


18:7 Et occúrsus ejus usque ad summum ejus: * nec est qui se abscóndat a calóre ejus.


18:8 Lex Dómini immaculáta, convértens ánimas: * testimónium Dómini fidéle, sapiéntiam præstans párvulis.


18:9 Justítiæ Dómini rectæ, lætificántes corda: * præcéptum Dómini lúcidum, illúminans óculos.


18:10 Timor Dómini sanctus, pérmanens in sǽculum sǽculi: * judícia Dómini vera, justificáta in semetípsa.


18:11 Desiderabília super aurum et lápidem pretiósum multum: * et dulcióra super mel et favum.


18:12 Étenim servus tuus custódit ea, * in custodiéndis illis retribútio multa.


18:13 Delícta quis intéllegit? † ab occúltis meis munda me: *  et ab aliénis parce servo tuo.


18:14 Si mei non fúerint domináti, tunc immaculátus ero: * et emundábor a delícto máximo.


18:15 Et erunt ut compláceant elóquia oris mei: * et meditátio cordis mei in conspéctu tuo semper.


18:15 Dómine, adjútor meus, * et redémptor meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Qui operátus est Petro in apostolátum, operátus est et mihi inter gentes: et cognovérunt grátiam, quæ data est mihi a Christo Dómino.






Ant. Scio cui crédidi, * et certus sum quia potens est depósitum meum serváre in illum diem justus judex.


Psalmus 33 [2]


33:2 Benedícam Dóminum in omni témpore: * semper laus ejus in ore meo.


33:3 In Dómino laudábitur ánima mea: * áudiant mansuéti, et læténtur.


33:4 Magnificáte Dóminum mecum: * et exaltémus nomen ejus in idípsum.


33:5 Exquisívi Dóminum, et exaudívit me: * et ex ómnibus tribulatiónibus meis erípuit me.


33:6 Accédite ad eum, et illuminámini: * et fácies vestræ non confundéntur.


33:7 Iste pauper clamávit, et Dóminus exaudívit eum: * et de ómnibus tribulatiónibus ejus salvávit eum.


33:8 Immíttet Ángelus Dómini in circúitu timéntium eum: * et erípiet eos.


33:9 Gustáte, et vidéte quóniam suávis est Dóminus: * beátus vir, qui sperat in eo.


33:10 Timéte Dóminum, omnes sancti ejus: * quóniam non est inópia timéntibus eum.


33:11 Dívites eguérunt et esuriérunt: * inquiréntes autem Dóminum non minuéntur omni bono.


33:12 Veníte, fílii, audíte me: * timórem Dómini docébo vos.


33:13 Quis est homo qui vult vitam: * díligit dies vidére bonos?


33:14 Próhibe linguam tuam a malo: * et lábia tua ne loquántur dolum.


33:15 Divérte a malo, et fac bonum: * inquíre pacem, et perséquere eam.


33:16 Óculi Dómini super justos: * et aures ejus in preces eórum.


33:17 Vultus autem Dómini super faciéntes mala: * ut perdat de terra memóriam eórum.


33:18 Clamavérunt justi, et Dóminus exaudívit eos: * et ex ómnibus tribulatiónibus eórum liberávit eos.


33:19 Juxta est Dóminus iis, qui tribuláto sunt corde: * et húmiles spíritu salvábit.


33:20 Multæ tribulatiónes justórum: * et de ómnibus his liberábit eos Dóminus.


33:21 Custódit Dóminus ómnia ossa eórum: * unum ex his non conterétur.


33:22 Mors peccatórum péssima: * et qui odérunt justum, delínquent.


33:23 Rédimet Dóminus ánimas servórum suórum: * et non delínquent omnes qui sperant in eo.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Scio cui crédidi, et certus sum quia potens est depósitum meum serváre in illum diem justus judex.






Ant. Mihi vívere Christus est, * et mori lucrum: gloriári me opórtet in cruce Dómini nostri Jesu Christi.


Psalmus 44 [3]


44:2 Eructávit cor meum verbum bonum: * dico ego ópera mea Regi.


44:2 Lingua mea cálamus scribæ: * velóciter scribéntis.


44:3 Speciósus forma præ fíliis hóminum, † diffúsa est grátia in lábiis tuis: * proptérea benedíxit te Deus in ætérnum.


44:4 Accíngere gládio tuo super femur tuum, * potentíssime.


44:5 Spécie tua et pulchritúdine tua: * inténde, próspere procéde, et regna.


44:5 Propter veritátem, et mansuetúdinem, et justítiam: * et dedúcet te mirabíliter déxtera tua.


44:6 Sagíttæ tuæ acútæ, pópuli sub te cadent: * in corda inimicórum Regis.


44:7 Sedes tua, Deus, in sǽculum sǽculi: * virga directiónis virga regni tui.


44:8 Dilexísti justítiam, et odísti iniquitátem: * proptérea unxit te Deus, Deus tuus, óleo lætítiæ præ consórtibus tuis.


44:9 Myrrha, et gutta, et cásia a vestiméntis tuis, a dómibus ebúrneis: * ex quibus delectavérunt te  fíliæ regum in honóre tuo.


44:10 Ástitit regína a dextris tuis in vestítu deauráto: * circúmdata varietáte.


44:11 Audi fília, et vide, et inclína aurem tuam: * et oblivíscere pópulum tuum et domum patris tui.


44:12 Et concupíscet Rex decórem tuum: * quóniam ipse est Dóminus Deus tuus, et adorábunt eum.


44:13 Et fíliæ Tyri in munéribus * vultum tuum deprecabúntur: omnes dívites plebis.


44:14 Omnis glória ejus fíliæ Regis ab intus, * in fímbriis áureis  circumamícta varietátibus.


44:15 Adducéntur Regi vírgines post eam: * próximæ ejus afferéntur tibi.


44:16 Afferéntur in lætítia et exsultatióne: * adducéntur in templum Regis.


44:17 Pro pátribus tuis nati sunt tibi fílii: * constítues eos príncipes super omnem terram.


44:18 Mémores erunt nóminis tui: * in omni generatióne et generatiónem.


44:18 Proptérea pópuli confitebúntur tibi in ætérnum: * et in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Mihi vívere Christus est, et mori lucrum: gloriári me opórtet in cruce Dómini nostri Jesu Christi.






℣. In omnem terram exívit sonus eórum.


℟. Et in fines orbis terræ verba eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Exáudi, Dómine Jesu Christe, preces servórum tuórum, et miserére nobis: Qui cum Patre et Spíritu Sancto vivis et regnas in sǽcula sæculórum.


℟. Amen.






℣. Jube, domne, benedícere.


Benedictio. Benedictióne perpétua benedícat nos Pater ætérnus.


℟. Amen.


 


Lectio 1


De Actibus Apostolórum


Act 13:1-4


1 Erant autem in Ecclésia quæ erat Antiochíæ, prophétæ et doctóres, in quibus Bárnabas et Simon, qui vocátur Niger, et Lucius Cyrenénsis et Mánahen, qui erat Heródis tetrárchæ collactáneus, et Saulus.


2 Ministrántibus autem illis Dómino et jejunántibus, dixit illis Spíritus Sanctus: Segregáte mihi Saulum et Bárnabam, in opus ad quod assúmpsi eos.


3 Tunc jejunántes et orántes imponentésque eis manus dimisérunt illos.


4 Et ipsi quidem missi a Spíritu Sancto abiérunt Seleucíam et inde navigavérunt Cyprum.


℣. Tu autem, Dómine, miserére nobis.


℟. Deo grátias.


 


℟. Qui operátus est Petro in apostolátum, operátus est et mihi inter gentes:


* Et cognovérunt grátiam Dei, quæ data est mihi.


℣. Grátia Dei in me vácua non fuit, sed grátia ejus semper in me manet.


℟. Et cognovérunt grátiam Dei, quæ data est mihi.






℣. Jube, domne, benedícere.


Benedictio. Unigénitus Dei Fílius nos benedícere et adjuváre dignétur.


℟. Amen.


 


Lectio 2


Act 13:5-8


5 Et, cum veníssent Salamínam, prædicábant verbum Dei in synagógis Judæórum; habébant autem et Joánnem in ministério.


6 Et, cum perambulássent univérsam ínsulam usque Paphum, invenérunt quemdam virum magum pseudoprophétam Judǽum, cui nomen erat Barjésu,


7 Qui erat cum procónsule Sérgio Paulo, viro prudénte. Hic, accersítis Bárnaba et Saulo, desiderábat audíre verbum Dei.


8 Resistébat autem illis Elymas magus (sic enim interpretátur nomen ejus) quærens avértere procónsulem a fide.


℣. Tu autem, Dómine, miserére nobis.


℟. Deo grátias.


 


℟. Bonum certámen certávi, cursum consummávi, fidem servávi:


* Ideóque repósita est mihi coróna justítiæ.


℣. Scio cui crédidi, et certus sum quia potens est depósitum meum serváre in illum diem.


℟. Ideóque repósita est mihi coróna justítiæ.






℣. Jube, domne, benedícere.


Benedictio. Spíritus Sancti grátia illúminet sensus et corda nostra.


℟. Amen.


 


Lectio 3


Act 13:9-13


9 Saulus autem, qui et Paulus, replétus Spíritu Sancto, íntuens in eum,


10 Dixit: O plene omni dolo et omni fallácia, fili diáboli, inimíce omnis justítiæ, non désinis subvértere vias Dómini rectas?


11 Et nunc ecce manus Dómini super te, et eris cæcus, non videns solem usque ad tempus. Et conféstim cécidit in eum calígo et ténebræ, et circúiens quærébat qui ei manum daret.


12 Tunc procónsul, cum vidísset factum, crédidit admírans super doctrína Dómini.


13 Et, cum a Papho navigássent, Paulus et qui cum eo erant venérunt Pergen Pamphýliæ; Joánnes autem discédens ab eis revérsus est Jerosólymam.


℣. Tu autem, Dómine, miserére nobis.


℟. Deo grátias.


 


℟. Repósita est mihi coróna justítiæ,


* Quam reddet mihi Dóminus in illum diem justus judex.


℣. Scio cui crédidi, et certus sum quia potens est depósitum meum serváre in illum diem.


℟. Quam reddet mihi Dóminus in illum diem justus judex.


℣. Glória Patri, et Fílio, * et Spirítui Sancto.


℟. Quam reddet mihi Dóminus in illum diem justus judex.






Nocturnus II.


Ant. Tu es vas electiónis, * sancte Paule Apóstole, prædicátor veritátis in univérso mundo.


Psalmus 46 [4]


46:2 Omnes gentes, pláudite mánibus: * jubiláte Deo in voce exsultatiónis.


46:3 Quóniam Dóminus excélsus, terríbilis: * Rex magnus super omnem terram.


46:4 Subjécit pópulos nobis: * et gentes sub pédibus nostris.


46:5 Elégit nobis hereditátem suam: * spéciem Jacob, quam diléxit.


46:6 Ascéndit Deus in júbilo: * et Dóminus in voce tubæ.


46:7 Psállite Deo nostro, psállite: * psállite Regi nostro, psállite.


46:8 Quóniam Rex omnis terræ Deus: * psállite sapiénter.


46:9 Regnábit Deus super gentes: * Deus sedet super sedem sanctam suam.


46:10 Príncipes populórum congregáti sunt cum Deo Ábraham: * quóniam dii fortes terræ veheménter eleváti sunt.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tu es vas electiónis, sancte Paule Apóstole, prædicátor veritátis in univérso mundo.






Ant. Magnus sanctus Paulus * vas electiónis, vere digne est glorificándus, qui et méruit thronum duodécimum possidére.


Psalmus 60 [5]


60:2 Exáudi, Deus, deprecatiónem meam: * inténde oratióni meæ.


60:3 A fínibus terræ ad te clamávi: * dum anxiarétur cor meum, in petra exaltásti me.


60:4 Deduxísti me, quia factus es spes mea: * turris fortitúdinis a fácie inimíci.


60:5 Inhabitábo in tabernáculo tuo in sǽcula: * prótegar in velaménto alárum tuárum.


60:6 Quóniam tu, Deus meus, exaudísti oratiónem meam: * dedísti hereditátem timéntibus nomen tuum.


60:7 Dies super dies regis adícies: * annos ejus usque in diem generatiónis et generatiónis.


60:8 Pérmanet in ætérnum in conspéctu Dei: * misericórdiam et veritátem ejus quis requíret?


60:9 Sic psalmum dicam nómini tuo in sǽculum sǽculi: * ut reddam vota mea de die in diem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Magnus sanctus Paulus vas electiónis, vere digne est glorificándus, qui et méruit thronum duodécimum possidére.






Ant. Bonum certámen * certávi, cursum consummávi, fidem servávi.


Psalmus 63 [6]


63:2 Exáudi, Deus, oratiónem meam cum déprecor: * a timóre inimíci éripe ánimam meam.


63:3 Protexísti me a convéntu malignántium: * a multitúdine operántium iniquitátem.


63:4 Quia exacuérunt ut gládium linguas suas: * intendérunt arcum rem amáram, ut sagíttent in occúltis immaculátum.


63:6 Súbito sagittábunt eum, et non timébunt: * firmavérunt sibi sermónem nequam.


63:6 Narravérunt ut abscónderent láqueos: * dixérunt: Quis vidébit eos?


63:7 Scrutáti sunt iniquitátes: * defecérunt scrutántes scrutínio.


63:7 Accédet homo ad cor altum: * et exaltábitur Deus.


63:8 Sagíttæ parvulórum factæ sunt plagæ eórum: * et infirmátæ sunt contra eos linguæ eórum.


63:9 Conturbáti sunt omnes qui vidébant eos: * et tímuit omnis homo.


63:10 Et annuntiavérunt ópera Dei, * et facta ejus intellexérunt.


63:11 Lætábitur justus in Dómino, et sperábit in eo, * et laudabúntur omnes recti corde.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Bonum certámen certávi, cursum consummávi, fidem servávi.






℣. Constítues eos príncipes super omnem terram.


℟. Mémores erunt nóminis tui, Dómine.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. Ipsíus píetas et misericórdia nos ádjuvet, qui cum Patre et Spíritu Sancto vivit et regnat in sǽcula sæculórum.


℟. Amen.






℣. Jube, domne, benedícere.


Benedictio. Deus Pater omnípotens sit nobis propítius et clemens.


℟. Amen.


 


Lectio 4


Ex libro sancti Augustíni Epíscopi de grátia et líbero arbítrio


Cap. 6-7


Apóstolus Paulus, quem certe invénimus sine ullis méritis bonis, immo cum multis méritis malis, Dei grátiam consecútum, reddéntis bona pro malis, videámus quid dicat, sua jam propinquánte passióne, scribens ad Timótheum: Ego enim jam ímmolor, inquit, et tempus resolutiónis meæ instat. Bonum certámen certávi, cursum consummávi, fidem servávi. Ista útique jam mérita sua bona commémorat; ut post bona mérita consequátur corónam, qui post mérita mala consecútus est grátiam. Dénique atténdite quid sequátur: Súperest, inquit, mihi coróna justítiæ, quam reddet mihi Dóminus in illa die justus judex. Cui rédderet corónam justus judex, si non donásset grátiam miséricors Pater? Et quómodo esset ista coróna justítiæ, nisi præcessísset grátia, quæ justíficat ímpium? Quómodo ista débita redderétur, nisi prius illa gratúita donarétur?


℣. Tu autem, Dómine, miserére nobis.


℟. Deo grátias.


 


℟. Tu es vas electiónis, sancte Paule Apóstole, prædicator veritátis in univérso mundo,


* Per quem omnes gentes cognovérunt grátiam Dei.


℣. Intercéde pro nobis ad Deum, qui te elégit.


℟. Per quem omnes gentes cognovérunt grátiam Dei.






℣. Jube, domne, benedícere.


Benedictio. Christus perpétuæ det nobis gáudia vitæ.


℟. Amen.


 


Lectio 5


Proínde considerémus ipsa mérita Apóstoli Pauli, quibus dixit corónam redditúrum júdicem justum, et videámus utrum mérita ipsíus tamquam ipsíus, id est, ex ipso ei comparáta, an dona sint Dei. Bonum, inquit, certámen certávi, cursum consummávi, fidem servávi. Primo ista bona ópera, si non ea præcessíssent cogitatiónes bonæ, nulla essent. Atténdite ítaque quid de ipsis cogitatiónibus dicat; ait enim scribens ad Corínthios: Non quia idónei sumus cogitáre áliquid a nobis, tamquam a nobismetípsis; sed sufficiéntia nostra ex Deo est. Deínde síngula inspiciámus.


℣. Tu autem, Dómine, miserére nobis.


℟. Deo grátias.


 


℟. Grátia Dei sum id quod sum:


* Et grátia ejus in me vacua non fuit, sed semper in me manet.


℣. Qui operátus est Petro in apostolátum, operátus est et mihi inter gentes.


℟. Et grátia ejus in me vacua non fuit, sed semper in me manet.






℣. Jube, domne, benedícere.


Benedictio. Ignem sui amóris accéndat Deus in córdibus nostris.


℟. Amen.


 


Lectio 6


Bonum, inquit, certámen certávi. Quæro qua virtúte certáverit, utrum quæ illi ex semetípso fúerit, an quæ désuper data sit? Sed absit ut tantus doctor ignoráverit legem Dei, cujus vox est in Deuteronómio: Ne dicas in corde tuo: Fortitúdo mea et poténtia manus meæ fecit mihi virtútem magnam hanc; sed memoráberis Dómini Dei tui, quia ipse tibi dat fortitúdinem fácere virtútem. Quid autem prodest bonum certámen, nisi sequátur victória? Et quis dat victóriam, nisi ille, de quo dicit ipse: Grátias Deo, qui dat nobis victóriam per Dóminum nostrum Jesum Christum?


℣. Tu autem, Dómine, miserére nobis.


℟. Deo grátias.


 


℟. Saulus, qui et Paulus, magnus prædicátor,


* A Deo confortátus convalescébat, et confundébat Judæos.


℣. Osténdens quia hic est Christus, Fílius Dei.


℟. A Deo confortátus convalescébat, et confundébat Judæos.


℣. Glória Patri, et Fílio, * et Spirítui Sancto.


℟. A Deo confortátus convalescébat, et confundébat Judæos.






Nocturnus III.


Ant. Saulus, qui et Paulus, * magnus prædicátor, a Deo confortátus convalescébat, et confundébat Judǽos.


Psalmus 74 [7]


74:2 Confitébimur tibi, Deus: * confitébimur, et invocábimus nomen tuum.


74:3 Narrábimus mirabília tua: * cum accépero tempus, ego justítias judicábo.


74:4 Liquefácta est terra, et omnes qui hábitant in ea: * ego confirmávi colúmnas ejus.


74:5 Dixi iníquis: Nolíte iníque ágere: * et delinquéntibus: Nolíte exaltáre cornu:


74:6 Nolíte extóllere in altum cornu vestrum: * nolíte loqui advérsus Deum iniquitátem.


74:7 Quia neque ab Oriénte, neque ab Occidénte, neque a desértis móntibus: * quóniam Deus judex est.


74:8 Hunc humíliat, et hunc exáltat: * quia calix in manu Dómini vini meri plenus misto.


74:9 Et inclinávit ex hoc in hoc: verúmtamen fæx ejus non est exinaníta: * bibent omnes peccatóres terræ.


74:10 Ego autem annuntiábo in sǽculum: * cantábo Deo Jacob.


74:11 Et ómnia córnua peccatórum confríngam: * et exaltabúntur córnua justi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Saulus, qui et Paulus, magnus prædicátor, a Deo confortátus convalescébat, et confundébat Judǽos.






Ant. Ne magnitúdo * revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut auferrétur a me, et dixit mihi Dóminus: Súfficit tibi, Paule, grátia mea.


Psalmus 96 [8]


96:1 Dóminus regnávit, exsúltet terra: * læténtur ínsulæ multæ.


96:2 Nubes, et calígo in circúitu ejus: * justítia, et judícium corréctio sedis ejus.


96:3 Ignis ante ipsum præcédet, * et inflammábit in circúitu inimícos ejus.


96:4 Illuxérunt fúlgura ejus orbi terræ: * vidit, et commóta est terra.


96:5 Montes, sicut cera fluxérunt a fácie Dómini: * a fácie Dómini omnis terra.


96:6 Annuntiavérunt cæli justítiam ejus: * et vidérunt omnes pópuli glóriam ejus.


96:7 Confundántur omnes, qui adórant sculptília: * et qui gloriántur in simulácris suis.


96:7 Adoráte eum, omnes Ángeli ejus: * audívit, et lætáta est Sion.


96:8 Et exsultavérunt fíliæ Judæ, * propter judícia tua, Dómine:


96:9 Quóniam tu Dóminus Altíssimus super omnem terram: * nimis exaltátus es super omnes deos.


96:10 Qui dilígitis Dóminum, odíte malum: * custódit Dóminus ánimas sanctórum suórum, de manu peccatóris liberábit eos.


96:11 Lux orta est justo, * et rectis corde lætítia.


96:12 Lætámini, justi, in Dómino: * et confitémini memóriæ sanctificatiónis ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ne magnitúdo revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut auferrétur a me, et dixit mihi Dóminus: Súfficit tibi, Paule, grátia mea.






Ant. Repósita est mihi * coróna justítiæ, quam reddet mihi Dóminus in illa die justus judex.


Psalmus 98 [9]


98:1 Dóminus regnávit, irascántur pópuli: * qui sedet super Chérubim, moveátur terra.


98:2 Dóminus in Sion magnus: * et excélsus super omnes pópulos.


98:3 Confiteántur nómini tuo magno: quóniam terríbile, et sanctum est: * et honor regis judícium díligit.


98:4 Tu parásti directiónes: * judícium et justítiam in Jacob tu fecísti.


98:5 Exaltáte Dóminum, Deum nostrum, et adoráte scabéllum pedum ejus: * quóniam sanctum est.


98:6 Móyses et Aaron in sacerdótibus ejus: * et Sámuel inter eos, qui ínvocant nomen ejus:


98:6 Invocábant Dóminum, et ipse exaudiébat eos: * in colúmna nubis loquebátur ad eos.


98:7 Custodiébant testimónia ejus, * et præcéptum quod dedit illis.


98:8 Dómine, Deus noster, tu exaudiébas eos: * Deus, tu propítius fuísti eis, et ulcíscens in omnes adinventiónes eórum.


98:9 Exaltáte Dóminum, Deum nostrum, et adoráte in monte sancto ejus: * quóniam sanctus Dóminus, Deus noster.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Repósita est mihi coróna justítiæ, quam reddet mihi Dóminus in illa die justus judex.






℣. Nimis honoráti sunt amíci tui, Deus.


℟. Nimis confortátus est principátus eórum.






Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


Absolutio. A vínculis peccatórum nostrórum absólvat nos omnípotens et miséricors Dóminus.


℟. Amen.






℣. Jube, domne, benedícere.


Benedictio. Evangélica léctio sit nobis salus et protéctio.


℟. Amen.


 


Lectio 7


Léctio sancti Evangélii secúndum Matthǽum


Matt 10:16-22


In illo témpore: Dixit Jesus discípulis suis: Ecce ego mitto vos sicut oves in médio lupórum. Et réliqua.


 


Homilía sancti Joánnis Chrysóstomi


Homilia 34 in Matth., longe post initium


Sed dícere vidétur: Nolíte turbári, si, cum vos inter lupos mitto, tamquam oves et colúmbas esse júbeo. Nam, etsi possum contrárium quoque præstáre, et non permíttere ut grave áliquid patiámini, nec lupis tamquam oves subjécti sitis, sed effícere ut leónibus terribilióres evadátis; tamen sic éxpedit fíeri: hoc et vos quoque illustrióres fáciet, et meam declarábit virtútem. Sic enim póstea dixit Paulo: Súfficit tibi grátia mea, nam virtus mea in infirmitáte perfícitur. Ipse ígitur vos ut tales essétis feci.


℣. Tu autem, Dómine, miserére nobis.


℟. Deo grátias.


 


℟. Sancte Paule Apóstole, prædicátor veritátis et doctor géntium,


* Intercéde pro nobis ad Deum, qui te elégit, ut digni efficiámur grátia Dei.


℣. Tu es vas electiónis, sancte Paule Apostole, prædicátor veritátis.


℟. Intercéde pro nobis ad Deum, qui te elégit, ut digni efficiámur grátia Dei.






℣. Jube, domne, benedícere.


Benedictio. Cujus festum cólimus, ipse intercédat pro nobis ad Dóminum.


℟. Amen.


 


Lectio 8


Sed inspiciámus quam prudéntiam éxigit: serpéntis certe. Nam, quemádmodum serpens totum seípsum tradit, nec mínimum curat si ipsum quoque corpus incídi necésse sit, dúmmodo caput suum íntegrum servet; eódem tu quoque modo, præter fidem cétera pérdere non cures, sive pecúnias, sive corpus, sive étiam vitam ipsam profúndere necésse sit. Fides enim caput est et radix; qua serváta, etiámsi ómnia perdas, ómnia tamen rursus majóre cum glória recuperábis. Idcírco nec símplices solum jussit esse, nec prudéntes solum; sed ambo hæc in unum míscuit, ut ea in virtútem convertántur.


℣. Tu autem, Dómine, miserére nobis.


℟. Deo grátias.


 


℟. Damasci, præpósitus gentis Aretæ regis vóluit me comprehéndere:


* Et a frátribus per murum demíssus sum in sporta, * Et sic evasi manus ejus in nómine Dómini.


℣. Deus et Pater Dómini nostri Jesu Christi scit quia non mentior.


℟. Et a frátribus per murum demissus sum in sporta.


℣. Glória Patri, et Fílio, * et Spirítui Sancto.


℟. Et sic evasi manus ejus in nómine Dómini.






℣. Jube, domne, benedícere.


Benedictio. Ad societátem cívium supernórum perdúcat nos Rex Angelórum.


℟. Amen.


 


Lectio 9


Quod si rebus ipsis id ita fíeri vidére desíderas, lege Actuum Apostolórum librum; perspícies profécto, cum sæpe Judæórum pópulus in Apóstolos insurréxerit ac dentes exacúerit, illos, colúmbæ simplicitátem imitándo et cum decénti modéstia respondéndo, iram ipsórum superásse, furórem exstinxísse, ímpetum retardásse. Nam, cum illi dícerent: Nonne præcipiéndo præcépimus vobis, ne docerétis in nómine isto? quamvis innúmera possent édere mirácula, nihil tamen ásperum neque dixérunt neque fecérunt; sed summa cum mansuetúdine respondéntes dicébant: Si justum est vos audíre magis quam Deum, judicáte. Perspexísti simplicitátem colúmbæ, vide nunc serpéntis prudéntiam: Non enim póssumus, ínquiunt, nos quæ vídimus et audívimus, non loqui.


℣. Tu autem, Dómine, miserére nobis.


℟. Deo grátias.


 


Te Deum


Te Deum laudámus: * te Dóminum confitémur.


Te ætérnum Patrem * omnis terra venerátur.


Tibi omnes Ángeli, * tibi Cæli, et univérsæ Potestátes:


Tibi Chérubim et Séraphim * incessábili voce proclámant:


Fit reverentia Sanctus, Sanctus, Sanctus * Dóminus Deus Sábaoth.


Pleni sunt cæli et terra * majestátis glóriæ tuæ.


Te gloriósus * Apostolórum chorus,


Te Prophetárum * laudábilis númerus,


Te Mártyrum candidátus * laudat exércitus.


Te per orbem terrárum * sancta confitétur Ecclésia,


Patrem * imménsæ majestátis;


Venerándum tuum verum * et únicum Fílium;


Sanctum quoque * Paráclitum Spíritum.


Tu Rex glóriæ, * Christe.


Tu Patris * sempitérnus es Fílius.


Fit reverentia Tu, ad liberándum susceptúrus hóminem: * non horruísti Vírginis úterum.


Tu, devícto mortis acúleo, * aperuísti credéntibus regna cælórum.


Tu ad déxteram Dei sedes, * in glória Patris.


Judex créderis * esse ventúrus.


Sequens versus dicitur flexis genibus  Te ergo quǽsumus, tuis fámulis súbveni, * quos pretióso sánguine redemísti.


Ætérna fac cum Sanctis tuis * in glória numerári.


Salvum fac pópulum tuum, Dómine, * et bénedic hereditáti tuæ.


Et rege eos, * et extólle illos usque in ætérnum.


Per síngulos dies * benedícimus te.


Fit reverentia, secundum consuetudinem Et laudámus nomen tuum in sǽculum, * et in sǽculum sǽculi.


Dignáre, Dómine, die isto * sine peccáto nos custodíre.


Miserére nostri, Dómine, * miserére nostri.


Fiat misericórdia tua, Dómine, super nos, * quemádmodum sperávimus in te.


In te, Dómine, sperávi: * non confúndar in ætérnum.





Reliqua omittuntur, nisi  separandæ sint.






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cujus natalícia cólimus, ejus apud te patrocínia sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Laudes


Incipit 



Si Matutinum a Laudibus separatur, tunc dicitur secreto:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Secus absolute incipiuntur, ut sequitur:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Ego plantávi, * Apollo rigávit, Deus autem increméntum dedit, allelúja.


Psalmus 92 [1]


92:1 Dóminus regnávit, decórem indútus est: * indútus est Dóminus fortitúdinem, et præcínxit se.


92:1 Étenim firmávit orbem terræ, * qui non commovébitur.


92:2 Paráta sedes tua ex tunc: * a sǽculo tu es.


92:3 Elevavérunt flúmina, Dómine: * elevavérunt flúmina vocem suam.


92:3 Elevavérunt flúmina fluctus suos, *  a vócibus aquárum multárum.


92:4 Mirábiles elatiónes maris: * mirábilis in altis Dóminus.


92:5 Testimónia tua credibília facta sunt nimis: * domum tuam decet sanctitúdo, Dómine, in longitúdinem diérum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego plantávi, Apollo rigávit, Deus autem increméntum dedit, allelúja.






Ant. Libénter gloriábor * in infirmitátibus meis, ut inhábitet in me virtus Christi.


Psalmus 99 [2]


99:2 Jubiláte Deo, omnis terra: * servíte Dómino in lætítia.


99:2 Introíte in conspéctu ejus, * in exsultatióne.


99:3 Scitóte quóniam Dóminus ipse est Deus: * ipse fecit nos, et non ipsi nos.


99:3 Pópulus ejus, et oves páscuæ ejus: †  introíte portas ejus in confessióne, * átria ejus in hymnis: confitémini illi.


99:4 Laudáte nomen ejus:  quóniam suávis est Dóminus, † in ætérnum misericórdia ejus, * et usque in generatiónem et generatiónem véritas ejus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Libénter gloriábor in infirmitátibus meis, ut inhábitet in me virtus Christi.






Ant. Grátia Dei * in me vácua non fuit, sed grátia ejus semper in me manet.


Psalmus 62 [3]


62:2 Deus, Deus meus, * ad te de luce vígilo.


62:2 Sitívit in te ánima mea, * quam multiplíciter tibi caro mea.


62:3 In terra desérta, et ínvia, et inaquósa: † sic in sancto appárui tibi, * ut vidérem virtútem tuam, et glóriam tuam.


62:4 Quóniam mélior est misericórdia tua super vitas: * lábia mea laudábunt te.


62:5 Sic benedícam te in vita mea: * et in nómine tuo levábo manus meas.


62:6 Sicut ádipe et pinguédine repleátur ánima mea: * et lábiis exsultatiónis laudábit os meum.


62:7 Si memor fui tui super stratum meum, † in matutínis meditábor in te: *  quia fuísti adjútor meus.


62:8 Et in velaménto alárum tuárum exsultábo, †  adhǽsit ánima mea post te: * me suscépit déxtera tua.


62:10 Ipsi vero in vanum quæsiérunt ánimam meam, † introíbunt in inferióra terræ: *  tradéntur in manus gládii, partes vúlpium erunt.


62:12 Rex vero lætábitur in Deo, † laudabúntur omnes qui jurant in eo: * quia obstrúctum est os loquéntium iníqua.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Grátia Dei in me vácua non fuit, sed grátia ejus semper in me manet.






Ant. Damásci, præpósitus * gentis Arétæ regis vóluit me comprehéndere: a frátribus per murum demíssus sum in sporta, et sic evási manus ejus in nómine Dómini.


Canticum Trium Puerorum [4]


Dan 3:57-88,56


3:57 Benedícite, ómnia ópera Dómini, Dómino: * laudáte et superexaltáte eum in sǽcula.


3:58 Benedícite, Ángeli Dómini, Dómino: * benedícite, cæli, Dómino.


3:59 Benedícite, aquæ omnes, quæ super cælos sunt, Dómino: * benedícite, omnes virtútes Dómini, Dómino.


3:60 Benedícite, sol et luna, Dómino: * benedícite, stellæ cæli, Dómino.


3:61 Benedícite, omnis imber et ros, Dómino: * benedícite, omnes spíritus Dei, Dómino.


3:62 Benedícite, ignis et æstus, Dómino: * benedícite, frigus et æstus, Dómino.


3:63 Benedícite, rores et pruína, Dómino: * benedícite, gelu et frigus, Dómino.


3:64 Benedícite, glácies et nives, Dómino: * benedícite, noctes et dies, Dómino.


3:65 Benedícite, lux et ténebræ, Dómino: * benedícite, fúlgura et nubes, Dómino.


3:66 Benedícat terra Dóminum: * laudet et superexáltet eum in sǽcula.


3:67 Benedícite, montes et colles, Dómino: * benedícite, univérsa germinántia in terra, Dómino.


3:68 Benedícite, fontes, Dómino: * benedícite, mária et flúmina, Dómino.


3:69 Benedícite, cete, et ómnia, quæ movéntur in aquis, Dómino: * benedícite, omnes vólucres cæli, Dómino.


3:70 Benedícite, omnes béstiæ et pécora, Dómino: * benedícite, fílii hóminum, Dómino.


3:71 Benedícat Israël Dóminum: * laudet et superexáltet eum in sǽcula.


3:72 Benedícite, sacerdótes Dómini, Dómino: * benedícite, servi Dómini, Dómino.


3:73 Benedícite, spíritus, et ánimæ justórum, Dómino: * benedícite, sancti, et húmiles corde, Dómino.


3:74 Benedícite, Ananía, Azaría, Mísaël, Dómino: * laudáte et superexaltáte eum in sǽcula.


3:75 (Fit reverentia:) Benedicámus Patrem et Fílium cum Sancto Spíritu: * laudémus et superexaltémus eum in sǽcula.


3:56 Benedíctus es, Dómine, in firmaménto cæli: * et laudábilis, et gloriósus, et superexaltátus in sǽcula.


Ant. Damásci, præpósitus gentis Arétæ regis vóluit me comprehéndere: a frátribus per murum demíssus sum in sporta, et sic evási manus ejus in nómine Dómini.






Ant. Ter virgis cæsus sum, * semel lapidátus sum, ter naufrágium pértuli pro Christi nómine.


Psalmus 148 [5]


148:1 Laudáte Dóminum de cælis: * laudáte eum in excélsis.


148:2 Laudáte eum, omnes Ángeli ejus: * laudáte eum, omnes virtútes ejus.


148:3 Laudáte eum, sol et luna: * laudáte eum, omnes stellæ et lumen.


148:4 Laudáte eum, cæli cælórum: * et aquæ omnes, quæ super cælos sunt, laudent nomen Dómini.


148:5 Quia ipse dixit, et facta sunt: * ipse mandávit, et creáta sunt.


148:6 Státuit ea in ætérnum, et in sǽculum sǽculi: * præcéptum pósuit, et non præteríbit.


148:7 Laudáte Dóminum de terra, * dracónes, et omnes abýssi.


148:8 Ignis, grando, nix, glácies, spíritus procellárum: * quæ fáciunt verbum ejus:


148:9 Montes, et omnes colles: * ligna fructífera, et omnes cedri.


148:10 Béstiæ, et univérsa pécora: * serpéntes, et vólucres pennátæ:


148:11 Reges terræ, et omnes pópuli: * príncipes, et omnes júdices terræ.


148:12 Júvenes, et vírgines: † senes cum junióribus laudent nomen Dómini: *  quia exaltátum est nomen ejus solíus.


148:14 Conféssio ejus super cælum et terram: * et exaltávit cornu pópuli sui.


148:14 Hymnus ómnibus sanctis ejus: * fíliis Israël, pópulo appropinquánti sibi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ter virgis cæsus sum, semel lapidátus sum, ter naufrágium pértuli pro Christi nómine.






Capitulum Hymnus Versus {ex Proprio Sanctorum}



2. Tim 4:7-8


Bonum certámen certávi, cursum consummávi, fidem servávi. In réliquo repósita est mihi coróna justítiæ, quam reddet mihi Dóminus in illa die justus judex.


℟. Deo grátias.


 


Hymnus {Doxology: Heart}


Exsúltet orbis gáudiis:


Cælum resúltet láudibus:


Apostolórum glóriam


Tellus et astra cóncinunt.


 


Vos sæculórum júdices,


Et vera mundi lúmina:


Votis precámur córdium,


Audíte voces súpplicum.


 


Qui templa cæli cláuditis,


Serásque verbo sólvitis,


Nos a reátu nóxios


Solvi jubéte, quǽsumus.


 


Præcépta quorum prótinus


Languor salúsque séntiunt:


Sanáte mentes lánguidas:


Augéte nos virtútibus.


 


Ut, cum redíbit árbiter


In fine Christus sǽculi,


Nos sempitérni gáudii


Concédat esse cómpotes.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.


 


℣. Tu es vas electiónis, sancte Paule Apóstole.


℟. Prædicátor veritátis in univérso mundo.






Canticum: Benedictus {Antiphona ex Proprio Sanctorum}



Ant. Vos qui secúti estis me, * sedébitis super sedes, judicántes duódecim tribus Israël, dicit Dóminus.


Canticum Zachariæ


Luc. 1:68-79


1:68 Benedíctus ✠ Dóminus, Deus Israël: * quia visitávit, et fecit redemptiónem plebis suæ:


1:69 Et eréxit cornu salútis nobis: * in domo David, púeri sui.


1:70 Sicut locútus est per os sanctórum, * qui a sǽculo sunt, prophetárum ejus:


1:71 Salútem ex inimícis nostris, * et de manu ómnium, qui odérunt nos.


1:72 Ad faciéndam misericórdiam cum pátribus nostris: * et memorári testaménti sui sancti.


1:73 Jusjurándum, quod jurávit ad Ábraham patrem nostrum, * datúrum se nobis:


1:74 Ut sine timóre, de manu inimicórum nostrórum liberáti, * serviámus illi.


1:75 In sanctitáte, et justítia coram ipso, * ómnibus diébus nostris.


1:76 Et tu, puer, Prophéta Altíssimi vocáberis: * præíbis enim ante fáciem Dómini, paráre vias ejus:


1:77 Ad dandam sciéntiam salútis plebi ejus: * in remissiónem peccatórum eórum:


1:78 Per víscera misericórdiæ Dei nostri: * in quibus visitávit nos, óriens ex alto:


1:79 Illumináre his, qui in ténebris, et in umbra mortis sedent: * ad dirigéndos pedes nostros in viam pacis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vos qui secúti estis me, sedébitis super sedes, judicántes duódecim tribus Israël, dicit Dóminus.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cujus natalícia cólimus, ejus apud te patrocínia sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


 


Commemoratio S. Petri Apostoli


Ant. Tu es pastor óvium, Princeps Apostolórum, tibi traditæ sunt claves regni cælórum.


 


℣. Tu es Petrus.


℟. Et super hanc petram ædificábo Ecclésiam meam.


 


Orémus.


Deus, qui beáto Petro Apóstolo tuo, collátis clávibus regni cæléstis, ligándi atque solvéndi pontifícium tradidísti: concéde; ut, intercessiónis ejus auxílio, a peccatórum nostrórum néxibus liberémur:


 


Commemoratio Die VII infra Octavam SSmi Cordis Jesu


Ant. Facta sunt enim hæc ut Scriptúra implerétur quæ dicit: Vidébunt in quem transfixérunt.


 


℣. Repléti sumus mane misericórdia tua.


℟. Exsultávimus, et delectáti sumus.


 


Orémus.


Deus, qui nobis in Corde Fílii tui, nostris vulneráto peccátis, infinítos dilectiónis thesáuros misericórditer largíri dignáris; concéde, quǽsumus, ut illi devótum pietátis nostræ præstántes obséquium, dignæ quoque satisfactiónis exhibeámus offícium.


 


Commemoratio Die septima infra Octavam Nativitatis S. Joannis Baptistæ


Ant. Apértum est os Zacharíæ, et prophetávit dicens: Benedíctus Deus Israël.


 


℣. Iste puer magnus coram Dómino.


℟. Nam et manus ejus cum ipso est.


 


Orémus.


Deus, qui præséntem diem honorábilem nobis in beáti Joánnis nativitáte fecísti: da pópulis tuis spirituálium grátiam gaudiórum; et ómnium fidélium mentes dírige in viam salútis ætérnæ.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Pater Noster dicitur totum secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


℣. Dóminus det nobis suam pacem.


℟. Et vitam ætérnam. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Ad Primam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Jam lucis orto sídere,


Deum precémur súpplices,


Ut in diúrnis áctibus


Nos servet a nocéntibus.


 


Linguam refrénans témperet,


Ne litis horror ínsonet:


Visum fovéndo cóntegat,


Ne vanitátes háuriat.


 


Sint pura cordis íntima,


Absístat et vecórdia;


Carnis terat supérbiam


Potus cibíque párcitas.


 


Ut, cum dies abscésserit,


Noctémque sors redúxerit,


Mundi per abstinéntiam


Ipsi canámus glóriam.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Ego plantávi.


Psalmus 53 [1]


53:3 Deus, in nómine tuo salvum me fac: * et in virtúte tua júdica me.


53:4 Deus, exáudi oratiónem meam: * áuribus pércipe verba oris mei.


53:5 Quóniam aliéni insurrexérunt advérsum me, et fortes quæsiérunt ánimam meam: * et non proposuérunt Deum ante conspéctum suum.


53:6 Ecce enim, Deus ádjuvat me: * et Dóminus suscéptor est ánimæ meæ.


53:7 Avérte mala inimícis meis: * et in veritáte tua dispérde illos.


53:8 Voluntárie sacrificábo tibi, * et confitébor nómini tuo, Dómine: quóniam bonum est:


53:9 Quóniam ex omni tribulatióne eripuísti me: * et super inimícos meos despéxit óculus meus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(1-16) [2]


118:1 (Aleph) Beáti immaculáti in via: * qui ámbulant in lege Dómini.


118:2 Beáti, qui scrutántur testimónia ejus: * in toto corde exquírunt eum.


118:3 Non enim qui operántur iniquitátem, * in viis ejus ambulavérunt.


118:4 Tu mandásti * mandáta tua custodíri nimis.


118:5 Útinam dirigántur viæ meæ, * ad custodiéndas justificatiónes tuas!


118:6 Tunc non confúndar, * cum perspéxero in ómnibus mandátis tuis.


118:7 Confitébor tibi in directióne cordis: * in eo quod dídici judícia justítiæ tuæ.


118:8 Justificatiónes tuas custódiam: * non me derelínquas usquequáque.


118:9 (Beth) In quo córrigit adolescéntior viam suam? * In custodiéndo sermónes tuos.


118:10 In toto corde meo exquisívi te: * ne repéllas me a mandátis tuis.


118:11 In corde meo abscóndi elóquia tua: * ut non peccem tibi.


118:12 Benedíctus es, Dómine: * doce me justificatiónes tuas.


118:13 In lábiis meis, * pronuntiávi ómnia judícia oris tui.


118:14 In via testimoniórum tuórum delectátus sum, * sicut in ómnibus divítiis.


118:15 In mandátis tuis exercébor: * et considerábo vias tuas.


118:16 In justificatiónibus tuis meditábor: * non oblivíscar sermónes tuos.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(17-32) [3]


118:17 (Ghimel) Retríbue servo tuo, vivífica me: * et custódiam sermónes tuos:


118:18 Revéla óculos meos: * et considerábo mirabília de lege tua.


118:19 Íncola ego sum in terra: * non abscóndas a me mandáta tua.


118:20 Concupívit ánima mea desideráre justificatiónes tuas, * in omni témpore.


118:21 Increpásti supérbos: * maledícti qui declínant a mandátis tuis.


118:22 Aufer a me oppróbrium, et contémptum: * quia testimónia tua exquisívi.


118:23 Étenim sedérunt príncipes, et advérsum me loquebántur: * servus autem tuus exercebátur in justificatiónibus tuis.


118:24 Nam et testimónia tua meditátio mea est: * et consílium meum justificatiónes tuæ.


118:25 (Daleth) Adhǽsit paviménto ánima mea: * vivífica me secúndum verbum tuum.


118:26 Vias meas enuntiávi, et exaudísti me: * doce me justificatiónes tuas.


118:27 Viam justificatiónum tuárum ínstrue me: * et exercébor in mirabílibus tuis.


118:28 Dormitávit ánima mea præ tǽdio: * confírma me in verbis tuis.


118:29 Viam iniquitátis ámove a me: * et de lege tua miserére mei.


118:30 Viam veritátis elégi: * judícia tua non sum oblítus.


118:31 Adhǽsi testimóniis tuis, Dómine: * noli me confúndere.


118:32 Viam mandatórum tuórum cucúrri, * cum dilatásti cor meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego plantávi, Apollo rigávit, Deus autem increméntum dedit, allelúja.






Capitulum Responsorium Versus {ex Psalterio secundum diem}



1 Tim. 1:17


Regi sæculórum immortáli et invisíbili, soli Deo honor et glória in sǽcula sæculórum. Amen.


℟. Deo grátias.


 


℟.br. Christe, Fili Dei vivi, * Miserére nobis.


℟. Christe, Fili Dei vivi, * Miserére nobis.


℣. Qui corde fundis grátiam.


℟. Miserére nobis.


℣. Glória Patri, et Fílio, * et Spirítui Sancto.


℟. Christe, Fili Dei vivi, * Miserére nobis.


 


℣. Exsúrge, Christe, ádjuva nos.


℟. Et líbera nos propter nomen tuum.





Preces Dominicales et Feriales{omittitur}





Preces Feriales{omittitur}





Preces Dominicales et Feriales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Dómine Deus omnípotens, qui ad princípium hujus diéi nos perveníre fecísti: tua nos hódie salva virtúte; ut in hac die ad nullum declinémus peccátum, sed semper ad tuam justítiam faciéndam nostra procédant elóquia, dirigántur cogitatiónes et ópera.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.


℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.






Martyrologium {anticip.}



Kaléndis Júlii Luna quarta Anno Dómini 2033


 


Octáva sacratíssimi Cordis Jesu.


Octáva Nativitátis sancti Joánnis Baptístæ.


Festum pretiosíssimi Sánguinis Dómini nostri Jesu Christi.


In monte Hor deposítio sancti Aaron, primi ex órdine Levítico Sacerdótis.


Viénnæ, in Gállia, sancti Martíni Epíscopi, Apostolórum discípuli.


Sinuéssæ, in Campánia, sanctórum Mártyrum Casti et Secundíni Episcopórum.


In Británnia sanctórum Mártyrum Júlii et Aaron, qui post sanctum Albánum, in persecutióne Diocletiáni Imperatóris, passi sunt; quo témpore ibídem quamplúrimi, divérsis cruciátibus torti et sævíssime laceráti, ad supérnas civitátis gáudia, consummáto agóne, pervenérunt.


Arvérnis, in Gállia, sancti Galli Epíscopi.


In território Lugdunénsi deposítio sancti Domitiáni Abbátis, qui primus illic eremíticam vitam exércuit, et, cum plúrimos ibi in Dei servítio congregásset, tandem, magnis virtútibus et gloriósis miráculis valde clarus, ad patres, in senectúte bona, colléctus est.


Engolísmæ, in Gállia, sancti Epárchii Abbátis.


In território Rheménsi sancti Theodoríci Presbýteri, qui fuit discípulus beáti Remígii Epíscopi.


Apud Eméssam, in Phœnícia, sancti Simeónis Confessóris, cognoménto Sali, qui stultus propter Christum factus est; sed altam ejus sapiéntiam Deus magnis miráculis declarávit.


℣. Et álibi aliórum plurimórum sanctórum Mártyrum et Confessórum, atque sanctárum Vírginum.


℟. Deo grátias.






℣. Pretiósa in conspéctu Dómini.


℟. Mors Sanctórum ejus.


Sancta María et omnes Sancti intercédant pro nobis ad Dóminum, ut nos mereámur ab eo adjuvári et salvári, qui vivit et regnat in sǽcula sæculórum.


℟. Amen.






℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Deus in adjutórium meum inténde.


℟. Dómine, ad adjuvándum me festína.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Kýrie, eléison. Christe, eléison. Kýrie, eléison.


Pater Noster dicitur secreto usque ad Et ne nos indúcas in tentatiónem:


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris:


℣. Et ne nos indúcas in tentatiónem:


℟. Sed líbera nos a malo.


℣. Réspice in servos tuos, Dómine, et in ópera tua, et dírige fílios eórum.


℟. Et sit splendor Dómini Dei nostri super nos, et ópera mánuum nostrárum dírige super nos, et opus mánuum nostrárum dírige.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Orémus.


Dirígere et sanctificáre, régere et gubernáre dignáre, Dómine Deus, Rex cæli et terræ, hódie corda et córpora nostra, sensus, sermónes et actus nostros in lege tua, et in opéribus mandatórum tuórum: ut hic et in ætérnum, te auxiliánte, salvi et líberi esse mereámur, Salvátor mundi: Qui vivis et regnas in sǽcula sæculórum.


℟. Amen.






Lectio brevis {ex Proprio Sanctorum}



℣. Jube, domne, benedícere.


Benedictio. Dies et actus nostros in sua pace dispónat Dóminus omnípotens.


℟. Amen.


1 Cor 15:9-10


Ego enim sum mínimus Apostolórum, qui non sum dignus vocári Apóstolus, quóniam persecútus sum Ecclésiam Dei. Grátia autem Dei sum id quod sum, et grátia ejus in me vácua non fuit.


℣. Tu autem, Dómine, miserére nobis.


℟. Deo grátias.






Conclusio 



℣. Adjutórium nostrum ✠ in nómine Dómini.


℟. Qui fecit cælum et terram.


℣. Benedícite.


℟. Deus.


Benedictio. Dóminus nos benedícat, ✠ et ab omni malo deféndat, et ad vitam perdúcat ætérnam. Et fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Tertiam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Nunc, Sancte, nobis, Spíritus,


Unum Patri cum Fílio,


Dignáre promptus íngeri


Nostro refúsus péctori.


 


Os, lingua, mens, sensus, vigor


Confessiónem pérsonent.


Flamméscat igne cáritas,


Accéndat ardor próximos.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Libénter gloriábor.


Psalmus 118(33-48) [1]


118:33 (He) Legem pone mihi, Dómine, viam justificatiónum tuárum: * et exquíram eam semper.


118:34 Da mihi intelléctum, et scrutábor legem tuam: * et custódiam illam in toto corde meo.


118:35 Deduc me in sémitam mandatórum tuórum: * quia ipsam vólui.


118:36 Inclína cor meum in testimónia tua: * et non in avarítiam.


118:37 Avérte óculos meos ne vídeant vanitátem: * in via tua vivífica me.


118:38 Státue servo tuo elóquium tuum, * in timóre tuo.


118:39 Ámputa oppróbrium meum quod suspicátus sum: * quia judícia tua jucúnda.


118:40 Ecce, concupívi mandáta tua: * in æquitáte tua vivífica me.


118:41 (Vav) Et véniat super me misericórdia tua, Dómine: * salutáre tuum secúndum elóquium tuum.


118:42 Et respondébo exprobrántibus mihi verbum: * quia sperávi in sermónibus tuis.


118:43 Et ne áuferas de ore meo verbum veritátis usquequáque: * quia in judíciis tuis supersperávi.


118:44 Et custódiam legem tuam semper: * in sǽculum et in sǽculum sǽculi.


118:45 Et ambulábam in latitúdine: * quia mandáta tua exquisívi.


118:46 Et loquébar in testimóniis tuis in conspéctu regum: * et non confundébar.


118:47 Et meditábar in mandátis tuis, * quæ diléxi.


118:48 Et levávi manus meas ad mandáta tua, quæ diléxi: * et exercébar in justificatiónibus tuis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(49-64) [2]


118:49 (Zai) Memor esto verbi tui servo tuo, * in quo mihi spem dedísti.


118:50 Hæc me consoláta est in humilitáte mea: * quia elóquium tuum vivificávit me.


118:51 Supérbi iníque agébant usquequáque: * a lege autem tua non declinávi.


118:52 Memor fui judiciórum tuórum a sǽculo, Dómine: * et consolátus sum.


118:53 Deféctio ténuit me, * pro peccatóribus derelinquéntibus legem tuam.


118:54 Cantábiles mihi erant justificatiónes tuæ, * in loco peregrinatiónis meæ.


118:55 Memor fui nocte nóminis tui, Dómine: * et custodívi legem tuam.


118:56 Hæc facta est mihi: * quia justificatiónes tuas exquisívi.


118:57 (Heth) Pórtio mea, Dómine, * dixi custodíre legem tuam.


118:58 Deprecátus sum fáciem tuam in toto corde meo: * miserére mei secúndum elóquium tuum.


118:59 Cogitávi vias meas: * et convérti pedes meos in testimónia tua.


118:60 Parátus sum, et non sum turbátus: * ut custódiam mandáta tua.


118:61 Funes peccatórum circumpléxi sunt me: * et legem tuam non sum oblítus.


118:62 Média nocte surgébam ad confiténdum tibi, * super judícia justificatiónis tuæ.


118:63 Párticeps ego sum ómnium timéntium te: * et custodiéntium mandáta tua.


118:64 Misericórdia tua, Dómine, plena est terra: * justificatiónes tuas doce me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(65-80) [3]


118:65 (Teth) Bonitátem fecísti cum servo tuo, Dómine, * secúndum verbum tuum.


118:66 Bonitátem, et disciplínam, et sciéntiam doce me: * quia mandátis tuis crédidi.


118:67 Priúsquam humiliárer ego delíqui: * proptérea elóquium tuum custodívi.


118:68 Bonus es tu: * et in bonitáte tua doce me justificatiónes tuas.


118:69 Multiplicáta est super me iníquitas superbórum: * ego autem in toto corde meo scrutábor mandáta tua.


118:70 Coagulátum est sicut lac cor eórum: * ego vero legem tuam meditátus sum.


118:71 Bonum mihi quia humiliásti me: * ut discam justificatiónes tuas.


118:72 Bonum mihi lex oris tui, * super míllia auri et argénti.


118:73 (Joth) Manus tuæ fecérunt me, et plasmavérunt me: * da mihi intelléctum, et discam mandáta tua.


118:74 Qui timent te vidébunt me, et lætabúntur: * quia in verba tua supersperávi.


118:75 Cognóvi, Dómine, quia ǽquitas judícia tua: * et in veritáte tua humiliásti me.


118:76 Fiat misericórdia tua ut consolétur me, * secúndum elóquium tuum servo tuo.


118:77 Véniant mihi miseratiónes tuæ, et vivam: * quia lex tua meditátio mea est.


118:78 Confundántur supérbi, quia injúste iniquitátem fecérunt in me: * ego autem exercébor in mandátis tuis.


118:79 Convertántur mihi timéntes te: * et qui novérunt testimónia tua.


118:80 Fiat cor meum immaculátum in justificatiónibus tuis, * ut non confúndar.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Libénter gloriábor in infirmitátibus meis, ut inhábitet in me virtus Christi.






Capitulum Responsorium Versus {ex Proprio Sanctorum}



2. Tim 4:7-8


Bonum certámen certávi, cursum consummávi, fidem servávi. In réliquo repósita est mihi coróna justítiæ, quam reddet mihi Dóminus in illa die justus judex.


℟. Deo grátias.


 


℟.br. In omnem terram * Exívit sonus eórum.


℟. In omnem terram * Exívit sonus eórum.


℣. Et in fines orbis terræ verba eórum.


℟. Exívit sonus eórum.


℣. Glória Patri, et Fílio, * et Spirítui Sancto.


℟. In omnem terram * Exívit sonus eórum.


 


℣. Constítues eos príncipes super omnem terram.


℟. Mémores erunt nóminis tui, Dómine.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cujus natalícia cólimus, ejus apud te patrocínia sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Sextam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rector potens, verax Deus,


Qui témperas rerum vices,


Splendóre mane illúminas,


Et ígnibus merídiem:


 


Exstíngue flammas lítium,


Aufer calórem nóxium,


Confer salútem córporum,


Verámque pacem córdium.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Grátia Dei.


Psalmus 118(81-96) [1]


118:81 (Caph) Defécit in salutáre tuum ánima mea: * et in verbum tuum supersperávi.


118:82 Defecérunt óculi mei in elóquium tuum, * dicéntes: Quando consoláberis me?


118:83 Quia factus sum sicut uter in pruína: * justificatiónes tuas non sum oblítus.


118:84 Quot sunt dies servi tui? * quando fácies de persequéntibus me judícium?


118:85 Narravérunt mihi iníqui fabulatiónes: * sed non ut lex tua.


118:86 Ómnia mandáta tua véritas: * iníque persecúti sunt me, ádjuva me.


118:87 Paulo minus consummavérunt me in terra: * ego autem non derelíqui mandáta tua.


118:88 Secúndum misericórdiam tuam vivífica me: * et custódiam testimónia oris tui.


118:89 (Lamed) In ætérnum, Dómine, * verbum tuum pérmanet in cælo.


118:90 In generatiónem et generatiónem véritas tua: * fundásti terram, et pérmanet.


118:91 Ordinatióne tua persevérat dies: * quóniam ómnia sérviunt tibi.


118:92 Nisi quod lex tua meditátio mea est: * tunc forte periíssem in humilitáte mea.


118:93 In ætérnum non oblivíscar justificatiónes tuas: * quia in ipsis vivificásti me.


118:94 Tuus sum ego, salvum me fac: * quóniam justificatiónes tuas exquisívi.


118:95 Me exspectavérunt peccatóres ut pérderent me: * testimónia tua intelléxi.


118:96 Omnis consummatiónis vidi finem: * latum mandátum tuum nimis.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(97-112) [2]


118:97 (Mem) Quómodo diléxi legem tuam, Dómine? * tota die meditátio mea est.


118:98 Super inimícos meos prudéntem me fecísti mandáto tuo: * quia in ætérnum mihi est.


118:99 Super omnes docéntes me intelléxi: * quia testimónia tua meditátio mea est.


118:100 Super senes intelléxi: * quia mandáta tua quæsívi.


118:101 Ab omni via mala prohíbui pedes meos: * ut custódiam verba tua.


118:102 A judíciis tuis non declinávi: * quia tu legem posuísti mihi.


118:103 Quam dúlcia fáucibus meis elóquia tua, * super mel ori meo!


118:104 A mandátis tuis intelléxi: * proptérea odívi omnem viam iniquitátis.


118:105 (Nun) Lucérna pédibus meis verbum tuum, * et lumen sémitis meis.


118:106 Jurávi, et státui * custodíre judícia justítiæ tuæ.


118:107 Humiliátus sum usquequáque, Dómine: * vivífica me secúndum verbum tuum.


118:108 Voluntária oris mei beneplácita fac, Dómine: * et judícia tua doce me.


118:109 Ánima mea in mánibus meis semper: * et legem tuam non sum oblítus.


118:110 Posuérunt peccatóres láqueum mihi: * et de mandátis tuis non errávi.


118:111 Hereditáte acquisívi testimónia tua in ætérnum: * quia exsultátio cordis mei sunt.


118:112 Inclinávi cor meum ad faciéndas justificatiónes tuas in ætérnum, * propter retributiónem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(113-128) [3]


118:113 (Samech) Iníquos ódio hábui: * et legem tuam diléxi.


118:114 Adjútor et suscéptor meus es tu: * et in verbum tuum supersperávi.


118:115 Declináte a me, malígni: * et scrutábor mandáta Dei mei.


118:116 Súscipe me secúndum elóquium tuum, et vivam: * et non confúndas me ab exspectatióne mea.


118:117 Ádjuva me, et salvus ero: * et meditábor in justificatiónibus tuis semper.


118:118 Sprevísti omnes discedéntes a judíciis tuis: * quia injústa cogitátio eórum.


118:119 Prævaricántes reputávi omnes peccatóres terræ: * ídeo diléxi testimónia tua.


118:120 Confíge timóre tuo carnes meas: * a judíciis enim tuis tímui.


118:121 (Ain) Feci judícium et justítiam: * non tradas me calumniántibus me.


118:122 Súscipe servum tuum in bonum: * non calumniéntur me supérbi.


118:123 Óculi mei defecérunt in salutáre tuum: * et in elóquium justítiæ tuæ.


118:124 Fac cum servo tuo secúndum misericórdiam tuam: * et justificatiónes tuas doce me.


118:125 Servus tuus sum ego: * da mihi intelléctum, ut sciam testimónia tua.


118:126 Tempus faciéndi, Dómine: * dissipavérunt legem tuam.


118:127 Ídeo diléxi mandáta tua, * super aurum et topázion.


118:128 Proptérea ad ómnia mandáta tua dirigébar: * omnem viam iníquam ódio hábui.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Grátia Dei in me vácua non fuit, sed grátia ejus semper in me manet.






Capitulum Responsorium Versus {ex Proprio Sanctorum}



2. Cor. 12:7-9


Ne magnitúdo revelatiónum extóllat me, datus est mihi stímulus carnis meæ, ángelus sátanæ, qui me colaphízet: propter quod ter Dóminum rogávi ut discéderet a me, et dixit mihi: Súfficit tibi grátia mea.


℟. Deo grátias.


 


℟.br. Constítues eos príncipes * Super omnem terram.


℟. Constítues eos príncipes * Super omnem terram.


℣. Mémores erunt nóminis tui, Dómine.


℟. Super omnem terram.


℣. Glória Patri, et Fílio, * et Spirítui Sancto.


℟. Constítues eos príncipes * Super omnem terram.


 


℣. Nimis honoráti sunt amíci tui, Deus.


℟. Nimis confortátus est principátus eórum.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cujus natalícia cólimus, ejus apud te patrocínia sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Nonam


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Hymnus  {Doxology: Heart}



Rerum, Deus, tenax vigor,


Immótus in te pérmanens,


Lucis diúrnæ témpora


Succéssibus detérminans:


 


Largíre lumen véspere,


Quo vita nusquam décidat,


Sed prǽmium mortis sacræ


Perénnis instet glória.


 


Jesu, tibi sit glória,


Qui Corde fundis grátiam,


Cum Patre et almo Spíritu,


In sempitérna sǽcula.


Amen.






Psalmi {Psalmi Dominica & antiphonæ  ex Proprio Sanctorum}



Ant. Ter virgis cæsus sum.


Psalmus 118(129-144) [1]


118:129 (Phe) Mirabília testimónia tua: * ídeo scrutáta est ea ánima mea.


118:130 Declarátio sermónum tuórum illúminat: * et intelléctum dat párvulis.


118:131 Os meum apérui, et attráxi spíritum: * quia mandáta tua desiderábam.


118:132 Áspice in me, et miserére mei, * secúndum judícium diligéntium nomen tuum.


118:133 Gressus meos dírige secúndum elóquium tuum: * et non dominétur mei omnis injustítia.


118:134 Rédime me a calúmniis hóminum: * ut custódiam mandáta tua.


118:135 Fáciem tuam illúmina super servum tuum: * et doce me justificatiónes tuas.


118:136 Éxitus aquárum deduxérunt óculi mei: * quia non custodiérunt legem tuam.


118:137 (Sade) Justus es, Dómine: * et rectum judícium tuum.


118:138 Mandásti justítiam testimónia tua: * et veritátem tuam nimis.


118:139 Tabéscere me fecit zelus meus: * quia oblíti sunt verba tua inimíci mei.


118:140 Ignítum elóquium tuum veheménter: * et servus tuus diléxit illud.


118:141 Adolescéntulus sum ego et contémptus: * justificatiónes tuas non sum oblítus.


118:142 Justítia tua, justítia in ætérnum: * et lex tua véritas.


118:143 Tribulátio, et angústia invenérunt me: * mandáta tua meditátio mea est.


118:144 Ǽquitas testimónia tua in ætérnum: * intelléctum da mihi, et vivam.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(145-160) [2]


118:145 (Coph) Clamávi in toto corde meo, exáudi me, Dómine: * justificatiónes tuas requíram.


118:146 Clamávi ad te, salvum me fac: * ut custódiam mandáta tua.


118:147 Prævéni in maturitáte, et clamávi: * quia in verba tua supersperávi.


118:148 Prævenérunt óculi mei ad te dilúculo: * ut meditárer elóquia tua.


118:149 Vocem meam audi secúndum misericórdiam tuam, Dómine: * et secúndum judícium tuum vivífica me.


118:150 Appropinquavérunt persequéntes me iniquitáti: * a lege autem tua longe facti sunt.


118:151 Prope es tu, Dómine: * et omnes viæ tuæ véritas.


118:152 Inítio cognóvi de testimóniis tuis: * quia in ætérnum fundásti ea.


118:153 (Res) Vide humilitátem meam, et éripe me: * quia legem tuam non sum oblítus.


118:154 Júdica judícium meum, et rédime me: * propter elóquium tuum vivífica me.


118:155 Longe a peccatóribus salus: * quia justificatiónes tuas non exquisiérunt.


118:156 Misericórdiæ tuæ multæ, Dómine: * secúndum judícium tuum vivífica me.


118:157 Multi qui persequúntur me, et tríbulant me: * a testimóniis tuis non declinávi.


118:158 Vidi prævaricántes, et tabescébam: * quia elóquia tua non custodiérunt.


118:159 Vide quóniam mandáta tua diléxi, Dómine: * in misericórdia tua vivífica me.


118:160 Princípium verbórum tuórum, véritas: * in ætérnum ómnia judícia justítiæ tuæ.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 118(161-176) [3]


118:161 (Sin) Príncipes persecúti sunt me gratis: * et a verbis tuis formidávit cor meum.


118:162 Lætábor ego super elóquia tua: * sicut qui invénit spólia multa.


118:163 Iniquitátem ódio hábui, et abominátus sum: * legem autem tuam diléxi.


118:164 Sépties in die laudem dixi tibi, * super judícia justítiæ tuæ.


118:165 Pax multa diligéntibus legem tuam: * et non est illis scándalum.


118:166 Exspectábam salutáre tuum, Dómine: * et mandáta tua diléxi.


118:167 Custodívit ánima mea testimónia tua: * et diléxit ea veheménter.


118:168 Servávi mandáta tua, et testimónia tua: * quia omnes viæ meæ in conspéctu tuo.


118:169 (Thau) Appropínquet deprecátio mea in conspéctu tuo, Dómine: * juxta elóquium tuum da mihi intelléctum.


118:170 Intret postulátio mea in conspéctu tuo: * secúndum elóquium tuum éripe me.


118:171 Eructábunt lábia mea hymnum, * cum docúeris me justificatiónes tuas.


118:172 Pronuntiábit lingua mea elóquium tuum: * quia ómnia mandáta tua ǽquitas.


118:173 Fiat manus tua ut salvet me: * quóniam mandáta tua elégi.


118:174 Concupívi salutáre tuum, Dómine: * et lex tua meditátio mea est.


118:175 Vivet ánima mea, et laudábit te: * et judícia tua adjuvábunt me.


118:176 Errávi, sicut ovis, quæ périit: * quære servum tuum, quia mandáta tua non sum oblítus.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ter virgis cæsus sum, semel lapidátus sum, ter naufrágium pértuli pro Christi nómine.






Capitulum Responsorium Versus {ex Proprio Sanctorum}



1 Cor 15:9-10


Ego enim sum mínimus Apostolórum, qui non sum dignus vocári Apóstolus, quóniam persecútus sum Ecclésiam Dei. Grátia autem Dei sum id quod sum, et grátia ejus in me vácua non fuit.


℟. Deo grátias.


 


℟.br. Nimis honoráti sunt * Amíci tui, Deus.


℟. Nimis honoráti sunt * Amíci tui, Deus.


℣. Nimis confortátus est principátus eórum.


℟. Amíci tui, Deus.


℣. Glória Patri, et Fílio, * et Spirítui Sancto.


℟. Nimis honoráti sunt * Amíci tui, Deus.


 


℣. Annuntiavérunt ópera Dei.


℟. Et facta ejus intellexérunt.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Deus, qui multitúdinem géntium beáti Pauli Apóstoli prædicatióne docuísti: da nobis, quǽsumus; ut, cujus natalícia cólimus, ejus apud te patrocínia sentiámus.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Deinde dicitur tantum Pater Noster secreto, nisi sequatur alia Hora.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.








Pretiosissimi Sanguinis Domini Nostri Jesu Christi
Duplex I. classis

Ad Vesperas


Incipit 



secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


 


Deinde, clara voce, dicitur Versus:


℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi & antiphonæ  ex Proprio Sanctorum}



Ant. Quis est iste * qui venit de Edom tinctis véstibus de Bosra? iste formósus in stola sua.


Psalmus 109 [1]


109:1 Dixit Dóminus Dómino meo: * Sede a dextris meis:


109:1 Donec ponam inimícos tuos, * scabéllum pedum tuórum.


109:2 Virgam virtútis tuæ emíttet Dóminus ex Sion: * domináre in médio inimicórum tuórum.


109:3 Tecum princípium in die virtútis tuæ in splendóribus sanctórum: * ex útero ante lucíferum génui te.


109:4 Jurávit Dóminus, et non pœnitébit eum: * Tu es sacérdos in ætérnum secúndum órdinem Melchísedech.


109:5 Dóminus a dextris tuis, * confrégit in die iræ suæ reges.


109:6 Judicábit in natiónibus, implébit ruínas: * conquassábit cápita in terra multórum.


109:7 De torrénte in via bibet: * proptérea exaltábit caput.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quis est iste qui venit de Edom tinctis véstibus de Bosra? iste formósus in stola sua.






Ant. Ego * qui loquor justítiam et propugnátor sum ad salvándum.


Psalmus 110 [2]


110:1 Confitébor tibi, Dómine, in toto corde meo: * in consílio justórum, et congregatióne.


110:2 Magna ópera Dómini: * exquisíta in omnes voluntátes ejus.


110:3 Conféssio et magnificéntia opus ejus: * et justítia ejus manet in sǽculum sǽculi.


110:4 Memóriam fecit mirabílium suórum, † miséricors et miserátor Dóminus: *  escam dedit timéntibus se.


110:5 Memor erit in sǽculum testaménti sui: *  virtútem óperum suórum annuntiábit pópulo suo:


110:7 Ut det illis hereditátem géntium: * ópera mánuum ejus véritas, et judícium.


110:8 Fidélia ómnia mandáta ejus: † confirmáta in sǽculum sǽculi, * facta in veritáte et æquitáte.


110:9 Redemptiónem misit pópulo suo: * mandávit in ætérnum testaméntum suum.


110:9 (fit reverentia) Sanctum, et terríbile nomen ejus: *  inítium sapiéntiæ timor Dómini.


110:10 Intelléctus bonus ómnibus faciéntibus eum: * laudátio ejus manet in sǽculum sǽculi.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Ego qui loquor justítiam et propugnátor sum ad salvándum.






Ant. Vestítus erat * veste aspérsa sánguine, et vocátur nomen ejus Verbum Dei.


Psalmus 111 [3]


111:1 Beátus vir, qui timet Dóminum: * in mandátis ejus volet nimis.


111:2 Potens in terra erit semen ejus: * generátio rectórum benedicétur.


111:3 Glória, et divítiæ in domo ejus: * et justítia ejus manet in sǽculum sǽculi.


111:4 Exórtum est in ténebris lumen rectis: * miséricors, et miserátor, et justus.


111:5 Jucúndus homo qui miserétur et cómmodat, † dispónet sermónes suos in judício: *  quia in ætérnum non commovébitur.


111:7 In memória ætérna erit justus: * ab auditióne mala non timébit.


111:7 Parátum cor ejus speráre in Dómino, †  confirmátum est cor ejus: * non commovébitur donec despíciat inimícos suos.


111:9 Dispérsit, dedit paupéribus: † justítia ejus manet in sǽculum sǽculi, * cornu ejus exaltábitur in glória.


111:10 Peccátor vidébit, et irascétur, † déntibus suis fremet et tabéscet: * desidérium peccatórum períbit.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Vestítus erat veste aspérsa sánguine, et vocátur nomen ejus Verbum Dei.






Ant. Quare ergo * rubrum est induméntum tuum, et vestiménta tua sicut calcántium in torculári?


Psalmus 112 [4]


112:1 Laudáte, púeri, Dóminum: * laudáte nomen Dómini.


112:2 (fit reverentia) Sit nomen Dómini benedíctum, * ex hoc nunc, et usque in sǽculum.


112:3 A solis ortu usque ad occásum, * laudábile nomen Dómini.


112:4 Excélsus super omnes gentes Dóminus, * et super cælos glória ejus.


112:5 Quis sicut Dóminus, Deus noster, qui in altis hábitat, *  et humília réspicit in cælo et in terra?


112:7 Súscitans a terra ínopem, * et de stércore érigens páuperem:


112:8 Ut cóllocet eum cum princípibus, * cum princípibus pópuli sui.


112:9 Qui habitáre facit stérilem in domo, * matrem filiórum lætántem.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Quare ergo rubrum est induméntum tuum, et vestiménta tua sicut calcántium in torculári?






Ant. Tórcular * calcávi solus, et de géntibus non est vir mecum.


Psalmus 116 [5]


116:1 Laudáte Dóminum, omnes gentes: * laudáte eum, omnes pópuli:


116:2 Quóniam confirmáta est super nos misericórdia ejus: * et véritas Dómini manet in ætérnum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Tórcular calcávi solus, et de géntibus non est vir mecum.






Capitulum Hymnus Versus {ex Proprio Sanctorum}



Heb 9:11-12


Fratres: Christus assístens Póntifex futurórum bonórum, per ámplius et perféctius tabernáculum non manufáctum, id est, non hujus creatiónis: neque per sánguinem hircórum aut vitulórum, sed per próprium sánguinem introívit semel in Sancta, ætérna redemptióne invénta.


℟. Deo grátias.


 


Hymnus


Festívis résonent cómpita vócibus,


Cives lætítiam fróntibus éxplicent,


Tædis flammíferis órdine pródeant


Instrúcti púeri et senes.


 


Quem dura móriens Christus in árbore


Fudit multíplici vúlnere sánguinem,


Nos facti mémores dum cólimus, decet


Saltem fúndere lácrimas.


 


Humáno géneri pernícies gravis


Adámi véteris crímine cóntigit:


Adámi intégritas et píetas novi


Vitam réddidit ómnibus.


 


Clamórem válidum summus ab ǽthere


Languéntibus Géniti si Pater áudiit,


Placári pótius sánguine débuit,


Et nobis véniam dare.


 


Hoc quicúmque stolam sánguine próluit,


Abstérgit máculas; et róseum decus,


Quo fiat símilis prótinus Angelis


Et Regi pláceat, capit.


 


A recto instábilis trámite póstmodum


Se nullus rétrahat, meta sed última


Tangátur; tríbuet nóbile prǽmium,


Qui cursum Deus ádjuvat.


 


Nobis propítius sis, Génitor potens,


Ut, quos unígenæ sánguine Fílii


Emísti, et plácido Flámine récreas,


Cæli ad cúlmina tránsferas.


Amen.


 


℣. Redemísti nos, Dómine, in sánguine tuo.


℟. Et fecísti nos Deo nostro regnum.






Canticum: Magnificat {Antiphona ex Proprio Sanctorum}



Ant. Accessístis * ad Sion montem, et civitátem Dei vivéntis, Jerúsalem cæléstem, et Testaménti novi mediatórem Jesum, et sánguinis aspersiónem mélius loquéntem quam Abel.


Canticum B. Mariæ Virginis


Luc. 1:46-55


1:46 Magníficat ✠ * ánima mea Dóminum.


1:47 Et exsultávit spíritus meus: * in Deo, salutári meo.


1:48 Quia respéxit humilitátem ancíllæ suæ: * ecce enim ex hoc beátam me dicent omnes generatiónes.


1:49 Quia fecit mihi magna qui potens est: * et sanctum nomen ejus.


1:50 Et misericórdia ejus, a progénie in progénies: * timéntibus eum.


1:51 Fecit poténtiam in brácchio suo: * dispérsit supérbos mente cordis sui.


1:52 Depósuit poténtes de sede: * et exaltávit húmiles.


1:53 Esuriéntes implévit bonis: * et dívites dimísit inánes.


1:54 Suscépit Israël púerum suum: * recordátus misericórdiæ suæ.


1:55 Sicut locútus est ad patres nostros: * Ábraham, et sémini ejus in sǽcula.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Accessístis ad Sion montem, et civitátem Dei vivéntis, Jerúsalem cæléstem, et Testaménti novi mediatórem Jesum, et sánguinis aspersiónem mélius loquéntem quam Abel.





Preces Feriales{omittitur}






Oratio {ex Proprio Sanctorum}



℣. Dómine, exáudi oratiónem meam.


℟. Et clamor meus ad te véniat.


Orémus.


Omnípotens sempitérne Deus, qui unigénitum Fílium tuum mundi Redemptórem constituísti, ac ejus Sánguine placári voluísti: concéde, quǽsumus, salútis nostræ prétium solémni cultu ita venerári, atque a præséntis vitæ malis ejus virtúte deféndi in terris; ut fructu perpétuo lætémur in cælis.


Per eúmdem Dóminum nostrum Jesum Christum Fílium tuum, qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.





Suffragium{omittitur}






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


℣. Fidélium ánimæ per misericórdiam Dei requiéscant in pace.


℟. Amen.






Et si tunc terminetur Officium, dicitur tantum Pater Noster secreto.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.






Ad Completorium


Incipit 



℣. Jube, domne, benedícere.


Benedictio. Noctem quiétam et finem perféctum concédat nobis Dóminus omnípotens.


℟. Amen.






Lectio brevis 



1 Pet 5:8-9


Fratres: Sóbrii estóte, et vigiláte: quia adversárius vester diábolus tamquam leo rúgiens círcuit, quærens quem dévoret: cui resístite fortes in fide.


℣. Tu autem, Dómine, miserére nobis.


℟. Deo grátias.






℣. Adjutórium nostrum ✠ in nómine Dómini.


℟. Qui fecit cælum et terram.


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Confíteor Deo omnipoténti, beátæ Maríæ semper Vírgini, beáto Michaéli Archángelo, beáto Joánni Baptístæ, sanctis Apóstolis Petro et Paulo, et ómnibus Sanctis, quia peccávi nimis, cogitatióne, verbo et ópere: percutit sibi pectus mea culpa, mea culpa, mea máxima culpa. Ídeo precor beátam Maríam semper Vírginem, beátum Michaélem Archángelum, beátum Joánnem Baptístam, sanctos Apóstolos Petrum et Paulum, et omnes Sanctos, oráre pro me ad Dóminum Deum nostrum.


Misereátur nostri omnípotens Deus, et dimíssis peccátis nostris, perdúcat nos ad vitam ætérnam. Amen.


Indulgéntiam, ✠ absolutiónem et remissiónem peccatórum nostrórum tríbuat nobis omnípotens et miséricors Dóminus. Amen.


℣. Convérte nos ✙︎ Deus, salutáris noster.


℟. Et avérte iram tuam a nobis.






℣. Deus ✠ in adjutórium meum inténde.


℟. Dómine, ad adjuvándum me festína.


Glória Patri, et Fílio, * et Spirítui Sancto.


Sicut erat in princípio, et nunc, et semper, * et in sǽcula sæculórum. Amen.


Allelúja.






Psalmi {Psalmi et Antiphona de Dominica}



Ant. Miserére.


Psalmus 4 [1]


4:2 Cum invocárem exaudívit me Deus justítiæ meæ: * in tribulatióne dilatásti mihi.


4:2 Miserére mei, * et exáudi oratiónem meam.


4:3 Fílii hóminum, úsquequo gravi corde? * ut quid dilígitis vanitátem, et quǽritis mendácium?


4:4 Et scitóte quóniam mirificávit Dóminus sanctum suum: * Dóminus exáudiet me cum clamávero ad eum.


4:5 Irascímini, et nolíte peccáre: † quæ dícitis in córdibus vestris, * in cubílibus vestris compungímini.


4:6 Sacrificáte sacrifícium justítiæ, † et speráte in Dómino. * Multi dicunt: Quis osténdit nobis bona?


4:7 Signátum est super nos lumen vultus tui, Dómine: * dedísti lætítiam in corde meo.


4:8 A fructu fruménti, vini, et ólei sui * multiplicáti sunt.


4:9 In pace in idípsum * dórmiam, et requiéscam;


4:10 Quóniam tu, Dómine, singuláriter in spe * constituísti me.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 90 [2]


90:1 Qui hábitat in adjutório Altíssimi, * in protectióne Dei cæli commorábitur.


90:2 Dicet Dómino: Suscéptor meus es tu, et refúgium meum: * Deus meus sperábo in eum.


90:3 Quóniam ipse liberávit me de láqueo venántium, * et a verbo áspero.


90:4 Scápulis suis obumbrábit tibi: * et sub pennis ejus sperábis.


90:5 Scuto circúmdabit te véritas ejus: * non timébis a timóre noctúrno,


90:6 A sagítta volánte in die, † a negótio perambulánte in ténebris: * ab incúrsu, et dæmónio meridiáno.


90:7 Cadent a látere tuo mille, † et decem míllia a dextris tuis: * ad te autem non appropinquábit.


90:8 Verúmtamen óculis tuis considerábis: * et retributiónem peccatórum vidébis.


90:9 Quóniam tu es, Dómine, spes mea: * Altíssimum posuísti refúgium tuum.


90:10 Non accédet ad te malum: * et flagéllum non appropinquábit tabernáculo tuo.


90:11 Quóniam Ángelis suis mandávit de te: * ut custódiant te in ómnibus viis tuis.


90:12 In mánibus portábunt te: * ne forte offéndas ad lápidem pedem tuum.


90:13 Super áspidem, et basilíscum ambulábis: * et conculcábis leónem et dracónem.


90:14 Quóniam in me sperávit, liberábo eum: * prótegam eum, quóniam cognóvit nomen meum.


90:15 Clamábit ad me, et ego exáudiam eum: † cum ipso sum in tribulatióne: * erípiam eum et glorificábo eum.


90:16 Longitúdine diérum replébo eum: * et osténdam illi salutáre meum.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.






Psalmus 133 [3]


133:1 Ecce nunc benedícite Dóminum, * omnes servi Dómini:


133:1 Qui statis in domo Dómini, * in átriis domus Dei nostri.


133:2 In nóctibus extóllite manus vestras in sancta, * et benedícite Dóminum.


133:3 Benedícat te Dóminus ex Sion, * qui fecit cælum et terram.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Miserére mihi, Dómine, et exáudi oratiónem meam.






Hymnus 



Te lucis ante términum,


Rerum Creátor, póscimus,


Ut pro tua cleméntia


Sis præsul et custódia.


 


Procul recédant sómnia,


Et nóctium phantásmata;


Hostémque nostrum cómprime,


Ne polluántur córpora.


 


Præsta, Pater piíssime,


Patríque compar Únice,


Cum Spíritu Paráclito


Regnans per omne sǽculum.


Amen.






Capitulum Responsorium Versus 



Jer 14:9


Tu autem in nobis es, Dómine, et nomen sanctum tuum invocátum est super nos: ne derelínquas nos, Dómine, Deus noster.


℟. Deo grátias.


 


℟.br. In manus tuas, Dómine, * Comméndo spíritum meum.


℟. In manus tuas, Dómine, * Comméndo spíritum meum.


℣. Redemísti nos, Dómine, Deus veritátis.


℟. Comméndo spíritum meum.


℣. Glória Patri, et Fílio, * et Spirítui Sancto.


℟. In manus tuas, Dómine, * Comméndo spíritum meum.


 


℣. Custódi nos, Dómine, ut pupíllam óculi.


℟. Sub umbra alárum tuárum prótege nos.






Canticum: Nunc dimittis 



Ant. Salva nos.


Canticum Simeonis


Luc. 2:29-32


2:29 Nunc dimíttis ✠ servum tuum, Dómine, * secúndum verbum tuum in pace:


2:30 Quia vidérunt óculi mei * salutáre tuum,


2:31 Quod parásti * ante fáciem ómnium populórum,


2:32 Lumen ad revelatiónem géntium, * et glóriam plebis tuæ Israël.


℣. Glória Patri, et Fílio, * et Spirítui Sancto.


℟. Sicut erat in princípio, et nunc, et semper, * et in sǽcula sæculórum. Amen.


Ant. Salva nos, Dómine, vigilántes, custódi nos dormiéntes; ut vigilémus cum Christo, et requiescámus in pace.





Preces Dominicales{omittitur}






Oratio 



℣. Dómine, exáudi oratiónem meam.


℟. Et clamor meus ad te véniat.


Orémus.


Vísita, quǽsumus, Dómine, habitatiónem istam, et omnes insídias inimíci ab ea longe repélle: Ángeli tui sancti hábitent in ea, qui nos in pace custódiant; et benedíctio tua sit super nos semper.


Per Dóminum nostrum Jesum Christum, Fílium tuum: qui tecum vivit et regnat in unitáte Spíritus Sancti, Deus, per ómnia sǽcula sæculórum.


℟. Amen.






Conclusio 



℣. Dómine, exáudi oratiónem meam.


℟. Et clamor meus ad te véniat.


℣. Benedicámus Dómino.


℟. Deo grátias.


Benedictio. Benedícat et custódiat nos omnípotens et miséricors Dóminus, ✠ Pater, et Fílius, et Spíritus Sanctus.


℟. Amen.






Antiphona finalis B.M.V. 



Salve, Regína, mater misericórdiæ;


vita, dulcédo et spes nóstra, salve.


Ad te clamámus éxsules fílii Hevæ.


Ad te suspirámus geméntes et flentes


In hac lacrimárum valle.


Eja ergo, advocáta nostra,


illos tuos misericórdes óculos ad nos convérte.


Et Jesum, benedíctum fructum ventris tui,


nobis post hoc exsílium osténde.


O clemens, o pia, o dulcis Virgo María.


 


℣. Ora pro nobis, sancta Dei Génitrix.


℟. Ut digni efficiámur promissiónibus Christi.


 


Orémus.


Omnípotens sempitérne Deus, qui gloriósæ Vírginis Matris Maríæ corpus et ánimam, ut dignum Fílii tui habitáculum éffici mererétur, Spíritu Sancto cooperánte, præparásti: da, ut, cujus commemoratióne lætámur, ejus pia intercessióne, ab instántibus malis et a morte perpétua liberémur. Per eúmdem Christum Dóminum nostrum. Amen.


℣. Divínum auxílium ✠ máneat semper nobíscum.


℟. Amen.






Deinde dicitur secreto


Pater noster, qui es in cælis, sanctificétur nomen tuum: advéniat regnum tuum: fiat volúntas tua, sicut in cælo et in terra. Panem nostrum quotidiánum da nobis hódie: et dimítte nobis débita nostra, sicut et nos dimíttimus debitóribus nostris: et ne nos indúcas in tentatiónem: sed líbera nos a malo. Amen.


Ave María, grátia plena; Dóminus tecum: benedícta tu in muliéribus, et benedíctus fructus ventris tui Jesus. Sancta María, Mater Dei, ora pro nobis peccatóribus, nunc et in hora mortis nostræ. Amen.


Credo in Deum, Patrem omnipoténtem, Creatórem cæli et terræ. Et in Jesum Christum, Fílium ejus únicum, Dóminum nostrum: qui concéptus est de Spíritu Sancto, natus ex María Vírgine, passus sub Póntio Piláto, crucifíxus, mórtuus, et sepúltus: descéndit ad ínferos; tértia die resurréxit a mórtuis; ascéndit ad cælos; sedet ad déxteram Dei Patris omnipoténtis: inde ventúrus est judicáre vivos et mórtuos. Credo in Spíritum Sanctum, sanctam Ecclésiam cathólicam, Sanctórum communiónem, remissiónem peccatórum, carnis resurrectiónem, vitam ætérnam. Amen.


Si post Completorium immediate sequatur Matutinum, tunc bis dicitur Pater noster, Ave Maria et Credo, pro fine videlicet Officii diei præcedentis, et pro initio Officii diei sequentis.






Ante

flexis genibus


Aperi Dómine, os meum ad benedicéndum nomen sanctum tuum: munda quoque cor meum ab ómnibus vanis, pervérsis et aliénis cogitatiónibus; intelléctum illúmina, afféctum inflámma, ut digne, atténte ac devóte hoc Offícium recitáre váleam, et exaudíri mérear ante conspéctum divínæ Majestátis tuæ. Per Christum Dóminum nostrum.


℟. Amen.


Dómine, in unióne illíus divínæ intentiónis, qua ipse in terris laudes Deo persolvísti, has tibi Horas (vel hanc tibi Horam) persólvo.










Post

Sacrosánctæ et indivíduæ Trinitáti, crucifíxi Dómini nostri Jesu Christi humanitáti, beatíssimæ et gloriosíssimæ sempérque Vírginis Maríæ fœcúndæ integritáti, et ómnium Sanctórum universitáti sit sempitérna laus, honor, virtus et glória ab omni creatúra, nobísque remíssio ómnium peccatórum, per infiníta sǽcula sæculórum.


℟. Amen.


 


℣. Beáta víscera Maríæ Vírginis, quæ portavérunt ætérni Patris Fílium.


℟. Et beáta úbera, quæ lactavérunt Christum Dóminum.


 


Et dicitur secreto Pater noster. et Ave Maria.

